ಚಾರಿತ್ರಿಕ ಲಾವಣಿಗಳು: ಶಬ್ದಪಾರಮಾರ್ಗಮಶ್ಯಕಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀರಕಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ವಿಕಾಸ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ಕನ್ನಡದ್ದೇ ಮಾದರಿಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್ ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸ ಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಮತ್ತು ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ಜ್ಞಾನ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ. ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಹಳ್ಳಿ ಹಳ್ಳಿಗಳಲ್ಲಿ ರಾಷ್ಟ್ರೀಯ ಪ್ರಜ್ಞೆಯನ್ನು ಮೂಡಿಸುವಲ್ಲಿ ಜಾತ್ಯತೀತವಾಗಿ ಕೆಲಸ ನಿರ್ವಹಿಸಿದ ಲಾವಣಿಕಾರರ ರಚನೆಗಳು ಈ ಪುಸ್ತಕದಲ್ಲಿವೆ. ನಾಡಿನ ಭಾವೈಕ್ಯವನ್ನು ಕಾಪಾಡುವಲ್ಲಿ ಲಾವಣಿ ಕವಿಗಳು ವಹಿಸಿದ ಪಾತ್ರ ಇಲ್ಲಿನ ರಚನೆಗಳಲ್ಲಿ ಗಮನ ಸೆಳೆಯುತ್ತವೆ. ಲಾವಣಿಗಳನ್ನು ಸಂಗ್ರಹಿಸಿ ಶಿಸ್ತುಬದ್ಧವಾಗಿ ಜೋಡಿಸಿದ ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಅವರ ಶ್ರದ್ಧೆಯನ್ನು ಕೂಡ ಇಲ್ಲಿ ಮುಖ್ಯವಾಗಿ ಗಮನಿಸಬಹುದು.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಆಡಳಿತಾತ್ಮಕ ಕೆಲಸಗಳನ್ನು ನಿರ್ವಹಿಸುತ್ತಿದ್ದಾಗಲೂ ಅಧ್ಯಯನ ಚಟುವಟಿಕೆಗಳಲ್ಲಿ ನಿರಂತರವಾಗಿ ತೊಡಗಿಸಿಕೊಂಡಿದ್ದವರು. ಅವರೇ ಕ್ಷೇತ್ರಕಾರ್ಯ ಕೈಗೊಂಡು ರೂಪಿಸಿದ ಕೃತಿಯೊಂದನ್ನು ನಮ್ಮ ಮುಂದೆ ಬಿಟ್ಟು ನಮ್ಮನ್ನು ಅಗಲಿದವರು. ಅನುಪಸ್ಥಿತಿಯಲ್ಲಿ ಅವರ ಈ ಕೃತಿ ನಮ್ಮೊಡನಿದೆ. ಈ ಕೃತಿಯನ್ನು ಪ್ರಕಟಿಸುವುದರ ಮೂಲಕ ಅವರಿಗೆ ಕನ್ನಡ ವಿಶ್ವವಿದ್ಯಾಲಯವು ಅಕ್ಷರ ರೂಪದ ಶ್ರದ್ದಾಂಜಲಿಯನ್ನು ಸಲ್ಲಿಸುತ್ತದೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಮೋಹನ್ ಕುಂಟಾರ್ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ. ಎ. ಮುರಿಗೆಪ್ಪ
ಕುಲಪತಿ
ಚಾರಿತ್ರಿಕ ಲಾವಣಿಗಳು: ಪ್ರಸ್ತಾವನೆ
ಲಾವಣಿ ಹಾಡುಗಳಲ್ಲಿ ಎರಡು ವಿಧಗಳು. ಒಂದು ಒಂಟಿ ಲಾವಣಿ, ಇನ್ನೊಂದು ಮೇಳ ಲಾವಣಿ. ಒಂಟಿ ಲಾವಣಿಯಲ್ಲಿ ಒಬ್ಬನೇ ಹಾಡುಗಾರನಿರುತ್ತಾನೆ. ಮೇಳಲಾವಣಿಗಳಲ್ಲಿ ಮೂರು ಜನರಿರುತ್ತಾರೆ. ಈ ಹೊತ್ತಿನ ಸಂದರ್ಭದಲ್ಲಿ ಒಂಟಿ ಲಾವಣಿಗಳು ಬಳಕೆಯಲ್ಲಿಲ್ಲ. ಮೇಳ ಲಾವಣಿಗಳೆ ಎಲ್ಲ ಕಡೆಗೂ ಪ್ರಚಾರ ಪಡೆದಿವೆ. ನನ್ನ ಯೋಜನೆಗೆ ಆಯ್ಕೆ ಮಾಡಿಕೊಂಡಂತಹ ಚಾರಿತ್ರಿಕ ಲಾವಣಿಗಳು ಮೇಲೆ ಗುರುತಿಸಿದ ಒಂಟಿ ಲಾವಣಿ ಮತ್ತು ಮೇಳ ಲಾವಣಿ ಎರಡರಲ್ಲೂ ಹಾಡಬಹುದು. ಇಲ್ಲಿ ಮುಖ್ಯವಾದಂತಹ ವಿಷಯ ತತ್ವ, ನೀತಿ, ಆದರ್ಶ ಮತ್ತು ಘಟನಾವಳಿಗಳಿಗೆ ಸಂಬಂಧಿಸಿದವಾಗಿರುತ್ತವೆ. ಯಾವುದೇ ಕಾಲಕ್ಕಾದರೂ ಸಂಸ್ಕೃತಿ ತನ್ನ ಗುಣಮೌಲ್ಯಗಳನ್ನು ಕಾಪಾಡಿಕೊಂಡು ಬರಲು ಒಂದೊಂದು ಮಾಧ್ಯಮವನ್ನು ಬಳಸಿಕೊಂಡು ಬಂದವು. ಹಾಗೆಯೇ ಅವುಗಳ ಅಂತರಾಳದಲ್ಲಿ ಹುದುಗಿರುವ ಸಾಹಿತ್ಯ, ಕಲೆ, ಗ್ರಾಮೀಣ ಸಂಸ್ಕೃತಿಯ ಅಂತರಂಗದಿಂದಲೆ ಸೃಷ್ಟಿಯಾಗುತ್ತದೆ. ಇಲ್ಲಿಯ ಹಾಡುಗಳಲ್ಲಿ ಕಂಡುಬರುವ ತಾತ್ವಿಕತೆಯನ್ನು ಒಬ್ಬೊಬ್ಬರ ಚರಿತ್ರೆಯ ಹಿನ್ನೆಲೆಯಲ್ಲಿ ಗ್ರಹಿಸಿಕೊಂಡು ನೋಡುವುದಾಗಿದೆ. ಸ್ಥಳೀಯ ಚರಿತ್ರೆ, ಮುಸ್ಲಿಂ ಸಂತರ ಚರಿತ್ರೆಯನ್ನು ಗಮನಿಸುವಾಗ ಭಾರತೀಯ ಸಂಸ್ಕೃತಿಯನ್ನು ಹೇಳುವುದಿಲ್ಲ. ರಕ್ತಪಾತದಂತಹ ಸಾಂದರ್ಭಿಕ ಸೃಷ್ಟಿ ಅಲ್ಲಿ ನಡೆಯುತ್ತದೆ. ಆದರೆ ಅದೇ ಕೊನೆಯದಾಗಿ ಉಳಿಯುವುದಿಲ್ಲ. ಸತ್ಯದ ಬಲಿದಾನವಾಗುವುದಿಲ್ಲ. ಸತ್ಯದ ಜಯವಾಗುತ್ತದೆ. ಹಾಗಾಗಿ ಇಲ್ಲಿಯ ದಾರ್ಶನಿಕರ ಬದುಕು ಚರಿತ್ರೆಯಾಗಿ ಉಳಿಯುತ್ತದೆ.
ಆದಿಯಿಂದ ಇಂದಿನವರೆಗೂ ಪೌರಾಣಿಕ ವ್ಯಕ್ತಿಯೆಂದು ಕರೆಯುವವರ ಚರಿತ್ರೆಯನ್ನು ಲಾವಣಿಕಾರ ಸೂಕ್ಷ್ಮ ಸಂವೇದನೆಯ ಮೂಲಕ ಕಟ್ಟಿಕೊಟ್ಟಿದ್ದಾನೆ. ಅಲ್ಲಿಯೂ ಭಕ್ತಿಗೆ ಪ್ರಾಧಾನ್ಯತೆ ಇದೆ. ದಾರ್ಶನಿಕರ ಕುರಿತು ಹೇಳುವಾಗ ಮಧ್ಯಕಾಲೀನ ಸಂದರ್ಭದ ಶರಣರ ಚರಿತ್ರೆಯ ಆಯ್ಕೆ ಇದೆ. ಒಟ್ಟಾರೆ ಸಂಸ್ಕೃತಿಯ ಚರಿತ್ರೆ ಶಿಷ್ಟದಲ್ಲಿದ್ದರೂ ಅದನ್ನು ಜನಪದರು ಗ್ರಹಿಸುವ ಕ್ರಮದಲ್ಲಿಯೇ ಇಲ್ಲಿಯ ಹಾಡುಗಳು ರಚನೆಗೊಂಡಿರುವುದು ಸ್ಪಷ್ಟವಾಗಿದೆ. ಸಾಮಾಜಿಕ ಚರಿತ್ರೆಯಲ್ಲಿ ಕೌಟುಂಬಿಕ ಜೀವನ ಚಿತ್ರಣ ತೋರಿಸಿದ್ದಾರೆ. ವಿಶೇಷವಾಗಿ ಅಂಬೇಡ್ಕರರ ಕುರಿತು ವಿಶ್ಲೇಷಿಸಿದ್ದಾರೆ. ಇಲ್ಲಿ ಸಂಗ್ರಹಗೊಂಡಂತಹ ಲಾವಣಿಗಳು ಜೀವನದ ವಿವಿಧ ಮುಖಗಳ ದರ್ಶನ ಮಾಡಿಸುತ್ತವೆ. ಜನಪದರು ಇವುಗಳ ಮೂಲಕ ತಮ್ಮ ಬೌದ್ಧಿಕ ಬೆಳವಣಿಗೆಯ ಜೊತೆಗೆ ಚೇತನಾಶಕ್ತಿಯನ್ನು ಪಡೆದುಕೊಂಡಿದ್ದಾರೆ. ಸಾವಿರಾರು ಜನರನ್ನು ಒಂದೇ ಕಡೆ ಕೂಡಿಸಿ ಮನಸ್ಸನ್ನು ತಣಿಸಿ ಮಂತ್ರ ಮುಗ್ಧರನ್ನಾಗಿ ಮಾಡುವ ಸುಮಧುರ ಜಾನಪದ ಸಂಗೀತ ಕಲೆಯೂ. ಕಥನ ಗೀತೆಯೂ ಈ ಚಾರಿತ್ರಿಕ ಲಾವಣಿಗಳಲ್ಲಿ ಸ್ಪಷ್ಟವಾಗಿ ಕಾಣಿಸಿಕೊಳ್ಳುತ್ತವೆ.
ಸ್ಥಳೀಯ ಚರಿತ್ರೆಯನ್ನು ಹೆಣೆಯುವಾಗ ಹಾಡುಗಾರರು ತಮ್ಮ ಪ್ರತಿಷ್ಠೆಯನ್ನು ಮೆರೆಯುತ್ತಾರೆ. ಕವಿ ಅಥವಾ ಹಾಡುಗಾರರು ಸ್ಥಳೀಯರೆ ಆಗಿರುವುದರಿಂದ ಆ ಮಹಾತ್ಮರ ಮತ್ತು ದಾರ್ಶನಿಕರ ಚರಿತ್ರೆ ಹಾಡು ಕೇಳುಗರಿಗೂ ಸಹ ಗೊತ್ತಿರುವ ಸಂಗತಿಯೇ ಸರಿ. ಹಾಗಾಗಿ ಚರಿತ್ರೆ ಕೇಳುವವರು ಮುಖ್ಯವಾಗಿ ಹಾಡುಗಾರರ ನಿರೂಪಣಾ ಶೈಲಿ, ಕಥೆಯಲ್ಲಿ ಬಳಸುವಂಥಹ ತಂತ್ರ ಎರಡೂ ಮುಖ್ಯವೆ. ಅಲ್ಲದೇ ಆ ಚರಿತ್ರೆ ಹೇಳುವುದರಿಂದ ದೇವರ ಅಥವಾ ಮಹಾತ್ಮರ ಬಗೆಗಿರುವ ಭಕ್ತಿ ಇಮ್ಮಡಿಯಾಗಿಸುವುದು ಕಂಡುಬರುತ್ತದೆ. ಈ ಸಾಂಸ್ಕೃತಿಕ ವೀರರು ಜೀವನ ಚರಿತ್ರೆಯನ್ನು ಹೇಳುವಾಗ ಯಾರಿಗೂ ಕಥೆ ಕೇಳಬೇಕಾದ ಅವಶ್ಯಕತೆ ಇಲ್ಲ. ಇವರ ಕುರಿತಾದ ನಂಬಿಕೆ, ಜನರಲ್ಲಿರುವ ಭಕ್ತಿ ಅವರ ಪವಾಡಸದೃಶ್ಯವಾದ ಜೀವನ ಹೇಳುತ್ತಾನೆ. ಸ್ಥಳೀಯ ಚರಿತ್ರೆಯ ಉದ್ದಕ್ಕೂ ಶರಣಬಸವೇಶ್ವರರ ಕುರಿತಾಗಿಯೇ ಹೇಳಲಾಗಿದೆ. ಈತ ಒಬ್ಬ ಯುಗ ಪುರುಷ, ತಾನು ಶಿವನನ್ನು ಒಲಿಸಿಕೊಳ್ಳಬೇಕಾದರೆ ದೇಹದಂಡನೆ ಮಾಡಲಿಲ್ಲ. ತನ್ನ ದೈವೀಶಕ್ತಿಯ ಮೂಲಕವೆ ಆ ಭಾಗದಲ್ಲಿ ನಡೆಯುವ ಅನ್ಯಾಯ, ಅತ್ಯಾಚಾರ, ದರೋಡೆ, ದಬ್ಬಾಳಿಕೆಯಂತಹ ಕೃತ್ಯಗಳನ್ನು ಹತ್ತಿಕ್ಕುತ್ತಾ ಬಂದವನಾಗಿದ್ದಾನೆ.
ಯುಗ, ಧರ್ಮ ಬೇರೆಯಾದಾಗ ಆ ಯುಗದಲ್ಲಿ ಬದುಕಿದ ಜನರ ಅಭಿರುಚಿಗಳು ಸಹಜವಾಗಿ ಬದಲಾಗುತ್ತವೆ. ಇವುಗಳಿಗನುಗುಣವಾಗಿ ಅಭಿವ್ಯಕ್ತಿ ಮಾಧ್ಯಮ ರೂಪುಗೊಳ್ಳುತ್ತದೆ. ಶರಣಬಸವೇಶ್ವರರ ಕುರಿತಾಗಿ ಹೇಳಬೇಕೆಂದರೆ ಆಗ ಜನರು ಸಮಷ್ಠಿಯ ಬದುಕನ್ನೇ ಬದುಕುತ್ತಿದ್ದ ಕಾಲ. ಅಂತಹದರಲ್ಲಿ ಸುಮಾರು ಹದಿನೆಂಟನೆಯ ಶತಮಾನದ ಉತ್ತರಾರ್ಧದಲ್ಲಿ, ಯುಗ ಪ್ರವರ್ತಕರು ನಾಡಿನಾದ್ಯಂತ ಕಾಣಿಸಿಕೊಂಡ ಕಾಲವದು. ಗರಗದ ಮಡಿವಾಳ ಶಿವಯೋಗಿಗಳು, ನವಲಗುಂದದ ನಾಗಲಿಂಗಪ್ಪನವರು, ಶಿಶುನಾಳ ಶರೀಫರು, ಹುಬ್ಬಳ್ಳಿಯ ಸಿದ್ಧಾರೂಢರು, ಅಂತವರ ಸಾಲಿನಲ್ಲಿ ಕಾಣಿಸಿಕೊಂಡವರೆ ಕಲಬುರ್ಗಿಯ ಶರಣಬಸವೇಶ್ವರರು. ಆ ವ್ಯಾಪ್ತಿಯ ಯಾವುದೇ ಸ್ಥಳದಲ್ಲಿ ಅತ್ಯಾಚಾರ, ಅನ್ಯಾಯಗಳು ನಡೆದರೆ ಅಲ್ಲಿ ಪರೋಕ್ಷವಾಗಿಯೇ ಸಮಸ್ಯೆಗಳನ್ನು ತಿಳಿಗೊಳಿಸುತ್ತಿದ್ದರೆಂಬ ವದಂತಿ ಇಂದಿಗೂ ಜನಮಾನಸದಿಂದ ಹಿಂದಕ್ಕೆ ಸರಿದಿಲ್ಲ. ಅಂತಹ ಅವರ ಪವಾಡಗಳು ಸಾಹಿತ್ಯದ ರೂಪವಾಗಿ ಹೊರಗೆ ಬಂದವು. ಮೌಖಿಕ ಪರಂಪರೆಯಲ್ಲಿ ಸಾಹಿತ್ಯಕ್ಕಿಂತಲೂ ಅತೀಮಾನುಷ ಶಕ್ತಿಯಾಗಿ ಹಾಡುಗಳ ಮೂಲಕ ಕಾಣಿಸಿಕೊಂಡಿದ್ದಾರೆ. ಅವರ ಲೀಲೆಗಳು ಒಂದಲ್ಲ, ಎರಡಲ್ಲ, ಸಾವಿರಾರು. ಅಂತಹ ಲೀಲೆಗಳೇ ಇಲ್ಲಿ ಸಂಗ್ರಹಗೊಂಡಂತಹ ಮೂರು ಹಾಡುಗಳಲ್ಲಿ ಕಾಣಿಸುತ್ತವೆ. ಸಕಲ ಜೀವಾತ್ಮರಿಗೆ ಲೇಸನೆ ಬಯಸುವ ಜೀವನವನ್ನು ಬದುಕಿ ತೋರಿಸಿದವರೂ ದಾಸೋಹದ ಮೂಲಕ ಮನುಷ್ಯ, ಪ್ರಾಣಿ, ಪಕ್ಷಿಗಳಾದಿಯಾಗಿ ಜೀವ ಒಂದೇ ಎಂದು ತಿಳಿಸಿದರು. ಮುಸ್ಲಿಂ ಸಂತರ ಜೊತೆಗಿನ ಸಂವಾದವಂತೂ ಹೇಳತೀರದಷ್ಟು ಪರಿಣಾಮಕಾರಿಯಾಗಿ ಹಾಡುಗಳಲ್ಲಿದೆ.ನಾನು ಎಂಬ ಅಹಂಕಾರವನ್ನು ಮೆಟ್ಟಿ ನಿಂತಂತ ಧೀರರ ಚರಿತ್ರೆಯಲ್ಲಿ ಒಂದಾದ ಶರಣ ಬಸವೇಶ್ವರ ಚರಿತ್ರೆ ತುಂಬಾ ಮಾದರಿಯಾಗಿ ಕಂಡುಬರುತ್ತದೆ.
ಮುಸ್ಲಿಮರಲ್ಲಿಯೂ ಶರಣರು ಇದ್ದರು ಎನ್ನುವ ಕಾರಣಕ್ಕಾಗಿಯೇ ನಿಕ್ಕಿ ಜಾಬೀರ, ನಬಿಹಬೀಬ, ಇಬ್ರಾಹಿಂ ಖಲಿಲುಲ್ಲಾ ಅವರ ಚರಿತ್ರೆ ತುಂಬಾ ಮಾರ್ಮಿಕವಾಗಿ ಚಿತ್ರಿತಗೊಂಡಿದೆ. ಅವರಲ್ಲಿರುವ ಭಕ್ತಿಯೇ ಒಂದೊಂದು ಚಾರಿತ್ರಿಕ ಸಂಗತಿಗಳನ್ನು ತಿಳಿಸಿಕೊಡುತ್ತದೆ. ಹಾಗಾಗಿ ಸಾಂಸ್ಕೃತಿಕ ಚರಿತ್ರೆಯನ್ನು ಕಟ್ಟಿಕೊಡುವುದರ ಮೂಲಕ ಭೂತ ಕಾಲದ ಬಗೆಗಿನ ಅಧ್ಯಯನವು ಅರ್ಥವಾಗುತ್ತದೆ. ಇಸ್ಲಾಂ ಧರ್ಮವು ಪ್ರಮುಖವಾಗಿ ಮೂರು ಸಂಗತಿಗಳಲ್ಲಿ ಅಚಲವಾದ ಭಕ್ತಿಯನ್ನು ಇರಿಸಿದೆ. ಏಕದೇವತಾರಾಧನೆ, ಪ್ರವಾದೀತ್ವ, ಪರಂಪರೆ ಮತ್ತು ನಿರ್ಣಾಯಕ ದಿನಗಳೇ ಆ ಮೂರು ಸಂಗತಿಗಳು. ಸಮಗ್ರ ವಿಶ್ವವನ್ನು ಸೃಷ್ಟಿಸಿದ ಆ ಸರ್ವಶಕ್ತನು ಸರ್ವಜ್ಞನು ಆದ ಮತ್ತು ಜನನ ಮರಣಗಳಿಲ್ಲದ ಆ ಏಕೈಕ ಪ್ರಭುವಿಗೆ ಮಾತ್ರ ಮಾನವನು ತಲೆಬಾಗಬೇಕು, ಆತನ ಆಜ್ಞೆಗಳನ್ನು ಮನಃಪೂರ್ವಕ ಪಾಲಿಸಬೇಕೆಂಬುದು ಏಕದೇವತಾರಾಧನೆಯ ಅಂತಃಸತ್ವವೆಂದೆನಿಸಿದೆ. ಇಲ್ಲಿ ಉಲ್ಲೇಖಗೊಳ್ಳುವ ಎಲ್ಲ ಹಾಡುಗಳ ಸಂತರೆಲ್ಲರ ಮಹ್ಮದ ಪೈಗಂಬರರ ಪ್ರವಾದಿಗಳಾಗಿಯೇ ಕಾಣುತ್ತಾರೆ. ಆ ದೇವರು ಮಾನವರೊಳಗಿಂದ ಉತ್ಕೃಷ್ಟ ವ್ಯಕ್ತಿಗಳನ್ನು ಆಯ್ದು ಅವರಿಗೆ ದಿವ್ಯ ಜ್ಞಾನವನ್ನು ನೀಡಿ ಅವರ ಮೂಲಕ ಮಾನವ ಜನಾಂಗಕ್ಕೆ ಮಾರ್ಗದರ್ಶನ ಮಾಡಿದ್ದಾನೆ. ಆ ಅರಿವು ಮುಸ್ಲಿಂ ಬಾಂಧವರಲ್ಲಿ ಇನ್ನೂ ಒಡಮೂಡಿದೆ.
ಈ ಹಾಡುಗಳಲ್ಲಿ ಹಿಂದೂ ಮುಸ್ಲಿಂ ಭಾವೈಕ್ಯತೆಯನ್ನು ಮೂಡಿಸುವುದಕ್ಕಾಗಿ ಒಂದೇ ಹೆಸರಿನಲ್ಲಿ ಹಿಂದೂಮುಸ್ಲಿಮರ ಹೆಸರುಗಳನ್ನು ಸೇರಿಸಿಕೊಂಡು ಹೋಗಿದ್ದಾರೆ ಕವಿಗಳು. ಉದಾಃ ನಬಿಸಾಬ ಶರಣ, ಮಹಿಬೂಬ ಶರಣ -ಮುಂತಾದವುಗಳನ್ನು ಹಾಡಿನುದ್ದಕ್ಕೂ ಕಾಣಿಸುತ್ತಾರೆ. ಇಲ್ಲಿ ಜಾಬೀರ ಎನ್ನುವ ಶರಣನ ಚರಿತ್ರೆ ಹೇಳುವಾಗ, ಅವನು ಗುರುವನ್ನು ಕುರಿತಾದ ಏಕೋನಿಷ್ಠಿ ಭಾವವನ್ನು ತಾಳಿಕೊಂಡಿರುವುದನ್ನು ಸೂಚಿಸುತ್ತಾನೆ. ತನ್ನ ಗುರುವಾದ ನಬಿಸಾಬ ಶರಣನ ಬಗೆಗೆ ಅಪಾರ ಭಕ್ತಿಯನ್ನು ಹೊಂದಿದ ಜಾಬೀರ ತಾನು ಗುರುವಿಗೆ ಊಟಕ್ಕೆ ಒಂದು ಶುಕ್ರವಾದ ದಿವಸ ಆಹ್ವಾನ ನೀಡುತ್ತಾನೆ. ಆ ದಿವಸದ ಪೂರ್ವ ತಯಾರಿಯಾಗುವುದರೊಳಗಾಗಿಯೇ ಹಲವಾರು ಅವಘಡಗಳು ಘಟಿಸಿಹೋಗುತ್ತವೆ. ಶುಕ್ರವಾರ ಗುರುವಿನ ಸಲುವಾಗೆಂದು ಊಟಕ್ಕೆ ಕುರಿ ಕುಯ್ಯುವುದನ್ನು ಕಣ್ಣಾರೆ ಕಂಡ ಜಾಬೀರನ ಎರಡು ಮಕ್ಕಳು ಕುರಿ ಕುಯ್ದ ಚೂರಿಯಿಂದಲೆ ಕೊಯ್ದುಕೊಂಡು ಹತರಾಗುತ್ತಾರೆ. ಆದರೂ ಆತ ಭಕ್ತಿಯಿಂದ ವಿಚಲಿತನಾಗದೆ ಮಕ್ಕಳು ತೀರಿಕೊಂಡಿದ್ದಾರೆಂದು ಗುರುವಿಗೆ ಹೇಳದೇ ಊಟಕ್ಕೆ ತಯಾರಿ ನಡೆಸುತ್ತಾನೆ. ಆಗ ನಬಿಸಾಬರು ನಿನ್ನ ಮಕ್ಕಳಿಗೂ ಊಟಕ್ಕೆ ಕರೆ ಎಂದು ತಿಳಿಸಿದಾಗ ಶಿಷ್ಯ ವಿಚಲಿತನಾಗುತ್ತಾನೆ. ಇದೆಲ್ಲವು ಗೊತ್ತಿದ್ದ ಗುರು ಶಿಷ್ಯನಿಗೆ ಮೆಚ್ಚಿ ಅವನ ಮಕ್ಕಳನ್ನು ಸಾಕ್ಷಾತಪಡಿಸುತ್ತಾನೆ. ಇಲ್ಲಿ ಸಾಕ್ಷಾತ್‌ಪಡಿಸುವ ಕ್ರಿಯೆ ಏನಿದೆಯೋ ವೈಜ್ಞಾನಿಕ ಕಾಲದಲ್ಲಿ ತಪ್ಪೆನಿಸಬಹುದು. ಆದರೆ ಒಬ್ಬ ಕವಿಗೆ ಮುಖ್ಯವಾಗಿ ಜನರಿಗೆ ಏಕದೇವೋಪಾಸನೆಯ ಅರಿವು ಮೂಡಿಸುವುದು ಮುಖ್ಯವಾಗಿದೆ. ಅದಕ್ಕಾಗಿ ಆ ನಿಟ್ಟಿನಲ್ಲಿ ಈ ಹಾಡು ಸಾಗುತ್ತದೆ.
ಎರಡನೇ ಹಾಡಿನಲ್ಲಿಯು ನಬಿಸಾಬ ಶರಣರೆ ಮುಖ್ಯ ವಸ್ತುವಾಗಿದ್ದಾರೆ. ಕವಿಗೆ ಇಲ್ಲಿ ಕಥೆ ಹೇಳುವುದು ಮುಖ್ಯವಾಗಿದೆ. ಖಂದೂರ ಅರಸ ತುಂಬಾ ಗರ್ವದಿಂದ ಮೆರೆಯುತ್ತಿದ್ದನು. ತನ್ನ ಸರಿ ಸಮಾನವಾಗಿದ್ದ ಮೌಲಾಲಿಯ ತಲೆ ಕೊಯ್ದು ತಂದವರಿಗೆ ತನ್ನ ಮಗಳನ್ನು ಕೊಟ್ಟು ಮದುವೆ ಮಾಡುವುದಾಗಿ ಹೇಳುತ್ತಾನೆ. ಅದೇ ರಾಜ್ಯದ ಮೇಕಾತಿಲ ಮಂತ್ರಿ ರಾಜನ ಮಗಳ ಜೊತೆ ಮದುವೆಯಾಗಲು ಮೌಲಾಲಿಗೆ ಹುಡುಕುತ್ತಿರುತ್ತಾನೆ. ಆಗ ಮೌಲಾಲಿಯ ಗೆಳೆಯ ಹಿಂದೂ ಧರ್ಮೀಯನಾದ ಮೌಲಾಲಿ ಎಂದು ಹೇಳುತ್ತಾನೆ. ಓ ಸಾಬ ಶರಣ ನಾನೇ ಮೈ ಕಾತಿಲನಿಂದ ಹತನಾಗುತ್ತಾನೆ. ಈ ಸುದ್ದಿ ಮೌಲಾಲಿಗೆ ಕಾಗೆಯೊಂದು ಅವನ ಕೈ ಮೇಲೆ ರಕ್ತ ಕಾರುವುದರ ಮೂಲಕ ಗೊತ್ತಾಗುತ್ತದೆ. ಒಬ್ಬ ಮುಸ್ಲಿಂನ ಪರವಾಗಿ ಹಿಂದೂ ಹತ್ಯೆಯಾಗುವುದು ಕ್ರಿಯೆ ಗ್ರಾಮೀಣ ಪ್ರದೇಶದಲ್ಲಿ ಜಾತಿ ಬಾಂಧವ್ಯವನ್ನು ಕುದುರಿಸುವ ಕೆಲಸವಾಗಿದೆ. ಈ ಸಾಂಸ್ಕೃತಿಕ ಸಾಮರಸ್ಯವನ್ನು ಜನಪದ ಕವಿಗಳು ಮಾಡಿದ್ದಾರೆ ಎನಿಸುತ್ತದೆ.
ಒಬ್ಬ ಜನಪದ ಕವಿ ಲೋಕಜ್ಞಾನವನ್ನು ಹೊಂದಿದ್ದಾನೆನ್ನುವ ಸಲುವಾಗಿ ಮಹ್ಮದ ಪೈಗಂಬರರ ಚರಿತ್ರೆಯನ್ನು ಹೇಳುವ ಉದ್ದೇಶದಿಂದ ದಖನ್ ದೇಶದಲ್ಲಾದ ಚರಿತ್ರೆಯನ್ನೆ ಕೇಳುಗರ ಮುಂದಿಡುತ್ತಾನೆ. ಮೊಹ್ಮದ ಪೈಗಂಬರರ ಅಪಾರವಾದ ಶಕ್ತಿಯನ್ನು ಪ್ರದರ್ಶಿಸುತ್ತಲೆ, ಮಕ್ಕಾ ಮದಿನಾ ಕಟ್ಟುವ ಒಂದು ಸಾಂಕೇತಿಕತೆಯ ಸುತ್ತಮುತ್ತ ಕಥೆ ಸೃಷ್ಟಿಯಾಗುತ್ತಾ ಹೋಗಿದೆ. ಮೊಹ್ಮದ ಪೈಗಂಬರರು ಎಷ್ಟೇ ಕಷ್ಟಪಟ್ಟು ಮಕ್ಕಾಮದಿನಾದ ಗೋಡೆ ಕಟ್ಟಿದರೂ ದಿನಾಲು ಬೀಳುತ್ತಿತ್ತು. ಇಂತಹ ಪ್ರಾಪಂಚಿಕ ಐತಿಹಾಸಿಕ ಸ್ಥಳದ ಚರಿತ್ರೆ ಹೇಳುವ ಕವಿಗಳು ನಡೆದ ಘಟನೆಗಳ ಕಥೆಯನ್ನು ಜನರ ಮುಂದೆ ಹೂಬಾ ಹೂಬಾ ಸೃಷ್ಟಿ ಮಾಡುತ್ತಾರೆ. ಶಿವನ ಆಟ ಯಾರಿಗೂ ತಿಳಿಯದೆಂದು ಅಲ್ಲಿ ಸತ್ತರಾ ಹಜಾರ ಒಂಟೆಗಳ ಬಲಿಯಾಗಬೇಕೆಂದು ಅಂದಾಗ ಮಕ್ಕಾ ಮದಿನಾದ ಗೋಡೆ ನಿಲ್ಲುವುದೆನ್ನುವ ಹಿನ್ನೆಲೆಯಲ್ಲಿ, ಸತ್ತರಾ ಹಜಾರ ಒಂಟೆ ಕೊಯ್ದರು ಗೋಡೆ ನಿಲ್ಲುವುದಿಲ್ಲ. ಕೊನೆಗೆ ಖಲಿಲುಲ್ಲಾ ತನ್ನ ಮಗನನ್ನೆ ಬಲಿಕೊಡುವೆನೆಂದು ಪಣ ತೊಟ್ಟು ಗೋಡೆ ಇದ್ದಲ್ಲಿಗೆ ಕರೆದುಕೊಂಡು ಹೋಗುತ್ತಾನೆ. ಅದಕ್ಕೆ ಮಗನು ಕೂಡ ಒಪ್ಪಿರುತ್ತಾನೆ. ಮಗನನ್ನು ಬಿಗಿದು ಹಗ್ಗ ಕಟ್ಟುತ್ತಾನೆ. ಅಲ್ಲಿಗೂ ಮಗ ಹತ್ಯೆ ಮಾಡು ಹಗ್ಗ ಸಡಿಲಿಸೆಂದು ಹೇಳುತ್ತಾನೆ. ಇದು ತಂದಿ ಮಗನಿಗೆ ಗೊತ್ತಿದ್ದ ವಿಷಯವೇ ಆದರೂ ಭಕ್ತಿಗಾಗಿ ಇಂಥ ಏಕೋ ನಿಷ್ಠಿಯರು ಇರುತ್ತಾರೆಂದು ತೋರ್ಪಡಿಸುವುದೆ ಕವಿಯ ಜಾಣ್ಮೆ. ಮಗ ಹತನಾಗುತ್ತಾನೆ. ಮಕ್ಕಾ ಮದಿನಾದ ಗೋಡೆ ನಿಲ್ಲುತ್ತದೆ. ದೇವರು ಪ್ರತ್ಯಕ್ಷನಾಗಿ ಖಲಿಲುಲ್ಲಾನ ಭಕ್ತಿಗೆ ಮೆಚ್ಚಿ ಮಗನನ್ನು ವಾಪಸ್ಸು ಕೊಡುತ್ತಾನೆ.
ಕವಿ ಹೆಣೆಯುವ ಮುಸ್ಲಿಂ ಸಂತರ ಪ್ರತಿ ಹಾಡಿನಲ್ಲಿಯೂ ಒಬ್ಬ ಭಕ್ತನನ್ನು ಹನ್ಯ ಹನ್ಯವಾಗಿ ದುಡಿಸಿಕೊಂಡಿರುವುದನ್ನು ಕಾಣುತ್ತೇವೆ. ಇಲ್ಲಿಯೂ ಕೂಡ ಮಹಿಬೂಬ ಸುಬಾನಿಯ ಚರಿತ್ರೆಯನ್ನು ಹೇಳುವಾಗ ಕವಿ ಸತ್ವ ಪರೀಕ್ಷೆ ಮಾಡಿದ್ದು, ಮಹಿಬೂಬ ಸುಬಾನಿಯ ತಂದೆಯಿಂದಲೆ ಅವರದು ಶರಣರ ಮನೆತನವೆಂದು ಗೊತ್ತುಪಡಿಸುವ ಗುರಿ ಹೊಂದಿರುತ್ತಾನೆ. ನಿಷ್ಠೆಯನ್ನು ಕೂಡ ಕವಿಗೆ ಹೇಳಬೇಕಾಗಿದೆ. ಮಹಿಬೂಬ ಸುಬಾನಿಯ ತಂದೆ ಹಬೀಬ ಸಲೀಂ ತಾನು ಯಾರದೋ ನೀರಿನಲ್ಲಿ ಹರಿದುಬಂದ ಸೇಬಿನ ಹಣ್ಣನ್ನು ತಿಂದು ಅದರ ಜಾಡಿಯನ್ನೇ ಹಿಡಿದುಕೊಂಡು ಹೋಗುತ್ತಾನೆ. ಯಾರ ಹಣ್ಣೋ, ಎಷ್ಟೊಂದು ಜೋಪಾನ ಮಾಡಿದ್ದಾರೆ, ನಾನು ತಿಳಿಯದೇ ಗಿರ್ದಾ ಹಣ್ಣು ತಿಂದೆನೆಂದು ಪರಿತಪಿಸಿ, ನಾನ್ನೂರು ಮೈಲಿ ನಡೆದುಕೊಂಡೆ ಹೋಗಿತ್ತಾನೆ. ತೋಟದ ಮಾಲಿಕನನ್ನು ಕಂಡು ಗಿರ್ದಾ ಹಣ್ಣು ತಿಂದಿದ್ದೇನೆ, ಕೊಟ್ಟ ಶಿಕ್ಷೆ ಪಡೆಯುವೆನೆನ್ನುತ್ತಾನೆ. ತೋಟದ ಮಾಲಿಕ ದಿನಾಲು ನೂರಾರು ಜನ ಹಣ್ಣು ತಿಂದು ಹೋಗುತ್ತಾರೆ ಎಂದು ನುಡಿಯುವುದರಲ್ಲಿಯೇ ಕವಿಗೆ ಸಮಕಾಲೀನ ಪ್ರಜ್ಞೆಯು ಇದೆ ಎಂದು ಓದುಗರಿಗೆ ಗೊತ್ತಾಗುವುದು. ಆದರೆ ಹಬೀಬ ಸಲಿಂನಂತ ನಿಷ್ಠೆಯುಳ್ಳ ಮನುಷ್ಯ ಸಿಗುವುದಿಲ್ಲೆಂದು ತೋಟದ ಮಾಲೀಕ ಹನ್ನೆರಡು ವರ್ಷ ದುಡಿಯಲು ಹೇಳುತ್ತಾನೆ.
ಹನ್ನೆರಡು ವರ್ಷ ಮುಗಿಯುತ್ತಾ ಬಂದಾಗ ಹಬೀಬ ಸಲೀಂ ಮಾಲಿಕನಿಗೆ ಹೇಳುತ್ತಾನೆ, ಆತ ಇನ್ನೊಂದು ಕೆಲಸ ಮಾಡಿಕೊಡಬೇಕು, ಮನೆಯಲ್ಲಿ ಕರಿಬಣ್ಣದ, ಕುಂಟ ನನ್ನ ತಂಗಿಯನ್ನು ಮದುವೆಯಾಗಬೇಕೆಂದು, ಅದಕ್ಕೂ ಹೂಂ ಎನ್ನುತ್ತಾನೆ. ಮದುವೆ ಮುಗಿಯುತ್ತದೆ. ಸಧ್ಯ ಆಕೆ ಆ ರೀತಿ ಇರುವುದಿಲ್ಲ. ಆಕೆಯ ಸೌಂದರ್ಯವನ್ನು ಕವಿ ವರ್ಣಿಸುವ ಪರಿಯೇ ಬೇರೆ. ಆದರೂ ಕೂಡ ಮಾಲಿಕ ಹೇಳಿದಂತೆಯೂ ಇಲ್ಲವೆಂದು ಆಕೆಯನ್ನು ಮುಟ್ಟುವುದಿಲ್ಲ. ಇಲ್ಲಿಯೂ ಆತನ ನಿಷ್ಠೆ ಇದೆ. ಮರುದಿವಸ ಮಾಲಿಕನಿಗೆ ಕೇಳಿ, ಇಲ್ಲ ಆಕೆ ನಿನ್ನ ಹೆಂಡತಿನೇ ಎಂದು ಖಚಿತಪಡಿಸಿಕೊಂಡಾಗ ಏಕಾಂತ ಹೊಂದುತ್ತಾರೆ. ಆಗಲೆ ಮಹಿಬೂಬನ ಜನನವಾಗುತ್ತದೆ.
ಮಹಿಬೂಬ ಸುಬಾನಿಯಿಂದಲೇ ಮುಸ್ಲಿಮರಲ್ಲಿರುವ ಗ್ಯಾರವಿ ಆಚರಣೆ ಹುಟ್ಟಿಕೊಂಡಿರುವುದೆಂಬ ಉಲ್ಲೇಖ ಕವಿ ಕೊಡುತ್ತಾನೆ. ತಂದೆ ಮಗನಲ್ಲಿ ಆಂತರಿಕ ಯುದ್ಧ ನಡೆಯುತ್ತದೆ. ಸತ್ತ ಮಗುವನ್ನೇ ಪ್ರತ್ಯಕ್ಷಪಡಿಸಿದ ಮಹಿಬೂಬ ಸುಬಾನಿಯ ಮಹಿಮೆ ಕೇಳಿ ತಂದೆ ಧನ್ಯ ಧನ್ಯನೆನ್ನುತ್ತಾನೆ. ಸ್ಮಶಾನದಲ್ಲಿಯ ಹೂಗಳನ್ನು ಜೀವಂತಪಡಿಸುತ್ತಾನೆ. ಅಲ್ಲದೆ ಜಿಂದಾ ಮದರಸಾಬನ ಜೊತೆ ಆಂತರಿಕ ಸಂಘರ್ಷ ಹೀಗೆ ಹನ್ನೊಂದು ಸಂಧಿಗಳ ಕಥೆ ಇಲ್ಲಿ ಸಂಪೂರ್ಣವಾಗಿ ಮುಸ್ಲಿಂ ಜನಾಂಗದ ಸಾಂಸ್ಕೃತಿಕ ಚರಿತ್ರೆಯನ್ನು ಎತ್ತಿ ತೋರಿಸುವ ಸಂಗತಿಗಳು, ದೇಶಿ ಭಾಷೆಯ ಮೂಲಕ ಸೃಷ್ಟಿ ಮಾಡಿರುವುದು ಜನಪದ ಕವಿಗಳ ಈ ಕೆಲಸ ಅನುಪಮವಾದುದು.
ರಾಮಾಯಣ ಮಹಾಭಾರತದ ಚರಿತ್ರೆ ಹೇಳುವುದೆಂದರೆ ಜನಪದ ಕಲಾವಿದರಿಗೆ ಅವೇ ಮೂಲ ಬಂಡವಾಳವಾಗಿ ಸಿಗುತ್ತವೆ. ಮಹಾಭಾರತದ ಶ್ರೀಕೃಷ್ಣ ಇಡೀ ಮಹಾಭಾರತದ ರೂವಾರಿ. ಆತನ ಚರಿತ್ರೆಯನ್ನು ಹೇಳುವುದರ ಮೂಲಕ ಹಾಡುಗಾರರು ಅವನನ್ನು ಶಿವನ ಸ್ಥಾನದಲ್ಲಿ ನಿಲ್ಲಿಸುತ್ತಾರೆ. ಮುರಲಿಧರ ಎಂಬ ನಾಮ ಪಡೆದುಕೊಂಡ ಕೃಷ್ಣನ ಹತ್ತಾರು ಅವತಾರಗಳ ಪರಿಚಯ ಮಾಡಿಕೊಂಡು ಹೋಗಲಾಗಿದೆ. ಆತನ ಸುದರ್ಶನ ಚಕ್ರದ ಸ್ಪರ್ಶ ಅನ್ಯಾಯ ಎಲ್ಲಿ ಸಂಭವಿಸುವುದೋ ಅವರ ಪರವಾಗಿ ನಿಂತು ನ್ಯಾಯ ದೊರಕಿಸಿಕೊಡುವ ಕೆಲಸ ಮಾಡಿದ್ದಾನೆ. ದ್ರೌಪದಿಯ ವಸ್ತ್ರಾಪಹರಣದಲ್ಲಿ ಶ್ರೀಕೃಷ್ಣ ಸಹಾಯಕ್ಕೆ ಬರುವುದು, ನರಸಿಂಹನ ಅವತಾರ ತಾಳಿ ಹಿರಣ್ಯಕಶಪುವನ್ನು ಸಂಹರಿಸುವುದು. ನಂತರ ಎರಡನೆಯ ಚೌಕಕ್ಕೆ ಬರುತ್ತಲೆ ರಾಮಾಯಣದ ರಾಮನಾಗಿ ಹನುಮಂತನ ಸಹಾಯ ಪಡೆದುಕೊಂಡಿದ್ದು ಲಂಕೆಯನ್ನು ಸುಡಿಸಿ ಸಂಹರಿಸಿದ್ದು ಹೇಳುತ್ತಾನೆ. ಅಲ್ಲದೇ ಮುಖ್ಯವಾಗಿ ಹೇಳಬೇಕಾಗಿರುವುದು ಶ್ರೀಕೃಷ್ಣನನ್ನು ಕುರಿತಾಗಿ, ಹಾಗಾಗಿ ಕರ್ಣ ಅರ್ಜುನರ ಪ್ರಸ್ತಾಪವನ್ನು ಮಾಡುತ್ತ ಕರ್ಣ ಒಳ್ಳೆಯವನು, ಆದರೆ ಪಾಂಡವರ ಕಡೆ ವಾಲಿ ತನ್ನ ಪ್ರಾಣವನ್ನು ಕಳೆದುಕೊಂಡ ಎನ್ನುವುದನ್ನು ಖಚಿತಪಡಿಸುತ್ತಾನೆ. ಇದು ಅನಿವಾರ್ಯವೆಂದು ಹೇಳುವುದು ಕಂಡುಬರುತ್ತದೆ. ಕೊನೆಗೆ ಶ್ರೀಕೃಷ್ಣನನ್ನು ಬ್ರಹ್ಮ, ವಿಷ್ಣುವೆಂದು ಹೇಳುವುದು ಕಂಡುಬರುತ್ತದೆ. ಕೊನೆಗೆ ಶ್ರೀಕೃಷ್ಣನನ್ನು ಬ್ರಹ್ಮ, ವಿಷ್ಣು, ರುದ್ರರೇ ನೀನು ಎಂದು ಹೇಳುತ್ತಾನೆ. ಇಡೀ ರಾಮಾಯಣ ಮಹಾಭಾರತಕ್ಕೆ ಒಬ್ಬ ಸೂತ್ರದಾರನಿದ್ದ, ಅವನೇ ಸಾಕ್ಷಾತ್ ಶಿವನೆಂಬ ಅರಿವು ಕೇಳುಗರಲ್ಲಿ ಮೂಡಿಸುವುದಾಗಿದೆ.
ಎಲ್ಲಮ್ಮನಿಗೆ ದಲಿತ ವರ್ಗದ ದೇವತೆಯೆಂದೆ ಪರಿಗಣಿಸಲಾಗಿದೆ. ಲಕ್ಕಮ್ಮ, ಮಾರೆಮ್ಮ, ಮಾಪುರಿ, ಜಗದಂಬ ಆಯಾ ಪ್ರಾದೇಶಿಕ ನೆಲೆಯಲ್ಲಿ ನಾನಾ ಹೆಸರುಗಳುಂಟು. ಆದರೆ ಎಲ್ಲಾ ದೃಷ್ಟಿಯಿಂದಲೂ ಎಲ್ಲಮ್ಮನನ್ನು ಕ್ಷುದ್ರ ದೇವತೆಯೆಂದು ಕರೆಯಲಾಗುತ್ತದೆ. ಈ ಹಾಡು ಮೇಲ್ನೋಟಕ್ಕೆ ಸವಾಲ, ಜವಾಬಿನಂತೆ ಕಂಡರೂ ಒಳಮೈಯಲ್ಲಿ ಎಲ್ಲಮ್ಮನ ಜೀವನ ಚರಿತ್ರೆಯನ್ನೇ ಬಿಚ್ಚಿಡುತ್ತದೆ. ಹಾಡಿನ ಮಧ್ಯದಲ್ಲಿ ಸವಾಲಿನ ಒಂದು ಭಾಗ ನುಸುಳಿ ಹೋಗುತ್ತದೆಯೇ ವಿನಃ ಅದೇ ಪ್ರಧಾನವಾಗಿ ನಿಲ್ಲುವುದಿಲ್ಲ. ಇಲ್ಲಿ ಚರಿತ್ರೆಯೇ ಹಾಡಿನ ಜೀವಾಳವಾಗಿದೆ. ಹಾಡುಗಾರ ಇನ್ನೊಂದು ಮೇಳವನ್ನು ತಿರಸ್ಕರಿಸಿಯೇ ಹಾಡುತ್ತಿದ್ದಾನೆಂಬ ಭಾವನೆ ಇಲ್ಲಿ ಮುಖ್ಯ. ಜೋಗಾ ಮಾಡೋ ಜೋಗತ್ಯಾರೆಲ್ಲ ಜಗ ತೆಲಿಮ್ಯಾಲ ಹೊತ್ತು ಎಂಬ ಪಲ್ಲದಲ್ಲಿಯೇ ದೇವಿಯ ಹೆಸರಿನ ಮೇಲೆ ನಡೆಯುವ ಕುರಿ, ಕೋಣ ಬಲಿ, ದೇವದಾಸಿ ಆಚರಣೆ, ಕಂದಾಚಾರಗಳನ್ನೆಲ್ಲ ಬಯಲಿಗೆ ಎಳೆದು ಎಲ್ಲಮ್ಮನನ್ನು ಅನುಸರಿಸಿ ಬಾಳುವುದರಿಂದ ಮೇಲ್ಜಾತಿಯವರಿಗೂ ದಲಿತರಿಗೂ ಇರುವ ವ್ಯತ್ಯಾಸವನ್ನು ತಾಳೆ ಹಾಕಿದ್ದಾನೆ. ಚರಿತ್ರೆ ಹೇಳುವ ಸಂದರ್ಭದಲ್ಲಿ ವಿಡಂಬನಾತ್ಮಕ ಶಬ್ದ ಬಳಸುವುದರಿಂದ ಸಮಾಜ ಶುದ್ಧೀಕರಿಸುವ ಕಾರ್ಯವು ಈ ಹಾಡಿನ ಮೂಲಕ ನಡೆದಿದೆ ಎಂದು ಅರಿತುಕೊಳ್ಳಬಹುದು.
ಚರಿತ್ರೆ ಹೇಳುವುದಕ್ಕಾಗಿಯೇ ಒಂಟಿ ಲಾವಣಿ ಎನ್ನುವವು ಹುಟ್ಟಿಕೊಂಡಿರಬೇಕೆನಿಸುತ್ತದೆ. ಶಿಷ್ಟ ಸಾಹಿತ್ಯ ಓದಿದವರದಾದರೆ ಜನಪದ ಸಾಹಿತ್ಯ ಕೇಳುವವರದು. ಆದರೆ ಶಿಷ್ಟ ಪದದವರು ಜನಪದರಿಗೆ ಹೇಳುವವರಲ್ಲ. ಜನಪದರಲ್ಲಿಯೇ ವಿಶೇಷವಾದ ಜಾಣ್ಮೆ ಹೊಂದಿದಂತಹ ವ್ಯಕ್ತಿ ಶಿಷ್ಟರು ನುಡಿಯುವ ವಿಚಾರಗಳೆಲ್ಲ ಕಲಾತ್ಮಕವಾದ ರೀತಿಯಲ್ಲಿ ಜನಸಾಮಾನ್ಯರಿಗೆ ಉಣಬಡಿಸುವ ಕೆಲಸ ಮಾಡಿದರೂ ಆ ಪ್ರತಿಫಲವೆ ಇಂದಿನ ಚಾರಿತ್ರಿಕ ಲಾವಣಿಗಳಲ್ಲಿ ಸಿಗುವಂತಹ ಇಂತಹ ಸನ್ನಿವೇಶಗಳು, ತಿರುನೀಲಕಂಠರ ಕುರಿತು ಪುರಾಣಗಳು, ಪ್ರವಚನಗಳು ಮಠಮಾನ್ಯಗಳಲ್ಲಿ ನಡೆದಿರುವುದರಿಂದ ಶರಣರ ಸಾಹಿತ್ಯ ಕುರಿತು ತುಂಬಾ ಉತ್ಸಾಹಕರಾಗಿ ಹಾಡುಗಾರರು, ಹರಿಹರನು ಚಿತ್ರಿಸಿದ ಶಿವಶರಣರೆಂಬ ಮಾಹಿತಿ ಹಾಡುಗಾರನಿಗಿಲ್ಲ. ಮುಖ್ಯವಾಗಿ ಅವನು ಗ್ರಹಿಸುವುದು ಭಕ್ತಿಯನ್ನು, ಕಾವ್ಯದ ನಾಯಕನಾದ ತಿರುನೀಲಕಂಠ ಶಿವನ ಕುರಿತಾದ ಭಕ್ತಿ ಯಾವ ರೀತಿಯಲ್ಲಿ ಇಟ್ಟುಕೊಂಡಿದ್ದಾನೆಂದು ಜನರಿಗೆ ತಿಳಿಯಪಡಿಸುವುದು. ಹರಿಹರನಲ್ಲಿ ಒಂದೇ ಪಠ್ಯ ಸಿಕ್ಕರೆ ಜನಪದರಲ್ಲಿ ಸಾವಿರಾರು ಪಠ್ಯಗಳು ಅದಕ್ಕೆ ಪೂರಕವಾಗಿಯೇ ತಯಾರಾಗುತ್ತವೆ. ಶಿವನ ಕೃಪೆ ಬಯಸುವ ಭಕ್ತನು ಶಿವನು ಒಡ್ಡುವ ಹಲವಾರು ಸಮಸ್ಯೆ ಮತ್ತು ಸವಾಲುಗಳಿಗೆ ಎದೆತಟ್ಟಿ ನಿಲ್ಲಬೇಕು. ಅದೇ ಪಾರಮಾರ್ಥದ ಪರೀಕ್ಷೆಯೂ ಆಗುತ್ತದೆ. ಇಂತಹ ಪರೀಕ್ಷೆಯಲ್ಲಿ ಜಯ ಗಳಿಸಿದನೆಂದರೆ ಅವನಿಗೆ ಮೋಕ್ಷ ಪ್ರಾಪ್ತಿಯೆಂಬ ಸಾಮಾನ್ಯವಾದ ನಂಬಿಕೆ ಇದೆ.
ತಿರುನೀಲಕಂಠನ ಕುರಿತು ಹಾಡುಗಾರರು ಅವನಲ್ಲಿರುವ ಅವನ ಬಗೆಗಿನ ಭಕ್ತಿಯನ್ನು ಎತ್ತಿ ತೋರಿಸುತ್ತಾರೆ. ಸಾಮಾನ್ಯ ಮನುಷ್ಯನಾಗಿ ಸಾಧು ವೇಷ ಧರಿಸಿ ಊರೂರು ತಿರುಗಿ ಅಲೆದಾಡುವಂಥವನಿಗೆ ವೇಶ್ಯೆಯ ಜೊತೆಗಿನ ಅನೈತಿಕ ಸಂಬಂಧವನ್ನು ಹೊರಿಸಿ ತನ್ನ ಹೆಂಡತಿಯೇ ನನ್ನನ್ನು ಮುಟ್ಟಿದೊಡೆ ಶಿವನಾಣೆ ಎಂದು ಹೇಳುತ್ತಾಳೆ. ನಿರಪರಾಧಿಯಾಗಿದ್ದ ತಿರುನೀಲಕಂಠನಿಗೆ ಅಪರಾಧಿಯ ಸ್ಥಾನದಲ್ಲಿ ನಿಲ್ಲಿಸಿ ಪರಿಪರಿಯಾದ ಕಷ್ಟಗಳನ್ನು ಕೊಡುವುದು ಕಂಡುಬರುತ್ತದೆ. ಸಹಜವಾಗಿದ್ದರೂ ಕಷ್ಟಕೊಟ್ಟು ನಿಷ್ಠೆಗೆ ಭಂಗ ತರಬೇಕೆಂಬ ಸಂಚಿಗೆ ತಿರುನೀಲಕಂಠ ಒಳಗಾಗುವುದಿಲ್ಲ. ಶಿವನ ಮೇಲಿಟ್ಟಿರುವ ಆಣೆಯಿಂದ ತಮ್ಮ ಇಡೀ ಜೀವನದ ವೃದ್ಧಾಪ್ಯಕ್ಕೆ ಬಂದು ನಿಲ್ಲುವವರೆಗೂ ಬ್ರಹ್ಮಚಾರಿಯಾಗಿಯೇ ಮುಂದುವರಿಯುತ್ತಾರೆ. ಗಂಡನಷ್ಟೇ- ಹೆಂಡತಿ ತತ್ವಕ್ಕೆ ಬದ್ಧಳಾಗಿ ನಡೆಯುವುದನ್ನು ಇಲ್ಲಿ ಚಿತ್ರಿಸಿಕೊಂಡು ಹೋಗಲಾಗಿದೆ. ಕೊನೆಗೆ ಶಿವನೆ ಸಾಕ್ಷಾತ್ಕಾರನಾಗಿ ಸಾಧುವೇಷ ಧರಿಸಿಕೊಂಡು ಬಂದು ತಿರುನೀಲಕಂಠ ಮತ್ತು ಮುತ್ತೈದೆಯರಿಗೆ ಸಮಾಗಮ ಮಾಡಿಸಿ ಮತ್ತೆ ಪ್ರಾಯದವರನ್ನಾಗಿ ಮಾಡುವ ಕ್ರಿಯೆಯು, ದೇವರ ಮೇಲಿನ ಅಚಲವಾದ ಭಕ್ತಿ, ನುಡಿದಂತೆ ನಡೆ, ದುಶ್ಚಟದಿಂದ ದೂರವಿದ್ದರೆ ಅದಕ್ಕೆ ಪರಿಹಾರ ಸಿಕ್ಕೆ ಸಿಗುತ್ತದೆಂಬ ನಂಬಿಕೆ ಜನಪದರದ್ದಾಗಿದೆ.
ಹರಿಹರನು ಹೇಳುವಂತೆ ಬಸವಣ್ಣ ಮೊದಲು ಶಿವನ ಒಡ್ಡೋಲಗದಲ್ಲಿ ವೃಷಭ ಮುಖನೆಂಬ ಗಣನಾಗಿದ್ದನು. ಪ್ರಭುದೇವ ನಿರ್ಮಾಯನೆಂಬ ಗಣೇಶ್ವರ, ಆದಯ್ಯ ಅನಾದಿ ಗಣೇಶ್ವರ, ರೇವಣಸಿದ್ಧೇಶ್ವರ ಅವತಾರ ತಾಳಿದ್ದು ಹನ್ನೊಂದನೆಯ ಶತಮಾನದಲ್ಲಿ ರೇವಣಸಿದ್ಧನು ಐತಿಹಾಸಿಕ ವ್ಯಕ್ತಿಯಾಗಿದ್ದು, ಬಸವಾದಿ ಶರಣರಂತೆ ಇವನು ಕೂಡ ಒಬ್ಬ ಶರಣನಾಗಿದ್ದನು. ಬರೀ ರೇವಣಸಿದ್ಧೇಶ್ವರನ ಚರಿತ್ರೆಯನ್ನು ಹೇಳದೆ ಹಾಡುಗಾರ ಲಾವಣಿಯ ಇನ್ನೊಂದು ಮುಖ್ಯ ಸವಾಲಿನ ಪ್ರತೀಕವಾಗಿಯೂ ನೋಡಲು ಪ್ರಯತ್ನಿಸಿರುವುದು ಇದೆ. ಮಾಯೆ ಸಾಕ್ಷಾತ್ ಪಾರ್ವತಿಯೆಂದು ಭಾವಿಸುವ ಹಾಡುಗಾರರು, ಆಕೆ ಅಲ್ಲಮಪ್ರಭುವಿನ ಆಜ್ಞೆಯ ಮೇರೆಗೆ ಕೊಲ್ಲಾಪುರಕ್ಕೆ ಬರುತ್ತಾಳೆ. ಯುದ್ಧದಲ್ಲಿ ನೌಕೋಟಿಸಿದ್ಧರನ್ನು ಗೆದ್ದು ಜೋಳಿಗೆಯಲ್ಲಿ ಹಾಕಿರುತ್ತಾಳೆ. ಇಷ್ಟು ಮಾಯೆಯ ಕುರಿತು ಪರಾಕ್ರಮ ಹೇಳಿದ ಹಾಡುಗಾರ, ನೌಕೋಟಿ ಸಿದ್ಧರಿಗೆ ವಿಷದ ಹಾಲನ್ನು ಕುಡಿಸಿ ಸಾಯಿಸುವ ಹುನ್ನಾರದಲ್ಲಿರುತ್ತಾಳೆ. ಆಗ ಅಲ್ಲಿಗೆ ರೇವಣಸಿದ್ಧನ ಪ್ರವೇಶವಾಗುತ್ತದೆ. ಪಾರ್ವತಿ ಪರಮಾತ್ಮರ ಅಪರಾವತಾರವೆ ಮಾಯೆ ಮತ್ತು ರೇವಣಸಿದ್ಧರು ಎಂಬುದನ್ನು ಹಾಡುಗಾರರು ಜನ ಸಾಮಾನ್ಯರಿಗೆ ನಿವೇದಿಸುತ್ತಿರುತ್ತಾರೆ. ರೇವಣಸಿದ್ಧ ಶಿವನ ಒಡ್ಡೋಲಗದಿಂದ ನೇರವಾಗಿ ಕೊಲ್ಲಾಪುರಕ್ಕೆ ಹೋಗಿ ನಿಲ್ಲುತ್ತಾನೆ. ನೌಕೋಟಿ ಸಿದ್ಧರನ್ನು ಕರೆದುಕೊಂಡು ಹೋಗುವುದಕ್ಕೆ ಬಂದಿದ್ದೇನೆಂದು ಮಾಯೆಗೆ ಹೇಳುತ್ತಾನೆ.
ಮಾಯೆ ಇದಕ್ಕೇನು ತಕರಾರು ತೆಗೆಯುವುದಿಲ್ಲ. ಆದರೆ ತಾನು ಏಳು ಖಂಡಗ ವಿಷದ ಹಾಲನ್ನು ತುಂಬಿದ್ದು, ಅದನ್ನು ಕುಡಿಯಲು ರೇವಣಸಿದ್ಧನಿಗೆ ಹೇಳುತ್ತಾಳೆ. ಆಗ ರೇವಣಸಿದ್ಧ ತನ್ನ ಜೋಳಿಗೆಯೊಳಗಿನ ಕುಂಡಲವನ್ನು ತೆಗೆದುಕೊಂಡು ಇದರಲ್ಲಿ ನಿನ್ನ ಹಾಲು ಹಾಕು ಉಳಿದರೆ ನಾನು ಕುಡಿಯುತ್ತೇನೆಂದು ಹೇಳುತ್ತಾನೆ,. ಆಗ ಪ್ರಾರಂಭವಾಗುತ್ತದೆ ಮಾಯೆಯ ಪ್ರಲಾಪ. ತಾನು ಎಷ್ಟು ಹಾಲು ಹಾಕಿದರೂ ಕುಂಡಲಿ ತುಂಬುವುದೇ ಇಲ್ಲ. ತನ್ನ ಮೊಲೆಯ ಹಾಲು ಹಿಂಡಿ ಹಾಕಲು ಆರಂಭಿಸುತ್ತಾಳೆ. ತುಂಬುವುದಿಲ್ಲ. ರೇವಣಸಿದ್ಧ ತನ್ನ ಶಕ್ತಿಯಿಂದ ನೌಕೋಟಿ ಸಿದ್ಧರಿಗೆ ಕುರಿ ಮಾಡುತ್ತಾನೆ. ಮಾಯೆ ಜೈಲಿನ ಕೀಲಿ ತೆಗೆದಾಗ ಸಿದ್ಧರು ಕುರಿಯಾಗಿ ಹೊರಹೋಗುತ್ತಾರೆ. ಮಾಯೇ ತನ್ನ ಪರಾಕ್ರಮ ತೋರದೆ ಸೋಲು ಅನುಭವಿಸುತ್ತಾಳೆ. ರೇವಣಸಿದ್ಧನ ಅಗ್ನಿ ಕುಂಡಲಿಗೆ ಸಿಕ್ಕು ಸುಟ್ಟು ಕರಕಲಾಗುತ್ತಾಳೆ. ಆಗ ರೇವಣಸಿದ್ಧ ಎಲ್ಲಿದ್ದಿ ಮಾಯೆ ಅಂದಾಗ ನಾನು ನಿನ್ನ ರೋಮ ರೋಮದಲ್ಲಿದ್ದೇನೆಂದು ತಿಳಿಸುತ್ತಾಳೆ. ಇಲ್ಲಿ ಒಟ್ಟಾರೆ ಹೆಣ್ಣಿನ ಸೋಲು ,ಗಂಡಿನ ಮುಂದೆ ಎಂದು ಹೇಳುವ ರೇವಣಸಿದ್ಧನ ಚರಿತ್ರೆ ನಮಗೆ ಲಭ್ಯವಾಗಿದೆ.
ಮಧ್ಯಕಾಲೀ ಭಕ್ತಿ ಮತ್ತು ಅನುಭಾವ ಸಾಹಿತ್ಯ ಇಂದಿನವರೆಗೂ ಜನಸಮ್ಮುಖಿಯಾಗಿ ಬೆಳೆದುಕೊಂಡು ಸಾಹಿತ್ಯದಲ್ಲಿ ಪುನರ್ ವ್ಯಾಖ್ಯಾನ ಪಡೆದುಕೊಂಡು ಬರುತ್ತಿರುವುದು ಸರ್ವವಿಧಿತ. ಹನ್ನೆರಡನೆಯ ಶತಮಾನದ ಸಂದರ್ಭದಲ್ಲಿ ವಚನಕಾರರಿಂದ ಹುಟ್ಟಿಕೊಂಡ ಸಾಹಿತ್ಯ ಜನವಾಣಿಯು ದೇವರ ವಾಣಿಗೆ ಏರದಿದ್ದಾಗ ದೇವವಾಣಿಯನ್ನೇ ಜನವಾಣಿಗಿಳಿಸಿದ ಕೀರ್ತಿ ವಚನಕಾರರದು. ಹಾಗಾಗಿ ಭಕ್ತಕವಿ ಕ್ರಾಂತಿಕಾರಿಯಾಗಿ ಕಂಡ ಬಸವಣ್ಣನ ಚರಿತ್ರೆಯನ್ನು ಹೇಳದ ಲಾವಣಿಕಾರರೇ ಇಲ್ಲ. ಬಸವಣ್ಣನವರ ಆಧ್ಯಾತ್ಮಜ್ಞಾನ, ಷಟ್‌ಸ್ಥಲ ಮಾರ್ಗ ಮುಂತಾದವುಗಳನ್ನು ಜನಸಾಮಾನ್ಯರಿಗೆ ತಿಳಿಯಹೇಳುವ, ಬಸವಣ್ಣನವರ ದರ್ಶನ ಮಾಡಿಸುವ ಕೆಲಸ ಗೀಗೀ ಪದಕಾರರದಾಗಿದೆ. ಶಿವನನ್ನು ಅರಿಯಲು ಹಾತೊರೆಯುವಂತಹವರೆಲ್ಲರೂ ಶರಣರು. ಅವರು ಸೃಷ್ಟಿಗೆ ಮೂಲ ಕಾರಣವಾಗಿರಬಹುದಾದ ಶಕ್ತಿಯ ಬಗೆಗೆ ವಿಜ್ಞಾನಿಯಷ್ಟೇ ಕುತೂಹಲವನ್ನು ಭಾರತೀಯ ತತ್ವಜ್ಞಾನಿಗಳು ವ್ಯಕ್ತಪಡಿಸಿದರು. ಬಸವಣ್ಣನನ್ನು ಕುರಿತು ಹೇಳುವಾಗ ಕವಿಗಳು ಆತನನ್ನು ಮಹೋನ್ನತ ವ್ಯಕ್ತಿಯಾಗಿ ಚಿತ್ರಿಸಲಾಗುತ್ತದೆ. ಬದನೆಕಾಯಿಯನ್ನು ಲಿಂಗವನ್ನಾಗಿ ಪರಿವರ್ತಿಸಿದ ಪವಾಡವನ್ನು ವರ್ಣಿಸುತ್ತಾರೆ. ಜನಪದರ ಬದುಕನ್ನು ಒಂದು ತತ್ವದ ಹಂತಕ್ಕೆ ತಂದು ನಿಲ್ಲಿಸುವಲ್ಲಿ ಬಸವಣ್ಣನ ಪಾತ್ರ ಪ್ರಮುಖವಾಗಿದೆ.
ಹನ್ನೆರಡನೆಯ ಶತಮಾನದಲ್ಲಿ ಅಸ್ಪೃಶ್ಯತೆ ಹೋಗಲಾಡಿಸಲು ಕ್ರಾಂತಿ ಮಾಡುವ ವಿಚಾರ, ಜಾತಿ ವ್ಯವಸ್ಥೆಯ ವಿರುದ್ಧ ಪ್ರತಿಭಟನೆ ಮಾಡಿದ, ಸಮಾಜವನ್ನು ಸುಧಾರಿಸಲು ಸಲುವಾಗಿ ತನ್ನ ಅಧ್ಯಕ್ಷತೆಯಲ್ಲಿ ನಡೆಯುವ ಅನುಭವ ಮಂಟಪದಲ್ಲಿ ದಲಿತರಿಗೆ ಪ್ರವೇಶ ಕೊಟ್ಟನೆಂಬುದೆ ಇಂದಿನವರೆಗೂ ಚರ್ಚಾಸ್ಪದವಾದ ವಿಷಯವಾಗಿದೆ. ಹಾಗಾಗಿ ಬಸವಣ್ಣ ಕೆಳವರ್ಗದವರ ಇಷ್ಟ ದೈವವಾಗಿ ನಿಲ್ಲುತ್ತಾನೆ. ತನ್ನ ಭೋಗಲಾಲಸೆಯನ್ನು ರಾಜ್ಯ ವೈಭವವನ್ನು, ಬುದ್ಧ ಎಲ್ಲವನ್ನು ಬಿಟ್ಟು ಕಾಡಿಗೆ ಹೋದಂತೆ ಬಸವಣ್ಣ ಎಲ್ಲವನ್ನಿಟ್ಟುಕೊಂಡ ಇಹ ಜೀವನದಲ್ಲಿ ಸಮಾನತೆ ತರಬಯಸಿದುದರಿಂದ, ಕನ್ನಡ ಸಾಹಿತ್ಯದಲ್ಲಿ ಕ್ರಾಂತಿಕಾರಿ ವ್ಯಕ್ತಿಯಾಗಿ ಕಾಣುತ್ತೇವೆ. ಬಸವಣ್ಣ ಭೂಮಿಯ ಮೇಲೆ ಇದ್ದು ಮರ್ತ್ಸ್ಯ ಮಾನವರೊಡನೆ ತನ್ನ ಸುಖದುಃಖಗಳನ್ನು ಹಂಚಿಕೊಂಡು ಬಾಳಿದ ಕೌಟುಂಬಿಕ ವ್ಯಕ್ತಿ ಸಮಾಜದಲ್ಲಿ ತುಳಿತಕ್ಕೊಳಗಾದವರ ನೋವಿಗಾಗಿ ಸ್ಪಂದಿಸಿದನು. ಅಂತರ್ಜಾತಿ ವಿವಾಹ ನೆರವೇರಿಸಿದ. ಬಿಜ್ಜಳನ ವಿರುದ್ಧ ಯಾವ ಕೆಟ್ಟ ಕೆಲಸವನ್ನು ಮಾಡದೆ ಇದ್ದರೂ ಹೊಟ್ಟೆಕಿಚ್ಚಿನ ಜನರ ರೋಷಕ್ಕೆ ಬಲಿಯಾಗಿ ಪ್ರಾಣ ಕಳೆದುಕೊಂಡ. ಅದಕ್ಕಾಗಿ ಮಾನವೀಯ ಹೃದಯ ಹೊಂದಿದ ಮಹಾನುಭಾವ ಬಸವಣ್ಣ ಜನಸಾಮಾನ್ಯರ ಹಂತವನ್ನು ಮೀರಿ ನಿಲ್ಲುತ್ತಾನೆ. ಜನಪದರಿಗೆ ಆಶಯವಾಗಿ ಕಾಣುತ್ತಾನೆ.
ವಚನಕಾರರಲ್ಲಿ ಪ್ರಮುಖನಾದಂತಹ ಸಿದ್ಧರಾಮನನ್ನು ಕುರಿತು ಜನಪದರು ಹೇಳುವಾಗ ಆತನ ಜನನದಿಂದಲೆ ಆರಂಭ ಮಾಡುವ ಚರಿತ್ರೆ ಕಾಣುತ್ತೇವೆ. ಒಬ್ಬ ಮಹಾನ್ ವ್ಯಕ್ತಿಯು ಜನಪದರ ಕೈಯಲ್ಲಿ ಸಿಕ್ಕಾಗ ಆತನನ್ನು ನಮ್ಮ-ನಿಮ್ಮಂತೆಯೇ ಸಾಮಾನ್ಯವಾಗಿ ಚಿತ್ರಿಸುವ ಪರಿ ಇಲ್ಲಿದೆ. ಸಿದ್ಧರಾಮನು ತಂದೆ ತಾಯಿಯನ್ನು ಹೊಂದಿದ ವ್ಯಕ್ತಿ. ಆತನ ಆದರ್ಶ ತುಂಬಾ ಮಹತ್ವದ್ದಾಗಿ ಕಾಣುತ್ತದೆ. ಸಾಕ್ಷಾತ್ ಶಿವನನ್ನು ಒಲಿಸಿಕೊಳ್ಳುವ ಸಲುವಾಗಿ ತನ್ನ ಹಟಯೋಗ ಮುಂದುವರಿಸಿಕೊಂಡು ಬರುವ ಕಥೆ ಇದೆ. ದನ ಕಾಯಲು ಅಡವಿಗೆ ಹೋದಂತಹ ಸಿದ್ಧರಾಮ ಒಬ್ಬ ಮುದುಕ ಜಂಗಮನನ್ನು ಕಾಣುತ್ತಾನೆ. ಆತ ಸಿದ್ಧರಾಮ ಹಾಕಿದ ಊಟ ತಿಂದು ಹೊಟ್ಟೆ ಉರುಪು ಇಟ್ಟಿತೆಂದು ಹೇಳಿ ನುಚ್ಚು ಮಜ್ಜಿಗೆ ತರಲು ಮನೆಗೆ ಕಳುಹಿಸುತ್ತಾನೆ. ನಂತರ ಬಂದ ಸಿದ್ಧರಾಮ ಮುದುಕನನ್ನು ಹುಡುಕುವನು. ಆತ ಸಿಗದಿದ್ದ ಪಕ್ಷದಲ್ಲಿ ಅದೇ ದಾರಿಯಿಂದ ಬರುತ್ತಿರುವ ಭಜನೆ ಮೇಳದವರಿಗೆ ಕೇಳುತ್ತಾನೆ. ಅವನ ಹತ್ತಿರವೆ ಹೋಗುತ್ತಿದ್ದೇವೆಂದು ಹೇಳುತ್ತಾರೆ. ಅವರ ಹಿಂದೆಯೇ ಬಂದ ಸಿದ್ಧರಾಮನಿಗೆ ಶ್ರೀಶೈಲದ ಗುಡಿ ತೋರಿಸಿ ಇವನೇ ಮಲ್ಲಯ್ಯನೆಂದು ಹೇಳುತ್ತಾರೆ. ಸಿದ್ಧರಾಮ ಸಮಾಧಾನಪಡಲಿಲ್ಲ. ಕಮರಿ ಹಾರಲು ಪ್ರಯತ್ನಿಸುತ್ತಾನೆ. ಆಗ ಶಿವ ಬಂದು ಕಾಪಾಡುತ್ತಾನೆ. ಹೀಗೆ ಸಿದ್ಧರಾಮ ತನ್ನ ಹಟಯೋಗದ ಮೂಲಕ ಶಿವನನ್ನು ಕಂಡುಕೊಂಡನೆಂದು ಕಥೆ ವಿಸ್ತರಿಸಿಕೊಂಡು ಹೋಗುತ್ತದೆ.
ವೃಷಭ ಮುಖವನ್ನೆತ್ತಿ ಧರೆಗಿಳಿದ ಆದಿಬಸವನ ಚರಿತ್ರೆಯಿಂದ ಹಿಡಿದು ಹನ್ನೆರಡನೆಯ ಶತಮಾನದ ಬಸವಣ್ಣನವರನ್ನು ಕೂಡಿಸಿಕೊಂಡು ಇಂದಿನ ದನ ತಿನ್ನುವ, ಮಾಂಸ ಭಕ್ಷಣೆ ಮಾಡುವ ಜನರನ್ನು ಕುರಿತು ಹೇಳುವ ಕಥೆಯ ವಸ್ತುವೆ ವೀರಬಾಹುಕನ ವೃತ್ತಾಂತ. ವೀರಬಾಹುಕನ ಚರಿತ್ರೆಯನ್ನು ಹೇಳಹೊರಟ ಕವಿ ಅಸ್ಪೃಶ್ಯ ಶರಣ ಭಕ್ತಿ, ಸತ್ಯ ನೀತಿಯನ್ನೇ ಕೇಂದ್ರಬಿಂದುವಾಗಿಟ್ಟುಕೊಂಡು ದಲಿತರಲ್ಲಿಯು ಶರಣರು ಇದ್ದಾರೆಂದು ಹೇಳುವ ಪ್ರಯತ್ನ ಮಾಡಿದ್ದಾನೆ. ದಲಿತ ಶರಣನ ಗುಣಗಾನ ಮಾಡುವಲ್ಲಿ ಸತ್ಯ ಎತ್ತಿ ಹಿಡಿದಿದ್ದಾನೆ. ದಲಿತರನ್ನು ಕುರಿತಾಗಿ ಹಾಡುಗಳು ಇರುವುದಿಲ್ಲ. ಆದರೂ ಕೂಡ ಮಹಾನುಭಾವ ಬಸವೇಶ್ವರ ಹನ್ನೆರಡನೆ ಶತಮಾನದಲ್ಲಿ ತಂದ ಸಮಾನತೆಯನ್ನು ಯಾವ ಜನಪದ ಹಾಡುಗಾರರು ಮರೆಯುವಂತಿಲ್ಲ. ಇಂದಿನ ಹಾಡುಗಳು ಕೂಡ ಶರಣರ ಪುನರಾವಲೋಕನದ ಸೃಷ್ಟಿಗಳೆ ಆಗಿವೆ.
ಜನಪದ ಕಲೆಗಳು ನಿಜವಾಗಿಯೂ ಜನಸಾಮಾನ್ಯರಲ್ಲಿ ನೈತಿಕತೆಯನ್ನು ಬಿತ್ತುವ ಕೆಲಸ ಮಾಡಿದವು. ಸಾಮಾಜಿಕ ಜೀವನದಲ್ಲಿ ಹತ್ತಾರು ರೀತಿಯ ಜನರಿರುತ್ತಾರೆ. ಆದರೆ ಗಂಡ-ಹೆಂಡತಿಯರು ಸಾಮರಸ್ಯದಿಂದ ಬಾಳ್ವೆ ಮಾಡಬೇಕೆಂದು ಹೇಳಿಕೊಡುವ ಹಾಡೆ ಈ ಹೊನ್ನಮ್ಮ ಚನ್ನಮ್ಮರ ಚರಿತ್ರೆಯಾಗಿದೆ. ಹೊನ್ನಮ್ಮ ಮತ್ತು ಚನ್ನಮ್ಮ ಇಬ್ಬರ ಗುಣ- ಸ್ವಭಾವಗಳನ್ನು ವರ್ಣಿಸುವ ಕವಿ, ಹೊನ್ನಮ್ಮನ ಸಿಡುಕುತನ, ಗಯ್ಯಾಳಿತನ, ಕ್ರೂರತೆಯೆಲ್ಲವನ್ನು ಎತ್ತಿ ತೋರಿಸುತ್ತಾನೆ. ಅಂತಲೇ ಚನ್ನಮ್ಮನಲ್ಲಿರುವ ಸಾತ್ವಿಕ ಗುಣ, ಶಾಂತಚಿತ್ತವನ್ನು ಗುಣಗಾನ ಮಾಡುತ್ತಾನೆ. ಒಂದು ದಿವಸ ಚನ್ನಮ್ಮ ಗಂಡನ ಸೇವೆ ಮಾಡುವುದನ್ನು ಕಂಡು ಹೊನ್ನಮ್ಮನು ಕೂಡ ಅದೇ ರೀತಿ ಮಾಡಲು ಪ್ರಯತ್ನ ಮಾಡುತ್ತಾಳೆ. ಆದರೆ ಅದು ಶಾಶ್ವತ ಇರುವುದಿಲ್ಲ. ಚನ್ನಮ್ಮ ಗಂಡನ ಸೇವೆ ಮಾಡುವುದನ್ನು ಕಂಡು ಹೊನ್ನಮ್ಮನು ಮಾಡುತ್ತಾಳೆ. ಆದರೆ ಆಕೆಯ ಗಂಡನಿಗೆ ನಂಬಿಕೆ ಬರುವುದಿಲ್ಲ. ಜಂಗಮನನ್ನು ಮನೆಗೆ ಊಟಕ್ಕೆ ಬರ ಹೇಳುತ್ತಾಳೆ. ಬಂದಂತಹ ಜಂಗಮನಿಗೆ ಒನಕೆಯಿಂದ ಒರಳಲ್ಲಿ ಭತ್ತ ಕುಟ್ಟುತ್ತಿರುವಾಗ ಕೈ ಬಿಡುತ್ತಾಳೆ. ಜಂಗಮನ ಬಾಯಿಗೆ ಒನಕೆ ಬಿದ್ದು ಹಲ್ಲು ಉದುರುತ್ತವೆ. ಜಂಗಮ ಮನೆಯಿಂದ ಊಟ ಮಾಡಿಸುವ ಅವನನ್ನು ಕರೆತರಲು ಬೆನ್ನು ಹತ್ತುತ್ತಾಳೆ. ಆದರೆ ಆತ ಸಿಗುವುದಿಲ್ಲ. ತಿರುಗಿ ಮನೆಗೆ ಬಂದು ಗಂಡನಿಗೆ ಹೊಡೆಯುತ್ತಾಳೆ. ಇಂತಹ ಹೆಂಗಸರು ನೀವಾಗಬೇಡಿರೆಂದು ಹಾಡುಗಾರ ಕರೆಕೊಡುವ ರೀತಿ ಅವಿಸ್ಮರಣೀಯವಾಗಿದೆ.
ಈರಣ್ಣ ಮತ್ತು ಸಂಗಣ್ಣ ಎಂಬುವ ಜೀವದ ಗೆಳೆಯರಿದ್ದರು. ಸಂಗಣ್ಣನಿಗೆ ಮದುವೆಯಾಗಿತ್ತು. ಈರಣ್ಣನಿಗೆ ಆಗಿದ್ದಿಲ್ಲ, ಇವರಿಬ್ಬರು ತಾಲೀಮದಲ್ಲಿಯ ಜೀವದ ಗೆಳೆಯರು. ಸಂಗಣ್ಣನಿಗೆ ಚಿಕ್ಕಂದಿನಲ್ಲಿಯೇ ಮದುವೆಯಾಗಿದ್ದರಿಂದ ಹೆಂಡತಿ ವಯಸ್ಸಿಗೆ ಬಂದ ಮೇಲೆ ಗಂಡನ ಮನೆಗೆ ಕರೆ ತರುತ್ತಾರೆ. ಊರಿಗೆ ಹೊಸದಾಗಿ ಬಂದ ಹೆಣ್ಣಿನ ಮೇಲೆ ಈರಣ್ಣನ ದೃಷ್ಟಿ ಬೀಳುತ್ತದೆ. ಗೆಳೆಯನ ಹೆಂಡತಿಯೆಂದು ಗೊತ್ತಿಲ್ಲದೆ ಆಕೆ ಬೇಕೆಂದು ಸಂಗಣ್ಣನ ಮುಂದೆ ಬಂದು ಹೇಳುತ್ತಾನೆ. ಸಂಗಣ್ಣ ಅವನು ಹೇಳುವ ಪರಿ ಕಂಡು ತನ್ನ ಹೆಂಡತಿಯೆಂದೆ ಗೊತ್ತುಪಡಿಸಿಕೊಳ್ಳುತ್ತಾನೆ. ಗೆಳೆತನಕ್ಕಿಂತಲೂ ಹೆಂಡತಿ ಹೆಚ್ಚಿನವಳಲ್ಲವೆಂದು ಹಾಡು ಸಾರಿ ಹೇಳುತ್ತದೆ. ಗೆಳೆಯನ ಜೊತೆ ಮಲಗಲು ಹೆಂಡತಿಗೆ ಒಪ್ಪಿಸಿ ತನ್ನ ಹತ್ತಿಯಾರ ಗೂಟ ಸಿಕ್ಕಿಸಿ ಗೆಳೆಯನನ್ನು ಕರೆತರಲು ಹೋಗುತ್ತಾನೆ. ಗೆಳೆಯ ಈರಣ್ಣ ಆ ಹೆಣ್ಣಿನ ಮನೆಗೆ ಬರುತ್ತಾನೆ. ಮಂಚದ ಮೇಲೆ ಕೂತಾಗ ಗೆಳೆಯನ ಹತಿಯಾರ ನೋಡಿ ಈಕೆ ಗೆಳೆಯನ ಹೆಂಡತಿ ಅಣ್ಣನೆಂದು ಕರೆಯುವ ಗೆಳೆಯನ ಹತಿಯಾರ ನೋಡಿ ಗೆಳೆಯನ ಹೆಂಡತಿ ಅತ್ತಿಗೆ ತಾಯಿ ಸಮಾನವೆಂದು ಪಶ್ಚಾತ್ತಾಪಪಟ್ಟು, ಅದೆ ಅತಿಯಾರ (ಖಡ್ಗ)ದಿಂದ ಹತನಾಗುತ್ತಾನೆ. ಗಂಡ ಹೊಡೆಯುವನೆಂದು ಹೆಂಡತಿ ಹತಳಾಗುತ್ತಾಳೆ. ಗೆಳೆಯ ಬರಲಿಲ್ಲವೆಂದು ಸಂಗಣ್ಣ ಬಂದು ನೋಡಿ ಆತನು ಹತನಾಗುತ್ತಾನೆ. ಅವರು ಸಾಕಿದ ಗಿಳಿ ಅವರಿಗೆ ಕೊಟ್ಟ ಕಿಚ್ಚಿನಲ್ಲಿ ಸಾಯಲು ಹೋಗುತ್ತದೆ. ಶಿವ ಪ್ರತ್ಯಕ್ಷನಾಗಿ ಗಿಳಿಯನ್ನು ಎತ್ತಿ ಹಿಡಿಯುತ್ತಾನೆ. ಇಲ್ಲಿ ಮೂವರು ಹತರಾದವರು ಪಾವಿತ್ರದಿಂದ ಇದ್ದವರು ಎಂದು ಸುದ್ದಿ ಗಿಳಿ ಮುಟ್ಟಿಸುತ್ತದೆ. ಆಗ ಮತ್ತೆ ಯಥಾವತ್ತಾಗಿ ತಮ್ಮ ಮನೆಗೆ ಹೋಗುತ್ತಾರೆ.
ಹಾಡುಗಾರರು ರಂಗ ನೋಡಿ ರಾಗ ತೆಗೆಯುವ ಕಲೆಗಾರಿಕೆಯನ್ನು ಕರಗತ ಮಾಡಿಕೊಂಡವರಾಗಿದ್ದಾರೆ. ದಲಿತ ಓಣಿಗಳಲ್ಲಿ ಹಾಡಲು ನಿಂತರೆ ಅಂಬೇಡ್ಕರರ ಜೀವ ಚರಿತ್ರೆಯ ಹಾಡನ್ನು ಹಾಡುವುದು. ಸಾರ್ವಜನಿಕ ಸ್ಥಳದಲ್ಲಿ ನೀತಿ, ತತ್ವದ ಹಾಡು ಹಾಡುವುದನ್ನು ಮಾಡುತ್ತಾರೆ. ಕಲಿಯುಗದಲ್ಲಿ ದಲಿತರಿಗೆ ನ್ಯಾಯ ಸಿಕ್ಕಿದೆಯೆಂದು ಹೇಳಿದರೆ, ಅದು ಅಂಬೇಡ್ಕರ ಎಂಬ ಮಹಾನ್‌ ವ್ಯಕ್ತಿಯಿಂದ ಮಾತ್ರ ಸಾಧ್ಯ. ಹಾಗಾಗಿ ಅಂಬೇಡ್ಕರ್‌ರ ಚರಿತ್ರೆ ಓದು ಬರಹಬಲ್ಲವನಿಗೆ ಗೊತ್ತು, ಆದರೆ ಅನಕ್ಷರಸ್ಥ ಜನರಿಗೂ ಸಮಾನತೆಯ ಹರಿಕಾರನ ಜ್ಞಾನ ಮುಟ್ಟಿಸುವ ಸಲುವಾಗಿ ಲಾವಣಿ ಹಾಡುಗಾರರು ಹಾಕುವ ಶ್ರಮ, ಜನರ ಮನೆಬಾಗಿಲಿಗೆ ಒಯ್ದು ನಿಲ್ಲಿಸುವ ಅಂಬೇಡ್ಕರರ ತತ್ವ ಸಿದ್ಧಾಂತಗಳು ನಿಜವಾಗಿಯೂ ಓದುಬರಹ ಬಂದವರಿಗೂ ಸಾಧ್ಯವಾಗಲಿಕ್ಕಿಲ್ಲ. ಅಂಬೇಡ್ಕರರ ಕಷ್ಟಕಾಲದ ಜೀವನದಿಂದ ಹಿಡಿದು ಸಯ್ಯಾಜಿರಾವ್ ಗಾಯಕ್ವಾಡ್ ಅವರು ಶಿಷ್ಯವೇತನ ಕೊಡಿಸಿ ಅವರಿಗೆ ಹೊರದೇಶಕ್ಕೆ ಅಭ್ಯಾಸಕ್ಕಾಗಿ ಕೊಟ್ಟು ಕಳುಹಿಸುವ ಚರಿತ್ರೆ ನಿರರ್ಗಳವಾಗಿ ಹೇಳುತ್ತಾರೆ.
ಜಾತಿ ವ್ಯವಸ್ಥೆಯ ಕುರಿತಾದಂತಹ ಸಮಸ್ಯೆಗಳನ್ನು ಪರಿಹರಿಸುವ ಸಲುವಾಗಿ ಕಾಳಾರಾಮ ದೇವಾಲಯ ಪ್ರವೇಶ, ಚೌಡಾರ ಕೆರೆಯ ನೀರನ್ನು ಮುಟ್ಟಿ ದಲಿತರಿಗೆ ಒಂದು ಶಕ್ತಿಚೇತನವಾಗಿ ಕಂಗೊಳಿಸಿದ ಚರಿತ್ರೆ ಶಿಷ್ಟದಿಂದ ಜನಪದಕ್ಕೆ ಪರಿವರ್ತಿಸಿ ಹಾಡುವ ಕ್ರಿಯೆ ಪರಿಣತಿ ಪಡೆದಂತಹ ಲಾವಣಿ ಹಾಡುಗಾರನಿಗೆ ಮಾತ್ರ ಲಭ್ಯ. ಅಲ್ಲದೆ ಭಾರತದ ಸಂವಿಧಾನ ಬರೆಯುವುದಕ್ಕಾಗಿ ದೇಶ ವಿದೇಶಗಳನ್ನು ತಿರುಗಿ ಬಂದದ್ದು, ನಂತರ ಸಂವಿಧಾನ ಕಮಿಟಿ ಆಗಿದ್ದು, ದಲಿತರೆಂದರೆ ಯಾರ‍್ಯಾರು? ಬರೀ ಹೊಲೆಯ ಮಾದಿಗರಲ್ಲ. ನೂರೆಂಟು ಜಾತಿಯವರೆಲ್ಲ ದಲಿತರೆ ಎಂದು ತಿಳಿಯಹೇಳುವ ಕೆಲಸ ಲಾವಣಿಕಾರರು ಮಾಡುವುದು ಎಷ್ಟೊಂದು ಸಮಂಜಸವೆನಿಸುತ್ತದೆ ಎಂದರೆ ಇಂದಿನ ನಮ್ಮ ಭಾರತ ಪ್ರಜಾಸತ್ತಾತ್ಮಕವಾಗಲು ಹಳ್ಳಿ ಹಳ್ಳಿಗಳಿಗೂ ರಾಷ್ಟ್ರೀಯ ಪ್ರಜ್ಞೆ ಮೂಡಿಸಲು ಲಾವಣಿಕಾರರು ನಿರಂತರವಾದ ಶ್ರಮಪಟ್ಟಿದ್ದಾರೆ. ಇತ್ತೀಚೆಗೆ ಪಾರ್ಲಿಮೆಂಟಿನಲ್ಲಾದ ಬದಲಾವಣೆಗಳನ್ನು ತಿಳಿಸುವ ಕೆಲಸವು ಲಾವಣಿಕಾರರು ಮಾಡುತ್ತಿದ್ದಾರೆ. ಅದಕ್ಕಾಗಿಯೇ ಲಾವಣಿಯು ಪ್ರಸ್ತುತ ಸಂದರ್ಭದಲ್ಲಿ ಅವಶ್ಯವಾಗಿ ಬೇಕಾದ ಕಲೆಯಾಗಿದೆ.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್
ಚಾರಿತ್ರಿಕ ಲಾವಣಿಗಳು: ಕೃತಜ್ಞತೆಗಳು
ಸಹೋದ್ಯೋಗಿಯಾಗಿದ್ದ ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಅವರು ನಮ್ಮ ಜಾನಪದ ಅಧ್ಯಯನ ವಿಭಾಗದಲ್ಲಿ ನೆನಪುಗಳನ್ನು ಮಾತ್ರ ಬಿಟ್ಟುಹೋಗಿದ್ದಾರೆ. ವಿಭಾಗದ ಅನೇಕ ಶೈಕ್ಷಣಿಕ ಚಟುವಟಿಕೆಗಳಲ್ಲಿ ಅವರು ಉತ್ಸಾಹದಿಂದ ತಮ್ಮನ್ನು ತೊಡಗಿಸಿಕೊಂಡಿದ್ದರು. ಅವರು ರೂಪಿಸಿದ ಕೆಲವು ಯೋಜನೆಗಳು ಈಗಾಗಲೇ ಪ್ರಸಾರಾಂಗದ ಮೂಲಕ ಪ್ರಕಟವಾಗಿವೆ. ಪ್ರಸ್ತುತ ಚಾರಿತ್ರಿಕ ಲಾವಣಿಗಳು ಪುಸ್ತಕದ ಮೂಲಕ ಅವರು ಮತ್ತೊಮ್ಮೆ ನಮ್ಮ ಮುಂದದೆ ಬಂದಿದ್ದಾರೆ. ಇಂತಹ ಕೆಲಸಗಳ ಮೂಲಕ ಬೌದ್ಧಿಕವಾಗಿ ಹರಿಶ್ಚಂದ್ರ ನಮ್ಮ ಜೊತೆಗಿದ್ದಾರೆ ಎಂದು ತಿಳಿಸಲು ಸಂತೋಷವಾಗುತ್ತದೆ.
ಡಾ. ಹರಿಶ್ಚಂದ್ರ ದಿಗ್ಸಂಗಿಕರ್ ಅವರು ಗುಲ್ಬರ್ಗಾ ಹಾಗೂ ಮಹಾರಾಷ್ಟ್ರದ ಸೊಲ್ಲಾಪುರ ಜಿಲ್ಲೆಗಳ ವಿವಿಧ ಊರುಗಳಿಗೆ ಭೇಟಿ ನೀಡಿ ಲಾವಣಿ ಪದಗಳನ್ನು ಸಂಗ್ರಹಿಸಿ ಅವನ್ನು ಅಕ್ಷರ ರೂಪಕ್ಕೆ ಇಳಿಸಿ ಮುದ್ರಣಕ್ಕೆ ಸಿದ್ಧಪಡಿಸಿ ನಮಗೆ ಕೊಟ್ಟುಹೋಗಿದ್ದಾರೆ. ಅವರ ಈ ಕೆಲಸಗಳಿಗೆ ನೆರವಾದವರಿಗೆ ಅವರ ಪರವಾಗಿ ಹಾಗೂ ವಿಭಾಗದ ಪರವಾಗಿ ಕೃತಜ್ಞತೆಗಳು ಸಲ್ಲುತ್ತವೆ ಎಂದು ಹೇಳುವುದು ಮಾತ್ರ ನನಗೆ ಉಳಿದಿರುವ ಕೆಲಸ.
ಡಾ. ಮಂಜುನಾಥ ಬೇವಿನಕಟ್ಟಿ
ವಿಭಾಗದ ಮುಖ್ಯಸ್ಥರು
ಚಾರಿತ್ರಿಕ ಲಾವಣಿಗಳು: ೧. ಕಲಬುರ್ಗಿ ಶರಣ ಬಸವೇಶ್ವರ
ಬುದ್ಧಿವಂತರ ಮುಂದ ತಿದ್ದಿ ಪೇಳುವೆನು ವೃದ್ಧ ಶರಣರ ಪ್ರಕರಣ ||
ಶುದ್ಧ ಪದ್ಯದ ಅಧ್ಯಾಯ ತಿಳಿದವ ಪೂರ್ಣ || ಅಧ್ಯಾಯ ತಿಳಿಯಲಾರದವ ಗಾರ್ದಭಕೋಣ ||
ಶುದ್ಧ ಮನದಿಂದ ಅಧ್ಯಾಯ ಕೇಳಿದರೆ ಉದ್ಧಾರಾದುವೋ ತ್ರಿಕರಣ || ಜೀ ||
ಅರಳಗುಂಡಗಿ ಅಣ್ಣ ಹಣಮಂತ್ರಾಯನ ಉದರದಿ ಶರಣರು ಆಗಿರು ನಿರ್ಮಾಣ ||
ಸಂಗಮ್ಮ ಅವರ ತಾಯಿ ನಾಮಕರಣ  || ಆದಯ್ಯ ಮಡಿಯಮ್ಮನ ಸಾಕು ತರುಣ ||
ಅರಕೇರಿ ಗುರು ಮರುಳಾರಾಧ್ಯರ ಮೇರೆಗೆ ಬ್ರಹ್ಮಪೂರಕ ಮಾಡಿರು ಪ್ರಯಾಣ ||ಜೀ ||
ಹಾರುಗೇರಿ ಗೌಡ ದೊಡ್ಡಪ್ಪರ ಮನೆಯಲ್ಲಿ ಶರಣರು ಮಾಡಿದ್ದು ಕೇಳಿರಿ ಪೂರ್ಣ ||
ಸರಿಯಾಗಿ ಕೇಳಿದ್ರ ತಿಳಿತೈತರೆಣ್ಣ ತಿಳಿಯಲಾರದವ ಕಿಂವಚುವುದೆ ಹೂರ್ಣ ||
ಹುಟ್ಟು ಬಂಜಾರ ಹೊಟ್ಟಿಲಿ ಸಂತಾನ ಖಟ್ಟ ಕರುಡರಿಗಿ ಕೊಟ್ಟಿದ್ದ ಕಣ್ಣ ||ಜಿ ||
ಲಾಕೋ ಮೂಕರು ಎದುರಿಗಿ ಬಂದರು ಮಾತಾಡಸಿರು ಠೊಕ ಅದೇ ಕ್ಷಣ ||
ಶರಣರ ವರ್ಣ ತಿಳಿದವ ಪೂರ್ಣ ಸಂಪತ್ತಿ ಸಂತತಿ ||
ವದಂತಿಯಲಿ ಒಂದೇ ನಾಲಗಿಯಲಿ ತಿಳಿಯದು ವರ್ಣ || ಜೀ ||
ದುಮಾಲಿ
ಪೂರ್ಣ ಶರಣರ ಅವತಾರ ಧರಣಿಯೊಳು ಪ್ರಚಾರ ಕ್ವಾಣಿನಂತ ಜನರಿಗಿ ಆಶ್ಚರ್ಯ ||
ಫಾಲ್ಗುಣ ಹುಣ್ಣವಿಗಿ ಹತ್ತೆಂಟು ಹುಡುಗರು ಕೂಡ್ಯಾರ ಕೂಡಿ ಮೋಜಿಲೆ ಆಟ ಹೂಡ್ಯಾರ ||
ಒಬ್ಬ ತರುಣ ಹುಡುಗಗ ಹೆಣದ ಸೋಂಗ ಮಾಡ್ಯಾರ ಓಣ್ಯಾಗ ಕುಂದರಿಸಿ ಆಡ್ಯಾರ || ಜೀ ||
ಸತ್ತವನಿಗಿ ಎಬ್ಬಿಸಿರೆಂದು ಶರಣರಿಗಿ ಕಾಡ್ಯಾರ || ಸಾಧು ಶರಣರು ಹೀಂಗ ಆಡ್ಯಾರ || ಜೀ ||
ಪ್ರಾಸ ನುಡಿ
ವಿದ್ಯಾಹೀನರಾಗಿ ಅಶುದ್ಧ ನುಡಿದಿದರಿಂದ ಇದ್ದಕ್ಕಿದ್ದಂತೆ ಮಾಡಿದ ಶರಣ ||
ಸತ್ತವನಿಗಿ ಹೊತ್ಯಾಕ ತಂದಿರಿ ಒಣ || ಸತ್ತ ಕತ್ತಿಗಿ ಹೊತ್ತು ಒಯ್ದು ಮಾಡಿರಿ ಮಣ್ಣ ||
ಶುದ್ಧ ಮನದಿಂದ ಅಧ್ಯಾಯ ಕೇಳಿದ್ರ ಉದ್ಧಾರಾದವು ತ್ರಿಕರಣ  || ಜೀ ||    ಚೌಕ : ೧
ಸತ್ತವನ ಹೆಂಡತಿ ಅತ್ತು ಬಂಡ ಮಾಡಿ ಹೇಳಿಳು ಶರಣ ಪುಂಡರಿಗ ||
ಹೆಂಡಿ ಬಡಿದಂಗಾಯ್ತು ತೊಂಡಲ ದಂಡೀಗ || ಈ ಮಾತು ಬಂದೈತಿ ಹೊಲಬಂಡೀಗ ||
ನಿತ್ಯ ನಿರ್ಮಲಕ ಶರಣರೆ ಮಾತು ಕತೆಯಿಲ್ಲದೆ ಮರಣಾಗ್ಯಾದ ನನಗಂಡಗ ||ಜೀ ||
ಮುತ್ತೈದಿ ಶಾನ್ ಕೊಟ್ಟು ಕಾಪಾಡು ಶರಣೆಂದು ಬಿದ್ದೀಳು ಶರಣರ ಚರಣೀಗ ||
ಶರಣರೆ ಅಂತಕರಣ ಮಾಡಿರು ಈ ತರುಣಿಗ ಬಿಡಗಡೆ ಇಲ್ಲದೆ ನಿಂತೆನು ನಿಮ್ಮ ಸ್ಮರಣೀಗ ||
ತ್ರಾಯಿ ತ್ರಾಯಿ ಪಾಯಿ ಮಹಂಗಿರಿವರನೆಂದು ಹಣಿ ಒಯ್ದು ಹಚ್ಚೀಳು ಚರಣೀಗ ||ಜೀ ||
ಹೊತ್ತು ತಂದಿರುವ ಕತ್ತಿ ಸೂಳಿ ಮಕ್ಕಳು ಹೇಳಿದ್ರು ಉತ್ತಮ ಹುಡುಗಿದ್ದ ಓಣ್ಯಾಗ ||
ಅಗ್ರಗಣ್ಯ ಇದ್ದ ಸಂಸಾರದಾಗ ಸತ್ತವಂಗ ಹೊತ್ತು ತಂದಿವಿ ಅವಸರದಾಗ ||
ಪ್ರಾಣ ಇವರಿಗಿ ಪಡಿಸಲಿ ಶರಣ ಹ್ಯಾಂಗೊಯ್ದು ಹಾಕೋನು ಮಣ್ಣಗ ||ಜೀ ||
ಕಪಟ ಕೃತ್ಯ ಎಂದು ದಿಟ್ಟ ಶರಣರು ಮುಟ್ಟ ತುಂಬಿ ಕೊಂಡಿರು ಕಣ್ಣಾಗ ||
ಝಟ್ಟನೆ ಹಸ್ತ ಇಟ್ಟಿರು ಹೊಟಿ ಮ್ಯಾಗ ದುಷ್ಟ ಅಷ್ಟೊತ್ತಿಗೆ ಆಗಿದ ತಣ್ಣಗ ||
ಶರೀರ ಧರಿಗಳು ಶರೀರ ಬಿಟ್ಟು ಸರಳ ಕೂಡುವರು ಮಣ್ಣಾಗ ||
ದುಮಾಲಿ
ಶರಣರು ಟೊಣ್ಯಾರಿಗಿ ಒಯ್ದು ಮಾಡಿರಿ ಇವನ ಮಣ್ಣ ||
ಇವರು ಕ್ವಾಣಿನಂತೆ ಹಾಕಿರು ಗೋಣ  || ಜೀ ||
ಶರಣ ಶ್ಯಾಣ್ಯಾ ಅಂತ ತಿಳಿದಿದ್ದೇವು ಶರಣನ ಬಲ್ಲಿ ಇಲ್ಲಹೂರ್ಣ ||
ಶರಣರ ಕಾರಣ ತಿಳಕೊಂಡೆವು ಪೂರ್ಣ || ಜೀ ||
ಹೆಣದ ಹೆಣತಿಯಾದ ಹುಡುಗಂದು ಹಾರಿತ್ತು ಹರ್ಣ ||
ಹೊರಳಿ ಶರಣಂದು ಹಿಡಿದ ಚರಣ || ಜೀ ||
ಶರಣ ತರುಣಿಗಿ ಹೇಳಿರು ಹಣಿಬಾರದ ಪ್ರಯಾಣ
ಯಾರ ಸ್ವತಂತ್ರ ಇಲ್ಲ ಜನನ ಮರಣ  || ಜೀ ||
ಪ್ರಾಸ ನುಡಿ
ಅಬದ್ಧರು ಕೂಡಿಕೊಂಡು ಸದ್ದೆ ಹೆಣ ಹೊತ್ತುಕೊಂಡು ತಿಳಿದು ನಡದಿರು ಶರಣರ ತ್ರಾಣ ||
ಹೋಗಿ ಮುಟ್ಟಿದರು ಹೊತ್ತು ತಂದ ಠಾಣ ಏಳೆಂದು ಎಬ್ಬಿಸಿರು ಹೋಗಿತ್ತು ಪ್ರಾಣ ||
ಶುದ್ಧ ಮನದಿಂದ ಅಧ್ಯಾಯ ಕೇಳಿದ್ರ ಉದ್ಧಾರಾದವು ತ್ರೀಕರಣ ಚೀ ||       ಚೌಕ ೨
ಹ್ಯಾಗಿಗಳು ಹೊತ್ತುಕೊಂಡು ಹಿಗ್ಗಿನಾಗೆ ಹೋಗಿರು ಕೂಗಿ ಎಬ್ಬಿಸಿದರು ಆಗಿದ ಗಪ್ಪ ||
ಇದು ಎಂತಹದು ಬಂತೋ ತಾರೀಫ ನಾವು ಶರಣರ ಹತ್ತಿರ ಹೋಗಿದ್ದೆ ತಪ್ಪ ||
ಲಗಿ ಬಗಿ ಮೂಗಿಗೆ ಕೈ ಹಚ್ಚಿ ನೋಡಿರು ದಗಿ ಮಾಡಿದರೆಂದು ಆಗಿದರು ಸಂಪ || ಜೀ ||
ಹೆಣ ಆದವಂದು ಈ ಗತಿಯಾಯ್ತು ಹೆಣತಿಯಾದವಂಗ ಬಂದಿತು ಸ್ತ್ರೀ ರೂಪ ||
ಕ್ವಾಡಗ ಬಾಡ್ಯಾ ಮಾಡಿಕೊಂಡ ತಪ್ಪ ತಪ್ಪ ಎಲ್ಲಿಂದಲ್ಲೆ ಆಗಿರು ಗಪಚೂಪ ||
ಸರ್ವ ಆವಯವ ತಯಾರಾಗಿವು ಎದಿ ಮೇಲೆ ಕುಚ ಬಂದಿವು ನ ದಪ್ಪ || ಜೀ ||
ಮೂಢತನ ಮಾಡಿದ್ದು ಪಾಡಾಯಿತೆಂದು ಮಾಡಿದವ ಎಣ್ಣವು ನಮ್ಮಪ್ಪ ||
ಮನ್ಯಾನ ಹೆಣತಿಗಿ ಹೇಳಿದರೆ ಗಪ್ಪI ತಾಯಿ ತಂದಿ ಸುದ್ದಿ ಕೇಳಿದ್ರ ತಾಪ ||
ಗಡಿಬಿಡಿಲಿಂದ ಒಳಹೋಗಿ ನೋಡಿಕೊಂಡ ತೊಡಿ ಸಂದ್ಯಾಗ ಆಗಿತು ಸಾಪ ||  ||ಜೀ ||
ಹಾರೂಗೇರಿ ಜನ ಪೂರಾಬಂದಿತು ನೋಡುವದಕ ಅವರ ತಾರೀಫ ||
ನೋಡಿ ಬಿಟ್ಟಿತು ಕೊಂಕಳ ನೀರಪ್ಪ, ಏಕಾಏಕಿಯಾಗಿದು ಎಂತ ತಾರೀಫ ||
ಶರಣರಿಗಿ ಕಾಡಿದಕ್ಕಾಗಿ ಇಂತಹ ಘೋರಪ್ಪ ||ಜೀ ||
ಸುದ್ದಿ ಕೇಳಿ ತಾಯಿ ತಂದಿ ಬಂದು ಬಳಗದವರು ಬಂದು ಬಡಿದರು ದಪ ದಪ ||
ಒಬ್ಬ ಅದರಲ್ಲೆ ಹೇಳಿರು ಶರಣರ ತಾರೀಫ ಇವರ ಸುತ್ತ ಐತಿ ಎಂತಹ ಗ್ರಹಚಾರಪ್ಪ ||
ನಿಂದಕರೆ ಇಂದುಧರನಲ್ಲಿಗೆ ನಡಿರೆಂದು ಮುಂದಾಗಿ ನಡೆದಿರು ಝಪ ಝಪ ||ಜೀ ||
ದುಮಾಲಿ
ಅಂದಾಡಿ ಅವರು ಶರಣರ ಹತ್ತರ ಹೋಗ್ಯಾರ ||
ಶರಣರ ಚರಣಕ ಶಿರ ಬಾಗ್ಯಾರ || ಜೀ ||
ತ್ರಾಹಿ ಶರಣರೆ ಕಾಯಿರೆಂದು ನಾಯಿಯಂತೆ ತಲಿದೂಗ್ಯಾರ ||
ನೀವೆ ಪರವಸ್ತು ಎಂದು ಕೂಗ್ಯಾರ ||ಜೀ ||
ತಪ್ಪು ಮಾಫಿ ಮಾಡಿರೆಂದು ಚರಣದ ಮೇಲೆ ಬಿದ್ದಾರ ||
ಒಂಟಿಗಾಲಲಿ ನಿಂತಿರು ನಿರ್ಧಾರ ||ಜೀ ||
ಪ್ರಾಸ ನುಡಿ
ಶರಣರು ಅಂದಿರು ಮರಣ ಎಲ್ಲರಿಗುಂಟು ತಿರಗಿ ಬರಲಾರದು ಸತ್ತವನ ಪ್ರಾಣ ||
ಸರ್ವರು ಯಾಕ ಬಂದಿರಿ ಒಣ || ಎಲ್ಲರೂ ಕೂಡಿ ಮಾಡಿರಿ ಮಣ್ಣ ||
ಶುದ್ಧ ಮನದಿಂದ ಅಧ್ಯಾಯ ಕೇಳಿದ್ರ ಉದ್ಧಾರಾದವು ತ್ರೀಕರಣ  || ಜೀ ||   ಚೌಕ ೩
ಸತ್ತವನಿಗಿ ನೀವು ಹೊತ್ತು ತಂದಿದು ಹೌದು ಸತ್ತನೆಂದು ಹೇಳಿರೆಲ್ಲ ||
ನೀವು ತಂದಿದ್ದು ನಿಮಗದು ಗೊತ್ತಿಲ್ಲ ಅವ ಸತ್ತಿದ್ದು ಇದ್ದಿದು ಸದ್ದೆ ತಿಪ್ಪಲ ||
ಸತ್ತವನಿಗಿ ಮತ್ಯಾಂಗ ಬದುಕಿಸಲಿ ಸತ್ತ ಆಗಿತ್ತು ನಿಕಾಲಿ ||ಜೀ ||
ಮೆರ್ದ ಶರಣರಿಗಿ ನೆರದವರು ಅಂದಿದಾರೋ ನಿರ್ಧಾರ ಶರಣರೆ ನೀವೆ ಕೇವಲ ||
ನಿಮಗ ನೋವಿಲ್ಲ ಸಾವಿಲ್ಲ ಗೀವಿಲ್ಲ ನಿಮ್ಮ ಹತ್ತಿರ ಅವು ಬಾವ ಇಲ್ಲ ||
ಸತ್ತವನಿಗಿ ಪ್ರಾಣ ಪ್ರತಿಷ್ಟ ಮಾಡಿ ಬಿರ್ದ ಪಡಿಯಿರಿ ಧರಣಿಯ ಮೇಲ  ||ಜೀ ||
ಸತ್ಯ ಚತ್ಕಲ ಚಿತಾ ಭಸ್ಮ ಹೊಡೆದಾಗೆ ಸತ್ತವ ಎದ್ದಿದ ತತ್ಕಾಲ ||
ಕೂತ ನಿಂತವರು ಅಂದಿರು ಚಾಂಗ ಭಲೆ ಎರಡು ಹಸ್ತ ಮುಗಿದು ||
ಥತ್ತರಿಸುತ್ತಾ ಬಂದು ಸತ್ತವ ಹಿಡಿದಿದ ಶರಣ ಕಾಲ ||ಜೀ ||
ಹೆಣದ ಹೆಣತಿಯಾದ ತರುಣಿ ಬಂದು ಶರಣರ ಚರಣಕ ಪಿಡಿದಳು ಕಮಲ ||
ನಾ ಪೂರ್ಣ ತಿಳಿದಿದ್ದೆ ಶರಣರ ಅಮಲ ||
ನೀನೆ ಮೃಡಹರ ಅನ್ನುವದಕ ಅಡ್ಡಿನೆ ಇಲ್ಲ ||
ಕರುಣಾನಿಧಿ ಶರಣರೆ ಉದ್ಧಾರ ಮಾಡಿರೆಂದು ಚರಣದ ಇಟ್ಟಿಳು ಮುಖ ಮಂಡಲ ||
ದುಮಾಲಿ
ನನ್ನ ಪ್ರಾಣ ಪ್ರತಿಷ್ಟ ಮಾಡಿರೆಂದು ತರುಣಿ ಆದವ ಹೊಡದಿದ ಕೂಗ
ಆಗ ಶರಣರು ಮಾಡಿರು ಸಾಗ || ಜೀ ||
ಗಂಡ ಹೋಗಿ ಹೆಣ್ಣಾದಿ ನಿನ್ನ ಪುಣ್ಯದ ಭೋಗ ||
ತರುಣಿ ಗುಣಮಣಿ ಬ್ರಹ್ಮ ಬರೆದಿದ ಭೋಗ || ಜೀ ||
ತಿರುಗಿ ಮನಿಗಿ ಹೋಗೋಣಿಲ್ಲ ಶರಣರ ಜೀವ ಮಾಡತೀನಿ ತ್ಯಾಗ ||
ಎತ್ತಿ ತಿರಗೋಣಿಲ್ಲ ನನ್ನ ಮೂಗ || ಜೀ ||
ದಯಾನಿಧಿ ಶರಣ ಭಸ್ಮ ಧರಿಸೆಂದಿರು ಸರ್ವಾಂಗ ||
ಗಂಡ ಪುಂಡಾದ ಮೊದಲಿನಂಗ || ಜೀ ||
ಸುತ್ತಮುತ್ತ ನಿಂತ ಜನ ಆಯಿತು ದಂಗ ||
ಈಶ ಶರಣ ಗಂಗಾಧರ ಮಂಗಲಾಂಗ || ಜೀ ||
ಪ್ರಾಸ ನುಡಿ
ಧಣಿಯಲಿ ಮೆರೆಯುವ ಕರಣಿ ಮಠದ ಹಿರೇಸಾವಳಗಿ
ಜಾಣ ಮಹ್ಮದ ನೋಡಿ ಶರಣರ ಪುರಾಣ ಶುದ್ಧ ಆಧ್ಯಾತ್ಮ ಮಾಡಿಕೊಂಡ ವ್ಯಾಕರಣ ||
ಅವರ ಹೃದಯಾದಿ ವಿದ್ಯಾರ್ದಿ ಭರಣ ||
ಶುದ್ಧ ಮನದಿಂದ ಅಧ್ಯಾಯ ಕೇಳಿದ್ರ ಉದ್ಧಾರಾದವು ತ್ರೀಕರಣ || ಜೀ ||
ಚಾರಿತ್ರಿಕ ಲಾವಣಿಗಳು: ೨. ಕಲಬುರ್ಗಿ ಶರಣ ಬಸವೇಶ್ವರ
ಕಲಬುರ್ಗಿ ಶರಣರ ಮರ್ಮ ಕೇಳಿದರ ಕರ್ಮ ಆಗುವುದು ನಿವಾರಣ ||
ಮೊದಲು ಕೈಲಾಸದಲ್ಲಿ ಇದ್ದ ಬಸವಣ್ಣ ||
ಅರಳ ಗುಂಡಗಿಯೊಳು ಆಗ ನಿರ್ಮಾಣ ||
ಬ್ರಹ್ಮಪೂರಕ ಬಂದು ಬಹು ಮಹತ್ವ ತೋರಿದ ಶಿವನ ಅವಾತಾರಿ ನಿಜ ಶರಣ  || ಜೀ ||
ಇದೇ ಕಲಬುರ್ಗಿ ಶೇಖರೋಜಾದಲ್ಲಿ ಮುಗ್ಧಂ ಹುಸೇನಿ ದೇವರ ಹೆಸರ ||
ಬ್ರಹ್ಮ ಪೂರಕ ಹೋಗಬೇಕು ಒತ್ತರ ||
ಶ್ರೀ ಶರಣ ಬಸವನ ಹತ್ತರ ||
ಮಧ್ಯರಾತ್ರಿ ಅವಗ ಅನ್ನ ನೀರ ಬೇಡಿ ಸತ್ವ ಮಾಡಬೇಕು ಅಪಹರಣ  || ಜೀ ||
ಸಾಹೇಬರು ಹೇಳಿದಂತೆ ಏಳು ನೂರು ಫಕೀರರು ಬ್ರಹ್ಮಪುರದ ಕಡಿ ನಡದಾರ ||
ಕೈಯೊಳು ಚಮನಗಳು ಹಿಡಿದಾರ  ||
ಆ ಮುಗ್ದುಂ ಹುಸೇನಿ ದೀನ್ ಹೊಡದಾರ ||
ಏಳು ನೂರು ಮಂದಿ ಫಕೀರರು ಕೂಡಿ ಶರಣರ ಹತ್ತರ ಹಿಂಗ ನುಡದಾರ  || ಜೀ ||
ದುಮಾಲಿ
ನಮಗ ಅನ್ನದಾನ ಮಾಡಿ ಪುಣ್ಯ ಪಡಿಯಬೇಕು ನಿಜ ಶರಣ ||
ಬಡವರ ಮೇಲೆ ಮಾಡಿರಿ ಅಂತಃಕರಣ  || ಜೀ ||
ಮಧ್ಯರಾತ್ರಿ ಅಂದರ ಸದ್ಯೆ ಹೋಗುವದು ನಮ್ಮ ಪ್ರಾಣ  ||
ಶಾಪ ಕೊಟ್ಟು ಹೋಗುವೆವು ಪೂರ್ಣ  || ಜೀ ||
ತ್ರಿಕಾಲ ಜ್ಞಾನಿ ಶರಣರು ತೆರದಿರು ಜ್ಞಾನದ ಕಣ್ಣ ||
ಚುಕ್ತ ತಿಳಿಕೊಂಡಿರು ವಾತಾವರಣ  ||  ಜೀ ||
ಪ್ರಾಸ ನುಡಿ
ದಿಟ್ಟ ಶರಣರು ಪಟ ಪಟ ಎದ್ದು ಪಟಿಸಿದರು ಶಿವನಾಮಸ್ಮರಣ ||
ಹೋಗಿ ಪಾತ್ರೆಯೊಳು ನೋಡಿರು ಅದೇ ಕ್ಷಣ ||
ಹಿಡಿಯನ್ನ ಉಳಿದಿತ್ತರಿ ಪರಿಪೂರ್ಣ ||
ಬ್ರಹ್ಮಪೂರಕ ಬಂದು ಮಹತ್ವ ತೋರಿದ ಶಿವನವತಾರಿ ನಿಜ ಶರಣ || ಜೀ || ಚೌಕ : ೧
ಪುರುಷ ಬಟ್ಟಲು ಒಲಿ ಮೇಲಿಟ್ಟು ಪುರುಷ ನೋಟಲೆ ಶರಣ ನೋಡ್ಯಾನ ||
ಪಂಚಾಕ್ಷರಿ ನುಡಿಯುತ್ತ ನೋಡ್ಯಾನ ||
ಬಂದ ಫಕೀರರಿಗಿ ನೀಡ್ಯಾನ ||
ಅಖಿನ ಮುಜಾಫರ್ ಬಿರ್ಯಾನಿ ಬೇಕೆಂದು ಅದರಾಗೆ ಚುಮ್ಮ ಒಬ್ಬ ಕಾಡ್ಯಾನ || ಜೀ ||
ಬೇಡಿದವರಿಗಿ ಬೇಡಿದ ಪ್ರಕಾರ ಅವರವರಿಗೆ ದೊರದಿತ್ತು ಅನ್ನ ||
ಏಳು ನೂರು ಫಕೀರರು ಆಗಿರು ಖಿನ್ನ ||
ಒಂದು ತಾಸಿನೊಳು ಮುಗಸಿರು ಬಿನ್ನ ||
ಸಾಹೇಬರ ಮಾತ ಕೇಳಿ ಸುಮನೆ ಬಂದೆವು ಶರಣರ ಮಹತ್ವ ಐತಿಘನ್ನ  || ಜೀ ||
ಕಂಡಂಗೆ ಉಂಡು ಭಂಡ ಫಕೀರರು ಷಂಡರಾಗಿ ಬಿದ್ದಿರು ಭಿನ್ನ ||
ಶರೀರ ಉರ್ಫ್ ಇಟ್ಟಿತು ಘನ್ನ ||
ಪೂರಾ ತಿಳಿಕೊಂಡಿರು ಶರಣರ ಬೆನ್ನ ||
ಕೂಳಾ ಹೆಚ್ಚಾಗಿ ಏಳಲಿಲ್ಲ ಬರಲಿಲ್ಲ ಮೂಳರು ಮಾಡತಿರು ರೋಧನ  || ಜೀ ||
ದುಮಾಲಿ
ನಾವು ಮಾಡಿ ಉಂಡೆವು ಮಾಫಿ ಮಾಡು ಶರಣಪ್ಪ ||
ಬಿಲ್‌ಕುಲ್ ಐತಿ ನಮ ತಪ್ಪ  || ಜೀ ||
ದಯಾನಿಧಿ ಶರಣ ಅವರ ತಪ್ಪು ಮಾಡಿದನು ಮಾಫ ||
ಆಗ ತಣ್ಣಗಿಟ್ಟಿತು ಮೈ ಉರ್ಫ್  ||
ಶೇಖ ರೋಜಾದ ಕಡಿ ಹೊಂಟ ಹೋಗಿರು ಸೀದಾಸಾಫ ||
ಸಾಹೇಬಗ ಹೇಳಿರು ಶರಣರ ಪ್ರತಾಪ || ಜೀ ||
ಪ್ರಾಸ ನುಡಿ
ಏಳು ನೂರು ಮಂದಿ ಫಕೀರರು ಕೂಡಿ ಸಾಹೇಬರಿಗೆ ಹೇಳಿರು ಶರಣರ ವರ್ಣ ||
ಕೇಳಿ ಕೆಂಪಗಾಗಿವು ಆತನ ಕಣ್ಣ ನಾನೆ ಹೋಗುವೆನೆಂದು ಬೆಳೆಸಿದ ಪಯಣ ||
ಬ್ರಹ್ಮಪೂರಕ ಬಂದು ಬಹು ಮಹತ್ವ ತೋರಿದ ಶಿವನವತಾರಿ ನಿಜಶರಣ || ಜೀ ||      ಚೌಕ : ೨
ಹಾರೂಗೇರಿಗೆ ಶೇಖ ರೋಜಾದ ಸಾಹೇಬರು ಹೋಗುದಕ ನಿಂತಾರ ತತ್ಕಾಲ ||
ಕೈಯೊಳು ತಗೊಂಡು ಮಾಂಸದ ಅಗಲ ||
ಸಂಗಾತ ತಗೊಂಡು ಮತ್ತೊಬ್ಬ ಚೀಲ ||
ಸಿಂದಿ ಸರಾಯಿ ಮಗಿ ಅವನಿಗಿ ಹೊರಿಸಿ ಹೊಕ್ಕಿರು ಶರಣರ ಬಾಗಿಲ || ಜೀ ||
ಹೋಗಿ ಶರಣರ ದರ್ಶನಗೊಂಡು ಹರ್ಷದಿಂದ ಕೊಟ್ಟರು ಅಗಲ ||
ಶರಣರು ಹಸ್ತ ಇಟ್ಟರು ಅಗಲಿನ ಮೇಲ ||
ಸಿಂದಿ ಸರಾಯಿ ಹೋಗಿ ಆಗಿವು ಹಾಲ ||
ಮಾಂಸ ಹೋಗಿ ಗುಲಾಬಿ ಹೂ ಮೊಗ್ಗಿ ಆಗಿದವು ಕಂಡು ಬಡಕೊಂಡ ಗಲ್ಲಗಲ್ಲ || ಜೀ ||
ಮಶಾಖಸಾಬ ಖುಷಿಯಿಂದ ಹೇಳಿರು ||
ಸರ್ವಾಂತರ್ಯಾಮಿ ಹಾನ ಕೇವಲ ||
ಯಾರಿಗೂ ತಿಳಿಯದು ಅವನ ಲೀಲ ||
ನಾವು ನೀವು ಒಂದೇ ಅಂಶಿಕರೆಂದು ತಿರುಗಿ ಹೋಗಿದಾರು ತಮ್ಮ ಸ್ಥಲ || ಜೀ ||
ದುಮಾಲಿ
ಶಹರ ಕಲಬುರ್ಗಿಗೆ ಬಂದು ಶರಣ ಮಹಿಮ ಮಾಡಿದ ಅನಗಾಡ ||
ಚಿಗರಿಸಿ ತೋರಿಸಿದನು ಒಣ ಕೊಡ್ಡ  || ಜೀ ||
ಶರಣನ ಆಶೀರ್ವಾದದಿಂದ ಆಕಳಿದಾವು ಗೊಡ್ಡ  ||
ಕಣ್ಣು ಕಳಕೊಂಡ ಕುರಿಗಳು ಕುಡ್ಡ  ||
ಶರಣರ ಪ್ರತಾಪ ಬಲ್ಲವರಿಗಿ ಹೇಮಲಯದ ಗುಡ್ಡ
ಅಜ್ಞಾನಿ ಏನು ಬಲ್ಲದು ದಡ್ಡ  || ಜೀ ||
ನಗು ನಗುತ ಶರಣರು ತಗ್ಗಿಗಿ ಅಂದಿರು ಒಡ್ಡ ||
ರಾಜ ರಾಜರದು ಇಳಸಿರು ಜಿಡ್ಡಿ  || ಜೀ ||
ಪ್ರಾಸನುಡಿ
ಧರೆಯೊಳು ಮೆರೆಯುವ ಹಿರೇಸಾವಳಗಿ
ಜಗದ್ಗುರು ಶಿವಯೋಗಿ ಮುಕ್ಕಣ್ಣ
ಕವಿ ಮಹ್ಮದ ಹಿಡಿದ ಆತನ ಚರಣ ||
ಆತನ ಶಿಷ್ಯರು ಜಗದ ಮೇಲಣ್ಣ
ಬ್ರಹ್ಮಪೂರಕ ಬಂದು ಬಹು ಮಹತ್ವ ತೋರಿದ
ಶಿವನವತಾರಿ ನಿಜ ಶರಣ || ಜೀ ||
ಚಾರಿತ್ರಿಕ ಲಾವಣಿಗಳು: ೩. ಕಲಬುರ್ಗಿ ಶರಣಬಸವೇಶ್ವರ
ಶ್ರೀ ಗುರುವೆ ನಮಃ ಎಂದು ಪ್ರಣಾಮ ಪಠಿಸಿ ಪೇಳುವೆನು ||
ಶ್ರವಣ ಮನನ ನಿತ್ಯ ದ್ಯಾನದಿ ಕೇಳಿದಿ ಈ ಗಾನಾ ||
ಜನ್ಮಭೂಮಿ ಅರಳ ಗುಂಡಗಿಯಲ್ಲಿ ಜನಿಸಿ ಬಂದ ಶರಣ ||
ಮುಂದ ಕಲಬುರ್ಗಿಯಿಂದ ಕಲ್ಯಾಣಕ ಮಾಡುವರು ಪ್ರಯಾಣ ||
ಬ್ರಹ್ಮಪುರದ ಬ್ರಾಹ್ಮಣರು ಶರಣಬಸವಗ ವರಿಗಿ ಹಚ್ಯಾರ ||
ಅವರ ಮಹಿಮ ಪರೀಕ್ಷಿಸಿ ಧನ್ಯರಾಗಿ ಬಾಗಿ ಹಿಡಿದಾರ ಚರಣ  || ಜೀ ||
ಸೃಷ್ಟಿಕರ್ತ ಗುರು ಆಗ್ನೇಯಂತೆ ಬಿಟ್ಟುಹೊರಟಾ ಅರಳಗುಂಡಗಿ ||
ಮೊಟ್ಟಮೊದಲು ಹೇಳಿ ಅವರಾದಿಯಲ್ಲಿ ವಸತಿ ಕೊಟ್ಟಾರು ||
ಸೃಷ್ಟಿ ದಂಡಗುಂಡರಾಯ ಗೌಡರ ಮನಿಯಾಗ ದಾಸೋಹ ಇಟ್ಟಾರು ||
ಅಷ್ಟಾವರಣ ಪಂಚಾಚಾರ ನಿಷ್ಠಿ ನೇಮಕ ಮುಟ್ಯಾರು ||
ಹಟಯೋಗದ ಸಾಧನ ಇತ್ತು ಅಷ್ಟಸಿದ್ಧಿ ವಶ ಆಗಿತ್ತು
ಕಲ್ಯಾಣ ಪಟ್ಟಣದ ಬಸವಣ್ಣನವರು ಬೆಟ್ಟಿಕೊಟ್ಟಾರು
ಕೆಟ್ಟ ಬರಗಾಲದ ಉದ್ಧಾರಕ್ಕಾಗಿ ಕಲಬುರ್ಗಿ ಗ್ರಾಮದಲ್ಲಿ ತಾಟ್ಯಾರು || ಜೀ ||
ದೊಡ್ಡಪ್ಪ ಗೌಡರಲ್ಲಿ ಭಕ್ತಿ ಹುಟ್ಟಿ ಕರ ಜೋಡಿಸಿ ಶರಣಗ ಅಂದ್ರು
ಐದು ಊರ ಗೌಡಕಿ ಐದು ಊರ ವತನಾ ಐದು ಊರ ಜಮೀನುದಾರರು
ನೀವು ನುಡಿದ ವಚನಕ ಅಡ್ಡಿ ಇಲ್ಲ ನಡೆಸಿಕೊಡುತೇವ ಅಂದಾರು
ದೃಡ ಪರೀಕ್ಷಿಸಿ ನೋಡಿ ಶರಣ ಬಸವ ಅಲ್ಲೆನೆನೆದಿದಾರೋ
ಗೌಡರ ಮನಿಯಾನ ಕಾಳ ಕಡ್ಡಿ ತರಸಿ
ವಡಸಿದ ನುಚ್ಚ ಬಡವರಿಗಿ ಊಣಸಿ
ಮೃಡಹರನ ಸ್ಮರಣಿಯಲ್ಲಿ ಮಗ್ನನಾದರೂ
ಮಾಡಿದ ಪ್ರಸಾದ ನುಚ್ಚಿಗಾಗಿ ಕುರುಡು ಕುಂಟರು ನೆನೆದಾರು  || ಜೀ ||
ಸಾವಿರ ರೂಪಾಯಿಗೊಂದ ಸಂತಾನ ಕೊಡತಿನೆಂದು ಶರಣಬಸವ
ನಾವು ಸಜ್ಜನರ ದರ್ಶನಕ್ಕಾಗಿ ಬರುವರು ಹೋಗುವರು
ವಾಯಿಣಿ ಕೇಳಿ ಭವ್ಯ ಜನರು ಶರಣನ ಚರಣಕ ಬಾಗ್ಯಾರು
ಹಾವನೂರ ಗೌಡತಿಗಿ ಸಂತಾನ ಇದ್ದಿದಿಲ್ಲ ಸುದ್ದಿ ಕೇಳಿ ಸಾಗ್ಯಾರು
ಭಾವ ಭಕ್ತಿ ತಿಳಿದುಕೊಂಡು ದಿವ್ಯ ಫಲಾ ಎಡಿಯಲ್ಲಿ ನೀಡಿ
ಆಶೀರ್ವಾದ ಕೊಡಾಗ ಗೌಡತಿ ಮನದಾಗ ಹಿಗ್ಯಾರು ||
ದೇವರು ಗಂಡಸ ಮಗಾನೆ ಕೊಡತಾನ ಮಗಳೆ
ಹೋಗೆಂದು ಕೂಗ್ಯಾರು  || ಜೀ ||
ದುಮಾಲಿ
ಕಟ್ಟಿಕೊಂಡು ಫಲಾ ತಾನು ಉಡಿಯಲಿI
ನಿಷ್ಠಿವಂತ ಬಾಲಿ ||
ಹುಟ್ಟಿದರೆ ಗಂಡಸ ಮಗಾ ನನಗೊಂದುI
ಅಷ್ಟು ರೂಪಾಯಿ ಎಲ್ಲಿಂದ ಕೊಡಲಿನಾ ತಂದು || ಜೀ ||
ಎನ್ನ ಮಾತ ಕೇಳಲ್ಲ ಎನಗಂಡ |
ಶರಣಗ ಬೇಡಿಕೊಂಡ  ||
ಹರಕಿ ಬೇಡಿದು ದಂಡಾದೆತ್ತು ನಂದು |
ತಗದಾರೋ ಒಗತಾನದಾಂದು  || ಜೀ ||
ದಾರ್ಯಾಗ ಇತ್ತು ಗೌಡರ ಹೊಲ |
ಸಾಫ ಮಾಡಿ ನೆಲ |
ಶರಣ ಕೊಟ್ಟ ಫಲಾ ಇಟ್ಟಾರೋ ಮಣ್ಣಿಗಿ |
ಮಣ್ಣ ಮುಚ್ಯಾರೋ ಫಲಾ ಒಳಗ ಒಗದಾ || ಜೀ ||
ಚಾಲ
ಫಲಾ ಭೂಮ್ಯಾಗ ಮುಚ್ಚಿ ಇಟ್ಟು
ಸ್ವಲ್ಪ ಬಿಟ್ಟಾರ ಗೌಡತಿಯವರು |
ನೆಲದಾಗ ಕೂಡ ಬೆಳಿಲಾಕತ್ತು ಪ್ರಸಾದದ ಲಕ್ಷಣ |
ಕಾಲ ಕೈ ಕಣ್ಣ ಮೂಗ ಅವಯುವಗಳು ಆದುವರಿ ಸಂಪೂರ್ಣ |
ಅಲ್ಲೆ ದೇವರ ಕಾವಲ ದೇವಗನ್ನಕಿರು ಮಾಡ್ಯಾರ ಜೋಪಾನ || ಜೀ ||       ಚೌಕ :೧
ನವಮಾಸ ನವದಿನಗಳು ಅವಯವಗಳು ಬಲತಿವರೆಣ್ಣ |
ಶಿವಸ್ವರೂಪಿ ಜಂಗಮ ಮೂರ್ತಿ ಬಂದ ಶರಣನಲ್ಲಿ  ||
ಸಾವಿರ ರೂಪಾಯಿ ಕೊಡರಿ ಮಗನ ಲಗ್ನ ನೆಮಿಸಿ ಬಂದಿನಿ ಮನೆಯಲ್ಲಿ ||
ಯಾವ ಬರವು ರೊಕ್ಕ ಶರಣ ಅಂದ ಬರಲಿಲ್ಲ ಕೈಯಲ್ಲಿ
ಹಾವನೂರು ಗೌಡತಿಯರ ಮನಿಯಾಗ ಮಗಾ ಹುಟ್ಯಾದ
ಸಾವಿರ ರೂಪಾಯಿ ಹರಕಿ ಅದಾ ||
ಅವುಕ ಬಿಟ್ಟು ಬರವು ಹಣ ಇಲ್ಲರಿ ಯಾವಲ್ಲಿ
ನೀವು ತೀವ್ರ ಹೋಗಿ ಶರಣರ ಪತ್ರ ಕೊಡರಿ ಕೈಯಲ್ಲಿ || ಜೀ ||
ಬಿಡಕಿ ಜಂಗಮ ಪತ್ರ ತಗೊಂಡು ಖಡಕ ಸಿಪಾಯಿ ಆಗಿ ಹೋದ ||
ಗಡಾ ಮಾಡಿ ಗೌಡಗ ಕೇಳತಾನ ಪತ್ರ ಕೊಟ್ಟು ಕೈಯಲ್ಲಿ ||
ಹಡದು ಮಗನಿಗಿ ಆಡಸೋದೆ ಬರತಾದ ಕೊಡೋದ ಕಲತ್ತಿಲ್ಲರಿ ಸಾಲಿ  ||
ಬೇಡಕೊಂಡ ಹರಕಿ ಶರಣನ ಸಾವಿರ ಹಣ ಕೊಡರಿ ಕೈಯಲ್ಲಿ  |
ಗೌಡ ಕೇಳಿ ಸಿಟ್ಟಿಗಿ ಬಂದಾ ಕ್ವಾಡಕ ಜಂಗಮಗ ಬುದ್ಧಿ ಇಲ್ಲಾ
ಬಡಗಿ ತಗೊಂಡ ಹೊಡಿಲಾಕ ಬಂದ ಲಟ್ಟ ಹಿಡಿದು ಕೈಯಲ್ಲಿ ||
ಯಾವ ಭಾಡ್ಯಾನ ತೊಟಲಾಗ ಕೂಸಾ ಅದಾ ತೋರ್ಸಿಕೂಡು ನೀ ಇಲ್ಲಿ  || ಜೀ ||
ಯಾಂವ ಸಾಧು ಶರಣ ಹಣ ಅವನಿಗಿ ಕರಕೊಂಡ ಬಾರೋ ಇಲ್ಲಿ ||
ಅವಾಗ ರೂಪಾಯಿ ಸಿಗತಾವ ಎದ್ದೋಗೋ ಹುಚ್ಚಪ್ಯಾಲಿ ||
ಹೌಹಾರಿ ಜಂಗಮ ಬಂದ ಶರಣನ ಹಂತಿಲಿ ||
ನೀವು ಸುಳ್ಳ ಹೇಳಿ ಯಾಕ ಬಳಸಿರಿ ಕೂಸ ಇಲ್ಲ ತೊಟ್ಟಲಲ್ಲಿ ||
ಹೌದು ಸ್ವಾಮಿ ಶರಣ ಅಂದ ನಾಳೆ ಉದಯಕ ಹೋಗೋಣಂತ
ಬೆಳಗಿನ ಜಾವಕ ಜಂಗಮಗ ಕರಕೊಂಡ ಶರಣಹೋದ ಶೀಘ್ರದಲ್ಲಿ ||
ಹಾವನೂರ ಗೌಡರ ಮನ್ಯಾಗ ನಿಂತು ಅಂದಾ ರೂಪಾಯಿ ಎಣಿಸಿರಿ ಇಲ್ಲಿ  || ಜೀ ||
ದುಮಾಲಿ
ಕೂಸಿಗಿ ತೋರಿಸೋ ಶರಣ ಏಸು ಬೇಕು ಹಣಾ
ಬೇಡಿದಷ್ಟು ರೂಪಾಯಿ ಕೊಡತಿನಿ ಕೈ ಮುಟ್ಟ
ಕಾಡೋ ಗ್ರಹಿಸಿ ಬಂದಾದ ನಿನಗ ಕೆಟ್ಟ  || ಜೀ ||
ಮಗಾ ಕೊಟ್ಟಿದ ಗೌಡತಿ ಉಡಿಯಲ್ಲಿ || ವಗದಿರಿಯಾವಲ್ಲಿ ||
ಹುಗದಿದ ಜಾಗ ತೋರಸು ಮಗಳೆ ಭಯಬಿಟ್ಟ |
ಗೌಡತಿಗಿ ಕರಕೊಂಡ ಶರಣ ಹೊರಗ ಹೊರಟ || ಜೀ ||
ಹೂಣಿದ ಜಾಗಕ ಬಂದ ನಿಂತಬಿಟ್ಟ | ಮಣ್ಣ ಮಾಡಿ ಬಗಟ |
ಸೂರ್ಯನ ಮುಕುಟ ಹೊಳದಿತು ಲಟ ಲಟ
ಮಣ್ಣಾಂದ ಕೂಸಿಗಿ ತೆಗೆದು ಶರಣ ಕೊಟ್ಟು  || ಜೀ ||
ಚಾಲ
ಕೂಸಿಗಿ ಬಗಲಾಗ ಎತ್ತಿಕೊಂಡು
ಹರುಷದಿಂದ ಮನಿಗಿ ಬಂದು
ಎಣಿಸಿ ಸಾವಿರ ರೂಪಾಯಿ ಕೊಟ್ಟು ಹಿಡಿದವರ ಚರಣ ||
ಆ ಕೂಸಿಂದೆ ವಂಶಾವಳಿ ಹಾವನೂರ ಗೌಡರ ಖಾನದಾನ  || ಜೀ ||  ಚೌಕ :೨
ಹಾರಂವ ಒಬ್ಬ ಹಾರುತ ಬಂದು ಕರಜೋಡಿಸಿ ಶರಣಗಕೆಳದಾ |
ನೆರತ ಮಗಳ ಮನಿಯಾಗ ಕೂತಾಳ ವರ ಬಂದಾದ ಮನಿತನಕ |
ಆರ ಏಳ ನೂರ ರೂಪಾಯಿ ಕೊಡರಿ ಬಡವರ ಕಾರಣಕ ||
ಊರ ಶರಣ ಕೊರಳಿಗಿ ಹಾಕ್ಯಾನ ಮಾತು ಬಂತು ಹೈರಾಣಕ
ಶರಣನ ಬಲ್ಲಿ ಎಲ್ಲಿಂದ ರೊಕ್ಕ || ಜೀ ||
ಧೈರ್ಯ ಬೇಕು ಮನದಲ್ಲಿ ಪಕ್ಕ ||
ಕರಕೊಂಡು ಬ್ರಾಹ್ಮಣಗ ಶರಣಬಸವ ಕಲಬುರ್ಗಿ ಖಿಲ್ಯಾಹೊಕ್ಕ ||
ಅರಸರ ದೃವ್ಯದ ಮ್ಯಾಲ ಏಳ ಹೆಡಿ ಶರ್ಪ ಇತ್ತರಿ ಕಾವಲಕ || ಜೀ ||
ಭಾಗ್ಯದೇವಿ ಬಾ ಎಂದು ಕೂಗ ಹೊಡಿದ ಶರಣ |
ಭಗ್ ಅಂತ ಬೆಂಕಿ ಕಿಡಿ ಹಾರಿತು ಅಂತರಕ |
ಝಗ್ಗನೆ ಬೆಳಕ ಬಿದ್ದು ಏಳ ಹೆಡಿ ಶರ್ಪ ಬಂತರಿ ಹೊರಿಯಾಕ ||
ಆಗ ಶರಣ ಅಂದ ಭಾಗ್ಯದೊರಿತು ನಿನ್ನ ಹಣಿ ಬಾರಕ |
ಬೇಗ ಹೋಗಿ ಹಿಡಿರೋ ಕೈಲಿ ಕೂಗ ಹೊಡದ ಸಾಧು ಶರಣ ||
ನಡಗ ಹುಟ್ಟಿತು ಸರ್ಪಿಗಿ ನೋಡಿ ಅಂಜಿ ಸರದಾ ಹಿಂದಕ |
ಮಗಳ ಮದವಿಕಿಂತ ನನ್ನ ಮದಿಗೆ ಆಗತಾದ
ನಾ ಹಿಡಿದರ ಇದಕ  || ಜೀ ||
ಹಾಯಿದು ಹೋಗಿ ಹಿಡಿರಿ ಭಟ್ಟ  ಜೀ ಭಯಪಡ ಬೇಡಿರೆಂದ |
ಕೈ ಕಾಲ ಒಡ ಮುರಕೊಂತ ಬಂದು ನಿಂತಾನ ಸನಿಯಾಕ  ||
ಹಾವಿಗಿ ನೋಡಿ ಕಾಲ ಮಡಿ ನಡಿದಾವ ಮೆಲ್ಲಕಾ  ||
ಹಾವಿಗಿ ನಿಲ್ಲ ಅಂದಕೂಡಲೆ ಶರಣ ನಿಂತ ಅವರ ಸಲ್ಯಾಕ ||
ಹಾಂವ ನಿಲ್ಲೋತಾನ ನಿಂತು ಹವರಗ ಹುತ್ತಿನಾಗ ನಡಿತು ||
ದೆವ್ವಿನಂಗ ಯಾಕ ನಿಂತಿ ಹೆಂತಾ ಎದಿವಡಕ |
ಗೇಣ ಹೊರಗ ಬಾಲ ಇತ್ತು ಹೋಗಿ ಹಿಡದಾಗೆ ಕಡದ ಬಂತ್ರಿ ಕಡಿಯಾಕ ||
ದುಮಾಲಿ
ಹಿಡಕಿ ಬಿಚ್ಚಿ ನೋಡತಾನ ಐತು ಬಂಗಾರ ಚಿಣಿ
ಬಡಕೋ ತಾನ ಹಣಿ ||
ಕೂಡಸಿ ಹಿಡಿದ ಅಷ್ಟು ಹಾವಿಗಿ |
ದೊಡ್ಡ ಶ್ರೀಮಂತ ಆಗತಿದ್ದ ಕಲಬುರ್ಗಿಗಿ ||
ಬ್ರಾಹ್ಮಣ ಹೆಣತಿಗಿ ಹೇಳಿದಾ ಶರಣ ಹಿಡಿ ಅಂದಾ  ||
ತ್ರಾ ಇಲ್ಲದಕ ನಡಗಿತು ಎದಿಗುಂಡಿಗಿ ||
ಹಾಂವಿಗಿ ನೋಡಿ ಪ್ರಾಣ ಬಂತು ಕಡಿದಂಡಿಗಿ || ಜೀ ||
ಕೇಳಿ ಬ್ರಾಹ್ಮಣನ ಹೆಣತಿ ಬೈತಾಳ
ಖಳಖೇಡಿ ಕಸ ಮೂಳಾ ||
ವ್ಯಾಳೆ ಸಾಧಿಸಿತು ನಮಗ ಸರಿಯಾಗಿ
ಕಳದಿಟ್ಟ ಗಂಡ ಭಾರಿಗಿ || ಜೀ ||
ಜಾಲ
ಕಣ್ಣ ಇಲ್ಲದವರಿಗಿ ಕಣ್ಣ ಕೊಟ್ಟ
ಹಸ್ತವರಿಗಿ ಅನ್ನ ಕೊಟ್ಟ |
ಹಣ ಬೇಡಿದವರಿಗಿ ಹಣ ಕೊಟ್ಟ ಖೀಳವಿದಾನು ಶರಣ |
ಕವಿ ಪಂಚಾಕ್ಷರಿ ಮಾಡಿ ಹೇಳಿದ ಶರಣನ ವರಣ |
ನೀಲೂರ ಶರಣರ ಪ್ಯಾಲ ಕುಡಿದರ ಜನ್ಮ ಐತು ಉದ್ಧರಣ ||       ಚೌಕ : ೩
ಚಾರಿತ್ರಿಕ ಲಾವಣಿಗಳು: ೪. ನಿಕ್ಕಿ ಜಾಬೀರ
ಮಕ್ಕಾ ಮದಿನಾದ ಲೆಕ್ಕ ಕೇಳಿರಿ ನಿಕ್ಕಿ ಜಾಬೀರ ಎಂಬವ ನಿಜ ಶರಣ  ||
ನೌಲಾಕ ಜನರೊಳು ಅವನೆ ಪ್ರಮುಖರೆಣ್ಣ ||
ಪಕ್ಕ ಒಂದೇ ನಾಲಗಿಲಿ ತೀರದು ವರ್ಣ ||
ಧಕ್ಕನ್‌ರೊಳು ಅವನಸರಿ ಯಾರಿಲ್ಲೆಂದು ನಕ್ಕು ಹೇಳಿದ ನಬಿಸಾಬ ಶರಣ || ಜೀ ||
ನಬಿ ಶರಣರ ತಂದೆ ಅಬ್ದುಲ್ ಪೈಗಂಬರ ಬೀಬೀ ಅಮಿನಾ ಅವರ ತಾಯಿ ನಾಮಕರಣ ||
ಅಲಿ ಮುತಾಲಿಕ್ ಅವರ ಕಾಕ ಜಾಣ ||
ಅರಬ ಸ್ಥಾನದಲ್ಲಿ ಅವರ ಠಿಕಾಣ ||
ನಬೀ ಶರಣರು ಮಗಳು ಬೀಬೀ ಫಾತಿಮಾಗ ಮೌಲಾಗ ಕೊಡು ಅಂದಿದ ಮುಕಣ್ಣ || ಜೀ ||
ನಬಿಸಾಬ ಶರಣರು ಮೈರಾಜಕ ಹೋಗಿ ಬಂದಿರು ನಾಲ್ಕನೆ ಸ್ವರ್ಗಕ ಪ್ರಯಾಣ ||
ದ್ವಿತೀಯ ಶಂಬೋ ಅವನೆ ಆದ ಬಸವಣ್ಣ  ||
ದೀನ್ ಇಸ್ಲಾಂ ಧರ್ಮ ಮಾಡಿದು ದಾರಣ  ||
ಕಂಡ ಕಂಡವರಿಗಿ ಕಲ್ಮಾ ಓದಿಸಿ ಭವಿಗಳಿಗೆ ಮಾಡಿರು ಉದ್ಧರಣ || ಜೀ ||
ದುಮಾಲಿ
ನಬಿ ಶರಣರ ಮನಿತಾನ ಹೋಗಿದಾನೋ ಜಾಬೀರ ||
ಬಾಗಿ ಮಾಡಿದಾನೋ ನಮಸ್ಕಾರ ||  ಜೀ ||
ಯಾಕ ಬಂದಿರಿ ಜಾಬೀರ ಎಂದು ನಬಿಸಾಬ ಕೇಳ್ಯಾರ  ||
ಸಹಜ ಜಾಬೀರಗ ಹೀಂಗ ಹೇಳ್ಯಾರ || ಜೀ ||
ಬಡ ಖಟಪಟಕ್ಯಾಗ ಬಿದ್ದಿದೆಂದು ನುಡಿದಿದರು ಶರಣರ  ||
ಬರುತಿನೆಂದು ನುಡಿದರು ದುರಿಣರ  || ಜೀ ||
ಏರ
ತಿರುಗಿ ನಮಸ್ಕಾರ ಮಾಡಿ ಶರಣರಿಗಿ ಜಾಬೀರ  ||
ನಬಿ ಶರಣರು ತಿಳಿದಿರು ಧರ್ಮಗುಣ ||
ವಿನಾಕರಣ ಬಿದ್ದಿದಿ ಹೈರಾಣ ||
ದಕ್ಕನ್‌‌ರೊಳು ಅವನ ಸರಿಯಾರಿಲ್ಲೆಂದು ನಕ್ಕು ಹೇಳಿದ ನಬಿಸಾಬ ಶರಣ  || ಜೀ || ಚೌಕ : ೧
ಬರುಬರುತ ಜಾಬೀರ ಶರಣ ಹೋಗಿ ಹೊಕ್ಕಿದ ಕುರುಬರ ಕೇರಿ  ||
ಒಳ್ಳೆ ಸೊಕ್ಕಿಂದ ನೋಡಿ ತಗೊಂಡ ಕುರಿ  ||
ಖಾಲೆ ಹದಿನಾರು ರೂಪಾಯಿ ಕೊಟ್ಟ ಬರೋಬರಿ ||
ಸಂದಿಗೊಂದಿ ತಿರಗ್ಯಾಡಿ ಬಂದು ಕುರಿ ಕೊಟಗ್ಯಾಗ ಕಟ್ಟಿದ ಪರಬಾರಿ  || ಜೀ ||
ಜಾಬೀರ ಹೆಂಡತಿ ಬೀಬೀ ಖುತುಜಾ ಸತಿ ಮಾತಾಯಿ ಇದ್ದಳು ಸುಂದರಿ ||
ಪತಿ ಆಜ್ಞಾ ಮೀರಕಿ ಅಲ್ಲ ಚಂದಿರಿ ||
ಗಂಡಗ ಅಂದಿಳು ಇದು ಎದಕ ತಂದರಿ  ||
ಹೆಣತಿ ಮಾತಿಗಿ ಜಾಬೀರ ಉತ್ತರಕೊಟ್ಟು ಹೇಳುವೆ ಕೇಳು ಕಂಬುಕಂದರಿ ||  ಜೀ ||
ನಬಿ ಶರಣರಿಗಿ ನಾಳಿನ ಶುಕ್ರವಾರ ಹೇಳಿ ಕೇಳಿ ಬಿನ್ನ ಕೊಟ್ಟಿನಿ ಸಾರಿ ||
ಮನಿ ಸಾರುಣಿಗಿ ಹಾಕು ನೀ ತರಾತುರಿ  ||
ಮೆಣಸಿನಕಾಯಿ ಮಸಾಲಿ ಎಣ್ಯಾಗ ಹುರಿ ||
ಅಕ್ಕಿ ಗೋಧಿ ಬ್ಯಾಳಿ ಬೆಲ್ಲ ತರತೀನಿ ಮಹಮೂದ ಖಾಸೀಮ ಮಕ್ಕಳಿಗಿ ಎರಿ  || ಜೀ ||
ಸರು ಸಾಮಗ್ರಿ ಸಿದ್ಧಪಡಿಸಿದರು ಶುಕ್ರವಾರ ನಾಲ್ಕಕ ಎದ್ದಿಹರ  ||
ಮುಲ್ಲಾಗ ಕರದಿರೂ ತಂದಿದ ಚೂರಿ ||
ಜಾಬೀರ ಶರಣ ಹಿಡಿದು ಖೆಡವಿದ ಕುರಿ ||
ಮಹಿಮೂದ ಖಾಸಿಮ ಶರಣನ ಮಕ್ಕಳು ನಿಂತ ನೋಡತಿರು ಚಮತ್ಕಾರಿ  || ಜೀ ||
ದುಮಾಲಿ
ಮುಲ್ಲಾ ಚೂರಿ ಹಾಕಿದ ಮೇಲೆ ಇವರು ಅಂಗಳಾನ ಕುರಿ ಎತ್ಯಾರ ||
ಮನ್ಯಾಗ ಒಯ್ದು ಸುಲಿಲಿಕ ಹತ್ಯಾರ  || ಜೀ ||
ಮಹಿಮೂದ ಖಾಸಿಮ ನೋಡುತ ಜರಾ ಕುಂತಾರ  ||
ಚೂರಿ ತಗೊಂಡು ಹೊರಗ ಒತ್ತ್ಯಾರ  || ಜೀ ||
ಅಣ್ಣ ತಮ್ಮರು ಕೂಡಿ ಮ್ಯಾಳಿಗಿ ಮೇಲೆ ಓಡ್ಯಾರ  || ಜೀ ||
ಪರಬಾರಿ ಆಟ ಹೂಡ್ಯಾರ || ಜೀ ||
ಖಾಸಿಮ ಮಹಿಮೂದಗೆ ಹೇಳಿದ ನಾ ಕುರಿ ಆಗತಿನಿ ಜೋರದಾರ  ||
ನನ್ನ ಕೊರಳ ಕೊಯ್ಯೋ ನೀ ಪೂರ  || ಜೀ ||
ಏರ
ಚಿಕ್ಕಮಕ್ಕಳು ಕೂಡಿ ನಕ್ಕು ಆಟ ನಡಸಿರು ಚಿಕ್ಕ ತಮ್ಮಗ ಖೆಡವಿದ ಅಣ್ಣ ||
ಹಿಡಿದಿದ ಆತನ ಗೋಣ ||
ಮಿಸಕಬೇಡೆಂದು ಮುಚ್ಚಿದ ಅವನಕಣ್ಣ ||
ದಕ್ಕನೊರೊಳು ಅವನ ಸರಿಯಾರಿಲ್ಲೆಂದು ನಕ್ಕ ಹೇಳಿದ ನಬಿಸಾಬ ಶರಣ || ಜೀ ||     ಚೌಕ : ೨
ತಾಯಿ ತಂದಿಗಿ ಕುರಿ ಮಾಂಸ ಕೊಯುದು ಮನಿಯೊಳು ನಡೆದಿತು ಖಟಪಟ ||
ಇವರು ಮ್ಯಾಳಿಗಿ ಮೇಲೆ ಹೂಡಿರು ಆಟ ||
ಅಣ್ಣ ತಮ್ಮಗ ಕೊಯಿದಿದ ಜಟಪಟ ||
ದಂಡ ರುಂಡ ಎರಡು ಬಿಡಗಡಿಯಾದ ಮೇಲೆ ರಕ್ತಾ ಹರಿತಿತು ಹರದಂಗ ಲೋಟ || ಜೀ ||
ಬಾಯಿ ತೆರೆದು ನೋಡಿ ಹಾಯ್ ಹಾಯ್ ಎಂದು ಕಯ್ಯಾನ ಚೂರಿ ಬಿಟಕೊಂಡ
ಭಾಯಿ ಭಾಯಿ ಎಂದು ಭವಳಿ ಬಂತು ಮುಟ್ಟ ||
ಮ್ಯಾಳಿಗಿ ಮೇಲಿಂದ ಕೆಳಗ ಹಾರಿದ ದಿಟ ಪಟ  ||
ಬಿದ್ದು ಪ್ರಾಣ ಹೊರಟ ಹೋಯಿತು ಯಾರಿಗೂ ತಿಳಿಯದ ಶಿವನಾಟ || ಜೀ ||
ಸರು ಸಿದ್ದಪಡಿಸಿ ಗಡಗಿ ಒಲಿಮೇಲಿರಿಸಿ ಸತಿಗೆ ಹೇಳಿ ಜಾಬೀರ ಹೊರಗೆ ಹೊಂಟ ||
ಬಾಯಾಗ ಹಿಡಿದಿದನು ಸಿಗರೇಟ ||
ತಲಬಾಗಿಲ ದಾಟಿ ಬಲಗಾಲಿಟ್ಟ ||
ಮಹಿಮುದನ ಪ್ರೇತ ಕಿಣ್ಣಿಲಿ ನೋಡಿ ಎತ್ತಿ ಮನ್ಯಾಗ ಒಯ್ದು ಮುಚ್ಚಿಟ್ಟ || ಜೀ ||
ದುಮಾಲಿ
ಪ್ರಭು ಪರೀಕ್ಷಾ ಕಾಲ ತಂದೆಂದು ಹೊರಗ ಬಂದಿರು ಒತ್ತರ ||
ಪಣೊಳಗಿಯೊಳು ಹರಿತಿತು ನೆತ್ತರ  || ಜೀ ||
ಅದು ನೋಡಿದೆ ನೋಡಿ ಮ್ಯಾಳಿಗಿ ಮೇಲೆ ಓಡಿದ ಚಾತುರ  ||
ನಿಂತು ನೋಡಿದ ಚಮತ್ಕಾರ || ಜೀ ||
ಕಣ್ಣ ನೀರ ತಗಿಲಿಲ್ಲ ಎರಡು ಮಕ್ಕಳು ಸತ್ತರ  ||
ಜಾಬೀರ ಎಂಥ ಗುರು ಪುತ್ತರ  || ಜೀ ||
ಗಂಡಹೆಂಡತಿ ಮಾತಾಡಿರು ಮಂದಿ ನೆರಿತೈತಿ ಅತ್ತರ
ಸಣ್ಣ ಮಗನಿಗಿ ಇಬ್ಬರು ಹೊತ್ತಾರ  || ಜೀ ||
ಏರ
ದುಃಖ ಮಾಡದಂತೆ ಚಕ್ಕನೆ ಮನ್ಯಾಗ ಒಯ್ದು ಅಂಟದೊಳೆ ಮುಚ್ಚಿಟ್ಟರು ಹೆಣ  ||
ಮೇಲ ಶಾಲ ಹೊಚ್ಚಿರು ಕೂಡದಂತೆ ನೊಣ ||
ದಕ್ಕನ್‌‌ರೊಳು ಅವನ ಸರಿಯಾರಿಲ್ಲೆಂದು ನಕ್ಕು ಹೇಳಿದ ನಬಿಸಾಬ ಶರಣ  ||            ಚೌಕ : ೩
ಶುಕ್ರವಾರ ಸೂರ್ಯಾಸ್ತ ಆದ ಮೇಲೆ ನಬಿ ಶರಣರು ಊಟಕ ಬಂದಾರ ||
ಜಾಬೀರ ಅಸ್ಸಲಾಮ ವಾಲೆಕುಮ್ ಅಂದಾರ ||
ಕೇಳಿ ಶರಣರು ಕಣ್ಣಿಗಿ ನೀರ ತಂದಾರ ||
ಸೃಷ್ಟಿಯಲ್ಲಿ ಇವನಂತ ಏಕೋನಿಷ್ಠಿ ನಾನೆಲ್ಲಿ ಕಾಣಲಿಲ್ಲ ಖಂದೂರ  || ಜೀ ||
ನೀರ ತಂದು ಕೊಟ್ಟಿರು ನಬಿಸಾಬ ಕೈಕಾಲ ತೊಳಕೊಂಡು ಊಟಕ ಕುಂತಾರ
ನಿಮ್ಮ ಮಕ್ಕಳಿಗಿ ಲಘು ಕರಿರಿ ಅಂತಾರ  ||
ಇವರು ಮೆಲ್ಲಗ ನಡಸೀರು ಮಂತರ ||
ಆಟಕ ಹೋಗ್ಯಾರವರು ಬಂದು ಉಣತಾರ ನಿಮ್ಮ ಊಟ ಐತಿ ನಿಮ್ಮ ಸ್ವತಂತರ  ||  ಜೀ ||
ಜಿದ್ದಿಲೆ ಶರಣರು ಜಾಬೀರಗ ಕರೆದಿರು ಇದ್ದಿದು ಹೇಳಿಬಿಡು ನಿರ್ಧಾರ
ಜಾಬಿರ ನಿಂತ ನಡಗಿದ ಥರ ಥರ  ||
ನೀವು ಊಟ ಮಾಡಿರಿ ಅವರು ಬರತಾರ  ||
ಅಕನಿ ಮುಜಾಫರ ಬಿರ್ಯಾನಿ ಖಷ್ಕಾ ಎಲ್ಲಾನು ಇಟ್ಟಿದೆವು ತರತರಾ || ಜೀ ||
ಸತ್ಯ ಹೇಳು ತನಕ ನಬಿ ಶರಣರು ಅಂದಿರು ಮಕ್ರು ಐತಿ ಮುಡದಾರ ||
ನಾನು ಉಣ್ಣೋದಿಲ್ಲೆಂದು ನುಡದಾರ  ||
ಇವರು ಗಂಡಾ ಹೆಂಡಿರು ಎದಿ ಒಡದಾರ  ||
ಎರಡು ಮಕ್ಕಳು ಕೂಡಿ ವಿಪರೀತ ಆಟ ಆಡಿ ಈಗಿಂದಿಗೆ ಸತ್ತಾರ  || ಜೀ ||
ದುಮಾಲಿ
ಇಷ್ಟು ಕೇಳಿ ನಬಿ ಶರಣ ಕುಂಬೆ ನಿಜನಿಲ್ಲ ಮಂತ್ರನುಡಿದಾ ||
ಮಡದ ಹುಡುಗರ ಮೇಲೆ ಕೈ ಬಡದಾ || ಜೀ ||
ಊಟ ಮಾಡಿರಿ ಎಳಿರೆಂದು ಮಹ್ಮದ ಪೈಗಂಬರ ನುಡಿದ ||
ಹುಡುಗರು ಎದ್ದು ಬಂದು ಕಾಲ ಹಿಡಿದ || ಜೀ ||
ಎಲ್ಲಾರಿಗಿ ಕರಕೊಂಡು ಉಂಡು ನಬಿ ಶರಣರು ಎದ್ದು ನಡಿದಾ ||
ಜಾಬೀರ  ಜೀತೆ ರಹೋ ಎಂದು ಬೆನ್ನ ಮೇಲೆ ಬಡದಾ || ಜೀ ||
ಏರ
ದಿಕ್ಕೆಂಟರೊಳು ಅಧಿ ಹಿರೇ ಸಾವಳಗಿ
ಜಗದ್ಗುರು ಶ್ರೀ ಶಿವಯೋಗಿ ಮುಕ್ಕಣ್ಣ ||
ಲೆಕ್ಕಿಲೆ ಮಹ್ಮದ ಹಿಡಿದ ಆತನ ಚರಣ ||
ದಕ್ಕನ್‌ರೊಳು ಅವನ ಸರಿಯಾರಿಲ್ಲೆಂದು
ನಕ್ಕು ಹೇಳಿದ ನಬಿಸಾಬ ಶರಣ ||  ಜೀ ||         ಚೌಕ : ೪
ಚಾರಿತ್ರಿಕ ಲಾವಣಿಗಳು: ೫. ನಬಿ ಹಬೀಬ
ಮಕ್ಕಾ ಮದಿನಾದ ಲೆಕ್ಕಾ ಕೇಳಿರಿ ಚುಕ್ಕಿನೊಳು ಇದ್ದ ಮಹ್ಮದ ಮುಸ್ತಫಾ  ||
ಅವನ ಮಿಕ್ಕಿದ ಅಳಿಯ ಮೌಲಾಲಿ ಭೂಪ  ||
ದಿಕ್ಕೆಂಟು ಕೇಳುವಿರಿ ಪ್ರತಾಪ  ||
ನಬಿ ಹಬೀಬರ ಚರಿತ್ರೆ ಕೇಳಿದರ ಪ್ರತಿಯೊಬ್ಬಗ ದೊರಕುವುದು ನಫಾ  || ಜೀ ||
ಮದಿನಾದಲ್ಲಿ ನಬಿ ಶರಣರು ಸಮಾಜ ಮುಗಿಸಿ ಒಂದು ದಿನ ||
ಚಂದದಿಂದ ಮಾಡಿಕೊಂಡು ಯೋಚನ ||
ಬಂದ ಮಂದಿ ಮೇಲೆ ಮಾಡಿರು ಪ್ರನಾ ||
ಸರಳ ಹೇಳಿದಾರ ಎರಳಿ ಮಾಂಸ ಉಣಬೇಕು ಭಂಗ ಆಗ್ಯಾದ ನನ್ನ ಮನಾ || ಜೀ ||
ಯಾರು ತಂದು ಕೊಡತಿರೆಂದು ಕೇಳಿರು ನಾ ತರತೀನಿ ಅಲಿ ಅಂದಾನ  ||
ಅದು ಅಸಾಬ ಮನಿತನ ಖಾನದಾನ  ||
ಒಬ್ಬ ಅಸಾಬ ಎದ್ದು ಬಂದಾನ ಹಜರತ್‌ಕು ಲಾಕೆ ಹಂ ಖಿಲಾಯಂಗೆ ಅಂದಾನ  ||
ಮೌಲಾಲಿ ಇದು ಕೇಳಿ ನೊಂದಾನ  || ಜೀ ||
ತ್ರಿಲೋಕಕ ಮೌಲಾಲಿ ಮೀರಿದಾನೆಂದು ಖಂದೂರ ಅರಸ ಕೇಳ್ಯಾನ  ||
ತನ್ನ ಸೈನಿಕರಿಗೆ ಕರ‍್ದು ಹೇಳ್ಯಾನ  ||
ಮೌಲಾ ನನ ಕೈಯಾಗ ಹ್ಯಾಂಗ ಬಾಳ್ಯಾನ  ||
ಮೌಲಾಲಿ ತಲಿಕೊಯ್ದು ತಂದವರಿಗಿ ತನ್ನ ಮಗಳ ಕೊಡತಿನಂದಾನ  || ಜೀ ||
ದುಮಾಲಿ
ಆಗಿಂದಾಗ ಹೊಡಸಿದ ಡಂಗೂರ ಕೇಳಿರಿ ಜರಾ  ||
ರಾಜ ಖಂದೂರ ಹಿರಸ ತೊಟ್ಟಿದ ಹೀಗೆಂದು ವೀಳ್ಯೆ ಇಟ್ಟಾದ  || ಜೀ ||
ಮೇಕಾತಿಲ ಮಂತ್ರಿ ಕೇಳಿ ಕ್ರೂರ ಆದ ತಯ್ಯಾರ  ||
ಬಿಡಿರಿ ರಾಜರ ಮಾತಾ ಎಷ್ಟರದ ತನ್ನ ಸೈನ್ಯಕ ಹುಕುಮ ಕೊಟ್ಟಿದ  || ಜೀ ||
ರಣಭೇರಿ ವಾದ್ಯ ನುಡಿಸ್ಯಾರ ಕಾಳಿ ಹಿಡಶ್ಯಾರ ಕುದರಿ ಬಿಡಶ್ಯಾರ
ಪಾಗಾಕ ಕಟ್ಟಿದ ಪ್ರಧಾನಿ ಚಿಲಕತ ಉಟ್ಟಿದ  || ಜೀ ||
ಏರ
ಯುದ್ಧ ಸಾಮಗ್ರಿ ಸಿದ್ಧಪಡಿಸಿದರು ಸದ್ಯ ಹೇರಸಿರು ರಣಟೋಪ ||
ಹದಿನಾಲ್ಕು ನೂರು ಸಾವಿರ ಸೈನ್ಯ ಘಟ ಟೋಪ ||
ದಿಕ್ಕೆಂಟರೊಳು ವೀರ ಪ್ರತಾಪ  ||
ನಬಿ ಹಬೀಬರ ಚರಿತ್ರೆ ಕೇಳಿದರ ಪ್ರತಿಯೊಬ್ಬಗ ದೊರಕುವದು ನಫಾ  || ಜೀ ||           ಚೌಕ : ೧
ಓಂ ಸಾಬ ಎಂಬ ಅಸಾಬ ಅಶರಣ ಹೊಂಟಿದ ಶಿವನಾಮ ಸ್ಮರಿಸುತ ||
ಒಂದು ಎರಳಿ ಎದರಿಗಿ ಬಂತು ಹಾರುತ ||
ಅದಕ ಬೆನ್ನು ಹತ್ತಿದಾನು ಚೀರುತ ||
ನೀವು ಹೋಗಿ ಮಾಡುವುದು ಯಾವ ಕೃತಾ ||
ಮೌಲಾಲಿ ತಲಿ ಕೊಯ್ಯುವುದಕ ಬಂದಿನೆಂದು ಮೇಕಾತಿಲ್ ಹೇಳಿದ ವೃತ್ತಾಂತ  || ಜೀ ||
ನಾನೇ ಮೌಲಾಲಿ ಎಂದು ಹೇಳಿದ ಶರಣ ಕೇಳಿ ಹಿಗ್ಗಿದಾನು ಪ್ರಸತಾ ||
ಇನ್ನು ಮಾಡಬಾರದೆಂದಿದ ಸುಸ್ತಾ ||
ಸೈನಿಕರಿಗಿ ಕಣ್ಣ ಸೊನ್ನಿ ಮಾಡಿದಾನು ಕ್ಷಣದಲಿ ಆಗಿರು ಸುತ್ತಾಮುತ್ತಾ  || ಜೀ ||
ಮೌಲಾಲಿ ನಾಮ ನುಡಿದ ಓಂಸಾಬ ಶರಣ ಯುದ್ಧ ಮಾಡಿದಾನು ಅದ್ಭುತ ||
ಏಳುನೂರು ಮಂದಿ ಬಿದ್ದರು ಸತ್ತ
ಮೇಕಾತಿಲ್ ಮಂತ್ರಿಗಿ ಆಗಿತ್ತು ಗೊತ್ತ
ಫಂದ ಮಾಡಿ ಹಿಂದಿಂದ ಬಂದು ಓಂಸಾಬನ ತಲಿ ಕೊಯ್ದು ವಿಪರೀತ  || ಜೀ ||
ತಲಿಕೊಯ್ದು ತಾಟಿನೊಳು ಇಟಕೊಂಡು ಫಾಟಲೆ ನಡದಿದ ನಗುನಗುತ ||
ನನ್ನ ಕಾರ್ಯ ಕೊನೆಗೊಂಡಿತ ||
ಚುಕ್ತಾ ಖಂದೂರ ಅಳ್ಯಾ ಅದೇನು ಪುಕ್ತ ||
ಉಲ್ಲಾಸದಿಂದ ಊರ ದಾರಿ ಹಿಡದಿದಾನು ಮುಂದಿನದು ಕೇಳಿರಿ ಗಮ್ಮತ್ತ || ಜೀ ||
ದುಮಾಲಿ
ಓಂ ಸಾಬನದು ಒಯ್ದಿರು ರುಂಡ ಬಿದ್ದಿತು ಅಲ್ಲಿ ದಂಡ ||
ಕಾಗಿ ಅಲ್ಲಿ ಕಂಡುಬಂದಿತು ವತ್ತರ ಕುಡಿದಿತು ಆತನ ನೆತ್ತರ  || ಜೀ ||
ಕಾಗಿ ನೆರದಿವು ಹಿಂಡಿಗಿ ಹಿಂಡಿ ರಕ್ತ ಕುಡಿದವು ಮನಗಂಡ ಒಡೆದಿತು ಹಿಂಡ ||
ಹಾರಿವು ಅಂತರ ಬೇರೆ ಐತಿ ಗುರುವಿನ ತಂತರ || ಜೀ ||
ಮೌಲಾಲಿ ಮಕ್ಯಾಕ ಇದ್ದರು ಪುಂಡ ಪ್ರತಾಪಿಗಳ ಗಂಡ ಮನಿ ಮೇಲೆ ಝಂಡಾ ||
ಹಚ್ಚಿದಾರೋ ಹಸರ ಮೇಲ ಮಹ್ಮದ ಪೈಗಂಬರನ ಹೆಸರ || ಜೀ ||
ಹಿಂಡ ಅಗಲಿ ಗಂಡಕಾಗಿ ಹಾರಿಹೋಗಿ
ಜಂಡಾದ ಮೇಲೆ ಕೂತಿತು ಸಾಪ ||
ಅಲ್ಲಿ ಸಮಾಜಕ ನಡದಿರು ಜಪಜಪ ||
ಕಾಗಿ ಬಾಯಾನ ರಕ್ತ ಬಿದ್ದಿತು ಕೆಂಪ  ||
ನಬಿ ಹಬೀಬರ ಚರಿತ್ರೆ ಕೇಳಿದರ
ಪ್ರತಿಯೊಬ್ಬಗ ದೊರಕುವುದು ನಫಾ || ಜೀ ||   ಚೌಕ : ೨
ನೆತ್ತರ ಕಂಡು ವಿಚಿತ್ರಾಯ್ತು ಮೌಲಾಲಿಗಿ ||
ಒತ್ತರ ಹೋಗಿರು ಮಸೂತಿಗಿ ||
ಕರೆದು ಕೇಳಿರು ನಬಿಸಾಬ ಮಾವಗ ||
ಕಾಗಿ ರಕ್ತ ಮೈಮೇಲ ಬಿದ್ದಾದ ಅದರ ಬಗಿ ಹೇಳಿರಿ ಎನಗ || ಜೀ ||
ನಬಿಸಾಬ ಹೇಳಿರು ಓಂಸಾಬ ಶರಣ ಸತ್ತಾನ ನಿನ್ನ ಹೆಸರ ಮ್ಯಾಗ ||
ನಾಯೇನ ಹೇಳಲಿ ಆತನ ಭೋಗ ||
ವರ್ಣನ ಮಾಡಂಗಾಯಿತು ತ್ರಿಜಗ ||
ಅದೇ ರಕ್ತ ನಿನ್ನ ಮೈಮೇಲ ಬಿದ್ದಿತೆಂದು ಮಾವ ಹೇಳಿರು ಅಳಿಯಾಗ  || ಜೀ ||
ಮೊಗದ ಅನ್ನುವ ಖಂದೂರದ ಅರಸ ಬಂದೂರ ಹನ ಈ ಜಗದಾಗ ||
ಅಂವ ಹುಟ್ಟಿದಾನು ಕ್ರತಾಯುಗದಾಗ ||
ಯಾರ್ಯಾರು ಇಲ್ಲ ಅವನ ನಿಗದಾಗ ||
ಮೌಲಾಲಿಗಿ ಉರಪ ಇಟ್ಟಿತರೆಣ್ಣ ಆತನ ಹೆಸರ ತೆಗೆದಾಗ || ಜೀ ||
ಮತ್ತೇನು ಆಯಿತೆಂದು ಮಾವಗ ಕೇಳಿರು
ದಂಡೆತ್ತಿ ಖಳುವಿರು ನಿನ್ನ ಮ್ಯಾಗ ||
ಬಂದಿರು ನಿನ್ನ ತೆಲಿಯ ಕೊಯ್ಯುವ ಸಲುವಾಗಿ ||
ಓಂಸಾಬ ಸಿಕ್ಕಿದ ಅವರ ಕಯ್ಯಾರ ||
ನಾನೇ ಮೌಲಾಲಿ ಎಂದು ಹೇಳಿದ ಪಾಪ ಪ್ರಾಣ ಕೊಟ್ಟಿದ ನಿನ್ನ ಕಾಲಾಗ || ಜೀ ||
ಪುಂಡ ನಬಿಸಾಬರ ಮಾತ ಕೇಳಿ ಗುಂಡ ಬಡಿದಂಗಾಯಿತು ಮೌಲಾಗ ||
ಹಂಗೆ ಮನಿಗಿ ಬಂದಿದ ಹೌಲಾದಾಗ  ||
ಧೂಲ್ ಧೂಲ್ ಕುದರಿ ತೆಗೆದ ಬಯಲೀಗ  ||
ಶಿವನ ಮನಿ ಹೂಲಿ ನಡೆದಿದ ಮೌಲಾಲಿ ನಡಗಲಕತ್ತಿತು ಮೂಜಿಗ || ಜೀ ||
ಓಂ ಸಾವಿನ ತೇ ಒಯ್ದಿದ ಪ್ರಧಾನ ಬೀಳದಂತೆ ಅನ್ಯರ ನೆದರೀಗ ||
ಒಯ್ದಿಟ್ಟಿದ ಅರಸನ ನೆದರೀಗ  ||
ಮುಜರಿ ಹೊಡೆದು ನಿಂತಿದ ಸದರೀಗ ||
ಮೌಲಾಲಿ ತಲಿಕೊಯ್ದು ತಂದಿನಿ ಮಾಂವ
ಮಗಳಕೊಟ್ಟು ಮದವಿ ಮಾಡು ಚದರೀಗ || ಜೀ ||
ದುಮಾಲಿ
ತಯ್ಯಾರ ನಡಸೀರು ಲಗ್ನ ಶೃಂಗರಿಸಿ ಪಟ್ಟಣ ಕಟ್ಟಿರು ತೋರಣ ||
ವಾದ್ಯದ ನಾದ ಅಷ್ಟೊತ್ತಿಗೆ ಮೌಲಾಲಿ ಹೋಗಿದ್ದ || ಜೀ ||
ನೋಡಿ ಅಲಿ ಮೌಲಾಲಿ ನಾಮಕರಣ ಹಾರಿತೋ ಹರಣ ಮಾಡತಿದ್ದರೋ ವರ್ಣ
ಬಿದ್ದಿತೋ ಗಾದ ಇವ ಯಾರೆಂದು ನಡಸೀರು ಶೋಧ || ಜೀ ||
ಖಂದೂರ ಎದರಿಗಿ ಬಂದ ಅದೇ ಕ್ಷಣ ಕೇಳಿರಿಪೂರ್ಣ  ||
ಹೇಳೆಂದು ನಾಮಕರಣ ಕೇಳಿದನು ಜಿಗಿದ ಅಲಿ ಉಸರೀರು ಕಲ್ಲಿನ ತೆಗೆದ || ಜೀ ||
ಏರ
ವಿಶ್ವಾಸ ಘಾತಕಿ ಮುಸಲ್ಮಾನರ ಅಂಶ
ದುಷಮನ್ನರಿದ್ದಾರೋ ಏ ಎಪ್ಪ
ಮೌಲಾಲಿಗಿ ನೀ ಮಾಡಿಸಿದೆಂದು ಸಫಾ ||
ತಲಿ ನೋಡುವುದಕ ಬಂದಿದ ಭೂಪ
ನಬಿ ಹಬೀಬರ ಚರಿತ್ರ ಕೇಳಿದರ
ಪ್ರತಿಯೊಬ್ಬಗ ದೊರಕುವುದು ನಫಾ || ಜೀ ||   ಚೌಕ : ೨
ಮೌಲಾಲಿ ತಲಿ ಬಲ್ಲವ ಬಂದಾನೆಂದು ತಂದು ತೋರಸಿರು ತತ್ಕಾಲ ||
ಇವನೆ ಮೌಲಾಲಿ ಎಂಬುದು ಬರಲಿಲ್ಲ ಖ್ಯಾಲ ||
ಯಾರಿಗಿ ತಿಳಿಯದು ಶಿವನ ತಿಪ್ಪಲ ||
ರುಂಡ ಕಣ್ಣಾರ ಕಂಡು ಮೌಲಾಲಿಗಿ ಒಡಲೊಳು ಇಟ್ಟಿತು ಘಾಲಮೇಲ || ಜೀ ||
ಖಂದೂರಗ ಬಂದೂರ ಮೌಲಾಲಿ ಬಿಲ್‌ಕುಲ್ ನಿನಗ ಬುದ್ದಿನೆ ಇಲ್ಲ
ಬಲಕಿ ನಿನ ಮಸ್ತಕ ಶುದ್ದಿಲ್ಲ ||
ಇದು ಏನ ಮಾಡಿಟ್ಟಿದಿ ಗದ್ದಲ ||
ಓಂಸಾಬ ಎಂಬ ಶರಣನ ತಲಿ ಇದು ಬೇಕಂತ ಕೊಯಿಸಿ ಬಿದ್ದಿದಿ ಹುದಲಿ || ಜೀ ||
ಮೌಲಾಲಿ ಅಂದರ ಹೆಂತವ ಇರತಾನೆಂದು ನಿಂತು ಕೇಳಿದರು ಸುತ್ತೆಲ್ಲ ||
ಅವನ ಸ್ವರೂಪ ನಮಗೇನು ಗೊತ್ತಿಲ್ಲ ||
ನೀ ಸುಳ್ಳ ಹೇಳಗೀಳಿ ತಿಪ್ಪಲ ||
ನಾನೇ ಮೌಲಾಲಿ ಎಂದು ಹಕಾರಿ ಹೊಡದಿದ ಯುದ್ದ ನಡೆದಿತು ಮೊಖಾಬಲ  || ಜೀ ||
ಖಂದೂರ ಸೈನ್ಯ ಒಂದು ಉಳಿಯಲಿಲ್ಲ ಎಲ್ಲರು ಆಗಿರು ನಿಕಾಲ ||
ಪರಮೇಶ್ವರಗ ಬಂದಿತು ಖ್ಯಾಲ ||
ಜುಬ್ರಾಹೀಗ ಕರೆದು ಹೇಳಿರು ಸ್ವಲ್ಪ ||
ಯುದ್ಧ ಮಾಡಿ ಸದೈ ಬೆಂಡ ಬಡಿದಾನ ಖಂದೂರದೊಳು ಹಜರತ ಮೌಲಾ || ಜೀ ||
ಈಗಿಂದೀಗ ಮದಿನಾ ಪಟ್ಟಣಕ ಹೋಗಿ ನಬಿ ಶರಣರಿಗಿ ಹೇಳು ಪೈಲಾ ||
ಖಂದೂರಕ ಹೋಗೆಂದು ತತ್ಕಾಲ ||
ಬರದ ವರದಿಕೊಟ್ಟಿದ ಜುಬ್ರಾಹಿಲ ತಯಾರಾಗಿ ನಡದಿರು ರಸುಲುಲ್ಲಾ  ||
ಅಷ್ಟೊತ್ತಿಗಿ ನಾನೂರು ಗಾಯಗಳು ಮೌಲಾಗ ಆಗಿವು ಮೈಯೆಲ್ಲ || ಜೀ ||
ದುಮಾಲಿ
ನಬಿಸಾಬ ಶರಣ ನಡೆದಾನ ಹಸನ್ ಹುಸೇನ ಹತ್ತಿದಾರು ಬೆನ್ನ ||
ಮುತ್ಯಾ ತಡಿತಡಿರಿ ನಾವು ಬರತೆವು ಕರಕೊಂಡ ನಡಿರಿ  || ಜೀ ||
ಶರಣ ತಿಳಿದ ಮೊಮ್ಮಕ್ಕಳ ಭಾವನಾ ಬರ‍್ರಿ ಅಂದಾನ ಕಂಬಳ ಹಾಸಿ ಗಮನಾ ||
ಮೇಲಕುಂತು ನಡಿರಿ ಅಲ್ಲಾ ಹೋ ಅಕ್ಬರ್ ಎಂದು ಹೊಡದಿರು ಛಡಿರಿ || ಜೀ ||
ನೀರಿನ ಮೇಲೆ ಕಂಬಳಿ ನಡದಿತು ಸನನ ಒಂದೇ ಸವನ ಹೋಗಿ ಮುಟ್ಟಿರಂಣ್ಣಾ ||
ಇಲ್ಲ ನಿಲಗಡಿರಿ ಹಸನ್ ಹುಸೇನಾಯಿನ್ ಕಂಡಿರು ತಂದಿ ಅಡಿರಿ  || ಜೀ ||
ಏರ
ನಬಿ ಶರಣರ ಚರಣ ದರ್ಶನ ಆದಾಗೆ ಮೌಲಾಲಿಗಿ ತುಂಬಿತು ಹುರುಪ ||
ಮೊಗದ ಅರಸನ ಮುಕಳಿ ಇಟ್ಟಿತು ಉರುಪ ||
ಖಂದೂರಗೆ ಮಾಡಿ ಬಿಟ್ಟಿರು ತಿರಪ ||
ನಬಿಹಬೀಬರ ಚರಿತ್ರೆ ಕೇಳಿದರ ಪ್ರತಿಯೊಬ್ಬಗ ದೊರಕುವುದು ನಫಾ || ಜೀ ||
ಚೌಕ : ೪
ನಬಿ ಶರಣರು ಹೋಗಿ ಮೌಲಾಲಿಗಿ ನೋಡಿ ಕೈಯಾಡಿಸಿರು ಮೈಮ್ಯಾಗ ||
ಗಾಯಿ ಹೋಗಿ ಬಿದ್ದಿತು ಥಣ್ಣಗ ||
ಮಾವ ಮತ್ತು ಹೇಳಿದರು ಅಳಿಯಾಗ ||
ಸತ್ಯ ಶಿವನ ಜ್ಞಾನ ನಿನಗೈತಿ ತಿರವ್ಯಾಡಿ ಬಿಡು ಬಿಡುವಿಲ್ಲದಂಗ || ಜೀ ||
ನಬಿಶರಣರು ತಮ್ಮ ಜುಬ್ಬಾ ತೆಗೆದು ತೊಡು ಅಂದಿರು ಮೌಲಾಲಿಗಿ ||
ಗಾಯಿ ಮಾಯ್ದು ಹೋಗಿವು ಗಳಿಗ್ಯಾಗ ||
ಹಾರಿ ಕೂತಿದಾರು ಕುದರಿ ಮ್ಯಾಗ  ||
ಅಲಿ ಎಂದು ಹುಲಿ ಹೊಕ್ಕಿರು ರಣದಲ್ಲಿ ತಲಿ ಕೊಯ್ದಿದ ಮೇಕಾತಿಲಗ  || ಜೀ ||
ದಂಡ ಸಫಾಗಿರು ಕಂಡುಬಂದೂರ ಹುಲ್ಲ ಕಲ್ಲ ಹಿಡಿದಿದ ಬಾಯಾಗ
ದಂಡತ್ವ ಹಾಕಿದ ಅಲಿ ಮೌಲಾಲಿಗ ||
ಪಾದ ಹಿಡಿದ ಮಹ್ಮದ ಪೈಗಂಬರಗ ಕಲಮ ಓದಿಸಿ ಎನಗ ||
ದಿಲ್‌ದಾರ ಮಾಡಿ  ಜೀವದಾನ ಮಾಡಬೇಕು ಎನಗ ||
ದಮಾಲಿ
ನಾ ಸೋತೆ ನೀ ಗೆದ್ದೆ ಎಂದು ಅಲಿ ಖಂದೂರ ಬಾಯಿಲಿ ಶಿವನ ಮನಿ ಹುಲಿ ||
ಪಡದಿದಿ ಹೆಸರ ಮೊಹ್ಮದ ಪೈಗಂಬರರ ಹೆಸರ || ಜೀ ||
ತಂದಿ ಮಗಳು ಅದೇ ಕ್ಷಣದಲ್ಲಿ ಕಲಮಾ ಬಾಯಿಲಿ ಓದಿ ಶಿವಲೀಲಿ ||
ಅಲ್ಲಾ ಹೂ ಅಕ್ಬರ್ ಹಿಂದ ನುಡಿದಿದಾನು ಖಂದೂರ || ಜೀ ||
ಸುಗ್ರ ಎಂಬ ಮಗಳಿಗಿ ಈ ಮಾಮಾ ಹಸನ್‌ಗ ಕೊಟ್ಟಿದಾನೋ
ಆಗ ಲಗ್ನ ಮಾಡ್ಯಾರ ಬೀಗರಾಗಿ ಪ್ರೇಮಿಲೆ ಕೂಡ್ಯಾರ || ಜೀ ||
ಖಂದೂರ ರಾಜಕೀಯ ಒಪ್ಪಿಸಿದ ಆಗ ಅಲಿಮೌಲಾಗ ಮದಿನಾಕಬೇಗ
ಬಂದು ಕೂಡ್ಯಾರ ಓಂಸಾಬಗ ಇಂಬ ಮಾಡ್ಯಾರ || ಜೀ ||
ಏರ
ಧರೆಯೊಳು ಹಿರೇ ಸಾವಳಗಿ ಶ್ರೀ ಸಿದ್ಧ ಅಲ್ಲಿ ಮಾಡಿದ ತಪ  ||
ಕವಿ ಮಹ್ಮದ ಪಟಿಸಿದ ಅವರ ಜಪ
ದಿಕ್ಕೆಂಟರೊಳು ವೀರ ಪ್ರತಾಪ ||
ನಬೀ ಹಬೀಬರ ಚರಿತ್ರ ಕೇಳಿದರ ಪ್ರತಿಯೊಬ್ಬಗ ದೊರಕುವುದು ನಫಾ  || ಜೀ ||         ಚೌಕ : ೫
 ಚಾರಿತ್ರಿಕ ಲಾವಣಿಗಳು: ೬. ಇಬ್ರಾಹಿಮ ಖಲಿಲುಲ್ಲಾ
ಚಿಕ್ಕ ಬಾಲಕ ಸಬಿಕರಿಗಿ ಚಿಕ್ಕ ಕಡದಂಗ ಹೇಳತಿನಿ
ಸುಕ್ಕಾ ಕೇಳಿರಿ ಮುಸಲ್ಮಾನರ ಶಾಸ್ತ್ರ ಶಿಲಶಿಲಾ ||
ಮುಖ್ಯ ಪೈಗಂಬರನ ಭಕ್ತಿಗಿ ಮೆಚ್ಚಿದ ಮಹ್ಮದ ರಸುಲುಲ್ಲಾ
ಪಕ್ಕಾ ಪಾಕ ಖುರಾನ ಕಿತಾಬ ಬರದಾರ ಶರಣರ ಲೀಲಾ
ದಕ್ಕಿನ್ ದೇಶ ಹಿಂದೂಸ್ಥಾನ ನಾಲ್ಕು ದಿಕ್ಕ ಶೋಧ ಮಾಡಿ
ಮಕ್ಕಾ ಶಹರ ಕಟ್ಟಿ ಮುಗಶಾರ ಇಬ್ರಾಹಿಮ ಖಲಿಲುಲ್ಲಾ
ಹಕ್ಕ ಹಮಚೌಕ ಮಕ್ಕಾದ ಪಾಯಾ ಹಾಕ್ಯಾರ ನಿಂತಿಲ್ಲ  || ಜೀ ||
ಎಷ್ಟು ದಿನ ಪೈಗಂಬರರು ಕಷ್ಟು ದೇಹದ ಬಿಟ್ಟಿದಾರು
ನಿಷ್ಠಿ ನೇಮ ಸತ್ಯೇ ಸಮಾಜ ಮಾಡಿ ದುಡದಾರ
ಜ್ಞಾನ ದೃಷ್ಟಿ ಎಂಬೋ ಹರದಾಡುವ ಮನಸ ಹಿಡಿದಾರ
ಅಂಗುಷ್ಟದ ಮೇಲೆ ನಿಂತು ಅಂತರಲೆಸಿ ಸಿಡಿದಾರ
ಸೃಷ್ಟಿಯೊಳಗ ಹಿಂತಾ ಕೀರ್ತಿ ಹುಟ್ಟಿಸಬೇಕಂತ ಅವರು
ಘಟ್ಟಿಯಾಗಿ ಮನಸ ಎಂಬೋ ನೂಲ ಹಿಡಿದಾರ
ಶ್ರೇಷ್ಠ ಮುಕ್ತಿ ಸ್ಥಳ ಮಾಡಬೇಕೆಂದು ತಾವೆ ನಡೆದಾರ  || ಜೀ ||
ಸ್ವಯಂ ಪೈಗಂಬರ ತಾನು ಖಾಯಂ ಆಗಿ
ಇಬ್ರಾಹಿಂ ಖಾಯಪೂರ ಶೋಧ ಮಾಡಿ ಮಕ್ಕಾದ ಪಾಯ ಹೊಡಶಾರ
ನಿರಭಯ ಎಂಬೋ ದೀನ್ ಹೊಡಿದು ಝಂಡಾ ನಡೆಶ್ಯಾರ
ಚಿನ್ಮಯ ಸ್ವರೂಪ ಎಂಬೋ ಗುನ್ಯಾ ಹಿಡಸ್ಯಾರ
ಕಾಯಾ ವಾಚಾ ಮನಸಾ ಪೂರಕ ಪಾಯಾ ತುಂಬಿ ಪೈಗಂಬರರು
ರಾಯ ತೆಗೆದು ಕಟ್ಟುವಂತ ಕಾರಖಾನಿ ನಡಶ್ಯಾರ
ಅಷ್ಟ ಮದಾ ಹಮಾಲರಿಗಿ ಸ್ವತ ದುಡಶ್ಯಾರ  || ಜೀ ||
ಇಷ್ಟು ಕೇಳಿ ಸತ್ಯ ಶರಣ ನಿಶ್ಚಯ ಮಾಡಿ ಮನಸನ್ಯಾಗ
ಗಚ್ಚ ಹಾಕಿ ಕಟ್ಟಿ ಮಕ್ಕಾದ ಪಾಯ ತಿರವ್ಯಾರ
ಸುರು ಸಾಲಿಗಚ್ಚಾರಪ್ಪಾ ತಿಳಿದಿಲ್ಲ ಆಗೋ ಹುನ್ನಾರ
ಅವರು ನಿಚ್ಚಳಾಗಿ ಕಟ್ಯಾರ ಆ ದಿನ ಐದಾರು ಧರ
ಮುಚ್ಚಿ ಮನಗ್ಯಾರ ರಾತ್ರಿ ವ್ಯಾಳಿ ಗಚ್ಚ ಹಾಕಿ ಕಟ್ಟಿದ ಗ್ವಾಡಿ
ಬಿಚ್ಚ ಕಲ್ಲ ಬಿದ್ದಾವಪ್ಪ ನೆಲದ ಹವಾರ
ಮುಂಜಾನಿ ಎಚ್ಚರಿಕಿ ಆಗಿ ಪೈಗಂಬರ ಆಗಿದ ದಿಲ್‌ಗಿರ  || ಜೀ ||
ದುಮಾಲಿ
ಗಚ್ಚ ಹಾಕಿ ಗ್ವಾಡಿಕಟ್ಟಿದರಾ ||
ಆಗತಿತ್ತು ಅದ್ರ ತದ್ರ  || ಜೀ ||
ರಾತ್ರಿ ಅದು ಬಿತ್ತು ಹೊತ್ತ ಹೊಂಡರಟಗಿ ||
ದಿಕ್ಕಾಪಾಲ ಕಲ್ಲ ಅಂತರಟಗಿ  || ಜೀ ||
ಅವರು ಕಟ್ಟತಿರು ದಿನರೋಜಾ ||
ನಿಂದ್ರುವಲ್ಲದು ಗುಂಬಜ || ಜೀ ||
ಪುನಾಃ ಪಾಯ ಹಿಡಿದು ಹಚ್ಯಾರ ಖಟಗಿಗಿ
ನಿಂದ್ರುವಲ್ಲದು ಶಿವನ ಕುಂಟಲಾಟಗಿ || ಜೀ ||
ನಜು ಓದಿ ಹೇಳ್ಯಾರ ಸೋಳಾಣಿ
ಇಬ್ರಾಹಿಂ ಧನಿ  || ಜೀ ||
ಕೊಡರಿ ಕುರಬಾನಿ ಫಲಸಿದ ಗಂಟಿಗಿ ||
ಸತ್ರಿ ಹಜಾರ ಪಾಯದ ಮ್ಯಾಲ ಕೊಯ್ಯಿರಿ ಒಂಟಿಗಿ || ಜೀ ||
ಏರು
ಹತ್ತೂರ ಮಾತ ಮೀರಲದೆನೆ
ಸತ್ರಿಹಜಾರ ಒಂಟಿ ಪಾಯದ ಮೇಲೆ ಕೊಯ್ದು
ನೆತ್ತರ ನೀರಾಗಿ ಹರಿತಿತ್ತು ಊರ ಸುತ್ತೆಲ್ಲ
ಎತ್ರ ಎತ್ತಗೈ ಮುಳಗಷ್ಟು ಲೋಟ ಹೋಯ್ತು ಭೂಮಿಯ ಮ್ಯಾಲ
ಆ ನೆತ್ತರದಾಗ ಕೆರಿಬಾವಿ ತುಂಬ್ಯಾವ ನಾಲಾ  || ಜೀ ||     ಚೌಕ : ೧
ಪರವಾಯಿಲ್ಲದೆ ಪೈಗಂಬರ ಗುರುವಿನ ಮ್ಯಾಲ ಭಕ್ತಿಯಿಟ್ಟು
ಕುರುಬಾನಿ ಮಾಡಿ ಪಾಯದ ಮ್ಯಾಲ ಒಂಟಿ ಕೊಯಿದಿದ
ಇದು ಇನ್ನರೆ ನಿಂತಿತೆಂದು ಪಾಯ ಹಾಕಿದಾ  ||
ಅವರು ನಿರಾಹಾರ ಇದ್ದಿದಾರೋ ಅನ್ನ ನೀರಿಲ್ಲದ
ದಾರಾ ಕಿತ್ತಿ ಸಂ ಜೀವ ಮಾಡಿ ತೋರಲಾರಸದೆ ಮನಿಗಿ ಬಂದು
ಆರ ತಾಗಿಸಿ ಅವಾರ ಗ್ವಾಡಿ ಲಾಗ ಬಿಗದಾದ
ನೋಡಿ ಮಾರಿ ಮಾಡಿ ಪೈಗಂಬರ ಖಿನ್ನ ಆಗಿದಾ  || ಜೀ ||
ಕಟ್ಟಲದೆ ಇದು ಭಾಗ ಇಲ್ಲ ಕಟ್ಟಿ ಕಟ್ಟಿ ಬೇಸರ ಅದಾ
ಬಿಟ್ಟ ಮನಗಿದ ಗಾಡ ನಿದ್ರಿ ಹತ್ತಿ ಬಿಟ್ಟಾದ
ಕೆಟ್ಟ ಕನಸಬಿತ್ತು ಜುಬ್ರಾಹಿಲ ಭೇಟಿ ಕೊಟ್ಟಿದ
ಹುಟ್ಟಿದ ಮಗನಿಗಿ ಪಾಯದ ಮೇಲೆ ಕೊಯ್ಸು ಮಕ್ಕಾ ಹುಟ್ಟಿತಾದ  ||
ಇಷ್ಟ ಹೇಳಿ ಇಬ್ರಾಹಿಂ ಕಬುಲಿ ಬಿಟ್ಟ ಮನಸಿನಾಗೆ
ಗಟ್ಟಿ ಮಗನಿಗಿ ಕೊಯಿತಿನೆಂತ ವಚನ ಕೊಟ್ಟಿದ
ನಿಷ್ಠಿಗಿ ಖರೆ ಎಂದು ಜುಬ್ರಾಹಿಲಗ ಪಾದ ಮುಟ್ಟಿದ  || ಜೀ ||
ಗಬರಾಸಿ ಎಚ್ಚರಕಿ ಆಗಿದಾನೋ ಅಬ್ಬರಿಸಿ ಒಮ್ಮೆ ಎದ್ದು ಕೂತ
ಒಬ್ಬರಿಗಿ ಹೇಳಲಾರದೆ ತನ್ನ ಮನಸಿಗಿ ತಿಳಿದಿದ
ಸೂಚಿರ ಭೂತ ಸಾಬೂನ ತಂದು ಮಗನ ಮೈ ತೊಳದಿದ
ಇಬ್ರು ನಮಾಜಕ ಹೋಗೋಣಂತ ಮಗನಿಗಿ ಬೋಧ ಹೇಳಿದ
ಶುಭ ಲಕ್ಷಣ ಸುರಮಾ ಹಚ್ಚಿ ಮಗನಿಗಿ ಮಾತ ತಿಳಿಸಿ ಮುಂದಕ ನಡದಿದಾ  ||
ಅಲ್ಲಾನ ಹೆಸರ ಮ್ಯಾಲ ಪ್ರಾಣ ಕೊಡಲಾರ ಮಗ ತಯ್ಯಾರಾಗಿದ್ದ  || ಜೀ ||
ತಂದಿ ಮಗಾ ಇಬ್ರು ಕಲತು ಒಂದೇ ಮನಸಿಲಿ ಹೋಗತಾರ
ಮುಂದೆ ದಾರ್ಯಾಗ ಒಬ್ಬ ಪೀರಸತಾ ಬಂದು ಮಗನಿಗಿ ತಡದಿದ
ಹಿಂದೆ ನೋಡಿದಿಲ್ಲ ಪೈಗಂಬರ ಮುಂದ ನಡದಿದಾ
ಅವರು ನಿಂದ್ರ ಎಂಬೋ ಶಬ್ದ ಕೇಳಿ ಸ್ವಲ್ಪ ತಡದಿದಾ
ಮುಂದಿನ ಭವಿಷ್ಯ ಕೇಳೋ ತಮ್ಮ ಮುಂದ ಎಕಡಿ ಹೋಗತಿ ನೀನು
ನಿಮ್ಮ ತಂದಿ ಪಾಯಕ ಆಹಾರ ಕೊಡತಾನ ಕುತ್ತಿಗಿ ಕೊಯ್ದಾ
ನಿನ್ನ  ಜೀವ ಉಳಸಲಾಕ ಬಂದಿನಿ ಜಲ್ದಿ ಹೋಗಪಾ ಸಿಡದಾ || ಜೀ ||
ದುಮಾಲಿ
ಯಾಂವ ಇದ್ದಿ ಹೇಳೋ ಶತ ಮೂರ್ಖ ||
ತಿಳುಯಲ್ದೆನ ಲೆಕ್ಕ || ಜೀ ||
ತಂದಿ ತನ ಮಗನಿಗಿ ಹ್ಯಾಂಗ ಕೊಯಿತಾನ
ಸುಳ್ಳ ಹೇಳಿ ಕಟಗೊಂಡಿ ಖೈಂತಾನ  || ಜೀ ||
ನಿಂದ್ರ ಬ್ಯಾಡ ಇಲ್ಲಿಂದ ನಡಿ ||
ಹೇಳ ಬ್ಯಾಡೋ ನುಡಿ  || ಜೀ ||
ತೆಲಿ ಕೆಡಸಬ್ಯಾಡಂತ ಎರಡು ಥಳಶ್ಯಾನ
ಹೇಳಬ್ಯಾಡಂತ ಅವರಿಗ ತಿಳಿಶ್ಯಾನ
ಓಡಿ ಹೋಗಿದಾನೋ ನೋಡಲಿಲ್ಲ ತಿರಗಿ
ತಂದಿಗಿ ಅಂವ ಕೂಗಿ  || ಜೀ ||
ಹೋದ ಬೆನ್ನಿಗಿ ಹೋಗಿ ಕಲತಾನ
ಬಾಬಾ ಹೋಗರಿ ಗುಡ್ಡದ ಮ್ಯಾಲ ಇನ್ನಾ  || ಜೀ ||
ಏರ
ಇಸ್ಮಾಯಿಲ್ ಪೈಗಂಬರ ಇಬ್ರಾಹಿಂ ಮಗನ ಹೆಸರ
ಇಬ್ರು ಕಲ್ತು ಪಾಯದ ಮ್ಯಾಲ ನಿಂತಾದ ಭಾಗಿಲ್ಲ
ಮಗನಿಗಿ ಅಂತಾರ ಹೇಳಿದ ಮಾತಿಗಿ ಆಗಪ್ಪ ಕಬೂಲ
ಕೇಳರಿ ಅವರಿಗಾದರನೂ ದುಃಖ ಬಂತು ಹೇಳೂಕ ಬರೋದಿಲ್ಲ  || ಜೀ ||     ಚೌಕ : ೨
ತಿಪ್ಪಲ ಇಲ್ಲದೆ ಅಪ್ಪ ಮಗನಿಗಿ ತಿಳಿಸಿ ಹೇಳಿದ ಪಾಯದ ಮ್ಯಾಲ
ಒಪ್ಪಿ ಮನಾ ಕೈಕಾಲ ಕಟ್ಟಂತ ಹೇಳ್ಯಾನ ಹಗ್ಗಿಲಿ
ಅಂಗಿ ಹರದು ಅರಬಿ ಕಟ್ಟಂತ ಹೇಳ್ಯಾನ ಹಿಗ್ಗಿಲಿ
ಹಡದಿದ ಮಗನಿಗಿ ನೋಡಿ ನಿನ್ನ ಮನಾ ನೊಂದಿತು ಹಂತಿಲಿ
ಒಪ್ಪಿದ ದೇಹ ಶಿವನಿಗಿ ನಂದು ಸಪ್ಪಳ ಇಲ್ಲದೆ ಕೊಯಿ ಅಂದಾ  ಜೀವ ಹೋಗಲಿ
ಪಾಯಾ ನಿಂತು ಆವಾರ ಗ್ವಾಡಿ ಶರೀಫ ಆಗಲೀ  || ಜೀ ||
ಮುಸಕಿ ಹಿಡಿದು ಕಟ್ಟಿದಾನು ಮಗನಿಗಿ ಮಿಸಕಲಾಕ ಭಾಗ ಇಲ್ಲ
ತುಸು ಸೈಲ ಮಾಡೋ ತಂದಿ ಅಂತ ಹೇಳ್ಯಾನ ಬಾಯಿಲಿ ||
ಅದೇ ವ್ಯಸನ ಇತ್ತು ಕೂಸಿ ಶಬ್ದ ಕೇಳ್ಯಾನ ಕಿವಿಲಿ ||
ಒಳ್ಳೆ ಮಸದ ಛೂರಿ ತಗೊಂಡಾನ ಬಲಗೈಲಿ
ಆಶಾ ಇಲ್ಲದೆ ಪೈಗಂಬರ ವೇಷ ತೊಟ್ಟ ನಿಂತಿದಾರೋ
ಭೇಷಕ ಛೂರಿ ಕುತಗಿ ಮ್ಯಾಲ ಕೊಯಿದಾನ ಜೋರಿಲಿ
ಒಂದು ಕೂದಲು ಕೊಯಿದಿಲ್ಲ ಛೂರಿ ಮಂಡ ಮಸದಂಗ ಕಲ್ಲೀಲಿ  || ಜೀ ||
ಇಷ್ಟಪರಿ ಆಗದರಾಗೆ ಕೊಟ್ಟ ಹಕಾರಿ ಆಕಾಶವಾಣಿ
ತೋಲ ಸಿಟ್ಟಿಗಿ ಬಂದು ಮಗನಿಗಿ ಕೊಯ್ಯಿಯೋ ನೋಡಬ್ಯಾಡ ದುಷ್ಟಿಲಿ
ನಿನ್ನ ಕಣ್ಣ ಕಟ್ಟೋ ಅಂಗಿ ಹರದು ಅರಬಿ ಪಟ್ಟಿಲಿ
ಇಷ್ಟು ಕೇಳಿ ಇಬ್ರಾಹಿಂ ಖಲಿಲುಲ್ಲಾ ನಿಂತಾರೋ ಅಟ್ಟಿಲಿ
ಕಣ್ಣ ಕಟ್ಟಿ ಇಬ್ರಾಹಿಂ ಕೊಯದರಾಗೆ ಜಿಬ್ರಾಹಿಲ ಕುರಿ ಛೂರಿ ಬಾಯಾಗ ತಂದು ಕೊಟ್ಟಲಿ
ಮಗನಿಗಿ ಕಡಿಗಿ ಮಾಡಿ ಕುರಿ ಕೊಯ್ದು ಛೂರಿ ಹಾರಿತೋ ಸಿಟ್ಟಿಲಿ  || ಜೀ ||
ಅಂತರಲೇನೆ ಚೂರಿ ಹಾರಿ ಸಮುದ್ರದೊಳಗ ಬಿದ್ದಿತರೆಣ್ಣ
ಖುದ್ದ ಕೊಯ್ದು ಹಲಾಲ ಐತು ಮೀನಿನ ಕೊರಳಲ್ಲಿ
ಚಿದ್ರ ಚಿದ್ರ ಆಗಿ ಹಾರಿ ಹೋಯ್ತು ಈಡಿಯ ತಲಿ
ಅದು ಮುಡದಾರಾಗಿ ಹಂಗೆ ನಿಂತು ಮುಗಿಯ ತನಕಲಿ
ಮುಸಲಮಾನ ಶಾಸ್ತ್ರದಾಗ ಅಸಲವಣತ ಬರದಾದರೆಪ್ಪ
ತುಂಬಾ ಕುರಿ ಇರತಾವ ನೋದ್ರಿ ಅರಬ ಸ್ಥಾನದಲ್ಲಿ
ಅದರ ಮೂರು ವರ್ಷಕ ಒಮ್ಮೆ ಕುರಿಗಿ ಸೊಕ್ಕ ಬಂತು ಬಾಲದಲ್ಲಿ  || ಜೀ ||
ದುಮಾಲಿ
ಪೈಗಂಬರನ ಭಕ್ತಿಗಿ ಮೆಚ್ಚಿ
ಪಾಯ ನಿಂತು ಘಟ್ಟಿ
ಅರ್ಧ ಏಳಿಕೋಟಿ ಮಕ್ಕಾದ ಗಸಿ
ಚಾರ ಮೀನಾರ ಬಿಟ್ಟಾರೋ ಮುಗಸಿ
ಬಾಹತ್ತರ ಕಂಬದ ಮೇಲೆ ಬುರಜಾ
ಬಳಗ ನಮಾಜ  ||
ಮಾಡಿ ಬರ‍್ರಿ ಹಜ್ಜ ಹೋಗಿ ನೀವೂ ಬಗಸಿ
ಮನ್ಯಾಗ ಫೋಟೋ ಇಡರಿ ನೀವು ತಗಸಿ
ತಪ್ಪಿದರೆ ತಾಳಿರಿ ನನ್ನ ನುಡಿ
ಹೇಳತಾನ ಕವಿ ಮಾಡಿ
ಹಾಡಿನ ಅಡಿ ಪ್ರಾಸಗಳು ಕೂಡಿಸಿ
ಸರ್ವರಿಗಿ ಹೇಳತಿನಿ ಕೈ ಜೋಡಿಸಿ  || ಜೀ ||
ಏರ
ಉಸ್ಮಾನ ಭಾಷಾನ ರಿಯಾಸತ್ ಖಸಬಿ ಹಳ್ಳಿ ದ್ಯಾಗಾಂವ ಊರ
ಹೆಸರೈತು ಶೇಖ ಸಾಬನ ದರ್ಗಾ ಅಣಿಮ್ಯಾಲ
ಅದರ ಸೇವಾ ಮಾಡೋ ಹಜರತ ಮುಲ್ಲಾ
ನೋಡಿ ಇನಾಮ ಕೊಟ್ರ ಸರಕಾರದಾಗ ನಂಬರ ಹೊಲಾ  || ಜೀ ||   ಚೌಕ : ೩
ಚಾರಿತ್ರಿಕ ಲಾವಣಿಗಳು: ೭. ೧.ಮಹಿಬೂಬ ಸುಬಾನಿ
ಹರಿಹರಾಟ ಗೀಯ ಗೀಯ ಗಿಯ ಹಾ ಹಾss ||
ಧರಣಿ ಮ್ಯಾಲ ಬಾಳ ಮಂದಿ ಶರಣರು |
ಬಿತ್ತಿಟ್ಟ ಕೇಳಿರೆಣ್ಣ ಸಂಪೂರಣ |
ಕೇಳಿದರ ನಮ್ಮ ನಿಮ್ಮ ಜನ್ಮ ಆಗುವದು ಉದ್ದರಣ |
ಏ ಪರಮೇಶ್ವರನ ಪ್ರೇಮದ ಪುತ್ರ
ಅನಿಸಿದ ವೀರ ಧರ ಮಹಿಬೂಬ ಶರಣ  ||ಗೀ ||
ಮಹಿಬೂಬ ಸುಬಾನಿ ತಂದಿ ಹಬಿಬ ಸಲಿಂ ಶರಣ
ದೊಡ್ಡ ಶರೀಫದಲ್ಲಿ ಅವರ ಠಿಕಾಣ
ನೇಮ ನಿಷ್ಠಿದಿಂದ ನಡಿತದ ದಿನ್ನಾ
ಐದು ಹೊತು ಸಮಾಜ ಮಾಡಾಂವ ಶರಣ
ಮುಂದ ಕೇಳ್ರಿ ಒಂದಿನ ಹಬಿ ಹೊಳಿಗಿ ಹೋಗಿ
ಅವಸರಲೆ ಸ್ನಾನ ಮಾಡತಿದ್ದ ಸ್ಥಾನ
ನೀರಾಗ ಮುಳಗಿ ಏಳುವ ಟೈಮಿಗಿ
ಮ್ಯಾಲ ಹರಿಯುತ ಬಂತು ಸೇಪಿನ ಹಣ್ಣ
ಶರಣ ಹಣ್ಣ ನೋಡಿ ಕಯ್ಯಾಗ ಹಿಡಿದಾನ
ನದಿ ದಂಡಿಗಿ ಬಂದಿದ ಶರಣ  ||ಗೀ ||
ಒಂದು ಹಣ್ಣಿನೊಳಗ ಗಿರ್ದಾ ಹಣ್ಣ ತಿಂದಾನ
ಈ ಹಣಿಗಾಗಿ ಎಷ್ಟೋ ನೀರ ಹಾಕಿ ಬೆಳಶ್ಯಾರೇನೋ
ನಾ ತಿಳಿಲಾರದೆ ತಿಂದೆ ಮತ್ತೊಬ್ಬರ ಹಣ್ಣ
ಯಾವಾಗ ಮುಟ್ಟಿಸಲೆಂದ ಹಣ್ಣಿನ ರಿಣ
ಉಳಿದ ಹಣ್ಣ ಪದರಾಗ ಕಟ್ಯಾನ ||
ಚಾರ‍್ಸೆ ಮೈಲಿ ಹಿಂಗೆ ನಡಕೋತ ಹೋಗಿ ಗಿಲಾನಿ ದೇಶಕ ಮುಟ್ಯಾನ
ಗಿಲಾನಿ ದೇಶಕ ಹೋಗ್ಯಾನ ಸೇಪಿನ ಬನ ಕಂಡಾನ
ಇದು ಇಲ್ಲಿಂದೆ ಹರದ ಬಂದಾದ ಹಣ್ಣ  || ಗೀ ||
ತ್ವಾಟದ ಮಾಲಕಗ ಹೋಗಿ ಭೇಟ್ಟಿಯಾಗ್ಯಾನ
ಒಂದು ಹಣ್ಣಿನಾಗ ತಿಂದಿನ್ರಿ ಗಿರ್ದಾ ಹಣ್ಣ
ಗಿರ್ದಾ ಹಣ್ಣಿನ ರಿಣ ಮುಟ್ಟಿಸಿ ಹೋಗಬೇಕಂತ
ನಾನು ಬಂದಿನಿರೆಂದ ಇಲ್ಲಿತಾನ
ತ್ವಾಟದ ಮಾಲಕ ಕೇಳಿದ ಧನ್ಯಧನ್ಯ ಅಂದಿದ
ಎಷ್ಟೋ ಮಂದಿ ತಿಂದ ಹೋಗತಾರ ಛಂತಾನ
ಒಬ್ಬ ಮಗ ಬರಲಿಲ್ಲ ನನ್ನ ಬಲ್ಲ ತಾನ
ಇಂವಾ ಗಿರ್ದಾ ಹಣ್ಣಿಗಾಗೆ ಎಷ್ಟ ದೂರ ಬಂದಾನ
ಸತ್ಯ ಶರಣ ಹಾನ ಇವನಿಗಿ ಬಿಡಬಾರ್ದು
ಬಾರಾ ವರ್ಷ ದುಡಿಬೇಕು ಅಂದಾನ  ||ಗೀ ||
ದುಮಾಲಿ
ಗಿರ್ದಾ ಹಣ್ಣಿನ ಕಾಲಾಗ ಬಾರಾ ವರ್ಷ ದುಡಿಲಾಕ ನಿಂತಾನ ಹೌದು ನಿಂತಾನ
ಮಾಲಕ ಹೇಳಿದ ಕೆಲಸ ತ್ವಾಟದ ಒಳಗ ಮಾಡ್ಯಾನ ಹೌಡು ಮಾಡ್ಯಾನ
ಮುಂದ ಇನ್ನ ಹನ್ನೆರಡು ವರ್ಷ ಹೊತ್ತ ಹಾಕ್ಯಾನ ಹೌದು ಹಾಕ್ಯಾನ
ಇನ್ನ ಒಂದೇ ದಿವಸ ಕಡಿಮಿ ಇತ್ತು ಮಾಲಕಗ ಹೋಗಿ ಕೇಳ್ಯಾನ ಹೌದು ಕೇಳ್ಯಾನ  ||ಗೀ ||
ಏರ
ನಾಳಿಗಿ ಬಂದಿನಾದ್ರ ಹನ್ನೆರಡ ವರ್ಷ ಮುಗಿತಾವ್ರಿ
ಮುಟ್ಯಾದಿಲ್ರಿ ನಿಮ್ಮ ಹಣ್ಣಿನ ರಿಣ,
ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧರ ಮಹಿಬೂಬ ಶರಣ  ||       ಚೌಕ : ೧
ತ್ವಾಟದ ಮಾಲಕ ಕೇಳಿದ ಮತ್ತೊಂದು ಹಂಚಿಕಿ ತಗದಿದ
ಇನ್ನಾ ಉಳದಾದೋ ನನ್ನ ಹಣ್ಣಿನ ರಿಣ
ನನ್ನ ಮಗಳಿಗಿ ಆಗಬೇಕೋ ನೀನೆ ಲಗ್ಗಣ
ಕೈಗಾಲ ಇಲ್ಲ ಖೂಳ ಮಗಳು ಮನ್ಯಾಗ ಅಂತಾನ
ಕೈಯಿಲ್ಲ ಕಾಲಿಲ್ಲ ಬಣ್ಣ ನೋಡಿದ್ರ ಕಾಗಿ ಹಂಗ
ಅಕಿ ಸರಿ ಆಗ ಬೇಕೋ ನೀನೆ ಲಗ್ಗಣ  || ಗೀ ||
ಹಬೀಬ ಶರಣ ಕೇಳಿದ ಧನ್ಯ ಧನ್ಯ ಅಂದಿದ
ಏ ನನ್ನ ಮಣ್ಣ ಇಲ್ಲೇ ಆಗಂಗ ಕಾಣತಾದ ಅಂತಾನ
ಇನ್ನ ಹಂಗಿನ ರಿಣ ಉಳಿದಾದ ಹೂಂ ಅಂದಾನ
ಲಗ್ಗಣ ಕಾರ್ಯ ತಯಾರಾತರೆಣ್ಣ
ಕಾರಣ ಮುಗಶ್ಯಾರ ಮಾವಗ ಅಂತಾರ
ಏ ಚಿತ್ತಿಲಿ ಕೇಳಿರಿ ಮುಂದಿನ ಸೂಚನ  || ಗೀ ||
ದುಮಾಲಿ
ಮದವಿ ಕಾರ್ಯ ತೀರಿದ ಮ್ಯಾಲ ಏಕದ ಖೋಲಿಗಿ ನಡದಾರ ಹೌದು ನಡದಾರ
ಬಲಗಾಲ ಒಯ್ದು ಬಾಗಲಾಗ ಇಟ್ಟಾರ  || ಗೀ ||
ಬಾಲಿ ಮುಖ ಚಂದ್ರನಂಗ ಹೊಳಿತಿತ್ತು ನೋಡಿ ಗಾಬರಾಗ್ಯಾನ ಹೌದು ಆಗ್ಯಾನ
ಕೈ ಕಾಲ ಇಲ್ದ ಖೂಳ ಅಂದಾನ ಘಾಸಿ ಮಾಡಿ ಖಳಸ್ಯಾನ  || ಗೀ ||
ಏರ
ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧರ ಮಹಿಬೂಬ ಶರಣ  || ಗೀ ||           ಚೌಕ : ೨
ಪರಸ್ತ್ರಿಯರಿಗಿ ಮುಟ್ಟಿದ್ರ ಪಾಪ ಅಂದಾರ ಜಗದಾಗ
ಅಲ್ಲಾನ ಸ್ಮರಣಿ ಹಿಡಿದು ಅಲ್ಲೆ ಕೂತ ಬಾಗಲಾಗ
ಮುಂದ ಹೊತ್ತೆ ಹೊರಟಿತು ಶಿವನ ಸ್ಮರಣ್ಯಾಗ
ಮುಂಜಾನಿ ಬಂದು ಕೇಳತಾನ ತನ್ನ ಮಾವಗ
ಕೈಕಾಲ ಇಲ್ಲ ಖೂಳ ಮಗಳ ಹಳಾ ಅಂತ ಹೇಳಿರಿ
ಅಂತಹ ಹೆಣ್ಣೆ ಇಲ್ಲ ಖೋಲ್ಯಾಗ  || ಗೀ ||
ಮಾಂವ ಈ ಮಾತ ಕೇಳಿದ ಬಹಳ ಆನಂದ ಆಗಿದ
ನಿನ್ನ ಮನಸ ನೋಡಲಾಕೆ ಹೇಳಿನೋ ಹಿಂಗ
ಅಕಿನೆ ನಿನ್ನ ಸತಿ ಹೋಗೋ ಅದೇ ಖೋಲಿಗ
ಮಾವನ ಆಜ್ಞಾದಿಂದ ಮರದಿವಸ ಹೋಗ್ಯಾನೋ
ಸತಿ ಪತಿ ಕೇಳ್ರಿ ಏಕಾಂತ ಆಗ್ಯಾರ  || ಗೀ ||
ಸತಿ ಪರಿ ಕೂಡಿ ಏಕಾಂತ ಆಗ್ಯಾರೋ
ಮುಂದ ಮಹಿಬೂಬ ಸುಬಾನಿ ಹುಟ್ಟುವ ಯೋಗ
ಪಾದ ಇಟ್ಟಿದ ತಾಯಿ ಒಡಲಾಗ
ಅಕಿನ ಮುಖ ಹೊಳಿತಿತ್ತೋ ಚಂದ್ರನಂಗ
ಒಂಬತ್ತು ತಿಂಗಳ ತುಂಬ್ಯಾವ ದಿನಮಾನ
ಒಂದಿನ ಕೇಳತಾಳ ಪತಿರಾಯಗ  || ಗೀ ||
ಎಂದ ಹೋಗಿಲ್ರಿ ನಾ ಇಂದ ಹೋಗಿ ಬರ್ತಿನಿ
ನನ್ನ ಮನಸ ಆಗ್ಯಾದ್ರಿ ಹಣ್ಣಿನ ಮ್ಯಾಗ |
ಪತಿಗಿ ಕೇಳಲಾರದೆ ಸತಿ ಹೊರಗಿ ಹೋಗತಿದ್ದಿಲ್ಲ
ಪತಿವರ್ತೆರಂತಾರ ಅಂತವರೀಗ |
ಗಂಡನ ಆಜ್ಞೆದಿಂದ ಹೋಗ್ಯಾಳ ತ್ವಾಟದ ಒಳಗ
ತನಗ ಬೇಕಾದ ಹಣ್ಣ ಉಡಿಯೊಳಗ ಹರಕೊಂಡಾಳ
ಒಂದು ಬಾರಿ ಗಿಡ ಇತ್ತರೆಣ್ಣ ಬಾವಿ ದಂಡೀಗ  || ಗೀ ||
ಬಾರಿ ಗಿಡದಾಗ ಒಂದೇ ಹಣ್ಣ ಕಾಣತ್ತಕಿತ್ತು
ತಾಯಿ ಮನ ಹೋಯ್ತು ಆ ಹಣ್ಣಿನ ಮ್ಯಾಲ
ಒಂದು ಮಿಡಿನಾಗರ ಹಾವ ಕಾಯಿತಿತ್ತು ಆ ಹಣ್ಣಿಗ
ಇಲ್ಲಿ ಯಾರ ಒಂದು ಹರಿತಾರ ಈ ಹಣ್ಣಿಗ
ಹಣ್ಣ ಹರದವರಿಗಿ ಕಜ್ಡೆ ಬಿಡತಿನೆಂದು
ಏಸೋದಿನ ತಫ ಕೂತಿತು ಬಾರಿ ಗಿಡದಾಗ  || ಗೀ ||
ಆವಾಗ ಮಹಿಬೂಬ ಸುಬಾನಿಗಿ ಆರುವ ಆಯಿತರೆಣ್ಣ
ತಾಯಿದು ವ್ಯರ್ಥ ಪ್ರಾಣ ಹೋಗತಾದ ಮಾಡಲಿ ಹ್ಯಾಂಗ
ಶಿವಣ ಸ್ಮರಣಿ ಮಾಡತಾನ ಎದ್ದ ಹೊಟ್ಯಾಗ
ಕಟ್ಟಂತ ಚಿವಟಿ ಬಿಟ್ಟ ತಾಯಿ ಹೊಟ್ಯಾಗ
ಕಣ್ಣಿಗಿ ಬವಳಿ ಬಂದು ಕಡಕೊಂಡ ಬಿದ್ದಾಳ
ಏ ಮಹಿಬೂಬ ಸುಬಾನಿ ಬರತಾನಾವಾಗ ಬಯಲೀಗ  || ಗೀ ||
ದುಮಾಲಿ
ಏ ಮಹಿಬೂಬ ಸುಬಾನಿ ಭಕ್ತಿಗೆ ಬಂದಾನ ಕಂದಗೊರಳ
ಕಂದಗೊರಳ ನೀ ದರುಣಿಗಿ ಬಾರೋ ನನ್ನ ಬಾಲ  || ಗೀ ||
ಇವನ ದನಿ ಕೇಳಿ ಮಹಿಬೂಬ ಹೊಂಟಾನ ಸರಳ
ಹೊಂಟಿದಾನೋ ಸರಳ  || ಗೀ ||
ಏರ
ಅವನ ನಾಲಿಗಿ ಮ್ಯಾಲೆ ಬರೆದ ಮೂರಕ್ಷರ ಗಾಳ
ಏ ಪರಮೇಶ್ವರ ಪ್ರೇಮದ ಪುತ್ರ ಅನಿಸಿದ
ವೀರ ಧರ ಮಹಿಬೂಬ ಶರಣ  || ಗೀ ||           ಚೌಕ : ೩
ನಡಿದಂಗೆ ನುಡಿಬೇಕು ನುಡಿದಂಗೆ ನಡಿಬೇಕು
ಸತಿ ಶರಣಂಗನಿಸು ನೀ ಜಗದಾಗ
ಹಿಂಗ ಆಶೀರ್ವಾದ ಮಾಡಿದಾನು ಮಹಿಬೂಬಗ
ಮಹಿಬೂಬ ಎಂದು ನಾಮ ಇಟ್ಟು ಹೋಗಿದಾನು ಮ್ಯಾಗ
ತಾಸಿನ ಮ್ಯಾಲ ತಾಯಿ ಅರುವಂಗಾಯಿತರೆಣ್ಣ
ಅದೇ ಮಹಿಬೂಬ ಎಂಬ ನಾಮ ಬಂತು ಅವರ ಬಾಯಿಗ  || ಗೀ ||
ಎಳಿಬಾಳಿ ಸುಳಿಯಂತೆ ಖಳಿಯುಳ್ಳ ಮಹಿಬೂಬ
ಬೆಳೆಯುತಿದ್ದ ದಿನದಿನಕ್ಕೆ ಬೆಳಿ ಬೆಳದಂಗ
ಮುಂದ ನಾಲ್ಕು ವರ್ಷಿನವ ಆದಾಗ
ಆತ ಆಡತಿದ್ದ ಸಣ್ಣ ಹುಡುಗರದಾಗ
ಆಟದಲ್ಲಿ ಒಂದಿನ ಜಗಳ ಬಂದಿತರೆಣ್ಣ
ಆ ಜಗಳದ ಫಿರಾದಿ ತಂದಾನ ಮನಿಗಿ  || ಗೀ ||
ತಾಯಿ ಸಿಟ್ಟಿಗಿ ಬಂತು ಫಟ್ಟಂತ ಹೊಡದಾಳೊಂದು
ಇಲ್ಲದೊಂದು ಜಗಳ ತರತೇನೋ ಮನಿಗ
ಮಹಿಬೂಬ ಹೇಳತಾನ ಹಡದ ತಾಯಿಗ
ನಾ ಮಾಡಿದುಪಕಾರ ತೀರಿತವ್ವ ಇಂದಿಗ
ತಾಯಿ ಕೇಳತಾಳ ಮೆನೆ ಹುಟ್ಟಿದಿ ಮಗ್ಯಾನ
ಅಂತಾದೆನ ಉಪಕಾರ ಮಾಡಿದ್ಯೋ ನನಗ  || ಗೀ ||
ಮಾತಿಗಿ ಬಂದಾಗ ತಾಯಿಗಿ ಹೇಳತಾನ
ನೀ ಆವಾಗ ಸಾಯಿತಿದ್ದೆ ಬಾರಿ ಗಿಡದಾಗ
ಮಿಡಿನಾಗರ ಹಾಂವ ಕಡಿತಿತ ತಾಯಿ
ಅಸೆ ಉಪಕಾರ ಮಾಡಿನಿ ನಿನಗ  || ಗೀ ||
ತಾಯಿ ಕೇಳ್ಯಾಳ ಧನ್ಯ ಧನ್ಯ ಅಂದಾಳ
ನಾ ಹೊಡಿದಿದು ತಪ್ಪಾಯಿತೋ ಮಹಿಬೂಬಗ
ಐದು ಬೆರಳ ನಿನಗ ಹಚ್ಚಿ ಹೊಡಿಯೋದಿಲ್ಲ
ಮುಂದ ಐದು ವರ್ಷನವ ಆದಾಗು |
ಅವನ ನಮಾಜ ಸುರು ಆಯಿತೋ ಅಲ್ಲಿಂದ
ನಾಲ್ಕೈದು ಹುಡುಗರು ಅವನ ಜೋಡಿಗ
ಆತಂಗಾಡತಿದ ಎಲ್ಲರಿಗಿ ಮೂರ್ಛಿತ ಮಾಡತಿದ
ಅಂವ ನಮಾಜ ಮಾಡಿ ಬರತಿದರೆಣ್ಣ ಸರಸರದಿನಾಗ  || ಗೀ ||
ನಮಾಜ ಮಾಡಿ ಬರತಿದ ಎಲ್ಲ ಹುಡುಗರಿಗಿ ಎಬ್ಬಿಸತಿದ
ಉಣ್ಣಕೇರಿ ಅದೇ ಒಂದಿನ ಅದೇ ಊರಾಗ  |
ಒಬ್ಬಕಿ ರಂಡಿ ಮುಂಡಿ ಹೆಣ್ಣು ಮಗಳು ಮತ್ತೊಂದು ಕೆರ್ಯಾಗ
ಅಕಿಗಿ ಒಂದೇ ಮಗ ಇತ್ತರೆಣ್ಣ ಮುತ್ತೈದಿಗ
ಮಧ್ಯರಾತ್ರಿಯಲ್ಲಿ ಹಾಂವ ಕಡದು ಸತ್ತಿತು
ಬಹಳ ದುಃಖ ಮಾಡತಾಳ ಹೇಳೋದ್ಯಾರಿಗ  || ಗೀ ||
ನೆರಿ ಹೊರಿಯವರು ಹೇಳತಾರ ಸುಮನೆಯಾಕ ಅಳತಿದಿ
ಇಲ್ಲಿ ಅಬಸಲ್ಲೇ ಶರಣ ಹಾನ ಮಸೂತ್ಯಾಗ
ನೀ ಜಲ್ದಿ ಮಾಡಿ ಒಯ್ಯೋ ನಿನ್ನ ಮಗನೀಗ
ಎಬ್ಬಸತಾನ ಬಂದ ಘಳಗ್ಯಾಗ
ಬಾಲಿ ಅಲಗಿ ಒಯ್ದಾಳ ಮಸೂತಿ ಮುಂದ ಹಾಕ್ಯಾಳ
ಅಬಸಲ್ಲೆ ಶರಣ ಅಂತಾನ ಹಿಂಗ್ಯಾಂಗ  || ಗೀ ||
ಹುಟ್ಟಸಾಂವ ಬ್ರಹ್ಮ ಹನ ಹಡದಾಂವ ವಿಷ್ಣ ಹನ
ತಾಯಿ ಕಾಯಲಾರ ರುದ್ರ ಕೈಲಾಸದಾಗ
ದೇವರ ಹಿಂತ ಅಧಿಕಾರ ಕೊಟ್ಟಿಲ್ಲ ನನಗ
ನಾ ಗಾಳಿ ಧೂಳಿ ಆದರ ಚಿಟ್ಟಿ ಕಟ್ಟಾಂವ ರಟ್ಯಾಗ
ಈ ಕೆಲಸ ಮಣಿಯೋದಿಲ್ಲ ನಾ ಅಂತು ಮಾಡೋದಿಲ್ಲ
ಹ್ಯಾಂಗ ತಂದಿರಿ ಹಂಗೆ ಒಯ್ಯೆ ನಿನ್ನ ಮಗನೀಗ  || ಗೀ ||
ಬಾಲಿ ಹೊತಗಂದ ತಿರಗಿ ಮನಿಗಿ ಹೊಂಟಾಳ
ಮಹಿಬೂಬ ಸುಬಾನಿ ಗೆಳೆಯ ಭೇಟ್ಟಿ ಆದ ದಾರ್ಯಾಗ
ತಾಯಿ ಏನಾಗ್ಯಾರವ್ವ ನಿನ್ನ ಮಗನೀಗು
ಇದ್ದ ಹಕ್ಕಿಕತ ಹೇಳ್ಯಾಳ ಅವನೀಗ
ಮಹಿಬೂಬ ಸುಬಾನಿ ಅನ್ನಾವ ಸಣ್ಣ ಹುಡುಗ ಅಡವ್ಯಾಗ
ಅಂವ ನಮಾಜಕ ಹೋಗತಾನವ್ವ ಅರ್ಧ ತಾಸಿಗ  || ಗೀ ||
ಎಲ್ಲರಿಗಿ ಮೂರ್ಛಿತ ಮಾಡತಾನ
ನಮಗ ಮಾಡತಾನ ಬರತಾನ
ಮತ್ತ ಬಂದ ಎಬ್ಬಸತಾನ ಇದ್ದಕ್ಕಿದ್ದಂಗ
ನಿನ್ನ ಮಗನಿಗಿ ತಂದ ಹಾಕವ್ವ ನಮ್ಮ ಮಗಲಾಗ
ಅವನು ಏಳತಾನ ನಾವು ಎದ್ದಂಗ  || ಗೀ ||
ದುಮಾಲಿ
ಹುಡುಗನ ಮಾತ ಕೇಳ್ಯಾಳ ದಿಡಿಗ ಅಲ್ಲಗಿ ಒಯ್ದಾಳ  |
ಏ ಒಯ್ದು ಮನಗಶ್ಯಾಳ ಹುಡುಗರ ಮಗಲಾಗ  || ಗೀ ||
ಮಗಲಾಗ ಒಯ್ದ ಮಲಗಶ್ಯಾಳ ಕಂಟಿ ಮರಿಗಿ ಕುಂತಾಳ
ನಮಗ ಮಾರಿ ಬಂದ ಮಹಿಬೂಬ ದಿನ್ನ ಬಂದಂಗ  || ಗೀ ||
ಬಂದು ಛಡಿ ಎಳದಾನ ಎಲ್ಲರ ಚಿನ್ನ ಮ್ಯಾಗ
ಎಲ್ಲ ಹುಡುಗರೆದ್ದರೆಣ್ಣ ದಿನ್ನಾ ಏಳಂಗ  || ಗೀ ||
ಐದಾರು ಹುಡುಗರದಾಗ ಸಣ್ಣ ಹುಡುಗ ಬ್ಯಾರೆ ಕಾಣತು
ಬಾಲಿ ಓಡಿಬಂದು ಎತಗೋತಾಳ ತನ್ನ ಮಗನೀಗ
ಆಗ ಮಹಿಬೂಬ ಅಂತಾ ಮಾತಂಗಾಯಿತಲ್ಲಗಾದ ಆಯಿತೋ ಅಂದಗಾದ  || ಗೀ ||
ನಾ ಮಾಡಲಾರದ ಕೆಲಸ ಮಾಡಿಸಿ ಕೈಲಾಸದಾಗ ಏನ ಹೇಳಲಿ ಅಂತ
ಆ ಬಾಲಿಗಿ ಕರದಾನ ಆಗಿದ ಮಾತ ಹೆಂತ ಹೌದು ಆಗಿತ  || ಗೀ ||
ಏರ
ಇನ್ನ ಮನಿಗಿ ಹೋಗ ತಾಯಿ ಯಾರಿಗಿ ಹೇಳಬೇಡ ಈ ಮಾತ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ  || ಗೀ ||          ಚೌಕ : ೪
ಯಾರಿಗಿ ಹೇಳಬೇಡ ಉಸಲ ನೀನು ಬಿಡಬ್ಯಾಡ
ನಾಳ ಸತ್ತ ಹೆಣ ಎಲ್ಲಾರು ತರಂಗಾರ ಇಲ್ಲೀಗ
ಹೇಳಿ ಕೇಳಿ ಖಳಶ್ಯಾನ ಆ ಬಾಲಿಗ
ಅಕಿಸುಮ್ಮ ಹೋಗಲಿಲ್ಲ ಅಕಿನ ಮನಿಗ
ಬಾಳ ಸಿಟ್ಟ ಬಂದಿತು ಮಸುತಿ ಮುಂದೆ ಹೈದಾಳ
ಕೆಟ್ಟ ಕೆಟ್ಟ ಬೈಗುಳ ಬೈತಾಳ ಅವಸರನ್ಯಾಗ  || ಗೀ  ||
ಊರಾನ ತುಕಡಿ ತಿಂತಿದಿ ಮಳ ಗಡ್ಡ ಬಿಟ್ಟಿದಿ
ನೀ ಸುಮನೆ ಬಿದ್ದಿದೆಲ್ಲೋ ನಮ್ಮ ಊರಾಗ
ಪುಣ್ಯ ಬರಲಿ ಸಣ್ಣ ಮಹಿಬೂಬಗ
ಅವನೇ ಎಬ್ಬಶ್ಯಾನ ನನ್ನ ಮಗನೀಗ
ತಂದಿ ಕೇಳಿದ ಕರಕರ ಹಲ್ಲ ತಿಂದಿದ
ನಾ ಬಟ್ಟೆ ಇಡಬಾರದೆಂದ ಮೈಬ್ಯಾಗ  || ಗೀ ||
ತೊಗಲ ಬಾರಕೋಲ ಹಿಡಕಂಡಾನ ಹೊಡಿಲಾಕ ಹೊಂಟಾನ
ದೂರಿಂದೆ ನೋಡಿದಾನೋ ಬರುವ ತಂದಿಗ
ನಾರಿ ಹೋಗಿ ಹೇಳ್ಯಾಳಪ್ಪ ಊರಾಗ
ನಮ್ಮ ತಂದಿ ಸಿಟ್ಟ ಬಾಳ ಜಗದಾಗ
ಗೆಳಿಯರಿಗಿ ಕರದಾನ ಮಹಿಬೂಬ ಸುಬಾನಿ ಅಂತಾನ
ಯಾರು ಸಿಗಬ್ಯಾಡ್ರೋ ನಮ್ಮ ತಂದಿ ಕಯ್ಯಾಗ  || ಗೀ ||
ಎಲ್ಲರು ಬಿಟ್ಟು ಚಟ್ಟ ಅಡವ್ಯಾಗ ಓಡ್ಲಾಕತ್ರು
ಮಹಿಬೂಬ ಮಾತಾಡಿಸತಾನ ದೊಡ್ಡ ಗುರುಗಳಿಗ
ನೀವರೆ ಅಡಕ ಮಾಡಿ ತೋರ‍್ರೋ ಹೊಟ್ಯಾಗ
ನಮ್ಮ ತಂದಿ ಹೊಡಿಲಾಕ ಬೆನ್ನ ಹತ್ಯಾನ್ರೋ ನಮ್ಮಗ
ಗಿಡ ಸಹಿತ ಮಾತಾಡತಾವ ನಿಮ್ಮ ತಂದಿ ಸಿಟ್ಟಿಕೆಟ್ಟ
ನೆದರ ಎತ್ತಿ ನೋಡಿದರ ಸುಟ್ಟ ಬೂದಿ ಆತೆವ ಆವಾಗ  || ಗೀ ||
ಅಲ್ಲಿಂದ ಬಿಟ್ಟ ಹೋಗಿ ಸ್ಮಶಾನದಾನ ನಿಂತಾಗ
ಕೂಗಿ ಕರಿಯತಾನ ಸತ್ತ ಹೆಣಗಳಿಗ
ಸುಮನೆ ಯಾಕ ಕೂತಿರೋ ಖಂಡಗ ಮಣ್ಣಗ
ನಮ್ಮ ತಂದಿ ಹೊಡಿಲಾಕ ಹತ್ತ್ಯಾನೋ ನನಗ
ನೀವೆಲ್ಲರು ಬರಬೇಕು ನನ್ನಂಗ ರೂಪ ತರಬೇಕು
ಯಾರಿಗಂತ ಹೊಡಿತಾನ ಇಷ್ಟ ಮಂದ್ಯಾಗ  || ಗೀ ||
ಮಹಿಬೂಬನ ದನಿ ಕೇಳಿ ಒಂದೊಂದ ಹೆಣ ಬರ ಬರಲ್ಲಾಕತ್ತವು
ನೂರಾರ ಹೆಣ ಗಾಳಿಗೆದ್ದವು ಆಗಿಂದಾಗ
ತಂದಿ ಓಡಿ ಬಂದಾನ ಸನಿಗ |
ಏನು ಎಲ್ಲರ ರೂಪ ಮಹಿಬೂಬನಂಗ
ಏರಿದ ಸಿಟ್ಟ ಇಳಿತು ಕೈಯಿಂದ ಬಾರಕೋಲ ಬಿತ್ತು
ನಾ ಯಾರಿಗಿಂತ ಹೊಡಿಲೆಂದ ಇಷ್ಟ ಮಂದ್ಯಾಗ  || ಗೀ ||
ದುಮಾಲಿ
ಐದು ಬೆರಳ ಹಚ್ಚೋದಿಲ್ಲ  |
ನಿನಗೆ ನಾನು ಹೊಡಿಯೋದಿಲ್ಲ || ಗೀ ||
ಖರೆ ಮಹಿಬೂಬ ಯಾರಿದ್ರಿ ಬರ‍್ರೋ ಇದರಾಗ
ಖರೇ ಮಹಿಬೂಬ ಯಾರಿದ್ರಿ ಬರ‍್ರೋ ಇದರಾಗ  || ಗೀ ||
ಏರ
ಮಹಿಬೂಬ ಬಂದಾನ ತಂದಿ ಕಾಲಿಗಿ ಬಿದ್ದಾನ
ಆಶೀರ್ವಾದ ಮಾಡಿದಾನೋ ತನ್ನ ಮಗನಿಗೆ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ  || ಗೀ ||          ಚೌಕ : ೫
ತಂದಿ ಹೇಳತಾನ ಹಿಂತ ಕೆಲಸ ಮಾಡಬ್ಯಾಡ
ನಾಳಿಗಿ ಏನ ಉತ್ತರ ಕೊಡಲೋ ಕೈಲಾಸದಾಗ
ತಂದಿ ಮಗಾ ಕೂಡಿ ಹೊಂದಿ ಮನಿಗಿ ಹೊಂಟಾರ
ಎಲ್ಲಾ ಹೆಣಗಳು ಹೊಂಟಾವ ಅವರ ಬೆನ್ನಿಗ  || ಗೀ ||
ಮಹಿಬೂಬ ಹೊಳ್ಳಿ ನೋಡಿ ಹೆಣಗಳಿಗಿ ಅಂತಾನ
ನೀವೆಲ್ಲಿಗಿ ಹೊಂಟಿರಿ ಹೋಗ್ರೋ ನಿಮ ನಿಮ ಜಾ ಗೀಗ
ಅದರಾಗ ಬೆಂಕಿ ಹೆಣ ಅಂತಾದ ಮಹಿಬೂಬಗ
ಮತ್ಯಾಕ ಖಳುತೆಪ್ಪ ಖಂಡಗ ಮಣ್ಣಾಗ
ಪುಣ್ಯವಂತ ನಮಗ ಬೈಲಿಗಿ ತಗೆಂಗ ತೆಗದಿರಿ
ಹಿಂಗೆ ಬಿಡ್ರಿ ಇರತೀವಿ ನಾವು ಗಾಳಿಗ  || ಗೀ ||
ಅದರಾಗ ಕೇಳಿರೆಣ್ಣ ಮತ್ತೊಂದ ಹೆಣ ಅಂತಾದ
ನೀವು ತಾಸೆ ಅಪ್ಪಣೆ ಕೊಡ್ರಿ ಹೋಗಿ ಬರತಾ ಮನಿಗ
ನಾನು ಗಂಟ ಹೂಳಿ ಇಟ್ಟಿನೆಪ್ಪ ಎತ್ತಿನ ಕೊಟಗ್ಯಾಗ
ನಾ ಸಾಯೋ ಮುಂದ ಹೇಳಿಲ್ಲ ಹೆಂಡರ ಮಕ್ಕಳಿಗ
ಗಂಟ ತೋರಿಸಿ ಬರತಿನಿ ಮತ್ತ ಇಲ್ಲೆ ಇರತಿನಿ
ಮಹಿಬೂಬ ಅಂತಾನ ಹೆಣದ ಮಾತಿಗ  || ಗೀ ||
ನೀ ಇಟ್ಟ ಗಂಟ ಹೆಂಡರ ಮಕ್ಕಳಿಗಿ ಕೊಡತಿನಿ ಹೋಗೋ
ಸಮಾಧಾನ ಹೇಳಿದಾನೋ ಎಲ್ಲಾ ಹೆಣಗಳಿಗ
ನೀವು ಮತ್ತು ಬರಾಕತ್ರೋ ನಿಮ್ಮ ಕಾಲ ಬಂದಾಗ
ತಂದಿ ಮಗಾ ಕೂಡ್ಯಾರ ಹೊಂದಿ ಮನಿಗಿ ಹೊಂಟಾರ
ಚಿತ್ತಿಟ್ಟ ಕೇಳ್ರೋ ಮುಂದಿನ ಭಾಗ  || ಗೀ ||
ದುಮಾಲಿ
ಇದರಂತೆ ಮಹಿಬೂಬ ಸುಬಾನಿ ಚರಿತ್ರೆ ಹನ್ನೊಂದು ಸಂದ ಬರದಾದ
ಹೌದು ಬರದಾದ  || ಗೀ ||
ಇಲ್ಲಿಗಿ ಎರಡೆ ಸಂದ ಮುಗದಾವು ಒಂಬತ್ತು ಉಳದಾವೋ | ಒಂಬತ್ತು ಉಳದಾವೋ || ಗೀ ||
ಏರ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರಧೀರ ಮಹಿಬೂಬ ಶರಣ          ಚೌಕ :೬
ತಂದಿ ಮಗ ಕೂಡ್ಯಾರ ಹೊಂದಿ ಮನಿಗಿ ಹೊಂಟಾರು
ನಿನ್ನ ಸತ್ಯ ಇಷ್ಟಾದ ನನಕ ಹೆಚ್ಚಿಗ |
ಹಿಂತ ಕೆಲಸ ಮಾಡಬ್ಯಾಡೋ ನಿನ್ನ ಕೈಮ್ಯಾಗ
ತಂದಿ ಹೇಳತಾನ ಮಗನಿಗ
ಮುಂದ ಬರದರಾಗ ಮತ್ತೊಬ್ಬ ಶರಣ
ಬಂದ ಮಹಿಬೂಬನ ಜತಿಗ  || ಗೀ ||
ಜಿಂದಾ ಮದರಸಾಬ ಬಂದ ಬೆಟ್ಟಿಯಂಗಾದ
ಯಾಕ ಬಂದಿರಿ ಶರಣರೆ ಇಲ್ಲಿಗ
ಮದರಸಾಬ ಹೇಳತಾನ ಮಹಿಬೂಬಗ
ನಾ ಆಟ ಆಡಲಾಕ ಬಂದಿನಿ ನಿನ್ನ ಜೋಡಿಗ
ಶರಣ ಶರಣರು ಕೂಡಿ ಆಟಂಗಾಡ್ಯಾರು
ಯಾವ ಆಟ ಆಡಲಾಕ ಬಂದಿದಿಲ್ಲಿಗ  || ಗೀ ||
ಜಿಂದಾ ಮದರಸಾಬ ಮಹಿಬೂಬಗ ಹೇಳತಾನ
ಕಣ್ಣ ಮುಚ್ಚಗಿ ಆಟ ಆಡೋಣ ಅಡವ್ಯಾಗ  || ಗೀ ||
ಯಾರ ಸೋಲತಾರ ಯಾರ ಗೆದಿಯತಾರ
ಕಣ್ಣ ಮುಚ್ಚಿಗಿ ಆಟ ಆಡೋಣ ಅಡವ್ಯಾಗ  || ಗೀ ||
ಆಗ ಮಹಿಬೂಬ ಶರಣ ಅಂತಾನ ಬ್ಯಾಡ್ಯಾರಂತಾರ ನಡಿರಿ
ಬಯಲು ಅಡವಿಯಲ್ಲಿ ಆಟ ಹೂಡಿರಿ |
ಮೊದಲು ಕಣ್ಣುಮುಚ್ಚಿ ಖರೆ ಮಾಡಿರಿ  || ಗೀ ||
ಮಹಿಬೂಬ ಸುಬಾನಿ ಅಂತಾನ ನಾನೆ ಮುಚಗೋತಿನಿ
ನಿವೇ ಹೋಗಿ ಅಡಗಿರಿ ಬೇಕಾದ ಜಾಗ  || ಗೀ ||
ಮಹಿಬೂಬಸಾಬ ಕಣ್ಣ ಮುಚ್ಚಿದ
ಮದರಸಾಬ ಓಡಿ ನಡಿದ
ನಾ ಎಲ್ಲಿ ಹೋಗಿ ಅಡಗಲೆಂದ ಜಾಗದಾಗ  || ಗೀ ||
ದುಮಾಲಿ
ಅರಿವುಳ್ಳ ಶರಣರಿಗಿ ಗುರ್ತೆ ಇರತಾದ
ಸೀದಾ ಹೋಗಿ ನಿಂತಿದಾನೋ ಗೋಧಿ ಹೊಲದಾಗ  || ಗೀ ||
ಇಲ್ಲೆ ಅಡಗ್ಯಾನ ಯಾವ ತನ್ಯಾಗ  || ಗೀ ||
ಮದರಸಾಬ ಅಡಗಿದ ತೆನಿ ಮಹಿಬೂಬಸಾಬ ಕೈಯಾಗ ಹಿಡಿದ
ಉಗರಚುರ್ಚಿ ಒಂದಕಾಳ ತೆಗೆದಾಗ ಹೊರಗ || ತೆಗದಾನ ಹೊರಗ  || ಗೀ ||
ಗೋಧಿಕಾಳ ಹೊರಗ ತೆಗೆದಾಗ | ಜಿಂದಾಮದರಸಾಬ ಇದ್ದ ಅದೇಕಾಳನ್ಯಾಗ  || ಗೀ ||
ಏರ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ  || ಗೀ ||          ಚೌಕ : ೭
ಗೋಧಿಕಾಳ ಮೊದಲ ಗುಂಡ ಇದ್ದವರೆಣ್ಣ
ಉಗರ ಒತ್ತದಲ್ಲೆ ಕಚ್ಚ ಬಿದ್ದಾದ ಗೋಧಿಗಿ
ಮಹಿಬೂಬ ಸುಬಾನಿ ಉಗರ ಒತ್ತಿ ಕಚ್ಚಹಾಯ್ದ
ಇನ್ನಾವರಿಗಿ ಕಚ್ಚ ಅದಾರಿ ಗೋಧಿ ಕಾಳಿಗ
ನಿನ್ನ ಆಟ ಮುಗದಂಗಾಯ್ತು ನಂದೆ ಉಳಿತರೆಣ್ಣ
ನೀ ಕಣ್ಣ ಮುಚಗೋ ಅಂದ ನನ್ನಂಗ  || ಗೀ ||
ಮದರಸಾಬ ಹೋಗಿ ಕಣ್ಣ ಮುಚಗೊಂಡ ನಿಂತ
ನಾ ಹೋಗಿ ಅಡಗಲೇನ ಅಂದ ಮ್ಯಾದ್ಯಾಗ
ದೂರ ಹೋಗಬಾರದು ನಾನು ಅಡವ್ಯಾಗ
ಇಂವ ಹೈರಾಣಕ ಬೀಳತಾನ ಬಿಸಲಾಗ
ಮಹಿಬೂಬ ಸುಬಾನಿ ಎಲ್ಲಿ ಕಂಟ್ಯಾಗ ಅಡಗಲಿಲ್ಲ
ಅಲ್ಲೆ ಹಾರಿಕುಂತ ಅವನ ಕಣ್ಣ ರೆಂವ್ಯಾಗ  || ಗೀ ||
ಕಣ್ಣ ರೆಂವ್ಯಾಗ ಕೂತಾನ ಕಣ್ಣ ತೆರಿ ಅಂದಾನ
ಕಣ್ಣ ತೆರದು ಹುಡುಕತಾನ ಅಡವ್ಯಾಗ
ಕಂಟಿ ಕಮರಿ ಕಂಡಿದ್ದೆ ಜಾಗ |
ಮಹಿಬೂಬನ ಸುಳಿವೆ ಹತ್ತವಲ್ದು ಬಿಸಲಾಗ
ತಿರಗಿ ತಿರಗಿ ಬ್ಯಾಸತ್ತು ಗಿಡದ ನೆಳ್ಳಿಗಿ ಕುಂತ
ಎಲ್ಲಿ ಅಡಗಿ ಹೋಗ್ಯಾನೇನೋ ಯಾ ಜಾಗದಾಗ  || ಗೀ ||
ಜಿಂದಾ ಮದರಸಾಬ ಮಹಿಬೂಬಗ ಅಂತಾನ
ನಾ ಸೋತೆ ನೀನೆ ಗೆದ್ದಿ ಇದರಾಗ
ಎಲ್ಲಿ ಅಡಗಿದಿ ನನ್ನ ಎದರಿಗಿ ಬಾ ಅಂದ
ಅಲ್ಲೆ ಕುಂತಿದ ಅವನ ಕಣ್ಣ ರೆಂವ್ಯಾಗ
ಮಹಿಬೂಬ ಸಾಬ ಬಂದು ಎದರ ನಿಂತಾನ
ಈ ಇಬ್ಬರದು ಆಗಿತೋ ದರ್ಶನ  || ಗೀ ||
ದುಮಾಲಿ
ಸತ್ಯೆ ಶರಣರು ಇಂಥ ಆಟ ಆಡ್ಯಾರ ಹೌದು ಆಡ್ಯಾರ
ಇದು ಶರಣರು ಮಾಡಿದ ವರಣ  || ಗೀ ||
ಸತ್ತ  ಜೀವ ಪಡಸವರಿಗಿ ಸತ್ಪುರುಷರಂತಾರ ಅಂತವರಿಗಾ  || ಗೀ ||
ಏರ
ಅಂದಿದ್ದೆ ಆಗತ್ತಿತ್ತು ಅವರ ವಾಕ್ಯ ಹುಸಿ ಇಲ್ಲ
ಈವ ಆಶೀರ್ವಾದ ಮಾಡಿದಾನೋ ಮಹಿಬೂಬಗ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ || ಗೀ ||           ಚೌಕ : ೮
ಮುಂದ ಕೇಳ್ರಿ ಒಂದಿನ ಆಟ ಆಡತಿದ್ದ
ಅವನ ಚಂಡ ಹೋಗಿ ಬಡಿತು ಮುಪ್ಪನ ಮುದಕಿಗ |
ಮುದಕಿ ಬಯಿತಾಳ ಮಹಿಬೂಬಗ
ಎಷ್ಟ ಉರಿಯತಿದೋ ಊರಾಗ
ಹಣ್ಣ ಶರೀರ ನಿನ್ನ ಚಂಡ ಬಡಿದಾದ
ಹೊಡಿಲಾಕ ಓಡಿ ನಡಿದಾಳ ಮಹಿಬೂಬಗ  || ಗೀ ||
ಆವಾಗ ಮಹಿಬೂಬ ಮುದಕಿಗಿ ಅಂತಾನ
ತಾಯಿ ನೀನು ಹೊಡಿಬ್ಯಾಡ ನನಗ |
ಮಕ್ಕಳ ಇಲ್ಲ ನಿನ್ನ ಹೊಟ್ಟಿಗ
ಒಂದು ಮಗಾ ಕೊಡತಿನಿ ಹೋಗವ್ವ ಅಂದಾನು
ಇಟ್ಟ ಕೇಳಿ ಮುದಕಿ ಆಗ ಸಿಟ್ಟಿಗ ಬಂದಾಳ
ಮಗ ಹಡಿ ಅಂತೆನೋ ನನಗ ಮುದಕಿ ಆದಾಗ  || ಗೀ ||
ಮತ್ತ ಹೊಡಿಲಾಕ ಹೋಗ್ಯಾಳ ಮಹಿಬೂಬ ಅಂತಾನ
ಎರಡ ಮೂರ ಹಡಿ ಹೋಗ ನಿನ್ನ ಮನ್ಯಾಗ
ಯಾಕೋ ಮಹಿಬೂಬ ಸುಬಾನಿ ಗಮ್ಮತ ಹಚ್ಚಿದೆಂದು
ಮುದಕಿ ಸಿಟ್ಟಿಗಿ ಬಂದ್ಳೋ ಆವಾಗ
ಮುದಕಿ ಸಿಟ್ಟಾಗಿ ಬಂದಾಳ ಲಟ್ಟಬಡಗಿ ಹಿಡದಾಳ
ಹೊಡಿಲಾಕ ಹೋಗಿದಾಳೋ ಮಹಿಬೂಬಗ
ನಾಲ್ಕೈದು ಮಕ್ಕಳ ಆಗ್ಲಿ ಹೋಗವ್ವ ನಿನ್ನ ಮನ್ಯಾಗ
ಮತ್ತಿಷ್ಟು ಸಿಟ್ಟ ಬಂತೋ ಮುದಕಿಗ  || ಗೀ ||
ಅರವತ್ತು ವರ್ಷಿನವರು ಮಕ್ಕಳ್ಯಾಂಗ ಆಗತಾವ
ಒಳ್ಳೆ ಗಮ್ಮತ ಹಚ್ಚಿದ್ಯೋ ನಮಗ
ಮತ್ತ ಮಯಿಮ್ಯಾಲ ಹ್ವಾದಾಗ ಮಹಿಬೂಬ ಅಂತಾನ
ಹತ್ತ ಮಕ್ಕಳ ಹಡಿಹೋಗ ನಿನ್ನ ಮನ್ಯಾಗ  |
ಒಂದಲ್ಲ ಎರಡರಲ್ಲ ಹತ್ತ ಮಕ್ಕಳ ಹಡಿ ಅಂದ
ಬಾಳ ಸಿಟ್ಟ ಬಂದಿತರೆಣ್ಣ ಮುದಕಿಗ  || ಗೀ ||
ದುಮಾಲಿ
ಹತ್ತ ಬ್ಯಾಡ ತಾಯಿ ಹನ್ನೊಂದು ಮಕ್ಕಳ ಹಡಿಯೋ
ಇದರ ಮುಂದ ಇಲ್ಲ ಮನಿಗಿ ನಡಿಯೋ || ಗೀ ||
ಇದು ನನ್ನ ವಾಕ್ಯ ನಿನಗೆ ಹೇಳಿನಿ ಕಡಿಯೋ
ವರ್ಷಿಗಿ ಒಂದೊಂದು ಹಡಿಯೋ  || ಗೀ ||
ಏರ
ಏ ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ || ಗೀ ||           ಚೌಕ : ೯
ಮನಿಗಿ ಹೋಗ್ಯಾಳ ಮುದಕಿ ಮುದಕಗ ಹೇಳತಾಳ
ಸಣ್ಣ ಮಹಿಬೂಬ ಹಿಂಗ ಅಂದಾನ ನನಗ
ಚಿನ್ನ ಬ್ಯಾರೆ ಐತೋ ಇಬ್ಬರಿಗ
ಸತಿ ಪತಿಯೆಂದು ಏಕಾಂತ ಆಗ್ಯಾರ
ಖರೆ ವಯ್ಯಾದವರು ಇದ್ದಂಗ  || ಗೀ ||
ಮುಂದ ಕೇಳ್ರಿ ಒಂದ ಗಂಡಸ ಮಗ ಹುಟ್ತು
ಬಾಳ ಸಂತೋಷ ಆಯ್ತು ಅವರ ಮನದಾಗ
ಒಂದು ವರ್ಷದ ಕೂಸು ಐತು ಜವಳ ತಗಿಬೇಕ ಅನದರಾಗ
ಮತ್ತೊಂದು ಹೊಟ್ಟಿನಿಂತು ವರ್ಷದ ಒಳಗ  || ಗೀ ||
ನವಮಾಸ ತುಂಬಿ ಎರಡನೆ ಮಗ ಹಡದಾಳ
ಜವಳ ತೆಗಿವದು ಜೊತೆ ಹ್ಯಾಂಗ
ತಗಿಯಬೇಕು ಮುಂದಣಗಿಗಿ ಇಬ್ಬರಿಗ
ವರ್ಷ ತುಂಬದರಾಗ ಮತ್ತೊಂದು ಹೊಟ್ಟಿ ನಿಂತರೆಣ್ಣ
ಜವಳ ತೆಗಿವಲ್ದಾಗಲ್ದು ಅವರೀಗ  || ಗೀ ||
ಇನ್ನ ವರ್ಷಿಗಿ ಒಂದು ಹನ್ನೊಂದು ಮಕ್ಕಳ ಹಡದಾರ
ಆವಾಗ ಕಾರ್ಯ ಸಾವರ ಶ್ಯಾರ  || ಗೀ ||
ಮಕ್ಕಳ ಜಾವಳ ತೆಗಿಲಾಕ ಹನ್ನೊಂದು ಕುರಿ ಖರೀದಿ ಮಾಡ್ಯಾರ
ಜಾವಳ ಕಾರಣ ಆಯಿತೋ ತಯ್ಯಾರ |
ಹನ್ನೊಂದು ಜಂಡಾ ಹೊಲಿಸಿ ಹನ್ನೊಂದು ಮಕ್ಕಳಿಗಿ ಕೊಟ್ಟಾರ
ಒಂದೊಂದು ಕೊಟ್ಟಾರ ದೀನ ಹೊಡಕೋತ ದರಗಾಕ ನಡದಾರ  || ಗೀ ||
ಹನ್ನೊಂದು ದೀಪ ಹಚ್ಚಿ ಹನ್ನೊಂದು ಮಕ್ಕಳ ಜವಳ ತೆಗದಾರಾ
ಅಂದೇ ಮಹಿಬೂಬನ ಗ್ಯಾರವಿ ಮಾಡ್ಯಾರ
ಜವಳ ತೆಗೆದು ಜಂಡಾ ಏರಿಸಿ ಹನ್ನೊಂದು ದೀಪ ಹಚ್ಯಾರ ದರಗಾದೊಳಗ
ಮಹೀಬೂಬ ಸುಬಾನಿ ಗ್ಯಾರವಿ ಹುಟ್ಟೀತ ಆವಾಗ
ಶರಣರ ಮಹತ್ವ ನಮಗ್ಯಾಂಗ ತಿಳಿತಾದ
ಬ್ಯಾರೆ ಇರತಾದ ಶರಣರ ಮಾರ್ಗ  || ಗೀ ||
ಹನ್ನೊಂದು ದೀಪ ಹಚ್ಚಿ ಗ್ಯಾರವಿ ಮಾಡಿಬಂದ್ರು
ಮಹಿಬೂಬ ಸುಬಾನಿ ಗ್ಯಾರವಿ ನಡದಾದ ಅಂದಿಗಿಂದಿಗ
ಶರಣರ ವರ್ಣ ಇನಾ ಮಾಡಬೇಕಾದರ
ಒಂದೇ ನಾಲಗಿಲಿ ತೀರದು ಮಹಿಬೂಬನ ಸ್ವರಣ
ಅಂದಿದೆ ಆಗತಿತ್ತು ನುಡಿದಂಗೆ ನಡಿತಿದ್ದ
ಸತ್ಯ ಶರಣ ಅನಿಸಿದಾಗ ಜಗದಾಗ  || ಗೀ ||
ನಡಾ ನುಡಿ ತೊಡಿ ಶುದ್ಧ ಬೇಕರೆಣ್ಣ
ಖರೆ ದೇವರೊಲಿತಾನ ಅಂತವರಿಗ |
ಧರಣಿ ಮ್ಯಾಲ ಬಾಳ ಮಂದಿ ಶರಣರ ಹಾರ
ಒಬ್ಬರಕಿನ್ನ ಒಬ್ರು ಹೆಚ್ಚಿಗ |
ಎಲ್ಲರಕಿನ್ನ ಬಲ್ಲಿದಾಂವ ಮಹಿಬೂಬ ಶರಣ ಹಾನ ಜಗದಾಗ  || ಗೀ ||
ದುಮಾಲಿ
ಮಹಿಬೂಬನ ಮ್ಯಾಲ ಭಕ್ತಿಯಿಟ್ಟು ಸದೋ ಕಾಲ ನೀವು ನಡಿರಿ
ಅವನ ಸೇವಾದಲ್ಲಿ ನೀವು ದುಡಿರಿ  || ಗೀ ||
ಹುಟ್ಟಿ ಬರಲಾಕ ಹುಲ್ಲಿನ ಬೀಜ ಅಲ್ಲ ಇದೇ ಜಲ್ಮ ಕಡಿರಿ |
ಇದರೊಳಗೆ ಬೇಕಾದ್ದು ಪಡಿರಿ  || ಗೀ ||
ನಾ ಯಾರೆಂಬುದು ತಿಳಿದರ ಸಿಗತಾದ ಸ್ವರ್ಗದ ಸಿಡಿರಿ
ಅಜ್ಞಾನದೊಳಗ ನೀವು ನಡಿರಿ  || ಗೀ ||
ಏರ
ಧರುಣಿಯೊಳಗೆ ನಾವು ವರವೀಶನಾರೆ,
ಚಿತ್ತವಿಟ್ಟು ಕೇಳಿರೆಣ್ಣ
ದೇಶದೊಳಗ ನಮ್ಮ ವಾಸುಳ್ಳ ಬಿದನೂರ
ಶರಣು ಬಸಯ್ಯ ಒಂದು ಮಾಡ್ಯಾರ ಗಾನ
ಪರಮೇಶ್ವರನ ಪ್ರೇಮದ ಪುತ್ರ ಅನಿಸಿದ
ವೀರ ಧೀರ ಮಹಿಬೂಬ ಶರಣ  || ಗೀ ||          ಚೌಕ : ೧೦
ಚಾರಿತ್ರಿಕ ಲಾವಣಿಗಳು: ೮. ೨. ಮಹಿಬೂಬ ಸುಬಾನಿ
ಮಹಿಬೂಬ ಸುಬಾನಿ ಚರಿತ್ರ ಹೇಳಬೇಕಾದರ
ಒಂದೇ ನಾಲಗಿಲಿ ತೀರದು ಶರಣ ಗಾನ  ||
ಮಹಿಬೂಬ ಸುಬಾನಿಗಿ ಹರಕಿ ಬೇಡಿದ
ಧನವಂತನಿದ್ದ ಒಬ್ಬ ಸಾಹುಕಾರ  ||
ಬೆಳ್ಳಿ ಬಂಗಾರ ದೇವರ ಮಸ್ತ ಕೊಟ್ಟು ಮರತಿದ್ದ
ಅವರ ಹೊಟ್ಟಿಲೆ ಇದ್ದಿರಲ್ಲ ಒಬ್ಬ ಪುತ್ತರ  ||
ಏಸೋ ದೇವರಿಗಿ ಹರಕಿ ಬೇಡಿದಾರ
ಮಗ ಹುಟ್ಟಿದ್ದಿಲ್ಲ ಎಂತದ್ದು ಅವರ ಹಣಿಬಾರ  ||
ಅರವತ್ತು ವರ್ಷಿನ ವಯ್ಯಾದವರು
ಒಂದಿನ ಮಾತಾಡತಾರ ವಿಚಾರ  ||
ಸತಿ ಪತಿ ಕೇಳ್ರಿ ಇಬ್ಬರ
ನಮ್ಮ ಊರಾಗೆ ಹಣ ಮಹಿಬೂಬ ಶರಣರ  ||
ಇಬ್ಬರು ಹೋಗ್ಯಾರ ಭೇಟ್ಟಿ ಆಗ್ಯಾರ
ನಮ್ಮ ಹೊಟ್ಟಿಲೆ ಇಲ್ರಿ ಒಂದು ಪುತ್ತರ ||
ಮಹಿಬೂಬ ದುಬಾನಿ ಅಂತಾನ ಕೊಡಾಂವ ಬ್ಯಾರೆ ಹನಾ
ಭಾವ ಭಕ್ತಿ ಇರಲಿ ನಿಮ್ಮ ನಿರ್ಧಾರ  ||
ಒಂದು ವರ್ಷದ ತುಂಬದರಾಗೆ ಹುಟ್ಟತಾದ ಒಂದು ಗಂಡ ಪುತ್ತರ
ಇಷ್ಟ ಕೇಳಿ ಸತಿ ಪತಿ ಮಗಿಗಿ ಬಂದಾರ  ||
ಅವಸರಲೆ ಅಂತಾರ ಗಂಡ ಕೂಸ ಹುಟ್ಟಿದರ
ಮಗನ ತೂಕ ಕೊಡತಿನಿ ಬಂಗಾರ  ||
ದುಮಾಲಿ
ವರ್ಷ ತುಂಬದರಾಗ ಗಂಡಸ ಮಗ ಹುಟ್ಯಾನ ಹೌದು ಹುಟ್ಯಾನ
ತಾಯಿಗ್ ಹಿಗ್ಗ ಆಗ್ಯಾದ  || ಗೀ ||
ಮುಂದ ಮಗಾ ಹುಟ್ಟಿದ ಮ್ಯಾಗ ಸಾವುಕಾರಗ ಚಿಂತಿ ಆಗ್ಯಾದ ಹೌದು ಆಗ್ಯಾದ  ||
ಕುರಸಲ್ಯಾ ಮಕ್ಕಳ ಕಾಲಾಗ ಎಲ್ಲಾ ಬಂಗಾರ ಹೋಗತಾದ  || ಗೀ ||
ಇಂದ ಕೊಡಬೇಕು ನಾವು ನಾಳಿಗಿ ಕೊಡಬೇಕು ಎಂದು
ಆರು ತಿಂಗಳು ದಿನಾ ಹೋದಾವು ಆವಾಗ  |
ಕೂಸೆ ಬಿರಸ ಆಯಿತು ಮನಿಯೊಳಗ
ಮಹಿಬೂಬ ಸುಬಾನಿ ಕಣ್ಣ ತೆರದ ಒಂದಿನ ಆವಾಗ
ಫಕೀರನ ವೇಷ ತಾಳಿ ಸಾವುಕಾರನ ಮನಿಗಿ ಬಂದ
ಸ್ವಲ್ಪ ನಿಗಾ ಎತ್ತಿ ನೋಡಿದಾನೋ ಕೂಸಿನ ಮ್ಯಾಗ
ಮಹಿಬೂಬ ಸುಬಾನಿ ನಿಗಾ ಕೂಸಿನ ಮ್ಯಾಲ ಬಿದ್ದಾದ
ತೊಟ್ಟಿಲಾನ ಕೂಸ ಹಾರಿ ಬಿದ್ದಾದ ಹೊರಗ
ಮುಂದೆ ಪ್ರಾಣ ಹೋಯಿತು ಒಂದೇ ಏಟಿಗ ||
ದುಃಖ ಮಾಡತಾರ ಆವಾಗ
ಕೊಟ್ಟಿದಿ ದೇವರ ಕಸಕೊಂಡೆ ಹ್ವಾದಿ
ಹೇಳದು ಮುಂದ ಇನ್ನ ಯಾರಿಗ
ಅತ್ತರ ಕದರಾರ ಮಣ್ಣ ಮಾಡಿಬಂದಾರ
ಮರದಿವಸ ಮಹಿಬೂಬ ಮತ್ತ ಬಂದ ಅಲ್ಲಿಗ
ಭೀಕ್ಷ ನೀಡರೆಂತ ಅಂದ ನಿಂತ ಬಾಗಲಾಗ
ಸಾವಕಾರ ಕುತ್ತಿದ ಬಳೆ ದುಃಖಿನ ಒಳಗೆ
ಬಂಗಾರರಿತ ಮಗನಿಗಿ ಒಯ್ದು ಮಣ್ಣಾಗ ಇಟ್ಟಿದಿ
ಯಾರ ಭಿಕ್ಷಾ ನೀಡಬಕು ತಂದ ನಿನಗ  || ಗೀ ||
ನಮದ ನಮಗಾಗ್ಯಾದ ಮುಂದಿನ ಮನಿಗಿ ಹೋಗಂದ
ಮಹಿಬೂಬ ಸುಬಾನಿ ಕೇಳತಾನ ಸಾವಕಾರಗ
ಹಂತದೇನ ಜಡ್ಡ ಆಗಿತ ನಿನ್ನ ಮಗನೀಗ
ನೀವು ಮಣ್ಣಾಗಯಾಕ ಇಟ್ರಿ ಬಂಗಾದಂತ ಮಗನಿಗ
ಈಗ ಬರುವಾಗ ನಾ ಸ್ಮಶಾನದದಂದೆ ಬಂದಿನಿ
ಒಂದು ಸಣ್ಣ ಕೂಸ ಆಡಳಾದ ಕುಣಿತಗ್ಗನ್ಯಾಗ ||
ಸಾವಕಾರ ಸಿಟ್ಟಿಗಿ ಬಂದಾನ ಫಕೀರಗ ಬಯ್ತಾನ
ಚಲ್ಲಾಟ ಆಗ್ಯಾದೇನೋ ಮಗಾ ಸತ್ತಾಗ
ಸುಳ್ಳಂತು ಹೇಳೋದಿಲ್ರಿ ಸಾವಕಾರ ನಿನಗ
ಇದು ಖರೆ ಸುಳ್ಳ ನಡಿರಿ ನನ್ನ ಜೊತಿ ನೋಡಿಗ ||
ದುಮಾಲಿ
ಮಹಿಬೂಬ ಸುಬಾನಿ ಸಾವಕಾರ ಕೂಡಿಹೋಗ್ಯಾರ
ಹೋಗಿ ನಿಂತಾರ ಆತನ ಶವದಾಗ
ಖರೆನೆ ಕೂಡ ಕುಣಿ ತಗ್ಗನ್ಯಾಗ ಅಳತಿತ್ತು
ಸಾವಕಾರ ಮಣ್ಣ ತೆಗೆದು ನೋಡ್ಯಾನಾವಾಗ
ಧನ್ಯ ಧನ್ಯ ಅಂತಾನಾವಾಗ
ಮಹಿಬೂಬ ಶರಣ ಇವನೆ ಜಗದಾಗದ
ನಿನ್ನ ಹರಕಿ ನಾನು ಕೊಡತಿನಿ ನಡಿರಿ
ಮಹಿಬೂಬ ಗುರುವಿಗಿ ಕರದಾರಾಗ  || ಗೀ ||
ಚಾರಿತ್ರಿಕ ಲಾವಣಿಗಳು: ೯. ಮುರಲಿಧರ
ಹರನೆ ನಿನ್ನ ನಾಮಸ್ಮರಣೆ ಮುರಿಯಲಾರೆನು ಕರುಣಿಸೋ ಕಂಬು ಕಂದರಾ |
ನಿಮ್ಮ ಚರಣಕ ಎರಗುವೆ ಧರಾ ದ್ವಾರಕ ನಗರ ಅಳುವ ಧೀರ
ವಾಸುದೇವ ದೇವಕಿ ಸುತ ಮುರಲಿ ಧರಾ  || ಗೀ  ಗೀ ||
ಸಾಂಬನೆಂದು ತುಸು ಹಂಬಲಿಸಿದರೆ ನಂಬಿ ಕೊಡಾಂವ ನೀ ವರಾ
ಪ್ರತಿಬಿಂಬ ನಿಮ್ಮ ಹೆಸರ ಗೋಕುಲದೊಳು ಗೋಪಾಲ ಕೃಷ್ಣ
ಗೋವರ್ಧನ ಅಂದಿರು ಸುರ ನರಾ  || ಗೀ  ಗೀ ||
ಸೋಳಾ ಸಹಸ್ರ ಗೋಪಿಯರಿಗಿ ಆಳಿದಿ ಸಾಕ್ಷಾತ್ ಪರಮೇಶ್ವರ |
ಲಕ್ಷ್ಮೀ ಪತಿಯನ ಹರಾ ಗರು ಬಂದವರ ಸಿರ
ಹರಿಯೋ ಸಲುವಾಗಿ ತಾಳಿಕೊಂಡಿದಿ ದಶ ಔತಾರ  || ಗೀ  ಗೀ ||
ದುಮಾಲಿ
ಬೈರ ಬಂದಿತು ಬ್ರಹ್ಮನಲಿ ಬೇರೆ ನಿನ ಲೀಲಿ |
ಆತನ ತೆಲಿ ಗುಪ್ತದಲಿ ಎರಡು ಹೋಳು ಮಾಡಿದಿ  || ಗೀ  ಗೀ ||
ಗರು ಬಂದಿತು ಗಿರಿ ರಾಜ್ಯಾಗ ಸುರವಿಗಿ
ಕೂರ್ಮ ಅವತಾರ ತಾಳಿ ಮಹಾ ಮೇರು ಪರ್ವತ ಎತ್ತಿ ಹಿಡದಿ  ||  ಗೀ  ಗೀ  ||
ಸೊಕ್ಕ ಬರುವ ರಕ್ಕಸರಿಗಿ ನೀರು ಸುದರ್ಶನ ಎಂಬೋ ಚಕ್ರ ಪಿಡಿದು
ದಿಕ್ಕರಿಸಿ ಕಕ್ಕಸ ಬಿಡಿಸಿ ಮುಕ್ಕಣ್ಣ ಮುರಹರಿ ಎನಿಸಿದಿ  || ಗೀ  ಗೀ  ||
ವರಹ ಔತಾರ ತಾಳಿ ನರಕಾಸುರ ಕಟ್ಟಿದ ಕೋಟೆ ಒಡೆದು
ಒಂದು ಏಟಿಗಿ ಆತನ ಹೊಡದಿ ||
ನರಸಿಂಹನ ಔತಾರ ತಾಳಿ ಹಿರೆಣ್ಣಕ ಶಪ್ಪುವಿನ ಹೊಟ್ಟೆ ಸೀಳಿ
ಕರಳ ಕೊರಳಿಗಿ ಹಾಯ್‌ಕೊಂಡು ಆತನ ರಕ್ತ ಕುಡದಿ
ವಾಯುದೇವನ ಔತಾರ ತಾಳಿ ಮೂರು ಪಾದದ ಅಳತಿ
ಭೂಮಿ ಬೇಡಿ ಬಲಿ ಚಕ್ರವರ್ತಿಗಿ ಪಾತಾಳಕ ಮೆಟ್ಟಿ ನೀ ತುಳದಿ  || ಗೀ  ಗೀ ||
ಏರ
ರಾಮನ ಔತಾರ ತಾಳಿ ನಾರಾಯಣ ರಾವಣ ಮಾಡಿರಿ ಸಂಹಾರ
ಮೂ ಜಗದೊಳು ನಿನ್ನ ಹೆಸರ | ದ್ವಾರಕ ನಗರ ಆಳೋ ಧೀರ
ವಾಸುದೇವ ದೇವಕಿ ಉದರದೊಳು ಜನಿಸಿದರಾ  || ಗೀ  ಗೀ ||        ಚೌಕ : ೧
ಅಂಜನಿ ಸುತನಿಗಿ ಆಶ್ರಯ ಕೊಟ್ಟು ಸೇತುವೆ ಕಟ್ಟಿಸಿದಿ ತತ್ಕಾಲ
ಲಂಕಾದ ಸುತ್ತ ಇಟ್ಟಿ ಕಾವಲ |
ರಾವಣನ ಅಷ್ಟ ಐಶ್ವರ್ಯ ಸುಟ್ಟು ಮಾಡಿದಿ ನಿಕಾಲ  || ಗೀ  ಗೀ ||
ಅಪರಾಧ ರಕ್ಷಕ ತ್ರಿಪುರ ಸಂಹಾರ ರೌದ್ರ ಅವತಾರ ಕೇವಲ
ನೀ ತೊಟ್ಟು ನಿಂತಿ ಅಕೇಲ |
ತ್ರಿಪುರ ದೈತ್ಯರನ ಮುಳಗಸಿ ಇಟ್ಟಿದಿ ಸತ್ಯದಿ ನಿತ್ಯ ನಿರ್ಮಲ  || ಗೀ  ಗೀ ||
ಮಾವ ಕೌಂಸನ ವಂಶ ನಿರ್ವಂಶ ಮಾಡಿದಿ ಶ್ರೇಷ್ಠ ಕೌಂಸ ಬಲರಾಮ ಬಲ
ಖಾಸ ಅಣ್ಣ ಖಬರ ಇಡಲಿಲ್ಲ ||
ಕುರುಕ್ಷೇತ್ರದಲಿ ಕೌರವರ ಮಾಡಿಟ್ಟಿದಿ ನಿಷ್ಪಲ ||  ಗೀ  ಗೀ ||
ದುಮಾಲಿ
ಮೃಢ ಮುರ ಹರಿಯೇ | ಜಗದ ಒಡಿಯೇ |
ಆ ಬಡು ಪಾಂಡವರ ಧೃಡಕ ಮೆಚ್ಚಿ
ಘಡನೆ ಬಂದು ಅವರ ಮನಿಯಾಗ ಆಳಾಗಿ ದುಡದಿ |
ಆ ಪಾಂಡವರ ಪೈಕಿ ಪಾರ್ಥನಿಗೆ ನೀ ಮೆಚ್ಚಿ
ಪಾಸು ಪತಾಸ್ತ್ರ ಎಂಬ ಬಾಣ ಕೊಟ್ಟು ಸ್ವಂತ ಸಾರಥಿಯಾಗಿ
ಛಪ್ಪನ್ನ ದೇಶದ ರಾಜರ ಕಡಿಂದ ಕಪ್ಪ ಕಾಣಿಕಿ ತಂದಿ ||
ಆ ಚಕ್ರ ಬಿಂಬದಲ್ಲಿ ಸೂರ್ಯ ನಾರಾಯಣಗ ಚಕ್ರವೇರಿಸಿ
ಪಾರ್ಥನ ಪ್ರಾಣ ಹೋಗು ವಂಥದು ಉಳಿಸಿ
ಜೈದ್ರಥನ ವದಾ ಮಾಡಿಸಿ ಸುಟ್ಟು ಧನ ಮಾಡಿದಿ  ||  ಗೀ  ಗೀ ||
ರತ್ನಾಪುರ ಪಟ್ಟಣಕ ಹೋಗಿ ಮಯೂರ ಧ್ವಜಾನ ಸೂತ
ತಾಮ್ರ ಧ್ವಜನ ಅರ್ಜುನ ಗೆದಿಯುವಂಗ ಮಾಡಸಿದಿ |
ಆ ತಾಮ್ರ ಧ್ವಜನ ಬಾವಕ ಮೆಚ್ಚಿ ಭಗವಂತ ನಿನ್ನ ಸೇವಕ
ಅರ್ಜುನನ ಮೂರ್ಛಿತಗೊಳಿಸಿದಿ ||
ಮಹತ್ತಿಕ ಪುರುಷ ಮೋರಚಿತ ಮಯೂರ
ಧ್ವಜಾನ ಮನಿಗೆ ಹೋಗಿ ಮಹಾರಾಯ
ಬಿಕ್ಷಾಂದೇಹಿ ಎಂದು ಅರ್ಧ ಶರೀರ ದಹನ ಆಗಿ ಬೇಡಿದಿ  ||  ಗೀ  ಗೀ ||
ಏರ
ಕುಂಟಲಾದಿಶ ಮೈಕುಂಟ ಪತಿ ನೀ
ಕೋಶದಿ ಅವನ ಶರೀರ ಮೆಚ್ಚಿ ಬಾವಕ ಕೊಟ್ಟಿದಿ ವರಾ ||
ದ್ವಾರಕಾ ನಗರ ಆಳೋ ಧೀರ
ವಾಸುದೇವ ದೇವಕಿ ಸುತ ಮುರಲಿಧರಾ  || ಗೀ  ಗೀ ||    ಚೌಕ : ೨
ದ್ರೌಪದರಾಜಾ ದ್ರೌಪದ ದೇವಿಗಿ ಪಾರ್ಥಗ ಕೊಡತಿನಿ ಅಂದಿದ
ಪೃಥ್ವಿಯೊಳು ಸ್ತುತಿ ಸಾರಿದ
ಪಾಂಡವರು ಅರಗಿನ ಮನ್ಯಾಗ ಮಡದಾರೆಂದು ಸುತ್ತ ಸುದ್ದಿ ಹರದಾ  || ಗೀ  ಗೀ ||
ಆ ವಾರ್ತೆ ಕೇಳಿ ಮಹಾ ಮಹಾರಾಜರೆಲ್ಲರೂ
ನೆರದಿದಾರು ಬಂದು ಬಂದ ಆಗ ಪಾಂಡವರಿಗಿತ್ತು ಕಟಬಂದ |
ಏಕ ಚಕ್ರದಿಂದ ತರಿಸಿ ಕೊಂಡಿರಿ ನಿನ್ನ ಕುಂಟಲಾಟ ಯಾರಿಗಿ ತಿಳಿದಾದ  || ಗೀ  ಗೀ ||
ಬಾಕಿ ರಾಜರಿಗಿ ಬಾಣ ಏಳಲಿಲ್ಲ ಕುಂತರು ಎದಿ ಒಡದ |
ಆಗ ಕರ್ಣ ಎದ್ದು ನಿಂತಿದ ಕರ್ಣ ಪರ್ಯಂತರ ಎತ್ತಿ ಹೊಡಿಯುವಾಗ
ಮೋಸಗೊಳಿಸಿದಿ ನೀ ಮುಕುಂದ  || ಗೀ  ಗೀ ||
ದುಮಾಲಿ
ಪಾರ್ಥ ಫಾಲ್ಗುಣ ಕಿರೀಟ ಧನಂಜಯ
ದಶನಾಮದ ಪೈಕಿ ಅರ್ಜುನಗ ಆಗ ಎಬ್ಬಿಸೀದಿ ||
ಆ ಕೊಪ್ಪರಿಗಿ ನೆರಳಾಗ ಜಪ್ಪಿಸಿ ನೋಡಿ
ಮುಚ್ಚಿ ಬಲಗಣ್ಣು ಉಚ್ಚಿ ಬಿದ್ದಿತೆಂದು
ಮೆಚ್ಚಿ ಸಾಹಸಿಕ ದ್ರೌಪದ ದೇವಿಗಿ
ಪಾರ್ಥಗ ನೀ ಕೊಡಸೀದಿ  || ಗೀ  ಗೀ ||
ಬಪ್ಪರೆ ಪಾರ್ಥ ಬಪ್ಪರೆ ಸಮರ್ಥನೆಂದು
ಬಂದರಾಜರು ಅವನ ಸ್ತುತಿ ಹೊಗಳಿರು
ಪಾಂಡವರಿಗಿ ಹೆಸರಿಗಿ ತಂದಿ  || ಗೀ  ಗೀ ||
ಮಹಾ ವಿಷ್ಣುವಿನ ಅವತಾರ ತಾಳಿದರು
ಎಂಬತ್ತು ಕೋಟಿ  ಜೀವರಾಶಿಗಳಿಗೆ
ತೃಪ್ತಿಗೊಳಿಸಿದಿ ಇಂತಹ ಅನೇಕ ಮಹತ್ವ ಮಾಡಿ
ಕಲಿಯುಗದೊಳು ಕಲಂಕಿ ಅವತಾರ ಧರಿಸಿ
ಬಹುದ್ಯಾ ವಿಠಲನೆಂದು ಅನಿಸೀದಿ
ಕೃಷ್ಣ ಅವತಾರ ಪರಮಾತ್ಮ ನೀರ ಪರಂಜ್ಯೋತಿ ನೀ
ಪರ ಹಿಂಸಕ ಪರ ರಕ್ಷಕ ನೀ |
ಇಂಥ ಸಹಸ್ರ ನಾಮ ಧರಿಸೀದಿ  || ಗೀ  ಗೀ ||
ಏರ
ಹರ ಹಮೋಶಾ ಹಿಂಗ ಹರದಾಸ ಮಹ್ಮದ
ಪಿಡಿದಿರು ಏನು ನಿಮ್ಮ ಚರಾ |
ಗುಪ್ತದಲಿ ಮಾಡು ಪರಿಹಾರ  || ಗೀ  ಗೀ ||      ಚೌಕ : ೨
ಚಾರಿತ್ರಿಕ ಲಾವಣಿಗಳು: ೧೦. ಜೋಗತಿ ಎಲ್ಲಮ್ಮ
ಜೋಗಾ ಮಾಡೋ ಜೋಗತ್ಯಾರೆಲ್ಲ ಜಗ ತಲಿಮ್ಯಾಲ ಹೊತ್ತು
ಜೋಗಯ್ಯ ಎಲ್ಲಮ್ಮನ ನಾಮ ಸ್ಮರಿಸುತ ಜೋಕಿಲೆ ಹೊಕ್ಕಾರ ||
ನಮ ಎಲ್ಲಿನೆ ಅಧಿಕೆಂದು ಬಾಯಿಲಿ ಬಲ್ಲಂಗ ಕೂಗತಾರ ||
ಮಾಯಿ ಪರಶುರಾಮನ ತಾಯಿಯೆಂದು ತಲಿ ತೂಗತಾರ ||
ದೇವರಿಗಿ ಇವರಿಗಿ ಬಿಟ್ಟ ಮೇಲೆ ದೇವರಂಗೆ ಇರಬೇಕು
ದೆವ್ವನಂಗೆ ದಬದಬ ಹಡಸಿ ದೆವ್ವನಂಗೆ ನಗತಾರ ||
ಈ ಭಂಡ ಸೂಳ್ಯಾರು ತುಂಡಿಗಾಗಿ ಬಾಗತಾರ || ಜೀ ||
ರೇಣುಕಾ ರಾಜನ ಮಗಳು ರೇಣಕಾ ದೇವಿ ಇದ್ದಳು
ರಾಜನ ಗ್ರಾಮ ದೇವತಿ ಹೆಸರ ಎಲ್ಲಮ್ಮ ಇಟ್ಟಾರ ||
ಪೂರ್ಣ ಬಾರಾ ವರ್ಷದ ಪ್ರಾಯ ಬಂದಿತು ಭರಪೂರಾ ||
ಅಕಿನ ದಿವ್ಯಾ ರೂಪ ಬೆಳಗಿದಂಗೆ ಕರ ಪೂರಾ ||
ಛಪ್ಪನ್ನ ದೇಶ ರಾಜಧಾನಿ ವೃತ್ತಿಲಿಂದ ತಿರಗಿದಾರ
ಛಪ್ಪನ್ನೆ ರೇಣುಕಿಗಿ ಕೊಟ್ಟು ಬಿಡಬೇಕೆಂದರಾ ||
ಎಂಥ ಸುಂದರ ಇದ್ದರೂ ಎಲ್ಲೆಂದೆ ತಗದಿಳು ತೊಂದರ  || ಜೀ ||
ರೇಣುಕಾ ಮಹಾರಾಜ ಮಗಳು ರೇಣುಕಾಗ ಕೇಳಿದಾನು
ಪೂರ್ಣ ಈ ಧುರಣಿಯೊಳು ಯಾರು ನಿರಥರಾ ||
ಅಂಥ ವೀರ ಶೂರ ಧೀರ ಪುರುಷ ನಿನಗ ಯಾರು ಗುರುಥರಾ  ||
ಝಟ್ಟನೆ ರೇಣುಕಿ ನುಡದಿದಾಳು ಅಷ್ಟದಿಕ್‌ಪಾಲರೊಳು
ಶ್ರೇಷ್ಠ ಜಮದಗ್ನಿ ಮುನಿ ಸೃಷ್ಟಿಗಿ ಕರಥರಾ ||
ಅವನಿಗಿ ಬಿಟ್ಟು ಮತ್ಯಾರಿಗಿ ವಲ್ಲ ಕರಸಿರಿ ತ್ವೊರಾ ||  ಜೀ ||
ದುಮಾಲಿ
ನೀ ರಾಜನಲ್ಲಿ ಆಗಿ ಪ್ರಕಟ ನುಡಿಬೇಡ ಕೆಟ್ಟ ||
ನಿನ್ನ ಅದೃಷ್ಟ ಕೇಳಿತು ನಾಳ ನಾ ನಿನಗ ಹೇಳುದಿಲ್ಲ ಬಹಳ  || ಜೀ ||
ರೇಣುಕಾ ತಂದಿಗಿ ಹೇಳಿಳು ಸ್ಪಷ್ಟ ಜನದಗ್ನಿಗಿ ಕೊಟ್ಟ ||
ಲಗ್ನ ಝಟಪಟ ಮಾಡಿಕೊಂಡು ಸರಳ ಹೇಳುತ ಕೂಡಬೇಡ ರಗಳ  || ಜೀ ||
ರೇಣುಕಾ ರಾಜ ಹೋಗಿದ ಹೊಂಟ ಜಮದಗ್ನಿ ಇದ್ದ ಬೆಟ್ಟ  ||
ಪುಟಸಲಿ ಹಾಕಿ ಮುಟ್ಟಾ ಮಗಿ ಮುಚ್ಯಾಳ ಕಂಡು ಅಂದ ಮಗಳು ಹುಚ್ಚ ಹಳಾ  || ಜೀ ||
ರೇಣುಕಾ ಮಹಾರಾಜ ಹೊರಗ ಕೈ ಮುಗಿದು ಅಂದಾನು ಮಹಾಕೀರ್ತಿ
ಜಗ ಭರಿತ ಜಮದಗ್ನಿಯವರಾ ||
ಒಳ್ಳೆ ಜಾಗೃತದಿಂದ ಕೇಳಿರೆಂದು ಹೇಳಿದ ಸಮಾಚಾರ ||
ನನ್ನ ಮಗಳು ನಿನಗ ಕೊಡಬೇಕೆಂದು ಬಂದಿನಿ ಮಹಾವೀರ ||
ದೇವರಿಗಿ ಇವರಿಗಿ ಬಿಟ್ಟ ಮೇಲೆ ದೇವರಂಗೆ ಇರಬೇಕು
ದೆವ್ವಿನಂಗ ದಬ ದಬ ಹಡಸಿ ದೆವ್ವಿನಂಗೆ ನಗತಾರ
ಈ ಭಂಡ ಸೂಳ್ಯಾರು ತುಂಡಿಗಾಗಿ ಕಂಡವರಿಗಿ ಬಾಗತಾರ || ಜೀ ||  ಚೌಕ: ೧
ಜಮದಗ್ನಿ ಮಹಾಯೋಗಿ ಅಂದ ರೇಣುಕಾ ಮಹಾರಾಜರಿಗಿ
ಮುಖ್ಯ ನಿನ್ನ ಮಗಳು ಕೇಳಬೇಕು ನಾ ಹೇಳಿದಂಗ ||
ಅವಳು ಹೇಳಿದಂಗ ಕೇಳೂದಕ ನಾ ಅಲ್ಲ ಮಂಗ ||
ಮೊದಲು ಮಾತಿಂದ ಕರಾರ ಹಿಂದಿಂದು ಲಗ್ನ ಆಗಲಿ, ಸಾಂಗ ಪಾಂಗ ||
ಕೂಡ ಅಂದ್ರ ಕೊಡಬೇಕು ಅಡಗಿ ಮಾಡ ಅಂದ್ರ ಮಾಡಬೇಕು
ಹೇಳಿದ ವ್ಯಾಳಿಗ ನಾ ಮಲಗಿಲ್ಲ ಅಂದಾಳು ಕರೆಸಿ ಕೇಳಿರಿ ಅವಳೀಗಿ  || ಜೀ ||
ರೇಣುಕಾ ರಾಜ ಮಗಳಿಗಿ ಕರಸಿದ ಖುಷಿ ಸಮಾಚಾರ ತಿಳಿಸಿದ
ರೇಣುಕಾ ದೇವಿ ಖುಷಿ ಮಾತಿಗಿ ಆಗಿಳು ಒಪ್ಪಿಗ ||
ನಾಳ ಗೋಳ ಆದಿತು ಹೇಳಿದರ ಕೇಳಾಂವ ತಪ್ಪಿಗ ||
ಹೇಳಿ ಕೇಳಿ ಮುಗದ ಹೋತು ಗಂಧರ್ವ ಲಗ್ನ ಮಾಡಿ ಮುಗಿಸಿತು
ರೇಣುಕಿಗಿ ಕರಕೊಂಡು ಬಂದ ತಾಂವಿದ್ದ ಅಡಿಗ ||
ಗುಡಿಸಲದೊಳು ಕರಸಿ ಗುರುಬೋಧ ಮಾಡಿದ ನುಡಿನುಡಿಗ  || ಜೀ ||
ಹಾವಿನ ಸಿಂಬಿ ಉಸುಕಿನ ಕೊಡಾ ಹೊತ್ತು ಖುಸಿ ಖುಸಿಲೆ
ದೌಡ ರಸ ಕಸವಿಲ್ಲದೆ ನೀರು ತರಬೇಕು ಹೋಗಿ ಹೊಳಿಗ ||
ವ್ಯಾಳ್ಯಾಗಳಿಯದೆ ತಿರಗಿ ಬರಬೇಕು ಬಹಳ ಮೇಳಿಗ ||
ಇದರಾಗ ಫೇರ ಬಿದ್ದರ ಗೋಳ ಬಂದ ಕುಂತಿತು ನಾಳಿಗ ||
ಜಮದಗ್ನಿ ಹೇಳಿದ ನಗುನಗುತ ರೇಣುಕಿ ನಡದಿಳು ಕೊಡ ಹೊತ್ತ ||
ವ್ಯಾಳ್ಯಾ ಬಂದು ಒದಗಿ ತರೆಣ್ಣ ಅಗದಿ ತಾಳಿಗಿ ||
ಗಂಡು ಹೆಣ್ಣು ಮೀನು ತಳಕ ಬಿದ್ದಿವು ತಮ್ಮ ಕಿಳ್ಳಿಗಿ  || ಜೀ ||
ರೇಣುಕಿ ನೋಡಿಳು ಮೀನಿನ ಆಟ ಕೊಡ ಅಲ್ಲೆ ಇಟ್ಟ ||
ಮನಿ ಕಡಿ ಕುದಿಬಿಟ್ಟು ಆಗಿದಾಳು ಬ್ರಷ್ಟ ನಾ ಎಂದು ಕೂಡೆನು ಹಿಂಗ ಕುಟ್ಟ || ಜೀ ||
ಅದರಾಗೆ ಟೈಮು ಆಗಿತು ಗಂಟ ಎದ್ದು ಝಟಪಟ ಕೊಡದ ಕಡಿ ಹೊಂಟ ||
ಸಿಂಬಿ ಹೋಗಿ ಹಾವಾಗಿ ನಿಂತು ಮುಟ್ಟ ಕಂಡು ರೇಣುಕಿ ಎದಿ ಅಂತು ಲಟ್ಟ || ಜೀ ||
ಕೊಡ ಹಿಡಿಯೋದು ನಡಸೀಳು ಖಡಿಪಟ ಉಸಕ ಆಗಿ ಬಿಟ್ಟ ||
ಬುಸಗರಿಯುತ ಹಾಂವ ನಡಸಿತು ಆಟ ರೇಣುಕಿ ಅಂದಿಳು ಬಂತ ಬಿಕ್ಕಟ್ಟ || ಜೀ ||
ಹೆಣ್ಣಿನ ಬಡಾಯಿ ಹಾಡುವಂತ ಬಾಡಿಗಿ ಮೂಗ್ಯಾರ ||
ಆ ವ್ಯಾಳ್ಯಾಕ ಮಹಾಗಾಂವ ಕಲಬುರ್ಗಿಯವರು ಎಲ್ಲಿ ಹೋಗ್ಯಾರ ||
ದೇವರಿಗಿ ಇವರಿಗಿ ಬಿಟ್ಟ ಮೇಲೆ ದೇವರಂಗೆ ಇರಬೇಕು
ದೆವ್ವಿನಂಗ ದಬದಬ ಹಡಸಿ ದೆವ್ವಿನಂಗ ನಗತಾರ ||
ಈ ದಂಡ ಸೂಳ್ಯಾರು ತುಂಡಿಗಾಗಿ ಕಂಡವರಿಗಿ ಬಾಗತಾರ  || ಜೀ ||             ಚೌಕ : ೨
ಇಳಿಯುತ ಬಂದಂಗ ತಿಳಿಯುತ ಬರತೈತಿ
ಅಳುತ ರೇಣುಕಿ ಮೆಲ್ಲಕ ಬಂದು ನಿಂತಿದಾಳು ಗಂಡನ ಎದರಿಗ ||
ಜಮದಗ್ನಿ ಮುನಿ ಕೇಳಿದಾನು ರೇಣುಕಿ ಚದರೀಗ ||
ಹಾವಿನ ಸಿಂಬಿ ಉಸಕಿನ ಕೊಡ ತಗೊಂಡು ಹೋಗಿದಿ ನೀರಿಗ ||
ಕೊಡ ಸಿಂಬಿ ಏನ ಆಯ್ತು ಘಡನೆ ಹೇಳೆಂದ ಮತ್ತ
ಎದಿ ಒಡದು ನಡಗುತ ಶರಗ ಹಾಕಿದಳು ಮಾರಿಗ ||
ಘೋರ ದುಖ ಮಾಡುತ ಹೇಳಿದಾಳು ಭರಿ ಭರಿಗ || ಜೀ ||
ಕೊಡ ಸಿಂಬಿ ತಗೊಂಡ ಪ್ರಿಯ ಹೊಳಿಗ ಹೋದ ಮಹಾರಾಯ
ಹೆಣ್ಣು ಗಂಡು ಮೀನು ಕುಟ್ಟಿ ಕುಂತಿವು ಸರಿಯಾಗಿ ||
ನಾ ಸ್ಪಷ್ಟ ನೋಡುತ ನಿಂತಿದೆನು ಅಲ್ಲೆ ಮರಿಗಿ ||
ಆಟ ಬಿಟ್ಟ ಮೇಲೆ ಕೊಡದ ಕಡಿಗೆ ಬಂದಿದೆ ತಿರಗಿ ||
ಸಿಂಬಿ ಹೋಗಿ ಹಾಂವ ಆತು ಕೊಡ ಒಡದು ಉಸಕ ಆತು
ಎದಿ ಧಸ್ಸೆಂದು ನಾ ಬಂದಿದೆನು ತಿರಗಿ ||
ಆ ಮೀನಿನ ಕುಟ್ಟೆದಾಟ ಇಷ್ಟ ಹಾಕಿತ ಗುದಮುರಗಿ || ಜೀ ||
ದುಮಾಲಿ
ಜಮದಗ್ನಿಗಿ ಬಂದಿತು ಕೋಪ || ಕಣ್ಣ ಮಾಡಿಕೆಪ್ಪ ||
ಕೊಟ್ಟಿದಾನು ಶಾಪ ಮಹಾರೋಗಿಯಾಗಿ ಹೋಗು ಎಂದಿದ ಇಲ್ಲಿಂದ ಸಾಗಿ || ಜೀ ||
ರೇಣುಕಿ ಮೈ ಆಗಿತು ದಪ್ಪ ಆಗಿಂದಾಗೆ ಕಪ್ಪ ||
ಬಂದ ಒದಗಿತು ತಪ್ಪ ಕಾಲಕ ಒದಗಿ ಏನ ಹೇಳದೈತಿ ಮಂದಿಗಿ || ಜೀ ||
ಹಿರೇ ಗುಡ್ಡಕ ಹೋಗಿದಾಳು ಝಪಝಪ || ಗೈಯುತ ಜಪ ||
ಜೋಗಮುನಿ ಭೂಪ || ಕೈಯಾಗ ಎರಗಿ ಆಗಿದು ಹೇಳಿಳು ಗುದಮುರಗಿ ||
ಜೋಗಯ್ಯ ಎಕ್ಕಯ್ಯ ಕುಡಿ ಮುನ್ನಿಪ || ಉದರಿಸು ಅಂದಿರು ಸರತಿಗಿ  || ಜೀ ||
ಏರ
ಮುಪ್ಪಿನ ಜಮದಗ್ನಿ ಮುನಿ ಪಾದೋದಕ ಮೇಲೆ ಚೆಲ್ಲಿದ
ಪೈಲೆದಂತೆ ಸ್ವರೂಪ ಆತು ಪಾಪ ನೀಗ್ಯಾರ ||
ಮುನಿ ಗುರುತ ಮರ್ತ್ಯೆದೊಳಿರಲೆಂದು
ಮೂವರು ಕೂಗ್ಯಾರ ಜೋಗಯ್ಯ ಎಕ್ಕಯ್ಯ ತಿರಗಿ
ಅದೆ ಗುಡ್ಡಕ ಹೋಗ್ಯಾರ  || ಜೀ ||
ದೇವರಿಗಿ ಇವರಿಗಿ ಬಿಟ್ಟ ಮೇಲೆ…     ಚೌಕ : ೩
ಜಮದಗ್ನಿ ರೇಣುಕಿ ಹೊಟ್ಟಿಯೊಳು ನಾಲ್ವರು ಮಕ್ಕಳು
ಹುಟ್ಟಿದಾರೂ ಮೊದಲಿನವನ ಹೆಸರು ಪರಶುರಾಮ ಇಟ್ಟಾರ ||
ಹಿಂದಿನ ಮೂವರ ಹೆಸರ ನಾಗೇಶಿಯವರಿಗಿ ಕೇಳತಿನಿ ಜರಾ ||
ತಿಳಿದರ ಹೇಳಿರಿ ತಿಳಿಯದಿದ್ದರ ಇಲ್ಲರಿ ತಕರಾರ
ಪರಶುರಾಮ ನಿತ್ಯೆ ಸತ್ಯೇಕ ಸಾಲಿಗಿ ಹೋಗತಿದ್ದ
ಕಾಮದೇನು ಇತ್ತು ಜಮದಗ್ನಿ ಹತ್ತಿರ ||
ಕಾರ್ತ್ಯವೀರ್ಯ ಅರ್ಜುನಗ ಗೊತ್ತಾಗಿತ್ತು ಸೂತರ  || ಜೀ ||
ಜಮದಗ್ನಿ ಆಶ್ರಮಕ ಕಾರ್ತ್ಯವೀರ್ಯ ಬಂದಿದಾನು
ಸಾವಿರ ತೆಲಿ ಎರಡು ಸಾವಿರ ಕೈ ಇದ್ದವು ಪೂರಾ ||
ಕಾರ್ತ್ಯವೀರ್ಯನ ಸ್ವರೂಪ ನೋಡಿ ರೇಣುಕಿ ಹೊಯ್ತನೆದರ ||
ಏನು ಬೇಡತಿ ಬೇಡು ಬೇಡಿದು ಕೊಡುವೆನು ಸನಿಹಕ ಬಂದರ ||
ಎದರಾಗ ಆದ ನಿನ ಗಂಡನ ಮರಣ ||
ಹೇಳಿದ್ರ ಬರ್ತಾ ಅಂದ ಜಾಣ ಪಾತಕಿ ಹೊಡಸಿಳು ಗಂಡನ ಪ್ರಾಣ ||
ಎಂಥ ಪಾತಕರಾ ಮಿಂಡನ ತುಂಡಿಗಾಗಿ ಗಂಡನ ಪ್ರಾಣ ಕಳ್ಯಾ ಘಾತಕರಾ || ಜೀ ||
ಜಮದಗ್ನಿ ಸತ್ತ ಹೇಳಿಕೇಳಿ ರೇಣುಕಿ ತಗದಿಳು ರಂಡಿ ಬಳಿ
ಪರಶುರಾಮ ಸುದ್ದಿ ಕೇಳಿ ಹೊರಳಿ ಬಂದಾರ ||
ಕಾರ್ತ್ಯವೀರ್ಯನ ಗುಡ ಯುದ್ಧ ಮಾಡಿ ಅವನ ಕೊಂದಾರ ||
ತಿರುಗಿ ಬಂದು ತಂದಿ ಪ್ರಾಣ ಪ್ರತಿಷ್ಠ ಪಡಿಸಿದ ಬಂದೂರ ||
ಜಮದಗ್ನಿಗಿ ಬಂದಿತು ಸಿಟ್ಟ ರೇಣುಕಿಗಿ ಬಿಡು ಅಂದ ಸುಟ್ಟ ||
ದಿಟ್ಟ ಪರಶುರಾಮ ತಾಯಿಗಿ ಸುಟ್ಟ ಚೆದರ ||
ಹಿಂಗ ಹಡಸೋ ಹೆಂಗಸರಿಗಿ ಹ್ಯಾಂಗ ಪತಿವೃತ ಅಂದಾರ || ಜೀ ||
ದುಮಾಲಿ
ಅದೇ ಜಮದಗ್ನಿ ಕೊಡ ಹೊರತಾರ ಅದೇ ಮರತಾರ
ಉಟ್ಟಿ ತರತರ ಉಡತಾರ ಪೋಷಾಕ ಪರಶುರಾಮ ಅಂತಾರ ಬೇಷಾಕ || ಜೀ ||
ಸದ್ದೆ ಹಿರೇ ಗುಡ್ಡಕ ಹೋಗತಾರ ಈಗಿನ ಜೋಗತ್ಯಾರ ||
ಜೋಗಯ್ಯ ಎಕ್ಕಯ್ಯ ಎಂದು ವೈಶಾಖ ಬಳಿ ಒಡದು ಬರತಾರ ವರ್ಷಕ || ಜೀ ||
ಜೋಗಯ್ಯ ಎಕ್ಕಯ್ಯ ಎಂದು ನುಡಿತಾರ ಬಳಿ ಒಡಿತಾರ
ಕರ ಮಣಿ ಕಡಿತಾರ ಮಾಡಿದ ದೋಷಕ ನಾವು ಆಡಿದರೆ ರೋಷಾಕ || ಜೀ ||
ಜೋಗತ್ಯಾರು ಸದಾ ತುಂಡ್ಯಾರು ರಂಡ ಮುಂಡ್ಯಾರು
ಜಗ ಭಂಡ್ಯಾರು ಕಾರಣ ಹಾಶಕ ಇವರ ಹೂರಣ ಗೊತ್ತೈತಿ ದೇಶಕ  || ಜೀ ||
ಏರ
ಧರೆಯೊಳು ಹಿರೇ ಸಾವಳಗಿ ಜಗದ್ಗುರು ಶಿವಯೋಗಿ
ಜಾಣ ಮಹ್ಮದ ಕವಿ ಜೋಗಣ್ಯಾರ ಚರಿತ್ರ ಕೂಗತಾರ
ಜೋಗಯ್ಯ ಎಕ್ಕಯ್ಯ ಹೆಸರ ಮೇಲೆ ಬದಕ್ಯಾರ
ನಿಮ್ಮ ಜೋಗತ್ಯಾರ  || ಜೀ ||          ಚೌಕ : ೪
ಚಾರಿತ್ರಿಕ ಲಾವಣಿಗಳು: ೧೧. ತಿರುನೀಲಕಂಠ
ತ್ರಿಪೂರ ಸಂವರಿಸಿದಂತ ತ್ರಿಮೂರ್ತಿಯಲ್ಲಿ ಶ್ರೇಷ್ಟನಾದ ತ್ರಿಂಭಕೇಶ್ವರ ||
ಶ್ರೀ ಶೈಲದಲ್ಲಿ ನೆಲೆಸಿದ ಮುಕ್ಕಣ್ಣ ||
ನೀವು ತ್ರಿಕರಣ ಶುದ್ಧ ಆತ್ಮರಾಗಿ ಕೇಳಿರಿ ಪ್ರಕರಣ ||
ಶ್ರೀ ಶೈಲದ ಹತ್ತಿರ ಶಿವಶೈಲ ಎಂಬುದು ಇತ್ತೊಂದು ಪಟ್ಟಣ ||
ಸತಿ ಪತಿ ದಂಪತಿ ಕೂಡಿದು ಜೋಡಿ ||
ಕಂತು ಪಿತನ ನಾಮ ಕೊಂಡಾಡಿ ||
ಮುತ್ತೈದಿ ಎಂಬ ಸತಿನ ವಡಗೂಡಿಕೊಂಡು ಇದ್ದಾರೂ ನಿಜ ಶರಣ ||
ತಿರುನೀಲಕಂಠರ ವಿದ್ಯ ಕೇಳಿದರ ಜನ್ಮ ಉದ್ಧರಣ  || ಜೀ ||
ಆಚಾರ ವಿಚಾರ ನಿಷ್ಟಾಚಾರದ ಶಿವಚಾರ ತತ್ವದ ಸ್ವಾದ  ||
ಆತನ ಸತಿ ಮುತ್ತೈದಿ ಆದರೂ ನಿಪೂರ್ಣ ||
ಪಾರ್ವತಿ ಲಕ್ಷ್ಮಿ ಸರಸ್ವತಿಯರಂತೆ ಸದಾ ಪತಿ ಪಾರಾಯಣ ||
ಸತಿ ಪತಿ ಇಬ್ಬರೂ ಹಿತದಿಂದ ಇದ್ದಾರೂ ಭೂಷಣ ||
ಶಿವನಕ್ಕಿಂತ ಅಧಿಕ ಯಾರೂ ಇಲ್ಲ ಶಿವನಿಗಿ ಬಿಟ್ಟು ದೇವರಿಲ್ಲ
ಭವರೋಗದಿಂದ ಮುಕ್ತಿ ಮಾಡೆಂದು ಹರನಾಮ ಸ್ಮರಣ ||
ಶಿವನೆ ಉತ್ತಮನೆಂದು ಹಿಡಿಯುವರು ಶಿವಶರಣರ ಚರಣ ||  ಜೀ ||
ಶಿವರಾತ್ರಿ ಪ್ರದೋಶಕಾಲದ ವ್ಯರ್ಥ ಹದಿನಾರು ಸೋಮವಾರದ ವೃಥ
ಶ್ರೀ ಸತ್ಯೆ ಶಂಕರ ವೃಥ ಆಚಾರದ ಭರಣ ||
ಹುಚ್ಚ ಜನ ಸಮುದಾಯಕ ಹ್ಯಾಂಗ ಮಾಡುವರು ಸುಧಾರಣ ||
ಅವರ ಖುದ್ದಾಗೊಂಡು ಭವದ ಜನರು ಆಗಿದಾರೂ ಜಾಣ ||
ಹತ್ತೆಂಟು ಮಂದಿ ಹೆಣ್ಣು ಮಕ್ಕಳು ಕೂಡಿ
ಮುತ್ತೈದಿ ಬಲ್ಲಿ ಬರುವರು ಒಡ್ಡಿ
ಶಿವನಾಮ ಭಜನ ಶಿವನಾಮ ಸ್ಮರಣ ಹೇಳುವರು ಪುರಾಣ ||
ಅವರ ನೇಮ ಕೇಳಿ ಕುಗ್ರಾಮದವರಿಗಿ ಆಗಿತ್ತು ಜ್ಞಾನ ಪೂರ್ಣ || ಜೀ ||
ದುಮಾಲಿ
ತಿರುನೀಲಕಂಠರ ಸತಿ ಮುತ್ತೈದಿ || ಹೆಣ್ಣು ಮಗಳು ಕಲಸಕಿ ಬುದ್ಧಿ ||
ಗಂಡನೆ ಕೇವಲ ಗಂಡನ ಹೊರತು ಮತ್ತ್ಯಾರಿಲ್ಲ  || ಜೀ ||
ಹೊರಗ ಹೋದರ ಹಾದಿ ಬೀದಿ || ಪಾದ ಕುಡಿಯುವಳು ಉದ್ದಿ ||
ಗಂಡನ ಮರ್ಯಾದಿ ಕಾಯಿರೆವ್ವ ಅಸಲ || ಸ್ಥಾವರಕ ಅರ್ಥ ಬರಬೇಕು ಖುಸಿಲ || ಜೀ ||
ತಿರುನೀಲಕಂಠರು ನಿದ್ದಿ || ಗಂಡಸರಿಗೆ ಬುದ್ಧಿ || ಹೇಳುವರು ತಿದ್ದಿ ||
ಸತಿ ವೃಥಾ ಮೇಲ || ಸತಿಯಿಂದ ಸದ್ಗಿತಿ ಪ್ರಬಲ  || ಜೀ ||
ಏರ
ತಿರುನೀಲಕಂಠ ಸತಿಪತಿಯರು ಶಿವ ಪಾರ್ವತಿಯಂತ ಜತಿ ||
ತ್ರಿಭುವನಗಳಲ್ಲಿ ವಾರ್ತೆಕೀರ್ತಿ ಅವರ ನಾಮಕರಣ
ಅಂತೆ ಆಳಿನ ಆಳಾಗಿ ದುಡಿಯಾಂವ ಭುಜಂಗ ಭೂಷಣ
ಶ್ರೀಶೈಲದ ಹತ್ತಿರ ಶಿವಶೈಲ ಇತ್ತೊಂದು ಪಟ್ಟಣ
ಸತಿ ಪತಿ ದಂಪತಿ ಕೂಡಿರು ಜೋಡಿ
ಕಂತು ಪಿತನ ನಾಮ ಕೊಂಡಾಡಿ
ಮುತ್ತೈದಿ ಎಂಬ ಸತಿನ ಒಡಗೂಡಿಕೊಂಡು ಇದ್ದಾರ ನಿಜ ಶರಣ ||
ತಿರುನೀಲಕಂಠರ ಏರ ಪದ್ಯ ಕೇಳಿದವರ ಜನ್ಮ ಉದ್ಧರಣ  || ಜೀ ||            ಚೌಕ : ೧
ಉದರ ಪೋಕ್ಷಣಕ ಪರ ಊರಿಗಿ ಹೋಗಿರು ||
ತಿರುನೀಲಕಂಠರು ತಿರುಗಿ ಹೊಂಟಿರು ||
ಪಾತರ ದವಳ ಮನೆ ಮುಂದೆ ಬಂದಿದಾರೋ ಭವಳಾ ||
ಅದೇ ವ್ಯಾಳ್ಯಾ ಅರಿತು ಬಂದು ಒದಗಿತು ಕಂಟಕ ಕಾಳ ||
ಪಾತರ ದವಳು ಎಲಿತಿಂದು ಪಿಕುದಾನಿ ತುಂಬಿದಾಳು ಉಗಳ ||
ನೋಡಲಾರದೆ ಚೆಲ್ಲಿದಾಳೋ ಮರತು ||
ತಿರುನೀಲಕಂಠರ ಮೈಮೇಲೆ ಬಿತ್ತು ||
ಕಣ್ಣಿಲೆ ಕಂಡು ಎದಿ ಒಡದು ಓಡುತ ಬಂದಾಳ ||
ತ್ರಾಹಿ ತ್ರಾಹಿ ಪಾಹಿ ಮಮ್ಮಗಿರಿ ವರನೆಂದು ಪಾದ ಹಿಡಿದಾಳ  || ಜೀ ||
ನಿರದೋಷದಿಂದ ಆಗ್ಯಾದ ವೀಶಾ
ತಪ್ಪಿಗಿ ಮಾಫಿ ಮಾಡಿರಿ ಮಹೇಶ
ಮಹಾ ಪ್ರಭುನ ಮಗಳೆಂದು ತಿಳಿರಿ ಎಂದು ಹೊರಳ್ಯಾಡಿ ನುಡಿದಾಳ ||
ಪಾಪಿಗಿ ಕೋಪಿಲೆ ಶಪಿಸ ಬ್ಯಾಡರೆಂದು ಪಾದ ಬಡದಾಳ ||
ಝಳಕಾ ಮಾಡಿಸಿ ಝಳ ಝಳ ಮಾಡುವೆನೆಂದು ಕೈ ಹಿಡದಾಳ ||
ಎಚ್ಚರದಿಂದ ಬಚ್ಚಲಕ ವೈದಿಳು ಸ್ವಚ್ಛ ಆಚಾರ |
ಸ್ನಾನ ಮಾಡಸೀಳು ಉಚ್ಛ ವಿಚಾರ  ||
ಎಣ್ಣಿ ಕೈಗಿ ಹಚ್ಚಿ ಕಂಠಕ ಪರಶ್ಯಾಳ ||
ಮಖಮಲ ಸುರತಾಲ ಅಂಗಿ ಮುಂಡಾಸ ಉಲನ್‌ಶಾಲ ಹೆಗಲಿಗಿ ಧರಶ್ಯಾಳ || ಜೀ ||
ಜಗಮಣಿ ಹಾಕಿ ಮೂರ್ತಿ ಮಾಡಿಸಿ ಹರಶ್ಯಾಳ ||
ಹಣ್ಣು ಹಂಪಲ ಹಾಲ ತಂದ ಇರಶ್ಯಾಳ ||
ಸ್ವೀಕಾರ ಮಾಡೆಂದು ಎರಡು ಕರಗಳು ಜೋಡಶ್ಯಾಳ ||
ಪರ ಶಿವ ಸ್ವರೂಪಿ ನೀನೆಂದು ಆನಂದ ಪಡಶ್ಯಾಳ ||
ಗುರು ಸೇವಾದಲ್ಲಿ ತನ್ನ ಶರೀರ ಪರಿಪರಿ ದುಡಶ್ಯಾಳ ||
ಮೈಯಾನ ಬಟ್ಟೆ ಒಗದ ಇಡತಿನಿ ||
ನಾಳಿಗಿ ತಂದು ನಾನೇ ಕೊಡತಿನಿ ||
ಅವ್ವಾವರು ದಾರಿ ನೋಡತಿರಬೇಕು ಹೋಗಿರೆಂದು ನುಡಿದಾಳ ||
ಮಹಾಮಹಿಮರ ಕಡಿಂದ ಪೂ ಆಶೀರ್ವಾದ ಪರದಾಳ || ಜೀ ||
ದುಮಾಲಿ
ಬಾರಾ ಬಂದರ ದಿತ್ತರ ಅಮಲ || ಒಬ್ಬ ಸುಳಿವಿಲ್ಲ || ತಿರುನೀಲಕಂಠ ಭೂಪಾಲ ||
ಹೋಗಿದಾರು ಮನಿಗಿ || ಒಳ್ಳೀರು ಮಡದಿ ಮುತ್ತೈದಿಗಿ || ಜೀ ||
ನಿದ್ರಿ ಹತ್ತಿತು ಮಡದಿಗಿ ತೋಲ || ಎಚ್ಚರ ಇದ್ದಿದಿಲ್ಲ ಒಳ್ಳಿದ ಮ್ಯಾಲ ||
ಎದ್ದಿಳು ಲಗಿ ಬಗಿ ಬಂದು ಬಾಗಿಲು ತಗದೀಳು ಜಗ್ಗಿ  || ಜೀ ||
ಮುರಗಿ ಮುಂಡಾಸ ಇತ್ತ ತಲಿ ಮೇಲ || ಕೊರಳಾಗ ಹೂ ಮಾಲ ||
ಮೈ ತುಂಬ ಗುಲಾಲ ಕಂಡಿತು ನದರಿಗಿ ಸಿಟ್ಟು ಬಂತು ಮುತ್ತೈದಿ ಚದರಿಗಿ || ಜೀ ||
ಎಂದು ಇಲ್ಲದೆ ಇಂದ್ಯಾಕ ಇಷ್ಟೆಲ್ಲ ಹೇಳು ಖುಲ್ಲ || ತಿಳಿಸು ತಪಶೀಲ ||
ಹೇಳಿದ ಸರಿಯಾಗಿ ಮತ್ತಷ್ಟು ಸಿಟ್ಟು ಭರಿಯಾಗಿ || ಜೀ ||
ಏರ
ಖಾತ್ರಿ ಐತಿ ಎನ್ನ ಮನಸಿಗ ಮಧ್ಯೆರಾತ್ರಿ ಆಗ್ಯಾದ ಈಗ ದಾತ್ರಿಪ ||
ಗುರುವೆ ಬಲ್ಲೆನು ಥತ್ತರ ಬತ್ತರ ಗುಣ ||
ನೀವು ಪಾತರ ದವಳ ಸಹವಾಸ ಮಾಡಿ ಬಂದಿರಿ ಪತಿಪೂರ್ಣ ||
ನನಗ ಮುಟ್ಟಿಗಿಟ್ಟಿರೆಂದು ಶಿವನಾಣಿ ಇಟ್ಟಿಳೂ ಪ್ರಮಾಣ ||
ಸತಿ ಪತಿ ದಂಪತಿ ಕಡಿದರೂ ಜೋಡಿ ||
ಕಂತು ಪಿತನ ನಾಮ ಕೊಂಡಾಡಿ ||
ಮುತ್ತೈದಿ ಸತಿನ ಒಡಗೂಡಿಕೊಂಡು ಇದ್ದಾರ ನಿಜ ಶರಣ ||
ತಿರುನೀಲಕಂಠರ ಪದ್ಯ ಕೇಳಿದರ ಜನ್ಮ ಆಗುವುದು ಉದ್ಧರಣ || ಜೀ ||       ಚೌಕ : ೨
ಶಿವಣ ಆಣಿ ಹಾಕಿ ಮುತ್ತೈದಿ ಶರಣಿ ||
ಕೋಣ್ಯಾಗ ಹೋಗಿ ಮಲಗಿಳು ಜಾಣಿ ||
ಕೆಟ್ಟ ಅನಸಿ ತಿರುನೀಲಕಂಠಗ ಬಂದಿತೋ ದ್ಯಾಸಿಗಿ ||
ಶಶಿಧರ ಹರನೆ ವರಿಗಿ ಹಚ್ಚಿ ನೋಡಬೇಕು ಅಂದೇನು ಕೂಸಿಗಿ ||
ಪರವಸ್ತು ಪೂರಾ ತೀರಿಸಿಕೊಳ್ಳಿರಿ ನಿಮ್ಮ ಆಶಿಗಿ ||
ಪರಮೇಶ್ವರ ಅರಿಯೆನ್ನ ಕಟ್ಟಾ ಬ್ರಹ್ಮಚಾರಿ ವತ್ತಾವು ತೊಟ್ಟ ||
ಇಲ್ಲಿಗೆ ಬಿಟ್ಟ ಮಾಡುವೆ ಹೋಗೋದು ಮಡದಿ ಹಾಸಿಗಿ ||
ಯಾರ್ಯಾರ ಊಟ ಉಪಚಾರ ಕಡಿಗೆ ನಡದಿತು ಬಿದ್ದಿತು ಯಾಸಿಗಿ || ಜೀ ||
ಬಟ್ಟಿ ತಗೊಂಡು ಪಾತರದವಳು ಬಂದಿಳೂ ||
ಏನು ಮಾಡತೀರಿ ಗುರು ತಾಯಿ ಅಂದಿಳು ||
ಅಪ್ಪಾ ಅವರು ಎಲ್ಲಿಗಿ ಹೋಗ್ಯಾರೆಂದು ಕೇಳಿಳೂ ದಿಟ್ಟಾಗಿ ||
ತಾಯಿ ತಾಯಿ ತಿಂದ ಪಿಕದಾನಿ ಉಗಳಿದೆ ಒಟ್ಟಿಗಿ ||
ನಾ ನೋಡಲಾರದೆ ಒಗದರ ಅಪ್ಪಾವರು ಬರಲಿಲ್ಲ ಸಿಟ್ಟಿಗಿ ||
ಪಾತರದವಳು ಹೇಳಿಳು ಸ್ವಚ್ಛ
ಹಡದವರಕ್ಕಿಂತಲೂ ಪಡದವರ ಹೆಚ್ಚ
ಎಚ್ಚರವಿಲ್ಲದೆ ನಾನೇ ಹಾಕಿದೆ ತಿಪ್ಪಿಗಿ ||
ಸಾಂಗ್ಲೆಟ ಸಾಬೂನ ಹಚ್ಚಿ ಸ್ವಚ್ಛಿತ ಮಾಡಿನಿ ನೋಡರಿ ಒಟ್ಟಿಗಿ || ಜೀ ||
ಮೂಳ ಆಧಾರ ಮುತ್ತೈದಿಗಿ ತಿಳಿತು ಮುಖ ||
ನನ್ನ ಮಾತೆ ಕಳಿತು ಪತಿ ದ್ರೋಹಿ ಪಾಪಿ ನಾನೇ ಆದೆನು ಕಡಿಗಿ ||
ನಾನೇ ನುಡಿದು ನಾನೇ ಕಲಂಕ ಹಚ್ಚಿಕೊಂಡೆನು ನುಡಿಗಿ ||
ಬುದ್ಧಿಹೀನಳು ನಾನೇ ಗುದ್ದಿಕೊಂಡಂಗಾತು ನನ್ನ ತೊಡಿಗಿ ||
ಅಡಗಿ ಅಂಬಲಿ ಗಡಗಿ ಕಡಿಗಿ ಹಾಸಿ ಹೊಚ್ಚಿಗಿ ಆಸನ ಕಡಿಗಿ ||
ಮಾಡಿದ್ದೆಲ್ಲ ಮಣ್ಣಗೂಡಿ ಹೋಯಿತು ಇಲ್ಲ ಉಡಗಿ ತೊಡಗಿ ||
ಮೂಢ ಮಂದಮತಿ ಪತಿ ಗುಡ ನಾನೇ ನಿಂತೆನು ವಡಚಡಿಗಿ || ಜೀ ||
ದುಮಾಲಿ
ಗತಿಸಿ ಹೋಗಿವು ಹನ್ನೆರಡು ವರ್ಷ ಮುಗಿತು ಆಯುಷ್ಯ ||
ಇನ್ನೇನು ಭವಿಷ್ಯ ಬರದಾನೇನು ಬ್ರಹ್ಮ
ಬಿಲ್‌ಕುಲ್‌ ನನ್ನ ಬುದ್ಧಿನೆ ಕಮ್ಮ || ಜೀ ||
ಹೆಣ್ಣು ಗಂಡು ಮಾಡತಾರ ಹಾಸ್ಯ ಹೇಸಿ ಆದೆ ನಾಶ ||
ಪತಿವೃಥ ಪ್ರಕಾಶ ಆಗಿ ಹೋಗಿತು ಗಮ್ಮ ||
ನನಗ ಯಾಕ ಬಂದಿತೋ ಹಮ್ಮು ದಿಮ್ಮ  || ಜೀ ||
ಪತಿನ ಅಗಲಿದೆನು ಕರಕಶ ಸಂಪತ್ತು ಅದೃಶ ||
ಸಂತತಿ ಕ್ಲೇಶ ಮಾಡಿಕೊಂಡೆ ಗುಮ್ಮ ||
ಕರ್ಮಕ ಕರದು ಮಾಡಿಕೊಂಡೆ ಜಮಾ || ಜೀ ||
ಏರ
ಬಾರದು ಎಂದಿಗಿ ಬಪ್ಪುವುದಲ್ಲ ಬಪ್ಪುದು ಎಂದಿಗಿ ತಪ್ಪುದಲ್ಲ ||
ಉರಗಭೂಷಣ ಸ್ವರ್ಗ ದೀಪ ಮುಚ್ಯಾನೇನು ಕಣ್ಣ ||
ಪತಿನಿಂದ ಮಾಡಿದರ ನನ ನಾಲಿಗಿಗಿ ಯಾಕ ಹುಟ್ಟಿತೇನೋ ಹುಣ್ಣ ||
ಥತ್ತರ ಬತ್ತರ ನಾನೆ ಮಾಡಿಕೊಂಡೆ ಘತ್ತರ ಘಾಣ ||
ಸತಿ ಪತಿ ಕೂಡಿ ಜೋಡಿ ಪಿತನ ನಾಮ ಕೊಂಡ್ಯಾಡಿ
ಮುತ್ತೈದಿ ಸತಿನ ಒಡಗೂಡಿಕೊಂಡು ಇದ್ದಾನ ನಿಜ ಶರಣ ||
ತಿರುನೀಲಕಂಠರ ಪದ್ಯ ಕೇಳಿದರ ಜನ್ಮದ ಉದ್ಧರಣ || ಜೀ ||       ಚೌಕ :೩
ಹನ್ನೆರಡು ವರ್ಷ ಜರುಗಿ ಹೋಗಿವು ಭವದಲ್ಲಿ ಶಿವನಿಗೆ ಆರು ಆತು
ಅಲ್ಲಿ ಪರಬ್ರಹ್ಮಗ ಕರೆಸಿ ನೋಡಿದ ಜಾತಕ ||
ತಿರುನೀಲಕಂಠನ ಸತಿ ಶಿವನಾಣೆ ಇಟ್ಟು ಮಾಡಿಳು ಸೂತಕ ||
ಅದೇ ದೋಷ ಬಡಿದು ಸತಿ ಪಾತಿಗಳಿಗೆ ಸುತ್ತಿತು ಪಾತಕ ||
ಕಾಯಕದ ವೇಷ ಹಾಕಿ ಮಹೇಶ ಭೂ ಲೋಕ ಮಾಡಿದ ಪ್ರವೇಶ ||
ಶಿವಶೈಲ ಪಟ್ಟಣಕ ಬಂದು ತುರುತಸೆ ತುರುತಕ ||
ಇವನೆ ಶಶಿಧರ ಶಿವನೆಂದು ಯಾರಿಗಿ ಬರಲಿಲ್ಲ ಗುರುತಕ  || ಜೀ ||
ಶಿವಶೈಲ ಊರಲ್ಲಿ ಸಾರುತ ನಡಿದಾ
ಸಾರಿ ಸಾರಿ ಶ್ರಮ ಪಡದಾ
ತಿರುನೀಲಕಂಠರಾಯನ ಮನಿಗಿ ಹೋಗಿದ ಬೇಶಾಕ ||
ತಿರುನೀಲಕಂಠನ ಕೈಯಾಗ ಕೊಟ್ಟಿದ ತನ್ನ ಪೋಷಾಕ ||
ಬೆಳ್ಳಿ ಬಟ್ಟಲ ಮುಚ್ಚಿ ಇಡು ಯಾರರೆ ಎತ್ತ್ಯಾರ ಆಶಾಕ ||
ಹೇಳಿ ಕೇಳಿ ಶಿವ ಹೋಗಿದ ಮಾಯಿಕಾರ ಮಾಯಾಗಿ ||
ರಾತ್ರಿನೆ ಎದ್ದಿದ ಮುರಹರ ದೇವ ಮುಂಜಾನಿ ಬಂದು ಕೊಡು ಅಂದಿದ ರೋಷಾಕ ||
ಪೆಟಿಗಿ ತೆರದು ನೋಡಿದ ತಿರುನೀಲಕಂಠ ತೊಡಕಿದ ಪಾಶಕ  || ಜೀ ||
ದಿಕ್ಕ ತಪ್ಪಿ ಹಕ್ಕಿ ಪಕ್ಕಿಯಾಗಿ ನಿಕ್ಕಿ ಮನಿ ತುಂಬ ನೋಡಿದ ತಿರಗಿ ||
ದುಃಖ ಮಾಡಿ ಬಿಕ್ಕ ಹಿಡಿದು ಕುಣದಿದ ಧಕ ಧಕ ||
ಅಂವ ದುಃಖ ಮಾಡದು ನೋಡಿ ಶ್ರೀ ಮುಕ್ಕಣ್ಣ ನಕ್ಕ ||
ಪಂಚರಬಲ್ಲಿ ಹೋಗಿದಾನು ಶಿವ ಸ್ವಚ್ಛ ತಿಳಿಸಿದಾನು ಹಾವಬಾವ
ಬೆತ್ತಾ ಬಟ್ಟಲು ತಿರುನೀಲಕಂಠಗ ಕೊಟ್ಟಿದೆನು ಚೊಕ್ಕ ||
ನಾ ಕೊಟ್ಟಿದು ನನಗೆ ಕೊಡು ಅಂದರ ಇಲ್ಲ ಅಂದಾನು ಲೂಕ  || ಜೀ ||
ತಿರುನೀಲಕಂಠಗ ಕರೆಸಿ ಕೇಳಿರು
ಸ್ವಾಮಿದು ಸ್ವಾಮಿಗಿ ಕೊಡು ಎಂದು ಹೇಳಿರು
ತಿರುನೀಲಕಂಠರು ತಿರಗಿ ಅವರಿಗೆ ಹೇಳಿದಾರು ಠೀಕ ||
ಮಹಾಸ್ವಾಮಿಗಳು ಬೆತ್ತಾ ಬಟ್ಟಲು ಇಟ್ಟಿದು ಖರೆ ಅದ ಠೋಕ ||
ನಾ ಮನಿತುಂಬ ಹುಡುಕಿ ನೋಡಿನಿ ಸಿಗಲಿಲ್ಲ ಆಗಿನ ಮುಕ ||
ಸತಿ ಪತಿ ಇರ್ವರು ಕೈ ಕೈ ಹಿಡಿರಿ ||
ನೀರಾಗ ಮುಳಗಿ ಪ್ರಮಾಣ ಕೊಡರಿ ||
ಮುಟ್ಟಬೇಡಿರಿ ಶಿವನಾಣಿ ಇಟ್ಟಾಳಸತಿ ಎಂಥ ಮೂರ್ಖ ||
ಇಂಥ ಪಾತಕರಿಗೆ ಸತ್ಯ ಸತ್ಯ ತಪ್ಪುದು ನರಕ || ಜೀ ||
ದುಮಾಲಿ
ಬೆತ್ತ ನಡು ಹಿಡದಿದ ಶಶಿಧರ || ಸತಿಪತಿ ಇರುವರ |
ಹಿಂದ ಮುಂದ ಹಿಡದಾರ || ಜೀ ||
ನೀರೊಳು ಹೋಗಿ ಮುಳಗಿ ||
ನಿಜರೂಪ ಧರಿಸಿದ ಶಿವಯೋಗಿ || ಜೀ ||
ಇಲ್ಲಿಗೆ ಸರಿತೋ ಗೃಹಚಾರ ಇರಲಿ ಎಚ್ಚರ
ಬಿಡರಿ ಮಚ್ಚರ  || ಜೀ ||
ಬಿಶಾಡಿರಿ ತಿರಗಿ ||
ಪರಮೇಶ್ವರ ಹೇಳಿದ ಕೂಗಿ || ಜೀ ||
ವಯೋ ಹೋಗಿ ಆಗಿರು ಮುಪ್ಪಿನವರ ||
ಆಗಿರಿ ಪ್ರಾಯದವರು || ಮಾಡಿರಿ ಸಂಸಾರ  || ಜೀ ||
ಸಂತತಿ ಪಡದು ಕಡಿಗಿ ||
ಬಂದು ಮುಟ್ಟಿರಿ ಮುಕ್ಕಣ್ಣನ ಅಡಿಗಿ || ಜೀ ||
ಹೇಳಿ ಅದೃಶ ಆದ ಗಿರಿವರಾ || ಅಂದಿರು ಹರಹರಾ ||
ದಂಪತಿ ಕಡ್ಯಾರ  || ಜೀ ||
ಶಿವ ಶಿವ ಅಂದಿರೂ ನುಡಿ ನುಡಿಗಿ ||
ಕೈಲಾಸಕ ಮುಟ್ಟಿರು ದಡಿಗಿ || ಜೀ ||
ಏರ
ದಾತ್ರಿಯೊಳು ಹಿರೇಸಾವಳಗಿ ತ್ರಿಸಿತ್ರ ಉಳ್ಳಾಂವ ಶಿವಯೋಗಿ ||
ತ್ರಿಕೂಟ ಕಮರಿ ಮಠದೊಳು ನೆನದಿದ ಮುಕ್ಕಣ್ಣ ||
ಅವರ ಸ್ತೋತ್ರ ಮಾಡಿ ಪುತ್ರ ಮಹ್ಮದ ಪಡದ ಅವರ ಚರಣ ||
ಸತಿ ಪತಿ ದಂಪತಿ ಕೂಡಿರು ಜೋಡಿ
ಕಂತು ಪಿತನ ನಾಮ ಕೊಂಡಾಡಿ
ಸತಿ ಮುತ್ತೈದಿನ ಒಡಗೂಡಿ ಕೊಂಡು
ಇದ್ದಾರು ನಿಜ ಶರಣ
ತಿರುನೀಲಕಂಠರ ಪದ್ಯ ಕೇಳಿದರ ಜನ್ಮದ ಉದ್ಧರಣ || ಜೀ ||       ಚೌಕ : ೪
ಚಾರಿತ್ರಿಕ ಲಾವಣಿಗಳು: ೧೨. ರೇವಣಸಿದ್ಧ
ಕಿಡಕ ಹಡಕ ಸೂಳ್ಯಾರೆಲ್ಲ ಅಡಕಿಗಿ ತೊಡಕಾದವರು
ಬುಡಕ ಬಿದ್ದು ಹೆಡಕ ಹಾರಿಸಿ ನಿಂತಿರಿ ಯುದ್ದಕ ||
ಕುಡಕ ಬಿದ್ದ ಕೋಳಿಯಂತೆ ಖಟ ಪಟ ನಡಸಿರಿ ಸದ್ಯಕ ||
ನಾ ಜಟ ಪಟ ಮಾಡಿ ಹೇಳುವೆನು ಗುದ್ದಾಟ ಗುದ್ದಾಕ
ಒಡಕ ಮಡಕಿ ತಲಿಮ್ಯಾಲ ಹೊತ್ತು ಸಿಡಕ ಪಡಕ ಮಾಡಬೇಡಿರಿ
ನಡಕಟ್ಟಿನವ ಜಗಜಟ್ಟಿ ಬಂದಾನ ಮಿಡಕುವದ್ಯಾಕ
ಸೀದಾ ಸಡಕ ಹಿಡಿದು ನಡಿರಿ ಬಿಡಕ್ಯಾರೆ ಹಚ್ಚಿರಿ ಅದ್ಯಾಕ  || ಜೀ ||
ಅಲ್ಲಮ ಪ್ರಭುನ ಆಜ್ಞೆ ಮೇರೆಗೆ ಬಿಲ್ಲಣ ನಡೆಸಿದ ಪಾರ್ವತಿ ತಾನು
ಮಾಯಿ ರೂಪ ಧರಿಸಿ ಬಂದಿಳು ಕೊಲ್ಲಾಪುರ ಸ್ಥಲಕ
ಏಳು ಖಂಡಗ ವಿಷದ ಹಾಲು ಮೊಲಿಯೊಳು ತುಂಬಿದಳು ಸಿಲಕ
ನೌಕೋಟಿ ಸಿದ್ಧರಿಗೆ ಗೆದ್ದು ಮುಕಳಿಲಿ ಹಾಕತಿಹಳು ಮೆಲಕ
ಅಲ್ಲಮ ಪ್ರಭು ರೇವಣಸಿದ್ಧ ಶಿವನೆ ಮಾಡುವುದಕ ಹೊಂಟಿದ ಜಿದ್ದ
ಭಸ್ಮ ಕುಂಡಲ ಉರಿ ನೇತ್ರ ತ್ರಿಶೂಲ ಠಳಕ
ಸ್ವರ್ಗ ಮೃತ್ಯು ಪಾತಾಳ ಮೂರೇಳು ಲೋಕಕ ಆತನ ಬೆಳಕ || ಜೀ ||
ಕಂದುಗೊರಳ ಕಪಾಲ ಧರ ಕೊಲ್ಲಾಪುರಕ
ಹೊಂಟಿದಾನೋ ಲೀಲಾ ಮಾಡುತ ಹೋಗಿ ನಿಂತಿದ ಮಾಯಿ ಬಲ್ಯಾಕ
ನೀವು ಬಂದಿರಾರೆಂದು ಶಕ್ತಿ ಕೇಳಿಳು ಅದೇ ಕಾಲಕ
ಶಕ್ತಿ ಸಾವಧಾನ ಕೇಳು ಇಷ್ಟೊಂದು ಜಲ್ಯಾಕ
ನೌಕೋಟಿ ಸಿದ್ಧರಿಗಿ ಕಳುಹಿದ ಇಲ್ಲಿ ತಿರಗ್ಯಾರು ಬರಲಿಲ್ಲ ನನಬಲ್ಲಿ
ಸಿಂಗುಟಿ ಹಚ್ಚಿ ಲಂಗುಟಿ ಹಾಕಿ ಬಂದಿನಿ ಕರೆಯುವುದಕ
ಇಷ್ಟಂದಕ್ಷಣನೆ ಮಾಯಿ ಮೈಯೆಲ್ಲ ಹತ್ತಿತು ಉರಿಯುದಕ  || ಜೀ ||
ದುಮಾಲಿ
ನೀ ಯಾರು ನಿನ್ನ ಹೆಸರೇನು ಹೇಳು
ಕೇಳುತಾನ ತಾಳು ಆ ಮೇಲೆ ಹೇಳು ||
ಬಾ ಬಾರೋ ಬಾಲ
ಮೊದಲು ಕುಡಿಯೆನ್ನ ಮೊಲಿಹಾಲ ||
ರೇವಣಸಿದ್ಧ ಅಂತರ ಜನನಿ ಜಗದೊಳು ನೀಕೇಳು ಕಲಿಯುಗದೊಳು
ನಡೆಯುವದು ಪ್ರಬಲ ರೇವಗ್ಗಿ ರಟಿಗಲನ ಸ್ಥಲ  || ಜೀ ||
ಮಾಯಿ ಹೇಳಿದಳು ಕೇಳು ಸಿದ್ಧ ದೊರಿಗಳು ನೌಕೋಟಿ ಕುರಿಗಳು
ಬಿದ್ದಿರುವರು ಜೊಲ್ಲು ಕುಡಿದು ಸೋರಿಸಲಿಲ್ಲ ಮೊಲಿಹಾಲ  ||
ಹುಡುಕುತ ಬಂದರ ನೆಟ್ಟಗಾತು ದುಡಕ ಬೇಡ ರೇವಣಸಿದ್ದ
ಮಿಡಕಿದರ ಫಲವಿಲ್ಲೆಂದು ನುಡಿದಿಳು ಮೆಲ್ಲಕ
ನೀ ಆದರೂ ತಡಕ ಪಡಕ ಹಾಲು ಕುಡಿ ಬಿಡತಿನಿ ಝಲ್ಯಾಕ  || ಜೀ ||
ಒಳ್ಳೆ ಕಡಕದಿಂದ ನುಡಿದಿದಾಳೋ ಕುಡಿ ಕುಡಿ ಒಲ್ಯಾಕ
ಒಡಕ ಮಡಕಿ ತಲಿ ಮ್ಯಾಲ ಹೊತ್ತು ಸಿಡಕ ಪಡಕ ಮಾಡಬೇಡ
ನಡಕಟ್ಟಿನವ ಜಗಜಟ್ಟಿ ಬಂದಾನ ಮಿಡಕುವದ್ಯಾಕ
ಸೀದಾ ಸಡಕ ಹಿಡಿದು ನಡಿರಿ ಬಿಡಕ್ಯಾರೆ ಹಚ್ಚಿರಿ ಅದ್ಯಾಕ  || ಜೀ ||            ಚೌಕ : ೧
ನೌಕೋಟಿ ಸಿದ್ಧರ ಮೇಲೆ ದಿಟ್ಟ ಅನಿಸಿದ ರೇವಣಸಿದ್ದ
ಜೋಳಗ್ಯಾನ ಅಗ್ನಿಕುಂಡ ತಗದಿಟ್ಟ ಚಾಮುಂಡಿ ಎದರೀಗ
ಪ್ರಕಟ ಚುಕ್ತಾ ಹಾಲು ಹಿಂಡಿ ಹಾಕೆಂದ ಇದರಾಗ
ಮಹಾವೀರ ಹೇಳ ಮಾತು ಬರಲಿಲ್ಲ ಮಾಯಿ ನೆದರಾಗ
ಎರಡು ಮೊಲಿ ಹಿಂಡಿ ಹಿಂಡಿ ಬೆಂಡ ಒಡೆದು ಕುಂತಿಳೋ ಮಿಂಡಿ
ಚೆಂಡಂದರ ತುಂಬಲಿಲ್ಲ ಆಗಿದಳು ಬೆರಗ
ಮೂಗಿನ ಮೂಗುತಿ ಸಹ ಅದರಾಗೆ ಬಿದ್ದಿತು ಕಂಡಿಲ್ಲ ಚೆದರಿಗ  || ಜೀ ||
ಅಗ್ನಿ ಕುಂಡ ತುಂಬಲಿಲ್ಲ ಗಂಡ ಸಿದ್ಧ ಹಾಲ ಕುಡಿಯಲಿಲ್ಲ
ಹಿಂಡಿ ಹಿಂಡಿ ಬೆಂಡ ಒಡೆದು ಬಿದ್ದಳು ಭೂಮಿಗ
ಶುದ್ಧ ಸಿದ್ದನ ಮಹತ್ವ ಕಂಡು ಬಂದಿತು ಮಾಯಿ ಕಾಮಿನಿಗ
ಮೂಗುತಿ ಛಾಯಾ ಹಾಲಾಗ ಕಂಡಿತು ಕೈ ಹಚ್ಚಿ ನೋಡಿಳು ಮೂ ಗೀಗ
ಮೂಗಿನಾಗ ಮೂಗುತಿಯಿಲ್ಲ ಮೂಳಿ ಎದಿ ಅಂದಿತೋ ಝಲ್ಲ
ಮತ್ತೈತನ ಕಾಪಾಡೆಂದು ಬಿದ್ದೀಳು ಕಾಲೀಗ
ಮಲ್ಲೇರೆ ಎಷ್ಟ ಮೇಲಕ್ಕೇರಿಸಿರಿ ಕಾಲ ಹಿಡಿದ ಪ್ಯಾಲಿಗ  || ಜೀ ||
ರೇವಣಸಿದ್ಧ ಬಂದನೆಂಬುವ ಸುದ್ದಿ ನೌಕೋಟಿ ಸಿದ್ಧರು ಕೇಳಿ ವರದಿ
ನಾ ನೋಡು ನೀ ನೋಡು ಎಂದು ಸದ್ಯ ಗದ್ದಲ ನಡಸಿರು ಜೇಲನ್ಯಾಗ
ಮಹಿಮಪಾಲ ಸಿದ್ದ ತಿಳಿದು ಹುಸು ಅಂದಿದ ಮನದಾಗ
ನೌಕೋಟಿ ಸಿದ್ಧರೆಲ್ಲ ಕುರಿ ಆಗಿ ಕುಂತಿರು ಮೂಲ್ಯಾಗ
ರೇವಣಸಿದ್ಧ ಅಂದಿದ ಚದರೀಗ ಬಿಡಗಡಿ ಮಾಡು ಸಿದ್ಧರಿಗ
ಹೋಗಿ ಕೀಲಿ ತೆರದಿಳು ಕುರಿ ಹಾರಿ ಬಂದಾವೋ ಹೊರಗ
ಆ ಕುರಿ ನೋಡಿ ಅರು ಮರು ಹಿಡಿದು ಆಗಿದಳೋ ಬೆರಗ  || ಜೀ ||
ದುಮಾಲಿ
ರೇವಣಸಿದ್ಧಗ ಬಂದಿತೋ ಬಾಯಿಗಿ ಹೇಳಿದ ಮಾಯೀಗಿ |
ಕುಂಟಲ ತುಂಬು ಲಗು ಹಿಂಡಕರವ್ವ ನಿನ್ನ ಪರಾಕ್ರಮ ಇಲ್ಲಿ ತೋರವ್ವ
ಆಗ ಗುಡಗ ಹಿಡಿದಿತ್ತು ದೇವಿಗಿ ನಿಮ್ಮ ಮಾಯಿಗಿ
ನೆನಸಿ ಶಿವನಿಗಿ ಆ ಗೀಳು ಜೇರವ್ವ ಎರಡು ಕಣ್ಣು ಹಿಡಿದಿಳು ತಾರವ್ವ  ||
ಚುಕ್ತಾ ನಾಗೇಶವರು ಕೂಡಿ ಹೋಗಿ ಹೇಳಿರಿ ಅವಳಿಗಿ ಬಾಳಗೇರಿ ಸೂಳಿಗಿ
ಕುಡಿರಿ ತಾರವ್ವ ನಿನ್ನ ಮೊಲಿಹಾಲು ಹಿಂಡಿ ಹಾಕು ಬಂಗಾರೆವ್ವ  ||
ಫಡಕಿ ಉಟ್ಟ ಸೂಳೆರೆಲ್ಲ ಕುಡಕ ಕೂತು ಬಿಟ್ಟಂಗಾಯಿತು
ಮಿಡಕಿ ಮಿಡಕಿ ಸಾಯೋದು ಬಂತು ನಿಮ್ಮ ಪಾಲಕ
ಸೆಡಕ ಐತಿ ದವಡ ಹೋಗಿರಿ ಕೊಲ್ಲಾಪುರಕ ||
ಕೆಲಸ ತಡಕ ಪಡಕ ಮಾಡಿಕೊಳ್ಳಿರಿ ಮಾತಾಯಿ ತೊಡಕ
ಒಡಕ ಮಡಕಿ ತಲಿಮ್ಯಾಲ ಹೊತ್ತು ಸಿಡಕ ಪಡಕ ಮಾಡಬೇಡ
ನಡಕಟ್ಟಿನೆವ ಜಗಜಟ್ಟಿ ಬಂದಾನ ಮಿಡಕುವದ್ಯಾಕ
ಸೀದಾ ಸಡಕ ಹಿಡಿದು ನಡಿರಿ ಬಿಡಕ್ಯಾರೆ ಹಚ್ಚಿರಿ ಅದ್ಯಾಕ  || ಜೀ ||            ಚೌಕ : ೨
ಚರ್ಮ ಸುಲಿದು ತುಂಬಿಳು ಮಾಯಿ ರಕ್ತಮಾಂಸ ತುಂಬಿಳು ಮಾಯಿ
ಮೈ ಉರಿಲಿಕತ್ತಿತು ಮಾಯದ ಕುಂಡ ತುಂಬಲಿಲ್ಲ
ಆ ಪುಂಡ ಸಿದ್ದ ಗಂಡುಗಲಿ ಹತ್ತಿದ ಹಂಬಲ
ನಿಮ್ಮ ಮಾಯಿ ಶಕ್ತಿ ಬಂದು ನಿಂತು ಹೋಗಿತ್ತು ಆಸ್ತಿ ಮುಂಬಲ
ಉರಿನೇತ್ರ ಬಿಚ್ಚಿ ಬಿಟ್ಟಿದ ಸಿದ್ದ ಮಾಯಿ ಸುಟ್ಟು ಆಗಿಳು ಶುದ್ಧ
ಭೂದಿ ಶರೀರಕ ಧರಿಸಿಕೊಂಡು ಏನು ಉಳಿಲಿಲ್ಲ
ಸುಟ್ಟು ಭಸ್ಮ ಮಾಡಿ ಬಿಟ್ಟಿದ ಶಿಷ್ಯರ ಒಟ್ಟ ತಿಳಿಲಿಲ್ಲ  || ಜೀ ||
ಎಲ್ಲಿದ್ದಿ ದೇವಿಯೆಂದು ರೇವಣಸಿದ್ಧ ಕೇಳಿದನು
ಬುದ್ಧಿ ಹೀನಳು ತಿದ್ದಿ ಹೇಳಿಳು ನಾನೇನು ಬ್ಯಾರಿಲ್ಲ
ನಾ ನಿನ್ನ ಸಂದು ಸಂದು ಸೇರಿದೆನು ನಿನ್ನ ಬಿಟ್ಟು ದೂರಿಲ್ಲ
ನಂದಿವಾಹನ ನಿನ್ನ ಮುಂದೆ ಯೆನಗ ಕೊಡು ಅಂದಿಳು ಸ್ಥಲ |
ರೇವಗ್ಗಿ ಗುಡ್ಡಕ ಒಯ್ದ ಯೋಗಿ ಮಾಯಿ ಜನ್ಮ ಶಕ್ತಿ ನೀಗಿ
ಸಿದ್ಧನ ಎದರಿಗಿ ಸದ್ಯ ನಿಂತಳು ದೂರಿಲ್ಲ
ಕಾಲು ಜಾರಿ ಕೆಳಗ ಬಿದ್ದು ಬಾರಗಿ ಮೇಲಕ ಬರಲಿಲ್ಲ  || ಜೀ ||
ಮೂಕಾಲ ಬೃಂಗಿಗಿ ಶಾಪಿಲಿ ಪಾರ್ವತಿ ಗುಂಗಿ ಹುಳ ಆಗಿದ್ದಳು
ಮಂಗ ಲಾಂಗ ಮಾಡಿದನು ಅದರ ತಿಪ್ಪಲ
ಮಂಗ ಹೆಂಗೆಳಿಯರಿಗಿ ಹ್ಯಾಂಗ ತಿಳಿದಿತ್ತು ಶಿವಲಿಂಗದ ಟಪಾಲ
ಮೂಕಾಲ ಬೃಂಗಿ ಶರೀರ ಬಿಟ್ಟು ಚರ್ಮ ಮಾಂಸ ತೆಗದೊಕಟ
ಎಲುಬಿನ ಸಾಟದ ಮೇಲೆ ನಿಂತಿದ ಅನುವ್ರತ ಕೇವಲ
ಕರಿತ ಕರಿವಿತ ಶಿವಕರ್ತ ಸಮರ್ಥ ಶಿವ ಅವನ್ಹೊರತ ಮತ್ಯಾರಿಲ್ಲ  || ಜೀ ||
ದುಮಾಲಿ
ಶಿವನ ಬಿಟ್ಟು ಶಕ್ತಿ ಬಂದಿಳು ಕೆಳಗ ಹೋಗಲಿಲ್ಲ ಮ್ಯಾಗ
ಮುಂದಿನ ಗತಿ ಹ್ಯಾಂಗ ಮಹಾಗಾಂ ಮೀರವ್ವ ಅಕಿಗಿ ಕಳುಹಿ ಬಾರವ್ವ
ಯಾರಿಗರೆ ಕರಕೋ ಜತಿಗ ನಿನ್ನ ಗೆಳತಿಗ ಅದಾಳ ಅಳತಿಗ
ಕಲಬುರ್ಗಿ ಇಟ್ಟವ್ವ ಕೇಳಿ ಹೊಟ್ಟಿ ಹಿಡದಿತ ಕುಟ್ಟವ್ವ
ಯಾರು ಉಳದಿಲ್ಲ ಇಂಗಳಗ್ಯಾಗ ಹಾಗೂ ಕ್ವಾರಳ್ಯಾಗ
ಚಾಂದಕೋಟಿ ಗುಡಿ ಹೊಡದಾಳ ಲಾಗವ್ವ ತೆಗನೂರದವರ ಎದರ ಉಳಿಲಿಲ್ಲ ಮೂಗವ್ವ
ದಿಕ್ಕೆಂಟರೊಳು ಮಿಕ್ಕಿ ಮೆರೆಯುವ ಅಧಿಕ ಹಿರೆ ಸಾವಳಗಿ ಮುಕ್ಕಣ್ಣ
ಶಿವಯೋಗಿ ನೆನದಾನ ಅಲ್ಲಿ ಜಗದಾತ್ಮ ಮದ್ಯಾಕ
ಕವಿಗಾರ ಮಹ್ಮದನ ಮನ ಆನಂದಾಗಿ ನಿಂತಿದ ಶಿವನ ಪದ್ಯಾಕ
ಅವನ ಶಿಷ್ಯ ಕಾಶೀನಾಥ ಅಂದಿದ ಸೂಳೇರೆ ನಮಗೂಡ ಜಿದ್ಯಾಕ
ಒಡಕ ಮಡಕಿ ತಲಿ ಮ್ಯಾಲ ಹೊತ್ತು ಸಿಡಕ ಪಡಕ ಮಾಡಬೇಡಿರಿ
ನಡಕಟ್ಟಿನವ ಜಗಜಟ್ಟಿ ಬಂದಾನ ಮಿಡಕುವದ್ಯಾಕ
ಸಿದಾ ಸಡಕ ಹಿಡಿದು ನಡಿರಿ ಬಿಡಕ್ಯಾರೆ ಹೆಚ್ಚಿರಿ ಅದ್ಯಾಕ  || ಜೀ || ಚೌಕ : ೩ 
ಚಾರಿತ್ರಿಕ ಲಾವಣಿಗಳು: ೧೩. ಬಸವ ವಿಜಯದಾಯ ಬರೆದ ಭವಿಷ್ಯ
ಬಸವ ವಿಜಯದಾಗ ಬರೆದ ಭವಿಷ್ಯ ಕುಂತು ಕೇಳಿರಿ ಹಿರಿ ಕಿರಿಯರಾ ||
ಕಲ್ಯಾಣ ಅನಿಸಿತು ಕೈಲಾಸ ಕಡಿದ್ವಾರ  ||
ಲಕ್ಷದ ತೊಂಬತ್ತಾರು ಸಾವಿರ ಜಂಗಮರ ||
ಮಹಾನುಭಾವ ಬಸವೇಶ್ವರ ಜನಿಸಿದ ಭೂಲೋಕ ಮಾಡುವದಕ ಉದ್ಧಾರ  || ಜೀ ||
ಶ್ರೇಷ್ಠ ಬಸವ ಅಷ್ಟಾವರ್ಣದ ಮಹತ್ವ ಸೃಷ್ಟಿಯೊಳು ಮಾಡುತ ಪ್ರಚಾರ  ||
ಗುರು ಲಿಂಗ ಜಂಗಮ ಇವು ಮೂರ ||
ಪಾದೋದಕ ಪ್ರಸಾದದ ವಿಚಾರ ||
ವಿಭೂತಿ ರುದ್ರಾಕ್ಷಿ ಮಂತ್ರ ಎಂಟು ವಿಧ ತಿದ್ದು ಹೇಳತಿರೋ ಸಮಾಚಾರ  || ಜೀ ||
ಜಗಭರಿತ ಜಂಗಮ ಲಿಂಗ ಮಧ್ಯ ಜಗ ನಗರೋಳಧಿಕ ಧೀರ ||
ಗುರುವಿನಕಿಂತಲೂ ಅಧಿಕಿಲ್ಲ ಯಾರ  ||
ಮನಶ್ಯಾನ ಜನ್ಮಕ ಗುರುತ ಹೇಳುತ ನಿರತ ನಡದಿರು ಚರಚರ  || ಜೀ ||
ಮಿಕ್ಕಿದ ವೀರಶೈವ ಮತ ಇರುವದೆಂದು ಸಿಕ್ಕವರಿಗೆ ಮಾಡುವ ಸಂಸ್ಕಾರ  ||
ಶಿವನಾಮ ನುಡಿರೆಂದು ಎಚ್ಛಾರ ||
ಅಡಿ ಅಡಿಗೆ ಹೇಳತಿರು ಎಚ್ಚರ  ||
ಭಾಸಿ ಪಾಲಿಪನ ಮಾತು ಫಾಸ ಬೀಳದೆ ನಿಂದೆ ಮಾಡ ತೀರು ಲುಚ್ಚೇರಾ  || ಜೀ ||
ದುಮಾಲಿ
ಹಿಂಗ ಬಸವ ಕೊಡತಿದ್ದನೋ ಬೋಧ  ||
ತೋರುತ ದಾರಿ ಸೀದ  || ಸೇರಿಸಿ ನಾದ  ||
ಮಾಡತಿದ್ದ ಗುಂಗ ಕಂಡು ಹಿಡಿದು ಕಟ್ಟತಿದ್ದ ಲಿಂಗ  || ಜೀ ||
ಜೈನ ಜನರಿಗೆ ಬಿತ್ತು ಗಾದ  || ಬಸವ ಅಶುದ್ಧ ನಡಶ್ಯಾನ ಬೇಬದ್ಧ ||
ಮಾಡಬೇಕು ಹ್ಯಾಂಗ ಸರ್ವರಿಗಿ ಅನು ಅಂತಾನ ಸವನಾ  || ಜೀ ||
ನಮಗ ಶ್ರೇಷ್ಟಾದ ಕೃಷ್ಣರಾಧ ಹಿಡಿದು ಅವರ ಪಾದ  ||
ಓದುವೆವು ವೇದ || ಅನ್ನುತ ಪಾಂಡುರಂಗ
ಪ್ರಭುದೇವರದು ನಮಗಿಲ್ಲ ಹಂಗ  || ಜೀ ||
ಏರ
ಬಸವ ತ್ರಿಪುಂಡ ಧರಿಸಿದವರಿಗೆಲ್ಲ ಭವಿ ಅಂತಾನ ಬಸವ ಪಡದಾರ  ||
ತಾಯಿ ಹೊಟ್ಯಾಗ ಕಟ್ಟಿಗಿಟ್ಯಾನೇನು ಉಡದಾರ ||
ಯಾರು ಕೇಳೋದಿಲ್ಲ ಬಾಯಿ ಬಾಯಿ ಬಡಿದರ ||
ಮಹಾನುಭಾವ ಬಸವೇಶ್ವರ ಜನಿಸಿದ ಭೂಲೋಕ ಮಾಡುವುದಕ ಉದ್ಧಾರ  || ಜೀ ||             ಚೌಕ : ೧
ಬ್ರಾಹ್ಮಣರ ಹೊಟ್ಟಿಯೊಳು ಹುಟ್ಟಿದ ಬಸವಣ್ಣ ವೀರಶೈವ
ಮತ ಬೆಳಸಿಟ್ಟ  ||
ಬ್ರಾಹ್ಮರ ಭೋಗಕಿದು ಬಹು ಕೆಟ್ಟ  ||
ಮತ ಅಭಿಮಾನಿಗಿ ಮಾತಿನ ಪೆಟ್ಟು ||
ಕುಲದಣ್ಣನ ಕುಂಡ್ಯಾಗ ಕುಲದಣ್ಣ ಸೇರಿ ಅಳು ಮಾಡಿದಂಗಾಯಿತು ಘಟ್ಟ  || ಜೀ ||
ಹತ್ತೆಂಟು ಮಂದಿ ಥೊಂಟರು ಕೂಡಿ ತಮ್ಮ ತಮ್ಮರೊಳು
ಮಾಡಿರು ಅಟ್ಟ  ||
ಹೊಂಬ ಬಸ್ಯಾ ನಡಶ್ಯಾನ ಹುಡುಗಾಟ
ನಮ್ಮ ಹೊಟ್ಟಿಯೊಳು ತುಂಬೈತಿ ಕುಟ್ಟ ||
ಮೋಸಗಾರಿಕಿ ವೇಷ ಹಾಕಿಕೊಂಡು ಹೋಗಿ ದಾಸೋಹದಾಗ ಮಾಡನು ಊಟ  || ಜೀ ||
ಕುಂಟಲ ಗಿತ್ತಿ ಮಗ ಥೊಂಟ ಹೇಳತಾನ ಮಸ್ತ ಅವಾ ಬದನಿ ತೋಟ  ||
ಕರಿ ಬದನಿಕಾಯಿ ಆಗ್ಯಾವ ಘಟ್ಟ ||
ಮನಶಾಗೊಂದೊಂದು ಕಡಕೊಂಡು ಜಟಪಟ  ||
ಬುತ್ತಿ ಅರವ್ಯಾಗ ಹಾಕಿ ಕಂಟದೊಳು ಕಟಕೊಂಡು
ಹಣಿ ಮೇಲಿಡೋಣ ಬುದಿ ಬುಟ್ಟಿ  || ಜೀ ||
ರೈಟ ಕೆಲಸ ಪೈಟಿನ ಮೇಲೆ ಹೇಳಿದೆಂದು ಹಾಗೆ ಮಾಡಿದರು ಪಟ ಪಟ  ||
ದಾಸೋಗಕ ಬಂದಿರು ಲಟ ಲಟ ||
ಸುಮನೆ ಮಂತ್ರ ನುಡದಿರು ವಟ ವಟ ||
ಕಂಟದೊಳು ಲಿಂಗ ಕಟ್ಟಿದು ನೋಡಿ ಕಾವಲುಗಾರ
ಅವರಿಗೆ ಒಳಗ ಬಿಟ್ಟ  || ಜೀ ||
ದುಮಾಲಿ
ನಮ್ಮ ಕೆಲಸೈತೆಂತರ ನಕ್ಕು ದಾಸೋಗದಾಗ ಚೊಕ್ಕ ಕುಂತಿದಾರೋ
ಹಾಕಿ ಚಪಗಾಲ ||
ಪೂಜಾದ ಘಂಟಿ ಅಂದಿತು ಘಣ ಘಣಲ್  || ಜೀ ||
ಥೊಂಟರ ಕುಂಡಿ ಅಂದಿತು ಪುಕ್ ಪುಕ್ ಸುಮ ಸುಮನೆ
ಮಾಡಿಕೊಂಡೆವು ದುಃಖ ||
ಎದಿ ಅಂದಿತು ಝಲ್ಲ  || ಬುಡಕ ನಡಗ ತೀವು ಕೈ ಕಾಲ  || ಜೀ ||
ಅದರೊಳಗೊಬ್ಬ ಹೇಳಿದ ಹುಸುಕ ದೋತರ ಹಾಕಿ
ಮುಸಕ ಪೂಜಾ ಬೇಷಾಕ ||
ಮಾಡುತ ಬಂದವರಿಗೆಲ್ಲಾ ಆ ಜಂಗಮರಿಗೆ ಜಯವಿಲ್ಲ  || ಜೀ ||
ಏರ
ಬಡು ಬ್ರಾಹ್ಮಣನ ಮಗ ಬಹಳ ಥೊಂಟ ಕರಿ ಬದನಿಕಾಯಿ
ಬಿಟ್ಟಿ ಹಿಡಿದಿದ ಎದರ  ||
ಬರೋಬರಿ ಕಾಣತಿದ್ದಿಲ್ಲ ಅವನ ನೆದರ ||
ಮಾರಿಗಿ ಹಾಕಿ ದೋತರ ಪದರ ||
ಮಹಾನುಭಾವ ಬಸವೇಶ್ವರ ಜನಿಸಿದ ಭೂಲೋಕ
ಮಾಡವುದಕ ಉದ್ಧಾರ  || ಜೀ ||      ಚೌಕ :೨
ಹುಚ್ಚ ಬ್ರಾಹ್ಮಣ ಬದನಿಕಾಯಿ ಬಿಚ್ಚಿ ಹಿಡಿದಿದ ನೀಚ
ಜಂಗಮ ಇದ್ದ ಅವನ ಬಗಲಾಗ  ||
ಹಣಕಿ ಹಾಕಿ ನೋಡಿದ ಅವನ ಮಗಲಾಗ  ||
ಬದನಿಕಾಯಿ ಥುಂಭ ಕಂಡಿತು ಬೆಳ್ಳಗ
ಏ ಎಪ್ಪ ಬದನಿಕಾಯಿ ತುಡುಗರು ಬಂದಾರ ನಮ್ಮ ದಾಸೋಗದಾಗ  || ಜೀ ||
ನಾ, ಬಾ ನೀ, ಬಾ ಎಂದು ನೆರೆದಿದರು ಥೊಂಟರು ಹೋಗಿ ನಿಂತಿರು ಮೂಲ್ಯಾಗ ||
ಅವರಿಗಿ ಹಿಡಿದು ತಂದಿರು ಬಯಲೀಗ ||
ಮಾತಾಡೆನೆಂದರ ಏಳುವಲ್ಲದು ನಾಲೀಗ ||
ಘನ ಮಹಿಮ ಬಸವಗ ಗಳಂಗರು ಹೇಳಿರು ಮಾತ ಮಾತ್ರ ಆಗೈತಿ ಧಗಾ  || ಜೀ ||
ವಾದ ವಿವಾದ ದಾಸೋಗದಾಗ ನಡದೀರು ಬಸವಗ ಬಂದಿತು ಖ್ಯಾಲಿಗ ||
ಗಡನೆ ನಡೆದು ಹೋಗಿದಾರು ಅಲ್ಲೀಗ  ||
ಅವರ ಅಂಗದ ಮೇಲೆ ಹಾಕಿರು ನಿಗ ||
ಮಹಾಪ್ರಭು ಸಂಗಮೇಶ್ವರ ದೇವ ನಿನ ಕಡಿನೆ ಬಂತು ಈ ಪ್ರಸಂಗ  || ಜೀ ||
ಜಗ ಜನಕ ಬಸವಾಗ ಜಂಗಮರು ಅಂದಿರು
ಭವ ಹದಗೆಡಿಸಿ ಬಿಟ್ಟಿರೋ ಹಿಂಗ ||
ಬದನಿಕಾಯಿ ಕಟ್ಯಾರ ಕೊರಳಾಗ ||
ಭಯವಿಲ್ಲದೆ ಭಯಗೇಡಿ ಸೂಳಿ ಮಕ್ಕಳು
ಹಿಂಗ ಮಾಡಿ ಕೆಡಶ್ಯಾರ ಜಗ  || ಜೀ ||
ಬಸವಣ್ಣ ಹೇಳಿರು ಬಾಕಿ ಜನರಿಗೆಲ್ಲ ನೀವು ಮಾಡಿರಿ ಹಾಂಗ  ||
ಅವರು ಬದನಿಕಾಯಿ ಕಟಿದ್ಹಾಂಗ  ||
ಬಸವ ಹಸ್ತ ಮುಟ್ಟಿದ ಆಗಿವ್ರ ಲಿಂಗ ||
ದಂಗ ಆಗಿ ಮಂಗ್ಯಾ ಥೊಂಟರು ಬಸವಗ ಹಾಕಿರು ಸಾಷ್ಟಾಂಗ  || ಜೀ ||
ದುಮಾಲಿ
ಬಸವ ಥೊಂಟರಿಗಿ ಕೊಟ್ಟಿರು ಗುರು ಬೋಧಿ ||
ಬಿಡರಿ ಹಿಂಥ ಹಾದಿ  || ಆಗಿ ಛಲವಾದಿ ||
ಇರ‍್ರಿ ಊರ ಹೊರಗ ಕೇಳಿ ಬ್ರಾಹ್ಮರು ಆಗಿರುವ ಬೆರಗ  || ಜೀ ||
ಥೊಂಟರು ಅಂದಿರು ಬಸವ ನಿಧಿ ಬಂತು ಭವ ಭಾದೀ ||
ನಮ ನಮ ಗೂಧಿ ||
ನಾವೇ ಖೆಡವಿಕೊಂಡೆವು ಕಡಿಗ ||
ದೋಷ ಯಾಕ ಕೊಡಾನು ನಿಮ್ಮ ಅಡಿಗ  || ಜೀ ||
ಶರಣರು ಸತ್ತಿದ್ದು ಕೇಳಿ ವರದಿ ಗಂಟಿಕಟ್ಟಿ || ಗರದಿ ಎದರ ನಿಂತ ತೋರಿದಿ  ||
ಸುತ್ತಾ ಜಗದಾಗ ಬ್ರಾಹ್ಮರ ಪೂಜಾ ಕಲಿಯುಗದಾಗ  || ಜೀ ||
ಬಸವಾನೆ ಶಿವ ಶಿವ ಹೌದೆಂದು ಥೈ ಥೈ ಕುಣದಿರು ಸಿದ್ಧ ಸಾಧರು ||
ಹಿಂಗ ಜೈ ಘೋಷ ಹೊಡದಿರು ಸಂತ ಸಾಧರು ||
ಎಲ್ಲಾ ಪುರಾತರು ಅಂದಿರು ಬಸವ ಬಹದ್ದೂರ ||
ಮಹಾನುಭಾವ ಬಸವೇಶ್ವರ ಜನಿಸಿದ ಭೂಲೋಕ ಮಾಡುದಕ ಉದ್ಧಾರ  || ಜೀ ||
ಚೌಕ : ೩
ಮೊದಲಿನ ಕಾಲದ ಕುಲಕ್ಕೊಬ್ಬ ಶರಣೆಂದು ಕಲ್ಯಾಣದೊಳು ಕೂಗ್ಯಾರ  ||
ಎಷ್ಟೋ ಮಹಾತ್ಮರು ಆಗಿ ಹೋಗ್ಯಾರ ||
ಮಾನವರು ಅವರ ಪಾದಕ ಬಾಗ್ಯಾರ ||
ಶಿವ ಶರಣರ ನಾಮ ಇಟ್ಟು ತೊಟ್ಟಿಲ ಕಟ್ಟಿ ತೂಗ್ಯಾರ  || ಜೀ ||
ಮುಸಲ್ಮಾನ ಮತದಲ್ಲಿ ಮಹ್ಮದ ಪೈಗಂಬರ ಜನಿಸಿ ಬಂದಿದಾರು ಸರದಾರ ||
ಬಾಗಿ ಹೊಡಿಯೋದು ಬಾ ಎಂದು ಕರದಾಗ  ||
ಕಲಮಾ ಓದಿಸಿ ಮಾಡಸಿರು ದೀನ್‌ದಾರ  ||
ಯಾವ ಕಾಲದೊಳು ಅಂದ್ರು ಕೊಂಡಿ ಮಿಂಚಣ್ಣಗಳು
ಆಗು ಈಗು ಇದ್ದೆ ಇರತಾರ  || ಜೀ ||
ಹತ್ತು ಎಂಟು ಮಂದಿ ಥೊಂಟರು ಕೂಡಿ ನಬಿ ಶರಣರಿಗಿ ತಡದಾರ ||
ಕೈಯಾಗ ಹಿಡಿ ಹಿಡಿ ಹಳ್ಳ ಹಿಡದಾರ ||
ಇವು ಏನ ಅವಾ ಎಂದು ನುಡಿದಾರ ||
ಇದ್ದ ಮಾತು ಸಿದ್ಧಾಂತ ಹೇಳಿದರ ಪಾದಕ ಮಾಡತೆವು ನಮಸ್ಕಾರ  || ಜೀ ||
ನಬಿ ಶರಣರು ಹೇಳಿರು ಅವರಿಗಿ ನಿಮ ಕಿವಿಗಿ ಹಚಕೋರಿ ಎತ್ತರ ||
ಅವೆ ದಿನಸ ಕೊಡತಾವ ಉತ್ತರ ||
ಆ ವ್ಯಾಳ್ಯಾಕ ಆಗತಿರಿ ಗುರು ಪುತ್ತರ ||
ನಾನು ನಿಮ್ಮಂತೆ ಮನಶ್ಯಾ ಇರುವೆನು ನನ್ನ ಮೈಯೊಳು ಐತಿ ನೆತ್ತರ  || ಜೀ ||
ಬಿಡಕಿ ಥೊಂಟರು ಕಡಕ ಶಬ್ದ ನುಡಿದಿತು ಅಲ್ಲಾ ಹೂ ಅಕಬರಾ ||
ಮತ್ತು ಲಾಹಿಲಾ ಇಲ್ಲಲ್ಲ ತುರಾ ||
ಮಹ್ಮದ ರಸುಲುಲ್ಲಾ ಪರವರದಿಗಾರ ||
ಇಷ್ಟ ಕೇಳಿ ಜಟ್ಟನೆ ಪಾದಕ ಬಿದ್ದಾರ  ||  ಜೀ ||
ದುಮಾಲಿ
ಮೂಢತನದ ಬುದ್ಧಿ ಮಾಡಿ ಧೀನ್ ಹೊಡೆಯದೆ ಖೂನ್ ಆದೆವು ಅಪಮಾನ ||
ಶರಣರ ರಸೂಲುಲ್ಲಾ ಮರಣ ರಹಿತ ಮಾಡಿಕೋರಿ ಚೀಲಾ  || ಜೀ ||
ರಾಮ ರಹಿಮ ನೀನೆ ರಹಿಮಾನ ಖರೆ ನಿಮ್ಮ ಖುರಾನ್ ಆಗತೆವು ಮುಸಲ್ಮಾನ ||
ನುಡದಿರು ಬಿಸಮಿಲ್ಲಾ ಆಗ ಪೈಗಂಬರ ಕುರಸಿರು ಪ್ಯಾಲ  || ಜೀ ||
ಸವಾಲಾಕ ಕೂಡಿತು ಜನ ಮಕ್ಕಾ ಮದಿನ ಶರಣರ ವತನ ||
ಏರ
ಧರೆಯೊಳು ಹಿರೆ ಸಾವಳಗಿ ಜಗದುರು ಶಿವಯೋಗಿ
ಕಮರಿಯೊಳು ಸಿದ್ದರ ೩೬೦ ಇನಾಮ ಗೆದ್ದಾರ ||
ಮಹ್ಮದ ಕವಿ ಅವರಿಂದೆ ಉದ್ಧಾರ ||
ಮಹಾನುಭಾವ ಬಸವೇಶ್ವರ ಜನಿಸಿದ ಭೂಲೋಕ ಮಾಡುವುದಕ ಉದ್ಧಾರ             ಚೌಕ : ೪
ಚಾರಿತ್ರಿಕ ಲಾವಣಿಗಳು: ೧೪. ಸಿದ್ಧರಾಮ
ಪ್ರಾಣದಾಸೆ ಬಿಟ್ಟವರೀಗೆ ಪರಮೇಶ್ವರ ಸಿಗತಾನ
ಆಶೆ ನೀಗಿ ಉದಿಸಿಕೊಂಡ್ರು ಸತ್ಯೆ ಶರಣರ
ಶುದ್ಧ ಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ
ಹೇ, ಸಿದ್ಧರಾಮನ ತಂದೆ ತಾಯಿ ಸುಗ್ಲಾದೇವಿ ಮುದ್ದನ ಗೌಡ
ಸೊನ್ನಲಾಪುರದಲ್ಲಿ ಅವರ ಠಿಕಾಣ
ಭಾವ ಭಕುತಿಯಲ್ಲಿ ಸಿರಿಯಾಳರಾಜ ಚಾಂಗುಣಿ ಸಮಾನ
ನಿತ್ಯ ಕಾಲದಲ್ಲಿ ಮಾಡತಿದ್ರು ಜಂಗಮರ ಭೋಜನಾ
ಗುರುಲಿಂಗ ಜಂಗಮರ ಕಂಡರ ಬಂಗಾರ ಕಂಡಂಗ ಮಾಡತಿದ್ರು
ಗಂಗಾಧರನ ಸ್ಮರಣಿಯಲ್ಲಿ ಬೇಗ ಬೆಳಗಾನ
ನಿತ್ಯ ಕೊಡತಿದ್ರು ಅನ್ನ ಅರವಿ ವಸ್ತ್ರದಾನ  || ಗೀ ||
ಹೇ ಭಾವ ಭಕ್ತಿಯಿಂದ ದೇವರ ಸೇವೆ ಮಾಡುದು ಕಂಡು
ಶಿವ ಕೊಟ್ಟು ಮರತಿದನರಿ ಶ್ರೀಮಂತನ
ಹುಟ್ಟು ಭಂಜಿ ಇದ್ರು ಅವರ ಹೊಟ್ಟಿಯಲ್ಲಿ ಇದ್ದಿದಿಲ್ಲ ಸಂತಾನ
ನೋಡಿ ಅಂತಕರಣ ಹುಟ್ಟಿತಲ್ರಿ ಭಗವಾನ
ಎಪ್ಪತ್ತು ವರ್ಷ ಮುಪ್ಪಿನವರಿಗೆ ಮಕ್ಕಳ ಕೊಡುವುದಕ್ಕಾಗಿ
ಕಂದು ಗೊರಳ ಒಪ್ಪಿಕೊಂಡು ಬಂದು ಮನಿ ಮುಂದ ನಿಂತಾನ
ಅವರ ಬಾಗಿಲಿಗ್ಹೋಗಿ ಬಿಕ್ಷಾ ನೀಡಿರಿ ತಾಯಿ ಅಂತಾನ  || ಗೀ ||
ಹೇ, ಇಷ್ಟ ಕೇಳಿ ಸುಗ್ಲಾದೇವಿ ದಿಗ್ಗನೆ ಎದ್ದು ಬಂದು ಬಿಕ್ಷಾ ನೀಡಿ
ಸ್ರಾಷ್ಟಾಂಗ ನಮಸ್ಕಾರ ಮಾಡ್ಯಾಳ ಬಂದು ಸಾಂಬ ಶಿವನ
ಬಂದು ಶಿವ ಪುತ್ರ ಮಗನ ಹಿಡಿಯಂತ ನುಡಿದಾನ ಭಗವಾನ
ಕೇಳಿ ಮುದ್ದನ ಗೌಡ ಅಂತಾನ ನಿಮ್ಮದು ಎಂಥ ವಚನ
ಮುಪ್ಪಾನ ಮುದುಕರು ನಾವು ಮಕ್ಕಳ ಕಾಣದು ಬಗಿ ಹ್ಯಾಂಗ
ಮೈ ಒಳಗ ನಮಗೇನು ಇಲ್ಲ ಚೈತನ್ಯ
ದೊಡ್ಡ ಶರಣರು ಕಾಣಸ್ತಿರಿ ಸುಳ್ಳ ಆಡುದೇನ ಕಾರಣ  || ಗೀ ||
ದುಮಾಲಿ
ಇಷ್ಟ ಕೇಳಿ ಅಂದ ಶಂಕರ ಕೇಳೋ ಸಾಹುಕಾರ
ದಂಪತಿಗಳು ಇಬ್ಬರು ಕೂಡಿ ಮಾಡ್ರಿ ಸ್ನಾನ
ಆ ಮ್ಯಾಲ ತಿಳಿದಿತರಿ ನಮ್ಮ ಖೂನ  || ಗೀ ||
ಒಂದು ತೀರ್ಥ ಗುಂಡ ತಯ್ಯಾರ ಮಾಡಿದ ಈಶ್ವರ
ಇಬ್ಬರು ಮುಳಗ್ಯಾರ ಹೋಗಿ ಆ ದಿನಾ
ಬದಲಾಯ್ತೋ ಮಾರಿಯ ಚಿಹ್ನ  ||  ಗೀ ||
ನಾಲ್ವತ್ತು ವರ್ಷದವರಂಗ ಆಗಿ ನಿಂತಾರ
ಶಿವನ ತಂತರ ಯಾತರ ಅವಮಾನ
ಗಾಬರಿಯಾಗತಿರಿ ಊರಾನ ಜನ  || ಗೀ ||
ಏರ
ಹೇ, ಸತಿ ಪತಿ ಇಬ್ಬರು ಕೂಡಿ ಸೋಮವಾರ ಸಂಜಿ ಮಾಡಿ
ಮಲಗಿಕೊಂಡ್ರೋ ಕಂಡೆವಂತ ಶಿವನ ಚರಣ
ಶುಭ ಮೂರ್ತದಲ್ಲಿ ಗರ್ಭ ಮೂಡಿತರಿ ಸತ್ಯ ಶರಣ
ಗರ್ಭ ಮೂಡಿದ ಕೂಡಲೆ ತಾಯಿ ಮುಖ ಚಂದ್ರನ ಕಿರಣ
ಪ್ರಾಣದಾಸಿ ಬಿಟ್ಟವರಿಗಿ ಪರಮೇಶ್ವರ ಸಿಗತಾನ
ಆಸೆ ನೀಗಿ ಉದಿಸಿಕೊಂಡ್ರು ಸತ್ಯ ಶರಣ
ಶುದ್ಧ ಭಾವದಿಂದ ಕೇಳಿ ಸಿದ್ಧರಾಮನ ಪುರಾಣ  || ಗೀ ||            ಚೌಕ : ೧
ಹೇ, ಮುಂದ ಕೇಳ್ರಿ ಒಂದು ದಿವಸ ತಾಯಿಯಾದ ಸುಗ್ಲಾದೇವಿ
ನಿದ್ರಿ ಹತ್ತಿ ಮಲಗಿ ಕೊಂಡ್ಲು ಮಂಚದ ಮ್ಯಾಗ
ಶರಣ ಹುಟ್ಟುವ ಸುದ್ದಿ ಹೋಯ್ತರಿ ಸ್ವರ್ಗದ ಮ್ಯಾಗ
ಪೂರ್ಣ ನೌಮಾಸ ತುಂಬಿದಾವರಿ ಅಷ್ಟರೊಳಗ
ಸರಸ್ವತಿ ಪಾರ್ವತಿ ಲಕ್ಷ್ಮಿ ಮೂವರ ಕೂಡಿ ಪ್ರತ್ಯಕ್ಷ
ನೋಡಲಿಕ್ಕೆ ಬಂದಾರ ತೆಳಗ
ಸಿದ್ದರಾಮನೆಂದು ನಿಂತು ಕೂಗ್ಯಾರ ಅವರ ಮನಿಯೊಳಗ
ಸಿದ್ಧರಾಮ ಗರ್ಭದಿಂದ ಬಂದನ್ರಿ ಹೊರಗ  || ಗೀ ||
ಹಿಂಗ ಸುಗ್ಲಾದೇವಿ ನಿದ್ರಿ ಹತ್ತಿ ಮನಗಿದ್ಲಾವಾಗ
ಸರಸ್ವತಿ ಪಾರ್ವತಿ ಲಕ್ಷ್ಮಿ ಮೂವರು ಕೂಡಿ ತಗೋಂಡ್ರ ಕಯ್ಯಾಗ
ನಾವು ಏನಂತ ನಾಮಕರಣ ಇಡಬೇಕ್ರಿ ಈತಗ
ಹುಟ್ಟಿದ ವ್ಯಾಳ್ಯೆ ನಕ್ಷತ್ರ ತಗದು ಆಗ
ಸಿದ್ಧರಾಮಂತ ಖಾಯಂ ಮಾಡಿ ತೊಟ್ಟಿಲದಾಗ ಹಾಕ್ಯಾರ ಆಗ
ಅವರು ಮೂವರು ಕೂಡಿ ಜೋಗುಳ ಪದಾ ಹಾಡ್ಯಾರಾವಾಗ  || ಗೀ ||
ದುಮಾಲಿ
ಏ ಸೊನ್ನಲ ಪೂರದ ಶ್ರೀಮಂತ
ಶ್ರೀ ಸಿದ್ಧರಾಮ ಜೋ ಜೋ ss ||
ಏ, ಮುಡಿ ಮಲ್ಲಯನಾ ಭಕ್ತನಾಗು
ಶ್ರೀ ಸಿದ್ಧರಾಮ ಜೋ ಜೋss ||
ಹಿಂದಿನ ಶುಕ್ರತ ಮಂದರಗಿರಿವರ
ಶ್ರೀ ಸಿದ್ಧರಾಮ ಜೋ ಜೋss
ಏರು
ಹೇ, ಹರ್ಷದಿಂದ ನಾಮ ಇಟ್ಟು ಕೈಲಾಸಕ್ಕೆ ಹ್ವಾದರು ಹೊಂಟು
ಯಾರು ನೋಡಲಿಲ್ಲ ಕೇಳ್ರಿ ಹೊತ್ತು ಹೊಂಡು ತಾನ
ಮುಂಜಾನೆ ಬ್ರಂಗಿ ಎಂಬ ಜಂಗಮ ಅವರ ಮನಿಗಿ ಬಂದಾನ
ಅವರ ಮನಿಗಿ ಬರತಿದ್ದ ನೋಡ್ರಿ ಬೇಗ ಬೆಳತಾನ
ಪ್ರಾಣದಾಸಿ ಬಿಟ್ಟವರಿಗಿ ಪರಮೇಶ್ವರ ಸಿಗತಾನ
ಆಸೆ ನೀಗಿ ಉಡಿಸಿದಾರು ಸತ್ಯ ಶರಣರ
ಶುದ್ಧ ಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ  || ಗೀ ||
ಚೌಕ : ೨
ಹೇ, ಕೂಸಿನ ಮುಖ ನೋಡಿ ಹರ್ಷದಿಂದ ಕುಣಿದಾಡಿ
ಕೂಗಿ ಕೂಗಿ ಎಬ್ಬಿಸ ತಾನ್ರಿ ಮನಿ ಮಂದಿಗಿ
ಈ ಸಪ್ಪಳ ಕೇಳಿ ಎಚ್ಚರಾಯಿತರಿ ಸುಗ್ಲಾದೇವಿಗಿ
ಮೈ ಹಗುರಾದ ಕಾರಣೇನು ಅಂತಾಳ ಗಾಬರ್ಯಾಗಿ
ಅಸುರು ಕಂಡು ಕೂಸಿನ ನೋಡಿ ಈಶಾನ ನಾಮಕರಣ ಕೊಂಡಾಡಿ
ಅದೆ ನಾಮಕರಣ ಬಂತು ಅವರ ಬಾಯಿಗಿ
ಬಹಳ ಆನಂದಾಯಿತ್ರಿ ಅವರ ತಾಯಿ ತಂದಿಗಿ  || ಗೀ ||
ಹೇ, ಬಡವರ ಮನಿಗಿ ಭಾಗ್ಯ ತಾನು ಸಾಗಿ ಬಂದಂತಾಗಿ
ಹಿಡಿಲಾರದಷ್ಟು ಸಂತೋಷ ಅವರ ತಾಯಿ ತಂದಿಗಿ
ಬಂಡಿ ಹೇರಿ ಸಕ್ಕರಿ ಹಂಚ್ಯಾರ ಸಂದಿ ಸಂದಿಗಿ
ಅವರು ಬೇಡಿದಷ್ಟು ದಾನ ಕೊಟ್ಯರ ಬಂದ ಮಂದಿಗಿ
ದೇಶ ಎಲ್ಲಾ ಆಳುವಂತ ಈಶನ ನಾಮಕರಣದಿಂದ
ಏಸು ಕಾಲ ಆದರು ನಾವು ಮುರಿಬಾರದು ಮಂದಿಗಿ
ಹೋಗುಕಾಲಕ್ಕ ಕೊಟ್ರು ನಮ್ಮ ಕಯ್ಯಾಗ ಹೊನ್ನಿನ ಬಿಂದಿಗಿ  || ಗೀ ||
ಹೇ, ಎಳಿ ಬಾಳಿ ಸುಳಿಯೆಂಥ ಖಳಿಯುಳ್ಳ ಸಿದ್ಧರಾಮ
ದಿನ ದಿನಕ ಬೆಳಿತಿದ್ದ ಇಂಥ ಪರಿಯಾಗಿ
ಅವರ ತಂದಿ ಪುಣ್ಯ ನೋಡರೆಣ್ಣ ಮಂದಲಗಿರಿಯಾಗಿ
ಓಂ ಶಿವಾ ಎಂಬು ಶಬುದ ಬಂತೋ ಮೊದಲ ಬಾಯಿಗಿ
ಆರು ವರುಷತಾನ ಹುಡುಗ ಯಾರ ಗುಡ ಮಾತಾಡಲಿಲ್ಲ
ಆಕಳ ತಗೊಂಡ ಹೊಲಕ ಹೋದ ಮೊದಲ ಸುರವಿಗಿ
ಎಂದ ಕಡೆನಂದ ಮುಕ್ತಿ ಕೊಡುವ ಗುರುವಿಗಿ  || ಗೀ ||
ಏ ಆಕಳ ಒಯ್ದು ಹೊಲ್ದಾಗ ಬಿಟ್ಟು ಅಡ್ಯಾಡಿಕೊಂತ ತಿರುಗಾಡ್ತಿದ್ದ  |
ಒಂದು ದಿವಸ ಬಂದ ನಿಂತ ಹೊಲ್ದ ಸೀಮಿಗಿ
ಇಷ್ಟಲಿಂಗ ಮತ್ತೊಂದು ಬಿದ್ದೀತಲ್ಲರಿ ಅವನ ನೆದರಿಗಿ
ಪೂರ್ಣ ಆತನ ಮ್ಯಾಲ ಇಟ್ಟಿದಾನ್ರಿ ತನ್ನ ನೆಂಬಿಗಿ
ಮನ್ಯಾಗ ಕಟ್ಟಿದ ಬುತ್ತಿ ರೊಟ್ಟಿ ದೇವರಿಗೆ ನವದೆ ಮಾಡಿ
ಅದೇ ಬುತ್ತಿ ಊಟ ಮಾಡತಿದ್ದ ಆರು ತಾಸಿಗಿ
ಇಂಥ ಶಾಂತ ಗುಣ ಆರು ವರುಷದ ಸಣ್ಣ ಕೂಸಿಗಿ  || ಗೀ ||
ದುಮಾಲಿ
ಮಲ್ಲಿಕಾರ್ಜುನ ಅವತಾರ ತೊಟ್ಟು ಶಿವ ಸಂ ಜೀವ ನೋಡಲಾಕ
ಭಕ್ತೀ ಬಂದಾನರಿ ಅವರ ಹೊಲಕ
ಮಡದಿನ್ನ ಕರಕೊಂಡ ಬಂದಾನ್ರಿ ಅವರ ಸ್ಥಳಕ  || ಗೀ ||
ಸಿದ್ಧರಾಮಗ ಹುಟ್ಟಿತು ನೋಡ್ರಿ ಅರುವ
ಇವನೆ ನಮ್ಮ ಗುರುವ ಮುಗಿದ ನಿಂತ ಕರವ ಬಿದ್ದ ಪಾದಕ
ಯಾವುರವರು ಬಂದಿರಿ ಇಲ್ಲಿಗ್ಯಾಕ  || ಗೀ ||
ನಿಮ್ಮ ನಾಮಕರಣ ಹೇಳೋ ದೇವ ಆಗೇದೇನೋ
ಹಸುವಾ ಮಾಡುವೆನು ನಿಮ್ಮ ಸೇವಾ ಕೇಳತಾನ್ರಿ ಮೆಲ್ಲಕ
ಕಬ್ಬು ಸೀತನಿ ತರತೀನ್ರಿ ತಿಲ್ಲಾಕ  || ಗೀ ||
ಏರ
ಇಷ್ಟು ಕೇಳಿ ಮಲ್ಲಯ್ಯನವರು ಎಷ್ಟು ದಯಾಳು
ಗುಣವಂತ ಹುಡುಗ
ಸೃಷ್ಟಿಯೊಳು ಕಾಣಲಾರೆ ಇಂಥ ತಿರುಳನ
ಪೂರ್ಣ ವಿಚಾರ ನೋಡಬೇಕಂತಾನ ಆತನ ಗುಣ
ಪ್ರಾಣದಾಸಿ ಬಿಟ್ಟಿವಾನಿಗಿ ಪರಮೇಶ್ವರ ಸಿಗತಾನ
ಆಶೆನೀಗಿ ಉದಿಸಿಕೊಂಡ್ರು ಸತ್ಯ ಶರಣ
ಶುದ್ಧ ಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ  || ಗೀ ||            ಚೌಕ : ೩
ಏ ತಮ್ಮ ನನ್ನ ಹೆಸರು ಮಲ್ಲಯ್ಯನವರು ಜಾತಿಯಲ್ಲಿ ಜಂಗಮರು
ಮಡದಿ ಹೆಸರು ಗಂಗಾದೇವಿ ಅಂತ ನುಡಿದಾನೋ
ಕೇಳಿ ಸಿದ್ಧರಾಮ ಮತ್ತು ಅವರ ಪಾದ ಹಿಡದಾನೋ
ಅವುರ ಕಡೆಯಿಂದ ಪೂ ಗುಚ್ಛ ಪಡದಾನೋ
ಕಬ್ಬು ಸೀತನಿ ಸುಲಗಾಯಿ ತಂದು ಮುಂದ ಇಟ್ಟ ಸಿದ್ಧರಾಮ
ಮಡದಿನ್ನ ಕರಕೊಂಡ ಮಲ್ಲಯ್ಯ ತಿಂದಾನೋ
ಕೇವಲ ಶಿಷ್ಯ ತಂದ ಪದಾರ್ಥ ಬಹಳ ಸೆಂವಿ ಅಂದಾನೋ  || ಗೀ ||
ಹೇ ತಿನ್ನುದೆಲ್ಲಾ ಆದ ಮ್ಯಾಲೆ ಟೆಂಗಿನ ನೀರು ತಂದ ಕೊಟ್ಟ ಸಿದ್ಧರಾಮ
ಕುಡದ ಕೂಡ್ಲೆ ಮಲ್ಲಯ್ಯನವರು ನೆಲಕ ಬಿದ್ದಾನು
ಹೊಟ್ಯಾಗ ಉರಪ ಎದ್ದಾದಂತ ಅಲ್ಲೆ ಹೊರಳಾಡತಿದ್ದಾನೋ
ಮಡದಿ ಗಂಗಾ ದೇವಿ ದುಃಖ ಅಂತೂ ಹೇಳಲಾರೆನು
ಗಾಬರಿಯಾಗಿ ಸಿದ್ಧರಾಮ ಹೌ ಹಾರಿ ಕೇಳತಾನ
ಏನು ಬೇಕ್ರಿ ಸ್ವಾಮಿ ನಿಮಗ ತಂದು ಕೊಡುವೆನು
ನೀವು ಹೇಳದಿದ್ರ ಪ್ರಾಣ ನಾನು ಇಲ್ಲಿ ಬಿಡುವೆನು ||  ಗೀ ||
ಹೇ, ಬಾಲ ಸಿದ್ಧರಾಮ ಆಡು ಮಾತ ಕೇಳಿ ಮಲ್ಲಯ್ಯನವರು
ಕೈ ಸನ್ನಿ ಮಾಡಿ ಹುಡಗನ ಮುಂದಕ ಕರದಾನೂ
ಏನು ಹೇಳಲಿ ಸಿದ್ಧರಾಮ ತಾಳಲಾರೆನು
ಹೊಟ್ಯಾಗ ಉರುಪ ಎದ್ದು ಬೆಂಕಿ ಬಿದ್ದಾಂಗ ಹೇಳಲಾರೆನು
ಅರ್ಧ ತಾಸಿನೊಳಗ ನೀನು ನುಚ್ಚ ಮಜ್ಜಗಿ ತಂದು ಕೊಟ್ರ
ತಮ್ಮ ಸಂತೋಷಾಗಿ ತಿಂದು ಏಳುವೆನೂ
ನೀನು ತರಲ್ದೆ ಹ್ವಾದರ ನಾನು ಪ್ರಾಣ ಇಲ್ಲೆ ಬಿಡುವೆನು ||  ಗೀ ||
ಏ ಇಷ್ಟ ಕೇಳಿ ಸಿದ್ಧರಾಮ ಓಡಕೋತ ಮನಿಗಿ ಹೋದ
ನುಚ್ಚ ಮಜ್ಜಿಗಿ ಮಾಡಂತ ತಾಯಿಗಿ ಹೇಳ್ಯಾನ
ಬುತ್ತಿ ಕಟ್ಟಿಸಿಕೊಂಡು ಓಡಕೋಂತ ಮನಿಗಿ ಬಂದಾನ
ಬರುವದರಾಗಿ ಮಲ್ಲಯ್ಯ ಮಾಯವಾಗಿದ್ದನು
ಹೊಲ ಎಲ್ಲಾ ತಿರಗಾಡಿ ಮೊದಲ ಕುಂತ ಜಾಗ ನೋಡಿ
ಸಣ್ಣ ಹುಡುಗ ಕಣ್ಣ ತುಂಬ ನೀರ ತಂದಾನ
ಮಗನೆ ಮಗನೆ ಅಂತ ಜಂಗಮನನ್ನ ಪ್ರಾಣ ಕೊಂದಾನು  || ಜೀ ||
ಹೇ, ಗಾಬರಿಯಾಗಿ ಸಿದ್ಧರಾಮ ನೆರಿ ಹೊಲ್ದವರಿಗಿ ಕೇಳತಾನ
ಮಲ್ಲಯ್ಯ ಅನ್ನುವ ಜಂಗಮನನ್ನ ನೋಡಿರೇನು
ನನಗ ಏನರೆ ಹೇಳಂತ ಎಲ್ಲಿಗಿ ಹೋಗ್ಯಾನೇನು
ಈ ಹಾದಿ ಹಿಡಿದು ಮಲ್ಲಯ್ಯ ಜಂಗಮ ಹೋಗ್ಯಾನೇನು
ದಿಡಗ ಮಾಡಿ ನೆರಿ ಹೊಲದವರು ಸಿದ್ಧರಾಮಗ ಕರದ ಹೇಳತಾರ
ಇಲ್ಲೆ ದಾರ್ಯಾಗ ಕುಂದ್ರೋ ಬಂದ್ರ ಅವನಿಗೆ ತಪಾಸ ಮಾಡೂನ
ಅಂವ ಬರಲ್ದಿದ್ರೆ ನಾವು ನಮ್ಮ ಮನಿಕಡಿಗ್ಹೋಗೋನ  || ಗೀ ||
ದುಮಾಲಿ
ಸಿದ್ಧರಾಮ ಹಿಡಿದ ಒಂದೇ ಹಟ ಮಲ್ಲಯ್ಯನ ಮುಕುಟ
ನೋಡು ತಾನ ಊಟ ನಾನು ಮಾಡೂದಿಲ್ಲ
ಪ್ರಾಣ ಹ್ವಾದರ ಸಹಿತ ಬಿಡುದಿಲ್ಲ  || ಗೀ ||
ಕಾಂತರವನ ಸೇರಿ ಕೆಟ್ಟ ಶರೀರದಾಸೆ ಬಿಟ್ಟನಲ್ಲ ಬ್ಯಾಸಗ್ಯಾಗ
ಸುಟ್ಟ ಉರದಾವರಿ ಅಂಗಾಲ
ಮೂರು ದಿವಸ ಕಣ್ಣಿಗಿ ನಿದ್ದಿ ಇಲ್ಲ  || ಗೀ ||
ಏರ
ತಾಯಿ ತಂದಿ ಆಯಿ ಮುತ್ಯಾ ಅಣ್ಣ ತಮ್ಮರ ಆಸೆ ಅವನಿಗಿಲ್ಲ
ಅವರಿಗಿ ಬಿಟ್ಟು ಸೇರಿಕೊಂಡ ಅಡವಿ ಆರ್ಯಾಣ
ಸಣ್ಣ ಹುಡುಗ ಓಡಿ ಓಡಿ ಹಸ್ತ ಆದ ಹೈರಾಣ
ಪ್ರಾಣದಾಸೆ ಬಿಟ್ಟವರಿಗಿ ಪರಮೇಶ್ವರ ಸಿಗತಾನ
ಆಸೆ ನೀಗಿ ಉಡಿಸಿಕೊಂಡ್ರು ಸತ್ಯೆ ಶರಣ
ಶುದ್ಧ ಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ  || ಗೀ ||            ಚೌಕ : ೪
ಹೇ, ಆರೇಳು ಮಂದಿ ಜಂಗಮರು ಹೆಗಲ ಮ್ಯಾಲ ಕಂಬಳಿ ಹೊತ್ತು
ಹಾದಿ ಹಿಡಿದು ಹೊಂಡಿದಾರು ಅದೇ ವ್ಯಾಳ್ಯಾಕ
ಶ್ರೀ ಮಲ್ಲಯ್ಯ ಮಲ್ಲಯ್ಯ ಅನ್ನಕೋತ ಬಂದಾರ ಹಳ್ಳಕ
ಆಗ ಸಿದ್ಧರಾಮ ಓಡಿ ಹೋದ ಅವರಿಗಿ ಕೇಳುದಕ
ಮಲ್ಲಯ್ಯನ ಹೆಸರ ನೀವು ಉಸರುವದು ಕಾರಣವೇನು
ಹೇಳಿ ಕೊಡ್ರಿ ಮಲ್ಲಯ್ಯ ಇರತಾನ ಯಾವ ಸ್ಥಾನಕ
ನೀವು ಹೇಳಿಕೊಟ್ರ ಕೋಟ ಪುಣ್ಯ ನಿಮ್ಮ ಪಾದಕ  || ಗೀ ||
ಹೇ, ಆರೇಳು ಮಂದಿ ಜಂಗಮರು ಹುಡುಗನ ಕರದು ದಿಡಗ ಮಾಡಿ
ಹೇಳತಾರ ಸದ್ಯ ನಾವು ಹೋಗತಿವೋ ಶ್ರೀಶೈಲಕ
ಆ ಮಹಾತ್ಮನಾದ ಮಲ್ಲಯ್ಯನ ದರ್ಶನ ಮಾಡುದಕ
ನಮ್ಮ ಸಂಸಾರದಲ್ಲಿ ಸುಖ ನೀಡಂವನಲ್ಲಿ ಸುಖ ಬೇಡದಕ
ಸಿದ್ಧರಾಮ ಅಂತಾನ ಸ್ವಾಮಿ ಸಂಸಾರ ಸುಖ ನನಗಿಲ್ಲ
ಸದ್ಯ ನಾನು ಬರ್ತೀನಿ ನಡಿರಿ ಅವುನ ನೋಡದಕ
ಅವರು ಬ್ಯಾಡಂದ್ರ ಸುರು ಮಾಡಿದ ಹಿಂದಿಂದ ಓಡದಕ || ಗೀ ||
ಹೇ, ತಿಂಗಳ ದಿನ ಅವರ ಹಿಂದೆ ತಿರಗ್ಯಾಡಿ ತಂಗಳ ರೊಟ್ಟಿ
ಒಪ್ಪತ್ತ ತಿಂದು ಬಂದು ನಿಂತಾರ ಯುಗಾದಿ ಪಾಡ್ಯಾಕ ನೌದ್ವಾರಕ
ಅದು ಕಲಿಯುಗದಲ್ಲಿ ದೊಡ್ಡ ಕ್ಷೇತ್ರ ಕಡಿ ಬಾಗಿಲಕ
ಆತನ ಶಿಖರ ಕಂಡ್ರೆ ನಮ್ಮ ಜನ್ಮ ಆಗುದು ಸಾರ್ಥಕ
ಗರ್ಭ ಗುಡಿಯ ಮುಂದ ಕುಂತು ಸಿದ್ಧರಾಮಗ ಕರದು ಹೇಳತಾರ
ಜಲ್ದಿ ಮಾಡಿ ಬೀಳು ಹೋಗೋ ಮಲ್ಲಯ್ಯನ ಪಾದಕ
ಅಲ್ಲಿ ಪವಿತ್ರ ನೋಡೋ ಪಾತಾಳ ಗಂಗಾ ಹರಿಯುದಕ  || ಗೀ ||
ದುಮಾಲಿ
ಸಿದ್ಧರಾಮ ನೋಡಿ ಆದ ದಂಗಾ ಜಂಗಮರೆಂತ ಮಂಗ
ಮಾಡಬಾರದು ಸಂಗ ವಿಶ್ವಾಸ ಇಡುದಿಲ್ಲಾ
ಇವರ ಮಾತು ಕೇಳಿ ನಾನು ಬಂದದಲ್ಲಾ  || ಗೀ ||
ಮಲ್ಲಯ್ಯಾಗ ತೋರಸ್ತಿವಿ ಅಂದ್ರೆಲ್ಲಾ ಅಡವ್ಯಾಗ ತಂದ್ರಲ್ಲಾ
ಗಿರಿಯೇರಿ ನೋಡತಾನ ಗುಡಿಯೆಲ್ಲ
ಇದು ದೇವರಲ್ಲರಿ ಕರಿಕಲ್ಲು  || ಗೀ ||
ಮಲ್ಲಯ್ಯ ಇದ್ದ ನನಂಗ ಕಣ್ಣು ಕಾಲ ಮೂಗ ಶರೀರ ಇತ್ತು
ಅವಗ ಕನ್ನಡ ಮಾತ ಬರತಿತ್ತು ಹಸನಲ್ಲಾ
ಐದು ದೂಪರ್ತಿ ಹಚ್ಚಿದಂಗ ಬಿಸಲ  || ಗೀ ||
ಏರ
ಹೇ, ತಾಯಿ ತಂದಿ ಆಯಿ ಮುತ್ಯ ಅಣ್ಣ ತಮ್ಮರ ಆಸೆ ಅವನಿಗಿಲ್ಲ
ಅವರಿಗಿ ಬಿಟ್ಟು ಸೇರಿಕೊಂಡ ಅಡವಿ ಅರ್ಯಾಣ
ಸಣ್ಣ ಹುಡುಗ ಓಡಿ ಓಡಿ ಹಸಿದು ಆದ ಹೈರಾಣ
ಪ್ರಾಣ ದಾಸಿ ಬಿಟ್ಟವರಿಗಿ ಪರಮೇಶ್ವರ ಸಿಗತಾನ
ಆಸೆ ನೀಗಿ ಉಳಿಸಿಕೊಂಡ್ರು ಸತ್ಯ ಶರಣ
ಶುದ್ಧ ಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ  || ಗೀ ||            ಚೌಕ : ೫
ಹೇ, ಇದರಂತೆ ಏಳು ದಿವಸ ನೀರ ಸಹಿತ ಕುಡಿಲಾರದೆ
ಗಿರಿ ಏರಿ ಶಿಖರದ ಮೇಲಿಂದ ನೋಡ್ಯಾನ್ರಿ ಕೆಳಗ
ಒಂದು ಕಲ್ಲು ತಗೊಂಡ ಒಗದಿದಾನ್ರಿ ಕಮರಿ ಮಠದಾಗ
ಒಂದು ತಾಸಿನ ಮ್ಯಾಗ ಕಲ್ಲು ಹೋಗಿ ಮುಟ್ಟಿತ್ರಿ ತೆಳಗ
ಕಂದು ಗೊರಳ ಸಿಗುವುದಿಲ್ಲ ಬಂದನ ಬಿಟ್ಟು ಸುಖವಿಲ್ಲ
ಹಿಂದ ಮುಂದ ನೋಡಬಾರದು ನಾನು ಇದರಾಗ
ಹಿಂದಕ ಮೂರ ಮೂರ ಮಳ ಹೋಗಿ ಬಂದು ಹಾರ್ಯಾನ ಅದರಾಗ  || ಗೀ ||
ಹೇ, ಕಮರಿಯೊಳಗ ಹಾರದರಾಗ ಮಲ್ಲಯ್ಯಗ ನೆನಪಾತು
ಜಲ್ದಿ ಮಾಡಿ ಬಂದು ಹಿಡಕೊಂಡ್ರು ತೆಕ್ಯಾಗ
ಏನ ಘಾತ ಮಾಡತಿದ್ದ್ಯೋ ಸಿದ್ಧರಾಮ ಅಪವಾದ ಭವದಾಗ
ನೀ ಏನ ಬೇಡತಿ ಬೇಡು ವರುವ ಕೊಡತಿನಿ ಈ ಕ್ಷಣದಾಗ
ಸಿದ್ಧರಾಮ ಅಂತಾನ ಸ್ವಾಮಿ ಸಾಕು ನಿಮ್ಮ ಸಾದುರ ಸಂಗಾ
ಸುಳ್ಳ ಜಂಗಮ ಏನ ಕೊಡತ್ಯೋ ನೀ ನನಗ
ಮೊದಲ ನುಚ್ಚ ಮಜ್ಜಗಿ ಊಟ ಮಾಡೋ ಬಿಡತಿನಿ ನಿನಗ  || ಗೀ ||
ಏ ಸತ್ಯ ಸೇವಕ ಹೌದೆಂದು ಬುತ್ತಿ ಬಿಚ್ಚಿ ಮಲ್ಲಯ್ಯನವರು
ಹುಡುಗನ ಕರಕೊಂಡ ಊಟ ಮಾಡ್ಯಾರ ತನ್ನ ಅಗಲಾಗ
ಮುಖಕ ಮುಖ ಹಚ್ಚಿ ಮುದ್ದಾಡತಾನೋ ತನ್ನ ಬಗಲಾಗ
ನಿನ್ನ ತಾಯಿ ತಂದಿ ಅಳಕೊಂತ ಕುಂತಾರೋ ನಿನ್ನ ಊರಾಗ
ಸೊನ್ನಲಾಪುರ ಹೋಗಿ ಸೊಲ್ಲಾಪೂರ ಶಹರವಾಗಲಿ
ಸದಾ ಲಕ್ಷ್ಮೀ ವಾಸ ಇರಲೋ ನಿನ್ನ ಊರಾಗ
ಸುತ್ತ ಗಂಗಾ ಆಗಿ ಹುಟ್ಲೋ ನಡು ನೀರಾಗ  || ಗೀ ||
ದುಮಾಲಿ
ದೇವರ ಒಲಿಸಬೇಕಾದ್ರ ಇಡಬೇಕ್ರಿ ನಾವು ಭಕ್ತಿ
ಭಕ್ತಿ ಇಟ್ಟರ ಸಿಗತಾದ್ರಿ ಮುಕ್ತಿ
ಕಷ್ಟ ಬಂದ ಕಾಲಕ ಮ್ಯಾಲ ಶಿವ ಶಿವ ಅಂತಿ  || ಗೀ ||
ಸುಖ ಇದ್ದಾಗ ಶಿವಗ್ಯಾಕ ಮರತಿ
ಮರವಿನ ಸಂಸಾರ ಮೂರೆ ದಿಂಬು ಇದು ಸಂತಿ
ಮರವಿನೊಳಗ ಎಲ್ಲಾ ಮರತ ಕುಂತಿ  || ಗೀ ||
ಸುತ್ತ ದೇಶದೊಳಗ ಇಂಗಳಗಿ ಊರ ಒಳೆ ಪಂಥಾ
ಹಾ ಲಾಳೇಶನ ಕವಿಗಳು ಸ್ವಂತ  || ಗೀ ||
ಏರ
ಖಾಸ ಇಂಗಳಗಿ ಊರಾಗ ಇರುವಂಥ ಈಶನ ಕರುಣದಿಂದ
ಕೂಸ ಲಾಳೇಶ ತಿಳಿಸಿದ್ದ ಇಂಥ ಕೀರ್ತನ
ಇದು ಕೇಳಿದವರಿಗಿ ದೂರ ಆಗುವದು ಜನನ ಮರಣ  || ಗೀ ||
ಪ್ರಾಣದಾಸೆ ಬಿಟ್ಟವರಿಗಿ ಪರಮೇಶ್ವರ ಸಿಗತಾನ
ಆಸೆ ನೀಗಿ ಉದಿಸಿಕೊಂಡ್ರು ಸತ್ಯ ಶರಣ
ಶುದ್ಧಭಾವದಿಂದ ಕೇಳ್ರಿ ಸಿದ್ಧರಾಮನ ಪುರಾಣ  || ಗೀ ||ಚೌಕ : ೬
ಚಾರಿತ್ರಿಕ ಲಾವಣಿಗಳು: ೧೫. ವೀರಬಾಹುಕ
ಹೊಲಿಯೊಳು ಹುಟ್ಟಿದವರು ನಾವು ನೋವು ಹೊಲಿಯಾರು
ಹೊಲಿ ಯಾರಿಗಿ ಬಿಟ್ಟಿಲ್ಲಣ್ಣ  ||
ಆ ಹೊಲೆವು ಎಲ್ಲಾದಕ್ಕೂ ಮೇಲಣ್ಣ  ||
ಹೊಲಿಯೊಳು ಹುಟ್ಟಿ ಹೊಲಿ ಹೊಲಿ ಅನಿಸಿಕೊಂಡ
ವೀರಬಾಹುಕ ಹೊಲಿಯ ನಿಜ ಶರಣ  || ಜೀ ||
ಗುರುಲಿಂಗ ಜಂಗಮ ಪಾದೋದಕ ಪ್ರಸಾದ ವಿಭೂತಿ
ರುದ್ರಾಕ್ಷಿ ಮಂತ್ರ ಅಷ್ಟಾವರಣ ||
ಸ್ಪಷ್ಟ ಇಟ್ಟು ನಡದ ತ್ರಿಕರಣ ||
ಅವನ ನಿಷ್ಠಿಗಿ ಒಲಿದಿದ ಬಸವಣ್ಣ ||
ಅಷ್ಟಸಿದ್ಧಿ ಶೋಡಶೋಪಚಾರಗಳಿಂದ ದಿಟ್ಟ ಮಾಡಿದಾನು ಲಿಂಗಧಾರಣ || ಜೀ ||
ಕುಲಕ್ಕೊಬ್ಬ ಶರಣೆಂದು ಕೂಗಿ ಬಸವಣ್ಣ ಕೈಲಾಸ ಅನಿಸಿತು ಕಲ್ಯಾಣ ||
ಗಲ್ಲಿ ಗಲ್ಲಿಯೊಳು ಶರಣರ ಠಾಣ ||
ಖುಲ್ಲಾ ಬ್ರಾಹ್ಮರಿಗಿ ಬಂದಿತೋ ಕಠಿಣ ||
ಶರಣರು ಮಿಂದ ನೀರ ದಾಟಬಾರದೆಂದು ದೂರಿಂದ ಮಾಡತಿರು ಪ್ರಯಾಣ  || ಜೀ ||
ದುಮಾಲಿ
ಶರಣರು ಮಿಂದ ನೀರ ಸಂದಿಗೊಂದಿ ಆಗತಿತ್ತು ಕೆಸರ ||
ಹಾಸಗಟ್ಟಿ ಕಾಣತಿತ್ತು ಹಸರ  || ಜೀ ||
ಹಾರ ಜನರು ನೀರ ಹಾರತಿರು ಹಿಡಿದ ಉಸರ  ||
ಹಾರಿದಕ ಹಾರು ಅಂತ ಬಂತ ಅವರ ಹೆಸರ  || ಜೀ ||
ಬ್ರಾಹ್ಮರಿಗಿ ಭವದಲ್ಲಿ ಉಳಿದಿಲ್ಲ ಬಸವನ ಆಚಾರ ||
ಬಲತೆ ಕಡಿ ಆಗಿರು ಬ್ಯಾಸರ  || ಜೀ ||
ಏರ
ಸಮಗಾರ ಹರಳಯ್ಯ ಡೋಹರ ಕಕ್ಕಯ್ಯ ಮಾದಿಗರ ಚನ್ನಯ್ಯ ಅಂತಾರ ಶರಣ  ||
ಅಲ್ಲಮಹಾಪ್ರಭುಗ ಅಂತಿರು ಮುಕ್ಕಣ್ಣ  ||
ಮಿಕ್ಕಿ ಲೆಕ್ಕಾ ಇಲ್ಲದೆ ಇದದ್ದಾವೋ ನಾಮಕರಣ  || ಜೀ ||          ಚೌಕ : ೧
ನಿರಾಕಾರ ಆಕಾರ ಮಾಡುವಾಗ ಬಸವಣ್ಣ
ಜಲಮುನಿ ಮಕ್ಕಳಿಗಿ ಹೆಚ್ಚಾನ ||
ಅವರ ರಕ್ತ ನೀರು ಮಾಡಿ ಬಿಟ್ಟಾನ  ||
ಮಕ್ಕಳಿಗಿ ಕೊಂದಿದಕಾಗಿ ದುಃಖಿಸಿ ಜಲಮುನಿ
ಹೊಟ್ಟ್ಯಾಗ ತುಂಬಿತೋ ಸಿಟ್ಟನ  || ಜೀ ||
ಜಲಮುನಿ ನುಡದಿದ ಜಾಗೃತ ಇರು ಬಸವಾ
ಜಗದ ವೈರಾಗ್ಯ ತೊಟ್ಟಾನ ||
ನಿನ್ನ ವೈರಿ ಆಗುವೆನೆಂದು ಶಾಪ ಕೊಟ್ಟಾನ ||
ಮಾದಿಗ ಆಗಿ ಮರ್ತ್ಯೆದೊಳು ಹುಟ್ಯಾನ  ||
ಸತ್ತಾಗ ಎದಿಯೊಳು ನಿನಗ ಉಳಿ ಹೊಡಿತಿನೆಂದು
ಹೊಟ್ಟಿಯೊಳು ತುಂಬಿಕೊಂಡ ಕುಟ್ಟವನ  || ಜೀ ||
ವಿಶ್ವಾಸವುಳ್ಳ ವೀರಬಾವುಕ ಹೊಲಿಯಾಗ
ಬಸವ ಕೊಟ್ಟಿದ ಹೊಲಿತನ ||
ಶ್ರೀ ಬಸವಾ ಅವನಿಗಿ ಒಲಿತಾನ  ||
ವೀರ ಬಾವುಕ ವಿಶ್ವಾಸ ನುಡಿ ಕಲಿತಾನ ||
ಸತ್ತಿದ ದನಕ ಒಯ್ದು ಹೂತು ಹೂಳತಿದ್ದ
ಮಿತ್ಯ ನುಡಿಲಿಲ್ಲ ಗಲತವನ  || ಜೀ ||
ದುಮಾಲಿ
ಹುಗಿದ ಎಲವು ತೆಗದ ನೋಡಿದ್ರ ಆಗತಿತ್ತೋ ಹೆಮ್ಮ ||
ನಿಕ್ಕಿ ಬಂಗಾರ ಚಿಣಿ ತಮ್ಮ  || ಜೀ ||
ವಜ್ರ ವೈಡುರ್ಯ ರತ್ನ ಮೋಸಿಯೊಳು ಅದಾವು ಜಮಾ  ||
ಬೆಳ್ಳಿ ಹಿತ್ತಾಳಿ ಬಸವನ ರೋಮ ರೋಮ  || ಜೀ ||
ಬಸವನ ಚೌದಾ ಹಲ್ಲುಗಳು ಚೌದಾ ರತ್ನ ಆಗಿದಾವೋ ತಮ್ಮ  ||
ಬಸವನ ಖೋಡಿನ್ಯಾಗ ಖೊಂಬ ಹುಟ್ಟಿ ಓಂ  || ಜೀ ||
ವೀರಬಾವುಕ ಶ್ರೀಮಾನ ಆಗಿದ ಹಿಡಿದು ಈ ನೇಮ  ||
ತ್ರೀ ಜಗದೊಳು ಆತನ ನೇಮ  || ಜೀ ||
ಏರ
ಮಹಿಮರು ಕೇಳಿರಿ ಮಾದಿಗರ ಮನಿಯಲ್ಲಿ ಪದ್ಮ ಜಾತಿ ಹೆಣ್ಣ
ವೀರ ಬಾಹುಕ ಮನಿಯೊಳು ಜನಿಸಿದ ತರುಣ  || ಜೀ ||
ವೀರ ಬಾಹುಕನ ಮಗ ಯಾಕ ಬಂದಿದ ಮಕಮಲ ಬಟ್ಟಿಮ್ಯಾಲ  ||
ಇದು ಅಲ್ಲದೆ ಹೊಚ್ಚಿದ ಕುತನಿ ಶಾಲ  ||
ಕೈಯಾಗ ಇಟ್ಟಿದ ಬಂಗಾರ ಗೋಲ  ||
ದಾರಿ ಹಿಡಿದು ಆಡುತ ಹೊಂಟಾನ ಬಂದೊದಗಿತು ಕಾಡೋಕಾಲ  || ಜೀ ||
ಮಾದಿಗರ ಮನಿಮುಂದ ಮಾವಿನ ಗಿಡ ಇತ್ತು ಮಹಾರಾಯ
ಅಲ್ಲಿಗೆ ಹೋಗಿದ್ದ ಸುಶಿಲ  ||
ಪದ್ಮ ಜಾತಿಯ ಹೆಣ್ಣ ಕಡಿಂದ ಅಸಲ  ||
ಶುದ್ಧ ಬಿದ್ದಂಗ ಆಗಿತು ಸೂರ್ಯನ ಬಿಸಲ  ||
ಮನ್ಮತನ ಬಾಣ ಎದಿಯೊಳು ಬಡದಿತ್ತು ಸಿಡಿದು ಬಿದ್ದಿದ ಸೇರಿತು ಸುಸಲ  || ಜೀ ||
ಹಾತ ಹರದು ಹಾದಿ ತರಬಿ ಕೇಳಿದ ಹರದಿ ಏನ ಹೇಳ ನಿನ ಮೋಲ ||
ನೀ ಬೇಡಿದ ಕೊಡುವೆನು ಕಡಿಮಿಲ್ಲ  ||
ಸಾಲು ಟಿಕ್ಯಾ ಮೇಲು ಟಿಕ್ಯಾ ಘೇಜ್ಜಿಟಿಕ್ಯಾ
ಕಟ್ಟುವೆ ಸಾಲಿಗಿ ಸಾಲ  || ಜೀ ||
ಗಪ್ಪಾಗಿ ಹೋಗಿ ಅಕಿ ಅಪ್ಪಗ ಹೇಳಿಳು
ಝಪ್ಪಿಸಿ ಅಂವಾ ತಿಳಿಕೊಂಡ ಮೂಲಾ  ||
ಈಗ ಒದಗಿ ಬಂದಾದ ಹಿಂದಿನ ಕಾಲ ||
ಮಗಳಿಗಿ ತಿಳಿಸಿ ಹೇಳಿದ ಸ್ವಲ್ಪ ||
ಧನ ದ್ರವ್ಯ ಏನು ಬೇಕಾಗಿಲ್ಲ ಒಂದು ದುಡ್ಡಿನಷ್ಟು ಕೊಡ ಅನು ತೊಗಲ  || ಜೀ ||
ದುಡ್ಡಿನಷ್ಟು ತೊಗರಿ ತಂದು ಕೊಟ್ಟಿದ ಗುಡ್ಡದಷ್ಟು ಹಣ್ಣಾಯಿತು ನಿಕಾಲ ||
ಉಳಿಲಿಲ್ಲ ಬಂಗಾರ ಬಾಗಿಲ ||
ಮನಿ ಆಗಿ ಕುಂತಿತು ಹಳಿ ದೇಗುಲ ||
ಹೊರಗಿಂದು ಬಂದು ವೀರಬಾಹುಕ ನೋಡಿದ ಅದೇ ಕ್ಷಣ
ಎದು ಅಂದಿತು ಝಲ್ಲ  || ಜೀ ||
ದುಮಾಲಿ
ಶಿವ ಶಿವ ಕೊಟ್ಟಿದನೆಂದು ದೊಡ್ಯಾಗ ಒಡ್ಡಿದ ಬೇಗ ||
ಕೆದ ನೋಡಿದ ದನ ಹೂಳಿದ ಜಾಗ  || ಜೀ ||
ಹೊನ್ನು ಮಣ್ಣು ಗೂಡಿತ್ತು ಶರಣ ಆಗಿದ ಥಣ್ಣಗ  ||
ಮಗಾ ಹುಟ್ಟಿ ಮಾಡಿದ ನುಣ್ಣಗ  || ಜೀ ||
ಮಹಾನೀಯರು ಕುಂತಿರಿ ಕೇಳಿರಿ ಮುಂದಿನ ಭಾಗ ||
ಮಹಾನುಭಾವ ಬಸವನ ಯೋಗ  || ಜೀ ||
ಏರ
ಮಗಾ ಹುಟ್ಟಿ ಎನಗ ದಗಾ ಮಾಡಿದನೆಂದು
ವೀರ ಬಾಹುಕಂದು ಹಾರಿತು ಹಣಕ ||
ಬಾಗಿ ಬಾಗಿ ಮಾಡಿದ ಬಸವನ ಸ್ಮರಣ ||
ಮುಂದಿದ ಕೇಳಿರಿ ಪ್ರಕರಣ  || ಜೀ ||
ಜಲಮುನಿ ಮಕ್ಕಳಿಗಿ ಸಂವರಿಸಿ ಬಸವ ಜಗಾ ತಯಾರ ಮಾಡಿದ  ||
ಅದೇ ವ್ಯಾಳ್ಯಾಕ ಜಲ ಮುನಿ ಆಡಿದೆ ||
ನಿನ ಪೈರವಿ ಆಗುವೆನೆಂದು ನುಡಿದದಾ ||
ಮರ್ತ್ಯೆದಲ್ಲಿ ಮಾದಿಗ ಆಗಿ ಹುಟ್ಟಿ
ಇಪ್ಪತ್ತೆಂಟು ಯುಗ ಕಳಿದದಾ  || ಜೀ ||
ದುಡ್ಡಿನಷ್ಟು ತೊಗಲ ಕೈಯಾಗ ಸಿಕ್ಕಾಗೆ
ತಗಲಿಲ್ಲದೆ ಮಾದಿಗ ಮೀರಿದ ||
ಬಸವನ ಹೆಗಲ ತೊಗಲಾದ ಉಳಿ ಊರಿದ  ||
ಬಸವನ ಕಾಳಜಿನೊಳು ನಡು ನಟ್ಟು ಬೇರಿದ  ||
ವೀರಬಾಹುಕ ನಿನ್ನಷ್ಟು ಆಗೆಂದು ಬಸವನ ಮುಖದಿಂದ ಹಾರ್ಯಾದ  || ಜೀ ||
ವೀರ ಬಾಹುಕನ ಮನಿಯಾನ ದೃವ್ಯ ಮಾದಿಗರ ಮನಿ ಹೋಗಿ ಸೇರ್ಯಾದ ||
ವೀರಬಾಹುಕನ ಕಣ್ಣು ತೋರ್ಯಾದ ||
ಮಾಡಿದಂವ ಮಾಡಿ ಮಾಡಿ ಉಂಡು ಕಾರಿದ ||
ಮುಂದ ಮಾದಿಗನ ಮನಿಬಿಟ್ಟು ಅದೇ ದೃವ್ಯ
ಮಾರ‍್ವಾಡ್ಯಾನಲ್ಲಿ ಜಾರ್ಯಾದ  || ಜೀ ||
ದುಮಾಲಿ
ಅಂದಿನಿಂದ ದನ ಹೊತ್ತು ಒಯ್ದು ಹುಗಿಯುದು ಆಯ್ತು ಖಟ್ಟ ||
ಮಾಂಸ ಭಕ್ಷಣ ನಡಸಿರು ಒಟ್ಟ  || ಜೀ ||
ಅದೇ ವಂಶದವರು ಈಗ ಎಲು ಒಡಿತಾರ ಕಟಕಟ ||
ಅದು ಅಂದಾಗೆ ಆಗತೈತಿ ಪೆಟ್ಟ  || ಜೀ ||
ಮಗಾ ಹುಟ್ಟಿ ಬಸವ ಕೋಟ್ಯಾದ ಐಶ್ವರ್ಯ ಕಳದಿಟ್ಟ  ||
ಹೊಲಿತನ ಬಂದ ಉಳದಿತು ದಿಟ್ಟ  || ಜೀ ||
ಪದ್ಮ ಜಾತಿ ಮಾದಿಗರ ಹೆಣ್ಣ ಮಾಡಿ ಬಿಟ್ಟಿತು ಅಷ್ಟು ನಷ್ಟ ||
ಗುರು ಪುತ್ರರು ತಿಳಿರಿ ಇದರ ಗುಟ್ಟ  || ಜೀ ||
ಏರ
ಧರೆಯೊಳು ಹಿರೇ ಸಾವಳಗಿ ಶಿವಯೋಗಿ ನೆನದಿದ ಮುಕ್ಕಣ್ಣ  ||
ಕವಿ ಮಹ್ಮದ ಓದಿದ ಬಸವ ಪುರಾಣ ||
ವೀರ ಬಾಹುಕನದು ಹೇಳಿ ಪ್ರಕರಣ  || ಜೀ ||    ಚೌಕ : ೪
ಚಾರಿತ್ರಿಕ ಲಾವಣಿಗಳು: ೧೬. ಹೊನ್ನಮ್ಮ ಚನ್ನಮ್ಮ
ಪೌರಾಣಿಕ ವಾಣಿಯನ್ನು ಪಾರಾಯಣ ತವರಿಗಿ ಪ್ರಿಯ |
ದಾಣಿ ಉಡಗಿ ಗೋಣಿ ತುಂಬುವ ವಾಣಿ ನಿಚರ  |
ಜಾಣಿ ಪೋತರಾಜನ ರಾಣಿ ಗುಣಕ ಮೆಚ್ಚಿರಿ |
ಹೆಣ್ಣ ಹೊನ್ನ ಮಣ್ಣ ಕಣ್ಣಿಲಿ ಕಂಡು ಕಣ್ಣು ಮುಚ್ಚಿರಿ |
ಹೊನ್ನಮ್ಮ ಚನ್ನಮ್ಮನ ಐತಿಹಾಸಿಕ ಮನ್ನಿಸಿ ಮಾನುವರು ಕೇಳಿರಿ |
ಪನ್ನಂಗ ಧರನೆಂದು ಪತಿ ಸೇವೆಯು ಮಾಡಿರಿ  || ಜೀ ||
ಪೂರ್ವ ಹಿಡಿದು ಪಶ್ಚಿಮ ತನಕ ಸ್ತ್ರೀಯರ ಧರ್ಮದ ದಾರಿ ಬೇರೆ |
ಶೃತಿ ಸಾರೋದು ವೇದ ಆಗಮದ ಆಧಾರ |
ಮರ್ತ್ಯೇದೊಳು ಕೀರ್ತಿ ಮೆರಿಸೋದಕಾಗಿ ಶರ್ತಿಗಿ ಬಿದ್ದಾರ |
ಗರ್ತೇರು ಮಾಡೋ ಕಾರ್ಯಕ್ಕ ಮರುಳಾಗಿ ಹಾಡಿ ಹರುಶ್ಯಾರ ಸಿದ್ದರ |
ಗಂಡನ ಚರಣ ಸೇವೆಗಾಗಿ ಪೂರ್ವಪಂಡಿತ ಕರ್ಮವು ನೀಗಿ |
ಪೂರ್ಣ ಬ್ರಹ್ಮ ತಿಳಿದುಕೊಂಡು ಹರನಿಗಿ ಗೆದ್ದಾರ  || ಜೀ ||
ಚನ್ನಮ್ಮ ಗಂಡನ ಮೇಲೆ ಪ್ರೇಮ |
ಹೊನ್ನಮ್ಮ ಗಂಡನ ಮೇಲೆ ಗರಮ |
ಮನಿಗಿ ಗಂಡ ಬಂದರ ಸಾಕು ಹಲ್ಲ ತಿಂತಳು ಕರಕರ |
ಸ್ನಾನಕ ನೀರ ಕಾಸಂದ್ರ ದಣು ಬರತಿತ್ತು ಭಯಂಕರ |
ಹಣಿಗಿ ಹನ್ನೆರಡು ಗಂಟ ಕಣ್ಣ ಕೆಂಪಗ ಕ್ವಾಣಿನ ಪ್ರಕಾರ |
ನಿನ್ನ ಬಾಯಾಗ ಮಣ್ಣ ತುಂಬಲಿ ಹೆಣ ಹ್ಯಾಂಗ ಹೋದೆತು ಹೊರಗ |
ಏಸ ದಿನ ಮೂಲಾಗಿ ಕೂತಿತೆವ್ವ ಹಾಟ್ಯಾನ ಮಗಾ ದಡಾರ  || ಜೀ ||
ಜೋಗಿ ಜಂಗಮರು ಮನಿಗಿ ಬಂದರ ಮೀಸಿ ಹಿಡಿದು ಹೆಟ್ಟತೀಳು  |
ಪಾಸಿ ಬಿದ್ದು ಯಾವರೆ ಬೇಡಕೊಳ್ಳವರ ಕಯ್ಯಾಗ ಸಿಕ್ಕರ  |
ತಾಸ ತನಕ ಬಾರಗಿ ಪೂಜಾ ತ್ರಾಸ ಮಾಡಕಿ ಅನವ್ಯಾರ |
ದೇಶಮುಖ ದೇಶಪಾಂಡೆ ಅಕಿನ ಗುಣರ ಆಗಿರು ಬೇಸರ  |
ಬದಮಾಸ ಬಟ್ಟೆ ಬಾಜಿ ಹೆಂಗಸೆಂದು ಒಬ್ಬ ಮಗಾ ಅಕಿಗಿ ಕೆಣಕತಿದ್ದಿಲ್ಲ |
ಕಣ್ಣಿನ ಕಸ ಗಂಡನ ಬೈಯಕ್ಕಿ ಕುಲಕ್ಕೊಂದು ಬ್ಯಾರೆ ಬ್ಯಾರ  || ಜೀ ||
ದುಮಾಲಿ
ಹೆಣ್ಣ ಮಾಯಿ ಗಂಡ ನಾಯಿ ಬೇರಾ |
ಅಂತಿದ ಹಣಿಬಾರಾ ಮಾಡಲೇನು ಇದಕ |
ಬಿಟ್ರ ಮಾಡಕೋಳ್ಳಾಕ ನನಗಿಲ್ಲ ದಿಕ್ಕ  || ಜೀ ||
ಬಿಡತಿ ನೆಂದ್ರ ಸಾಕಿದ ಕೆಣಕಿ
ಸವರಸ ತಾಳ ಒಣಕಿ | ಅಂಜಿ ಕುಂತ ಸುಮಕ |
ಸಂಜಿ ಮುಂಜಾನೆ ಹೋಗಾಂವ ಹೊರಗೆ ಹೊಲಕ || ಜೀ ||
ಚಾಲ
ಏನ ಬೋದಾ ಮಾಡಿದರೇನು
ಜ್ಞಾನ ಶೂನ್ಯ ಇದ್ದವರಿಗಿ
ಕೋಣಿನ ಮುಂದ ಬಾರ‍್ಸಿದ್ಹಾಂಗ
ಆಗೋದು ಕಿನ್ನರಿ |
ಜಾಣಿ ಜಾರಿ ಬಿದ್ರ ಕಾಣಲ್ದೆ ಏಳವಾಗ
ಅನಬೇಕು ಹುಶ್ಯಾರಿ
ಹೆಣ್ಣ ಹುಟ್ಟಿದರೆ ಹುಣ್ಣ ಹುಟ್ಟಿತೆಂಬ ಮಾತ
ಆದ ಬರೋಬರಿ || ಜೀ ||    ಚೌಕ :೧
ಚನ್ನಮ್ಮನ ಗುಣ ವರ್ಣನೆ ಚೆನ್ನಿಗರೆಲ್ಲಾ ಕೇಳಿರಿ ನೀವು |
ಪಂಚ ಪ್ರಾಣ ಪತಿಯಂದು ಸೇವಾ ಮಾಡಲೇಳು ಪ್ರೀತಿಲಿ |
ತನ್ನ ಗಂಡನ ಸ್ನಾನ ಮಾಡಸಿ ಊಟ ಉಣಸಕ್ಕಿ ತನ್ನ ಕೈಲಿ |
ದಿನ ಮಂಚದ ಮೇಲೆ ಮಲಗಿಸಿ ತೂಗಲೇಳು ಹರುಷದಲಿ |
ಮನಿಯಾನ ದಗದಾ ಮಾಡಕೋತ ತ್ರಿಕಾಲ ಗಂಡನ ಪೂಜೆ ಮಾಡಿ
ಗಂಡ ಗುರು ಎಂಬ ಭಾವನೆಯು ಇತ್ತು ಮನದಲ್ಲಿ  || ಜೀ ||
ಅತ್ತಿ ಮಾವನ ಸೇವಾ ಅಂದ್ರ ಪತ್ರಿ ಬಂಗಾರಕ್ಕಿಂತ ಶ್ರೇಷ್ಠ
ನೀತಿವಂತಿ ಚನ್ನಮ್ಮನ ಗುಣ ಇತ್ತು ಹೂಮಾಲಿ |
ಪತಿ ಆಗ್ನೇ ಮೀರಿತೆಂಬ ಭೀತಿ ಇತ್ತು ಮನದಲ್ಲಿ
ಮುತ್ತೈದಿ ಮಗಳು ಮುತ್ತಿನಂಥ ಮಾಂಗಲ್ಯ ಕೊರಳಲ್ಲಿ
ಪತಿ ವರ್ತೆರ ಮಹತ್ವವನ್ನು ಪಾತರದವರಿಗಿ ಏನ ಮಾಹಿತಿ
ದೋತರದವರ ಗುಡಾ ದೋಸ್ತಿ ಕಟ್ಟಿ ಬೋಳಸವರು ಕತ್ತಿಲಿ  || ಜೀ ||
ಜೋಗಿ ಜಂಗಮರು ಮನಿಗಿ ಬಂದ್ರ ಬಾಗಿ ಪಾದಕ ಎರಗಲೇಳು
ತ್ಯಾಗ ಮೂರ್ತಿ ಆಗಿಂದಾಗ ಕರಿಯಕ್ಕಿ ಮನಿಯಲ್ಲಿ
ಲಿಂಗಾಚಾರ ಮಾಡಿ ಪಂಚ ಪಕ್ವಾನ್ ಮಾಸಕಿ ಭಕ್ತಿಲಿ
ಹೋಗಾಗ ಆಶೀರ್ವಾದ ಪಡಕೊಳ್ಳಾಕಿ ನಗೆ ಮುಖದಿಂದ ಬಾಲಿ
ನಗುತ ನಿರ್ಮೂಲ ನಿರಾಕಾರ ಭಗವಾನನ ಕೃಪಾದಿಂದ
ಭೋಗ ಪ್ರತಿಜ್ಞದ ಫಲ ಪಡಕೊಂಡು ಭಕ್ತಿಲಿ  || ಜೀ ||
ದುಮಾಲಿ
ಹೊನ್ನಮ್ಮ ಬಂದಾಳ ಚನ್ನಮ್ಮನ ಬೆಟ್ಟಿ | ಕಳವಿ ಕುಟ್ಟಾಗ
ಸುಳ ಬುಳು ಮಾತಾಡುತ ಕುಂತಾರ
ಜಂಗಮ ಮೂರ್ತಿ ಬಿಕ್ಷಾಕ ಬಂದಾರ  || ಜೀ ||
ಒಣಕಿ ಹಿಡಿದಿಳು ತನ್ನ ಕೈಯಾಗ |
ಕೈ ಎತ್ತಿ ಬಿಟ್ಟಾಳ ಮ್ಯಾಗ |
ಮ್ಯಾಗಿಂದು ಮ್ಯಾಗ ನಿಂತು ಅಂತರ
ಜಂಗಮಗ ಬಿಕ್ಷ ನೀಡಿ ಬಂದು ಕುಂತಾರ
ಜಾಲ
ಹೊನ್ನಮ್ಮನ ಪ್ರಶ್ನೆಕ ಚನ್ನಮ್ಮ ತಾಯಿ ಹೇಳತಾಳ
ತನು ಮನ ಧನ ಗಂಡನ ಚರಣಕ ನೀಡಿರಿ
ಅನ್ಯೋನ್ಯ ಭಾವದಿಂದ ಜಂಗಮನ ತೀರ್ಥ ಸೇವಿಸಿರಿ |
ಘನವಾದ ಪುಣ್ಯ ಮಾಡಿದವರೆ ಪುನೀತರಾಗಿರಿ || ಜೀ ||   ಚೌಕ : ೨
ಗಂಡನೆ ಗುರು ಎಂದು ತಿಳಿದು ಗಂಡನ ಪೂಜಾ ಮಾಡಿದರೆ
ಬ್ರಹ್ಮಾಂಡ ನಾಯಕನೆ ನಿಂದ್ರ ಬೇಕಾಗತಾದ ಅಂತರಲಿ
ಖೆಂಡದಂತ ಗಂಡನ ಸೇವಾ ಕಂಡಿರಿ ಕಣ್ಣಿಲಿ |
ಕಂಡವರ ಕಂಡ ಹಿಡಿಯುವ ಮಾತ ಇದಲ್ಲಾ ಗಂಡನ ಚರಣದಲಿ
ಬಂಡಿ ಬಂಗಾರ ಇದ್ದಂಗ ಗಂಡ ಗುಂಡದಾಳಿಗಿ ಆಧಾರ ಗಂಡ |
ದಂಡಿ ಕುಂಕುಮ ಬಳಿ ಕಾಲೂಂಗರ ಮೂಗುತಿ ಮೂಗಿನಲಿ  || ಜೀ ||
ಆಡೋ ಮಾತ ಕೇಳಿದ ಕೂಡಲೆ ಓಡುವ ಹೋದಳು ಅಡಿಕಡಿಗಿ
ಹಿಂಡಕಂಡ ತಂದು ಗಂಡನ ಕೂಡಸಿ ಎರದಾಳ ಬಚ್ಚಲಲ್ಲಿ
ಅಡಗಿ ಗಡ ಬಡನೆ ಮಾಡಿ ಉಣಶ್ಯಾಳ ತನ್ನ ಕೈಲಿ  |
ಜಾಡಸಿ ಜಮಖಾನಿ ಹಾಸಿ ಮಲಗಶ್ಯಾಳ ಮಂಚದ ಮ್ಯಾಲಿ |
ಮಾಡೋ ದಗದಾ ಮಾಡಿ ಅಕಿನಂಗ ಕೂಡಾಗ ನಿಂತಾಗ ಮಂಚ ತೂಗುತ |
ನೋಡೋಣ ಅಂತಾಳ ಗಂಡನ ಮಹತ್ವ ತಿಳಿತಾದ ಇದರಲ್ಲಿ  || ಜೀ ||
ಬಾಯಿ ತೆರೆದು ರೊಟ್ಟಿ ಬೇಡಿದರೆ ನಾಯಿ ಹಂಗ ಬರತಿಳು ಮ್ಯಾಗ |
ಇಕಿಗಿ ಯಾವ ದೇವರು ಬುದ್ಧಿ ಕೊಟ್ಟಿರಬೇಕು ಮನದಲಿ |
ಸಿಹಿ ಸಿಹಿ ಪದಾರ್ಥ ತಿಂದು ವಿಚಾರ ಮಾಡತಾನ ಮಲಗಿ ಕೊಂಡಲ್ಲಿ |
ಯಾವ ದಿವಸ ಏನ ಮಾಡತಾಳ ಏನೋ ಭಯ ಭೀತಿ ಮನದಲ್ಲಿ |
ಜೀವ ಕುದ್ದು ಸಣ್ಣಾಗಲಿ ಬತ್ತು ಹಾವ ಬಾವ ಇಕಿಂದ ಹೆಚ್ಚಿಗಿ ನಡಿತು |
ದೆವ್ವ ಬಡಿದಂಗ ಓಡ್ಯಾಡತೀಳು ಮನಿಯಲ್ಲಿ  || ಜೀ ||
ದುಮಾಲಿ
ಎಂಟ ದಿನ ಜಂಗಮನ ಹಾದಿ ನೋಡುತ  |
ಬರಲಿಲ್ಲ ಯಾಕಂತ  |
ಊರ ಹೊರಗ ಮಠದಾಗ ಪರದೇಶಿ ಜಂಗಮ  |
ನಾಳಿಗಿ ಮನಿಗಿ ಬರ‍್ರಿ ಅಂತಾಳ ಮುದ್ದಾಮ  || ಜೀ ||
ಜಂಗಮ ಅಂದ ತನ್ನ ಮನಕ
ಹೋದ್ರ ಮನಿ ತನಕ
ಬಾರಗಿ ತಗೊಂಡು ಬೆನ್ನ ಹತ್ತಿಳು ಸ್ವಯಂಮ
ಯಾಂವ ಗುರು ಬೋದಾ ಮಾಡ್ಯಾನೇನೋ ರಾಮ  || ಜೀ ||
ಬರತಿನಂತ ಕೊಟ್ಟಿದ ವಚನ
ಮುಂಜಾನಿ ಎದ್ದಾನ |
ದಂಡ ಕೋಲ ಜೋಳಗಿ ತಗೊಂಡ ಸಂಗ್ರಾಮ  |
ಹ್ಯಾಗರೆ ಬಕ್ಕಳ ಹಿಟ್ಟ ನೀಡತಾಳ ಹೊನ್ನಮ್ಮ  || ಜೀ ||
ಜಾಲ
ಮುಂಜಾನೆ ಎದ್ದು ಮಾರಿ ತೊಳಕೊಂಡು
ಛಂಜಿ ಜಿಪರಿ ಕೊರಳಾಗ ಹಾಕಿ |
ಒಳ್ಳೆ ನವಣಿ ಕಳವಿ ಹಾಕಿ ಕುಟ್ಟುತ ಕೂತಾಳರಿ |
ತಾಳ ಗತ್ತಿನ ಮೇಲೆ ಪದಾ ಹಾಡತಾಳ ಚಟಿಗುಟ್ಟಲೆ ಚೀರಿ |
ಮಳ್ಳಗೇಡಿ ಗಂಡ ಮಂಚದ ಮೇಲೆ ಸತ್ತಂಗ ಮಲಗಿತರಿ  || ಜೀ ||   ಚೌಕ : ೩
ಒಣಕಿಲಿ ಕಳವಿ ಕುಟ್ಟುವಾಗ ಹಣಕಿ ಹಾಕುತ ಜಂಗಮ ಬಂದ |
ಘಣಲ್ ಅಂತ ಘಂಟಿ ನುಡಿಸಿ ಗುರು ಸೈಪಾಕ ಅಂದಾಗ
ಕಣ್ಣಿಲಿ ಜಂಗಮಗ ನೋಡಿ ಕೈದಾನ ಒಣಕಿ ಎತ್ತಿ ಒಗದಾಳ ಮ್ಯಾಗ  |
ಒಣಕಿ ನಿಂತಾದಿಲ್ಲಂತ ಮಾರಿ ಮ್ಯಾಲಕ ಮಾಡಿತು ಹುಚ್ಚಮಂಗ |
ಒಣಕಿ ಏಟ ಪುಟದ ಬಿತ್ತು ಸೋಣಕದ ತುಂಬ ರಕ್ತ ಆತು
ಕಣ್ಣ ಕೆಂಪಗ ಮಾಡಿ ಒಣಕಿ ತಗೊಂಡು ಬೆನ್ನ ಹತ್ಯಾಳ ಜಂಗಮಗ  || ಜೀ ||
ನಿಂದ್ರ ನಿನ್ನ ಬಾಯಾಗ ಮಣ್ಣ ಅಂದಾಗ ಚಿಗರಿ ಹಂಗ ಜಿಗಿಲಕತ್ತು |
ಜೋಳಗಿ ಒಗದು ರಸ್ತಿ ಹಿಡಿದು ಓಡತಾನ ಆರು ಹಾರಿ ಊರ ಹೊರಗ |
ನಿಗರ್ಯಾಡುತ ಚಿರುತ ಬೆನ್ನ ಹತ್ಯಾಳ ಬಿಡುವಲ್ಲ ಎಲ್ಲಿ ಅಂವಗ |
ಖಬರ ಹಾರಿ ಮರ ಸೇರಿ ಕೂತು ತಟ್ಟಿ ಮುಚ್ಚಿ ಗುಳಿ ಎಳಕೊಂಡ ಬಾಗಿಲಗ |
ತಿರಗಿ ಒಣಕಿ ಕೈಯಲಿ ಹಿಡಿದು ಹಾರಕೋತ ಹೋಗಿದಾಳು |
ಥರ ಥರ ಗಂಡ ನಡಗುತ ಮಲಗಿತು ಮಂಚದ ಮ್ಯಾಗ  || ಜೀ ||
ಹತ್ತ ನನ ಹಟ್ಯಾನ ಮಗನೆ ಮೆತ್ತಗ ತಿಂದು ಮಲಗಿದೆಂತ
ಸುತ್ಯಾಕಿ ಗಂಡನ ಹೊಡದಿದಾಳು ಒಣಕಿಲಿಂದ ಅಂವಗ
ದೋತರ ಕಳದು ಬೆತ್ತಲೆ ಮಾಡಿ ಬಡದಾಳ ಗಂಡಗ |
ಬಸ್ತಾನಿ ಮಾಡತಾಳ ಎಂಬೋ ಭೀತಿ ಮೊದಲೆ ಇತ್ತು ಅವನೀಗ |
ಸತ್ಯೆನಾಸ ಆಗಿ ಹೋಗಲಿ ಸತ್ಯೆ ಗಂಡನ ಬಲ್ಲಿ ಇಲ್ಲ ಅಂತಾ
ಅದೇ ಒಣಕಿಲಿ ಏಟ ಕೊಟ್ಟಳು ಗಂಡನ ಟೊಂಕಿಗ  || ಜೀ ||
ದುಮಾಲಿ
ಹೊನ್ನಮ್ಮನ ಮಾರಿ ಕೂತು ಬಾತಾ  |
ಐ ಗೊಟ್ಟಿ ಐನೋರ ಹೇತಾ |
ಗಂಡ ಓಡಿ ಹೋಯಿತರಿ ಹೌಹಾರಿ |
ಹೊನ್ನಮ್ಮ ತೊಳದ ಕೊಂಡಿದಾಳು ಮಾರಿ  || ಜೀ ||
ಹೊನ್ನಿ ಹೊಡದಂಗ ನಿವೆಲ್ಲರು ಹೊಡದೀರಿ |
ಗಂಡಗ ಬಡದೀರಿ ಹಡದವ್ವದೇರೆ ನೀವು ಕೇಳಿರಿ |
ದುಡದಂವಗ ಖಾಯಂ ಹಾನ ಪಂಡರಿ || ಜೀ ||
ಹೆಣ್ಣಿನ ಜನ್ಮಕ ಗಂಡನೆ ಗುರು |
ಅವನೆ ದೇವರು |
ಗಂಡನ ಪಾದದಲ್ಲಿ ನೀವು ದುಡಿಯಿರಿ |
ಆ ಚನ್ನಮ್ಮ ತಾಯಿಯಂತೆ ನೀವು ನಡಿಯಿರಿ || ಜೀ ||
ಚಾಲ
ಚನ್ನಮ್ಮನಂತೆ ನಡಿಯಿರೆಂದು
ವಿನಯ ಪೂರ್ವಕ ಹೇಳುವೇನು |
ಉನ್ನತ ಮಹಾಗಾಯಿ ಗ್ರಾಮದಲ್ಲಿ
ಶ್ರೀ ವಾಹೇದ ಹುಸೇನರಿ |
ಜ್ಞಾನ ದೃಷ್ಟಿಯಿಂದ ಬರದಿದಾನು
ಕವಿ ಪಂಚಾಕ್ಷರಿ |
ಅನಾಥನಿಗಿ ಪ್ರಸನ್ನಾಗೋ
ನೀನೆ ನೀಲೂರ ದಸ್ತಗಿರಿ  || ಜೀ ||
ಚಾರಿತ್ರಿಕ ಲಾವಣಿಗಳು: ೧೭. ಈರಣ್ಣ ಸಂಗಣ್ಣ
ಹೇ, ಸುಜ್ಞಾನಿ ಸಭಾದಾಗ ಅಜ್ಞಾನಿ ಹಾಡುವೆನು
ಇನ್ನ ಶಾಂತಾಗಿ ಕೇಳಬೇಕು ಸಂಧಾನ
ಹೇ, ಹಾಡ ಕೇಳಿದ ಮ್ಯಾಗ ಹತ್ತಕ್ಕೊಬ್ಬರು
ಮಾಡಬೇಕು ಇಂತಹ ಗೆಳಿತಾನ  || ಜೀ ||  ||ಪ ||
ಈರಣ್ಣ ಸಂಗಣ್ಣ ಪ್ರೇಮದ ಗೆಳಿಯರು
ಈರಣ್ಣ ಹೋಗಿದ್ದಿಲ್ಲ ಸಂಗಣ್ಣನ ಮನಿಗ
ಸಂಗಣ್ಣ ಹೋಗಿದ್ದಿಲ್ಲ ಈರಣ್ಣನ ಮನಿಗ
ಅವರ ಗೆಳಿತಾನ ಇತ್ತು ತಾಲೀಮದಾಗ
ಹೇ, ಪ್ರೇಮದಿ ಎಡವುತಾರ ಅವರ ಕೈಯಾಗ
ಇತ್ತು ಗೆಳಿತಾನ ಸದಾ ತಾಲೀಮದಾಗ  || ಜೀ ||
ಸಂಗಣ್ಣನ ಲಗ್ಗಣ ಸಣ್ಣಾಂವ ಇದ್ದಾಗಾಗಿತ್ತು
ಲಗ್ನ ಆಗಿದ ಖೂನ ಇಲ್ಲ ದೋಸ್ತ ಈರಣ್ಣಗ
ಇವನ ಹೆಂಡ್ತಿ ಮೈನೆರೆದು ಬಂದಿದಳು ಮನಿಗ
ಇಕಿನ ರೂಪ ಅಂದ್ರ ಹುಣ್ಣಿವಿ ಚಂದ್ರ ಬೆಳಕ ಬಿದ್ದಂಗ
ಹೇ, ಒಂದಾನೊಂದು ದಿವಸ ಆ ಬಾಲಿ ಮನಿಯಾಗ
ನೋಡಿ ಸೀರಿ ಉಟ್ಟಾಳ ತನ್ನ ಮೈಯ್ಯಾಗ  || ಜೀ ||
ಹೇ, ಚಂದ್ರಕಾಳಿ ಸೀರಿ ತನ್ನ ಮೈಯಾಗ ಉಟ್ಟಾಳ ಬಾಲಿ
ಭಕ್ತಿ ಎಂಬೋ ಕೊಡೆ ಹಿಡಿದು ತನ್ನ ಕಯ್ಯಾಗ
ನಿಲಗಿ ಒದ್ದು ಹೊಂಟಿದಾಳು ಬಾಲಿ ನೀರಿಗ
ದೋಸ್ತ ಈರಣ್ಣ ಕುಂತಿದಲ್ಲಿ ಕಟ್ಟಿಯ ಮ್ಯಾಗ
ಹೇ, ಹೋಗಬಾಲಿಗಿ ಈರಣ್ಣ ದಿಟ್ಟಿಸಿ ನೋಡಿ
ಎಂಥಾ ಹೆಣ್ಣ ಬಂದಾದ ನಮ್ಮ ಊರಾಗ  || ಜೀ ||
ಹೇ, ಇಕಿನ ರೂಪ ಲಾವಣ್ಯ ಅಂತು ಎಲ್ಲಾಕಿನ್ನ ಹೆಚ್ಚಿಗಿ ಐತಿ
ನಾ ಯಾವಾಗ ಹೋಗಿ ಮಾಡಬೇಕಂದ್ರ ಇಕಿ ನಸಂಗ
ಹೆಣ್ಣಿನ ಚಿಂತ್ಯಾಗ ಈರಣ್ಣ ಬಂದ ತಾಲಿಮದಾಗ
ಬಂದು ಗಪ್ಪಾಗಿ ಮಲಗಿಕೊಂಡ ಬಿಟ್ಟ ಹೇಳುದ್ಯಾರಿಗ
ಹೇ, ಈರಣ್ಣ ಮಲಗಿದಾನು ಸಂಗಣ್ಣ ಸೀದಾ ತಾನು
ಬರಂಗ ಬಂದ ತಾಲಿಮ ಖೋಲಿಗ  || ಜೀ ||
ತಾಲೀಮಕ ಬಂದು ಸಂಗಣ್ಣ ಏನಂತ ಕೇಳತಾನ
ತಮ್ಮ ಹಿಂಗ್ಯಾಕ ಮಲ ಗೀದಿ ಏನಾಗ್ಯಾದ ನಿನಗ
ನಿನ್ನ ಮುಖ ಯಾಕ ಸಣ್ಣದೈತೋ ಹೇಳಪ್ಪ ನನಗ
ಅಣ್ಣ ಪುಕ್ಕಟ್ಟೆ ಹೇಳೋ ಮಾತಲ್ಲಪ್ಪ ನಿನಗ
ಇವತ್ತು ನಾ ಬೇಡಿದು ನೀ ಕೊಡತೀಯೇನು
ನನಗ ಕೈ ಮುಟ್ಟಿ ವಚನ ಕೊಟ್ಟು ಹೇಳ ನನಗ  || ಗೀ ||
ಹೇ, ಸಂಗಣ್ಣ ಆಗ ತನ್ನ ಆತ್ಮಕ ಅಂದ ಹಾಂಗ
ಅಪ್ಪ ಯಾವ ಸಂಕಷ್ಟ ಬಂತು ನನ್ನ ತಮ್ಮಗ
ಅಪ್ಪ ನಿನ್ನ ಸಂಕಷ್ಟದಾಗ ನಂದು ಇದರಾಗ
ಇವತ್ತು ಅರ್ಧ ಪಾಲು ಐತು ನಿನ್ನದರಾಗ
ಈರಣ್ಣ ನೀ ಬೇಡಿದು ನಾನು ಕೊಡತಿನಂತ
ತಾನು ವಚನ ಕೊಟ್ಟಾನ ದೋಸ್ತ ಈರಣ್ಣಗ  || ಜೀ ||
ಹೇ, ವಚನ ಕೊಟ್ಟ ಕೂಡಲೆ ಈರಣ್ಣ ಎದ್ದೂ ಕೂತ
ಆಗ ನಕ್ಕೋತ ಅಂದ ತನ್ನ ಆತ್ಮದ ಒಳಗ
ಪಕ್ಕಾ ನನ್ನಣ್ಣ ಸಿಕ್ಕ ನನ್ನ ಕೈಯಾಗ
ಅಣ್ಣ ಮತ್ತೊಂದು ಮುಸಕಿಲ ಬಂತು ನಿನ್ನ ಕೊಳ್ಳಿಗ
ಅಪ್ಪ ಇವತ್ತು ನಾನು ಸಹಜ ಕಟ್ಟಿ ಮ್ಯಾಗ ಕೂತಿದ್ದೆ
ಒಂದು ಹೊಸ್ದಾಗ ಹೆಣ್ಣ ಬಂದಾದ ಊರಾಗ  ||  ಗೀ ||
ಅಪ್ಪ ಆ ಹೆಣ್ಣ ನೋಡಿನಿ ಮನಸಂತು ಮಾಡಿನಿ
ಅಕಿನ ರೂಪ ಲಾವಣ್ಯ ಅದಾ ಎಲ್ಲಾಕ ಹೆಚ್ಚಿಂದ
ನೀನು ಯಾವಾಗ ಬಿಟ್ಟು ಬರತಿ ಹೇಳು ಅಕಿನ ಮನಿಯಾಗ
ಆಗ ಸಂಗಣ್ಣ ತಿಳಕೊಂಡ ತನ್ನ ಆತ್ಮದಾಗ
ಏಪ್ಪಾ ಹೊಸ್ದಾಗಿ ನನ್ನ ಹೆಂಡ್ತಿ ಬಂದಾಳ ಊರಿಗ
ಇಂವಾ ಪಕ್ಕಾ ನೋಡ್ಯಾನ ನನ್ನ ಹೆಂಡ್ತಿಗ  || ಜೀ ||
ಹೇ, ಹೊಸ್ತಾಗಿ ಬಂದಾಳಂದ್ರ ಸುಸ್ತನೆ ಮಾಡಬಾರದೆಂದು
ತಮ್ಮ ಸೀರಿ ಯಾವದಿತ್ತು ಅಕಿನ ಮೈಯ್ಯಾಗ
ಚಂದ್ರಕಾಳಿ ಸೀರಿ ಅಂದಾಗ ಸಂಗಣ್ಣ ಅಂದ ಮನದಾಗ
ಯಪ್ಪಾ ಇವತ್ತು ನನ್ನ ಹೆಂಡ್ತಿ ಸೀರಿ ಅದೆ ಉಟ್ಟಾಳ
ಇಂವಾ ಪಕ್ಕಾ ನೋಡ್ಯಾನ ನನ್ನ ಹೆಂಡ್ತಿಗ  || ಜೀ ||
ಹೇ ವಚನ ಕೊಟ್ಟಾಗ ಸಂಗಣ್ಣ ಆತ್ಮಕ ಅಂದ ಹಾಂಗಾ
ಈಗ ನನ್ನ ಹೆಂಡ್ತಿ ಪಕ್ಕಾ ಸಿಕ್ಕಳು ನನ್ನ ಕೈಯಾಗ
ಏನಾ ಇವತ್ತು ಹೋಗಿದ್ದಿ ನೀನು ಬಾವಿ ನೀರಿಗ
ನನ್ನ ದೋಸ್ತ ಕುಂತಿದ ಅಲ್ಲಿ ಕಟ್ಟಿಯ ಮ್ಯಾಗ
ಹೇ ಕುಂತಂತ ದೋಸ್ತ ನೋಡಿ ನಿನ್ನ ಮ್ಯಾಗ
ಇವತ್ತ ಮನಸ ಮಾಡ್ಯಾನ ಮುಂದ ಮಾಡ್ಲಿ ಹ್ಯಾಂಗ  || ಜೀ ||
ಅಲ್ಲಟ ಮನಸಂತು ಮಾಡ್ಯಾನ ಗಪ್ಪಾಗಿ ಮಲಗ್ಯಾನ
ಇವತ್ತು ವಿನಂತಿ ಮಾಡಿ ಹೇಳತಿನಿ ನಿನಗ
ಇವತ್ತು ರಾತರ್ಯಾಗ ನಾನೆ ಎಂದು ಅವನಿಗ
ನೀನು ತಗೋಬೇಕು ನಿನ್ನ ಮಂಚದ ಮ್ಯಾಗ
ಹೇ ಈ ಮಾತ ಅಂದಾಗ ಬಾಲಿ ಅನುಮಾನ ಇಲ್ದೆ
ತಾನು ಕತ್ತರಿಸಿ ಬಿದ್ದಾಳೂ ಧರಣಿಯ ಮ್ಯಾಗ  || ಜೀ ||
ಹೇ, ತೆಳಗ ಬಿದ್ದು ಆಗ ಭಗವಂತಗ ಬೈತಾಳ
ದೇವರೆ ಮಣ್ಣು ಚೆಲ್ಲಬಾರದೇನೋ ನನ್ನ ರೂಪಿನ ಒಳಗ
ಇನ್ನ ಕೈ ಮುಟ್ಟಿ ವಚನ ಕೊಟ್ಟೆ ನನ್ನ ಗಂಡಗ
ಇನ್ನ ಹ್ಯಾಂಗ ಸುಳ್ಳ ಮಾಡಬೇಕು ಅವನ ಮಾತಿಗ
ಯವ್ವ ಪತಿ ಆಗ್ನೆ ಮೀರಿದರೆ ಪತಿವೃತೆ
ಹಾಳಾಯಿತೆಂದು ಕರಕೊಂಡು ಬರ‍್ರಿ ನಿಮ್ಮ ಗೆಳಿಯಗ  || ಜೀ ||
ದುಮಾಲಿ
ಇಷ್ಟು ಅಂದಾಗ ಸಂಗಣ್ಣ ಮನಿಯಾಗ ನಿಂತಾನಾ
ಹೌದು ಅವನು ನಿಂತಾನ
ತನ್ನ ಹತಿಯಾರ ಮನಿಯಾಗ ಗೂಟಿಗೆ ಸಿಗಶ್ಯಾನ  || ಜೀ ||
ಮನಿಯಾಗ ಗೂಟಿಗೆ ಸಿಗಸಿ ಸಂಗಣ್ಣ ಓಡಿ ಬಂದಾನ
ಹಾದು ಅವನು ಬಂದಾನ
ಬಂದು ತಾಲೀಮದಾಗ ನಿಂತಾನ ಸಂಗಣ್ಣ ನಿಂತಾನ  || ಜೀ ||
ತಮ್ಮ ಸೂಳಿ ಕಬೂಲಾಗ್ಯಾಳಪ್ಪ ನೀ ಹೋಗಬೇಕು
ಅಲ್ಲಿ ತಾನ ಹೌದು ಅಲ್ಲಿ ತಾನ
ಸ್ವಂತ ಕೈ ಹಿಡಕೊಂಡು ಸಂಗಣ್ಣ ಮನಿಕಡಿ ಹೊಂಟಾನ  || ಜೀ ||
ಹೇ ತನ್ನ ಮನಿಗಿ ಹಚ್ಚಿ ದೋಸ್ತ ಸಂಗಣ್ಣ ತಾನು
ಹೊಳ್ಳಿ ತಾಲಿಮಕ ತಾನು ಬಂದಾನ
ಯಾವ ಸಂಶಯ ಇಲ್ದೆ ತಾನು ಬಂದು ಮಲಗ್ಯಾನ  || ಜೀ ||
ಏರ
ಇದು ಎಂತಾದು ತಿಳಿಕೊಳ್ರಿ ನೀವು ಗೆಳಿತಾನ
ಹೇ, ಹಾಡಕೇಳಿದ ಮ್ಯಾಗ ಹತ್ತಕೊಬ್ಬರು
ಮಾಡಬೇಕು ಇಂಥಾ ಗೆಳಿತಾನ  || ಜೀ ||        ಚೌಕ : ೧
ಹೇ, ಈರಣ್ಣ ಮನಿ ಮುಂದ ಹೋಗಿ ನಿಂತಾಗ
ಬಾಲಿ ಹ್ಯಾಂಗ ಕರಿಯತಾಳ ದೋಸ್ತ ಈರಣ್ಣಗ
ಸಾಕ್ಷಾತ್ ಗಂಡನ ಮನಿಯಾಗ ಕರದಂಗ
ಒಯ್ದು ಕೂಡಿಸಿ ಬಿಟ್ಟಾಳ ಮಂಚದ ಮ್ಯಾಗ
ಅಪ್ಪ ಪ್ರೇಮದ ಪಾನ ಸುಪಾರಿ ಮಾಡುವ ಹ್ಯಾಂಗ
ಮಾದರ ಚೋದ ಮನಸ ಮಾಡತಾದ ಹ್ಯಾಂಗ  || ಜೀ ||
ಹೇ ಪಾನ ಸುಪಾರಿಯಂತು ಮನಿಯಾಗ ಮುಗಿತರೆಣ್ಣ
ಇಂವ ಕಕ್ಕಾ ಬಿಕ್ಕಾ ನೋಡಲಿಕತ್ತ ಕುಂತ ಮನಿಯಾಗ
ಎಳದು ಕೂಡದು ನಡಸಿದ ಮಂಚದ ಮ್ಯಾಗ
ಎಪ್ಪ ಯಾವಾಗ ಬರತಾಳ ನನ್ನ ಸನೆದಾಗ
ಹೇ ಅತ್ತ ಇತ್ತ ನೋಡೋ ಟೈಮಿಗಿ ಇವನ
ನಿಗಾ ಬಿದ್ದಾದ ಗೂಟಿನ ಮ್ಯಾಗ  || ಜೀ ||
ಹೇ, ಅತ್ತಾ ಇತ್ತಾ ಇಂವ ನೋಡೋ ಟೈಮಿಗಿ
ಸೀದಾ ನಿಗಾ ಬಿದ್ದಾದ ಗೂಟಿನ ಮ್ಯಾಗ
ಹೇ, ಗೂಟಿಗೆ ನೋಡ್ಯಾನ ಹತಿಯಾರ ಕಂಡಾನ
ಅಪ್ಪಾ, ಹತಿಯಾರ ಯಾಕೋ ಈ ಬಾಲಿ ಮನಿಯಾಗ
ಆಗ ಹತ್ತಿಯಾರ ನೋಡಿ ಪಕ್ಕಾ ಸಂಶಯ ಬಂದಾದ
ಇಂಥ ಹತ್ತ್ಯಾರೆಷ್ಟು ಇರತಾವರೆಪ್ಪ ಜನದಾಗ
ಪುನಃ ಅತ್ತ ಇತ್ತ ಇಂವಾ ನೋಡೋ ಟೈಮಿಗಿ
ಆಗ ನಿಗಾ ಬಿದ್ದಾದ ಗ್ವಾಡಿಯ ಮ್ಯಾಗ  || ಜೀ ||
ಹೇ, ಗ್ವಾಡಿಗಿ ನೋಡ್ಯಾನ ಫೋಟೋ ಕಂಡಾನ
ಯಪ್ಪ, ಅಣ್ಣನ ಮನಿ ಐತಿ ಮಾಡಲೆಂದ ಹ್ಯಾಂಗ
ಸದ್ಯ ಮನಸ ಮಾಡಿನಿ ನಾನು ಅಣ್ಣನ ಹೆಂಡ್ತಿಯ ಮ್ಯಾಗ
ಅಣ್ಣನ ಹೆಂಡ್ತಿ ಅಂದರ ಹೆತ್ತ ತಾಯಿ ನನಗ ಇದ್ದಂಗ
ಹೇ, ಪಾಪಗೇಡಿ ಮನಸ್ಸು ಇವತ್ತು ಕುರಸಾಲೆ
ನಾನು ಇವತ್ತು ಮನಸು ಮಾಡಿದಂಗ ನನ್ನ ತಾಯಿಮ್ಯಾಗ  || ಜೀ ||
ಹೇ, ಆಗ ಪುನಃ ನೋಡ್ರಿ ಈರಣ್ಣ ಅಂದ ಹ್ಯಾಂಗ
ತಾಯಿ ಸ್ವಲ್ಪನೆ ಬಾರೆ ನನ್ನ ಸನಿದಾಗ
ನಿನ್ನ ಗಂಡನ ಹೆಸರ ಸ್ವಲ್ಪ ಹೇಳವ್ವ ನನಗ
ಆಗ ಏನಂದ ಶಬ್ದ ಬಂತು ಇಕಿನ ಬಾಯಿಗ
ಅಪ್ಪ ನನ್ನ ಗಂಡನ ಹೆಸರ ಯಾಕ ಬೇಕು
ನೀ ಕುರಸಾಲೆ ಮನಸ ಮಾಡಿದಿ ನನಮ್ಯಾಗ  || ಜೀ ||
ಹೇ, ನೀನೆ ಕುತ್ತು ಸದ್ಯ ಮನಸು ಯಾವಾಗ ಮಾಡಿದಿ ಅಂದಾಗ
ಅವತ್ತೆ ನನಗಂಡ ಸತ್ತಾನಪ್ಪ ತಾಲೀಮದಾಗ
ಆಗ ಈರಣ್ಣ ಅಂದ ತನ್ನ ಆತ್ಮದಾಗ
ಇಂತ ಪಾಪಿ ಮುಖ ಹ್ಯಾಂಗ ತೋರಸಬೇಕು ಅಣ್ಣಗ
ಇವತ್ತು ಅಣ್ಣನ ಮನಿಯಾಗ ಪ್ರಾಣ ಕೊಡಬೇಕೆಂದು
ಎದ್ದು ನಿಂತಾನ ಮಂಚದ ಮ್ಯಾಗ  || ಜೀ ||
ಹೇ, ಎದ್ದು ನಿಂತವ ತಾನು ಅನುಮಾನ ಮಾಡಲಿಲ್ಲ
ಸಿಗಸಿದ ಆತನ ಹತ್ತಿಯಾರ ಹಿಡಕೊಂಡ ಕೈಯಾಗ
ಏರಿ ಹುಟ್ಟಿ, ಹಿಡಕೊಂಡು ಇಳಿತು ಹ್ಯಾಂಗ
ಆಗ ಬೈಕೋತಾನ ತನ್ನ ಮನಸಿಗ
ಏ, ಹಿಂದ ಮುಂದ ನೋಡಲಿಲ್ಲ ಪ್ರಾಣದಾಸಿ ಇಡಲಿಲ್ಲ
ಈರಣ್ಣ ಹೊಡಕೊಂಡ ಕುತ್ತಿಗಿ ಮ್ಯಾಗ  || ಜೀ ||
ಹೇ, ಒಂದೇ ಏಟಿಗಿ ಕುತ್ತಿಗಿ ಕಡಿದು ತೆಳಗ ಅಲ್ಲಿ ಬಿತ್ತು
ಆ ಬಾಲಿ ಎದ್ದು ನೋಡತಾಳ ಈರಣ್ಣಗ
ಈಗ ನನಗ ಬಂದು ಗಂಡ ಕೇಳತಾನ ಇದು ಹ್ಯಾಂಗ
ನಾನು ಏನಂತ ಹೇಳಬೇಕು ನನ್ನ ಗಂಡಗ
ಯವ್ವ ತಪ್ಪಚ್ಚಿ ನನ್ನ ಗಂಡ ಹ್ಯಾಂಗಾರ ಕಡಿತಾನ ನನ್ನಗ
ಇರಬಾರದರೆವ್ವ ಗಂಡ ಬರದರೊಳಗ  || ಜೀ ||
ಇಲ್ಲದೊಂದು ತಪ್ಪ ಹಚ್ಚತಾನ ನನಗಂಡ
ರಂಡಿ ನೀನೆ ಕಡದಿದಿ ಗೆಳಿಯ ಮಲಕೊಂಡಾಗ
ಈ ತಪ್ಪಂತು ಪಕ್ಕಾ ಬಂತು ನನ್ನ ತಲಿಮ್ಯಾಗ
ಹೀಗಂದು ಬಾಲಿ ಬಿದ್ದಿದ್ದ ಹತ್ತಿಯಾರ ಹೆಣದ ಕೈಯಿಂದ
ಹೇ ಆ ಹತಿಯಾರ ಬಂದು ನೋಡಿತ ಗಿಳಿರಾಮ
ಸಾಕಿಟ್ಟಾರಾಗ ಪಂಜರದಾಗ  || ಜೀ ||
ಹೇ ಹತ್ತಿಯಾರ ಹಿಡಿದಾಗ ಗಿಳಿ ಏನಂತ ಹೇಳತೈತಿ
ತಾಯಿ ಕಾಲಿಗಿ ಬಿದ್ದು ಹೇಳತಿನವ್ವ ನಿನಗ
ನೀನು ಪ್ರಾಣ ಹೊಡಕೋಬ್ಯಾಡ ಇವತ್ತು ಮನಿಯಾಗ
ಅಪ್ಪ ಗಿಳಿಮಾತ ಒಟ್ಟಾಗಿ ಇಕಿಗಿ ಲಕ್ಷ್ಯಕ್ಕ ಬರಲಿಲ್ಲ
ತಾಯಿ ಹೊಡಕೊಂಡಾಳ ಹತ್ತಿಯಾರ ಹೊಟ್ಟ್ಯಾಗ
ಹೇ ಹೊಟ್ಯಾಗ ಹೊಡದಾಗ ತಾಯಿ ಕಳ್ಳು ಚೂರು ಚೂರಾಗಿ
ಆ ಬಾಲಿ ಬಿದ್ದಾಳು ಧರುಣಿಯ ಮ್ಯಾಗ  || ಜೀ ||
ಎರಡು ಹೆಣಗಳು ವಾರಸಿಲ್ದೆ ಬಿದ್ದಾವ ಹೇಳುದ್ಯಾರಿಗ
ಆಗ ಸಂಗಣ್ಣ ಅಂದ ತನ್ನ ಆತ್ಮದಾಗ
ಅಪ್ಪ ಬಂದು ತಾಸಂತು ಹೊತ್ತು ಏರೈತಿ
ನನ್ನ ಗೆಳಿಯ ಯಾಕ ಬಂದಿಲಪ್ಪ ಮನಿಯ ಹೊರಗ
ಹೇ, ನನ್ನ ಮನಿ ಕಡಿಗಿ ಸ್ವಲ್ಪ ಹಾಯ್ದು ಬರಬೇಕಂದ
ಆಗ ಸಂಗಣ್ಣ ಸೀದಾ ಬಂದ ತನ್ನ ಮನಿಕಡಿಗ  || ಜೀ ||
ಬಂದು ದೂರ ನಿಂತ ನೋಡತಾನ ಮನಿ ಬಾಗಿಲಿಗ
ಬಾಗಿಲು ಹಾಗೆ ಇತ್ತು ಮೊದಲು ಮುಚ್ಚಿದಂಗ
ಹೇ, ಮುಚ್ಚಿದ ಬಾಗಿಲು ಸಂಗಣ್ಣ ನೋಡಿ
ತಾನು ಒತ್ತಿ ಬಂದು ನೋಡತಾನ ಸಣ್ಣ ಸಂದಿಗ
ಹೇ ಸಣ್ಣ ಸಂದಿಗಿ ಬಂದು ಹಾಗೆ ನೋಡು ಟೈಮಿಗೆ
ಸ್ವಲ್ಪ ರಕ್ತ ಹರಿದು ಬಂದಿತ್ತು ಬಾಗಿಲದಾಗ  || ಜೀ ||
ರಕ್ತ ಕಂಡು ಬಾಗಿಲು ಮುರಿದ ಅಷ್ಟರೊಳಗ
ಹೋಗಿ ನೋಡ್ಲಾಕ ಹತ್ತಿದ ತನ್ನ ಮನಿಯಾಗ
ಹೇ ಒಳಗ ಹೋಗ್ಯಾನ ಎರಡು ಹೆಣ ಕಂಡವು
ಆಗ ದುಃಖಾನು ಮಾಡ್ತಾನ ದೋಸ್ತನ ಮ್ಯಾಗ  || ಜೀ ||
ಹೇ ಸಂಗಣ್ಣ ಆಗ ಏನಂತ ದುಃಖ ಮಾಡ್ದ
ತಮ್ಮ ಗಾತ ಮಾಡಿ ಕೈ ಬಿಟ್ಟು ಹೋದೆಪ್ಪ ನನಗ
ಆಡಿನ ಮಲಿಯಂತೆ ಜೋಡ ಇಬ್ರು ಗೆಳಿಯಾರು ಜಗದಾಗ
ಯಾವಾಗ ಒಂಟಿ ಮಾಡಿ ಅಗಲಿಸಿ ನೀನು ಹೋದಿ ಅಂದಾಗ
ತಮ್ಮ ನೀ ಒಬ್ಬ ಹೋದ ಮ್ಯಾಗ ನಾ ಇದ್ದು ಫಲ ಇಲ್ಲ
ನಾನು ಬರತೆನು ನಿನ್ನ ಬೆನ್ನಿಗ  || ಜೀ ||
ಗೇ, ಆಗ ಸಂಗಣ್ಣ ಅನುಮಾನ ಮಾಡ್ದೆ
ಅದೇ ಬಿದ್ದ ಹತ್ತಿಯಾರ ಹಿಡದ ತನ್ನ ಕೈಯಾಗ
ಹತ್ತ್ಯಾಯ ಹಿಡಿದಾಗ ಕೈಯಾಗ ಸಂಶಯ ಬಂತು ಯಾರಿಗ
ಗಿಳಿಯು ದುಃಖ ಮಾಡಿ ಹೇಳತಾದ ಸಂಗಣ್ಣಗ
ಕಾಕ ನಿನ್ನ ಕಾಲಿಗೆ ಬಿದ್ದು ನಾ ಹೇಳತಿನಿ
ಸ್ವಲ್ಪ ನೀನು ಬಾರೋ ನನ್ನ ಸನಿಯದಾಗ  || ಜೀ ||
ಅಪ್ಪ, ನಿಮ್ಮ ಗೋಳಂತು ನನ್ನ ಕಣ್ಣಿಲಿ ನೋಡಲಾರೆ
ಮೊದಲು ನನ್ನ ಕುತ್ತಿಗಿ ಕೊಯ್ದು ಒಗಿಯಪ್ಪ ತೆಳಗ
ಒಟ್ಟ ಗಿಳಿಮಾತು ಬರಲಿಲ್ಲ ಇವನಿಗಿ ಲಕ್ಷ್ಯದಾಗ
ಇವನ ಚಿಂತಿ ಹೋಗಿತ್ತು ಇಬ್ಬರ ಮ್ಯಾಗ
ಹೇ, ಹಿಂದ ಮುಂದ ನೋಡಲಿಲ್ಲ ಪ್ರಾಣದಾಸೆ ಇಡಲಿಲ್ಲ
ಸಂಗಣ್ಣ ಹೊಡಕೊಂಡ ಕುತ್ತಿಗಿ ಮ್ಯಾಗ  || ಜೀ ||
ಹೇ, ಒಂದೇಟಿಗಿ ಕುತ್ತಿಗಿ ಕಡದು ತೆಳಗ ಬಿತ್ತು
ಮೂರು ಹೆಣಗಳು ಸೀದಾ ಬಿದ್ದಾವ ಹೇಳುದ್ಯಾರಿಗ
ಗೌಡ ಕುಲಕರ್ಣಿ ಅಂದ್ರು ಆಗಿನ ಕಾಲದಾಗ
ಸಾಕ್ಷಾತ್ ತಾಯಿ ತಂದಿ ಊರಾಗ ಇದ್ದಂಗ
ಹೇ ಗೌಡ ತಾನು ಅನುಮಾನ ಮಾಡಲಿಲ್ಲ
ರಿಪೋರ್ಟ ಕೊಟ್ಟಿದಾನು ಫೌಜುದಾರಗ  || ಜೀ ||
ಹೇ, ಫೌಜದಾರ ಬಂದು ತಾನು ಚೌಕಾಸಿ ನಡೆಸಿದಾನು
ಆಗ ತ್ರಾಸ ಕೊಟ್ಟಿದ ತನ್ನ ಬೈದರ ಒಳಗ
ಬಾಳ ಹೊಡಿ ಬಡಿ ಮಾಡಲ ಕತ್ತಿದ ಮಗ್ಗಲ ಮಂದಿಗ
ಆಗ ಗಿಳಿ ಬಂದು ಹೇಳತಾದ ಫೌಜದಾರಗ
ಅಪ್ಪ ನಿಮ್ಮ ಖೈದಿ ನಿಮ್ಮ ಕೈಯಾಗ ಆದವು
ನೀವು ಯಾಕ ತ್ರಾಸ ಕೊಟ್ಟಿರಿ ಊರಾನ ಮಂದಿಗ  || ಜೀ ||
ಇವತ್ತು ನಾ ಹೇಳಿದಂತೆ ಕಾಗದ ಮ್ಯಾಗ ಬರಿಬೇಕು ನೀವು
ಯಾರು ಹೊಡಿಯಲಿಲ್ಲ ಕೇಳ್ರಿ ಇವರು ಮೂರು ಮಂದಿಗ
ತಾವೇ ಸತ್ತರ ತಮ್ಮ ತಮ್ಮ ಮನಸಿನ ಕಾಲಾಗ
ನೀವು ವಿನಾ ಕಾರಣ ತ್ರಾಸ ಕೊಡಬೇಡ್ರಿ ಊರಾಗ
ಹೇ ಗಿಳಿಮಾತು ಕೇಳಿ ಪಂಚನಾಮ ಮಾಕೊಂಡು
ಫೌಜದಾರ ಹೋಗಿ ಬಿಟ್ಟ ತನ್ನ ಜಾ ಗೀಗ  || ಜೀ ||
ಹೇ, ಫೌಜರಾದ ಹೋಗಿದಾನು ಮೂರು ಗಳಿಗೆಯಿಂದ
ದಫನ ಮಾಡಬೇಕಂದ ಮೂರು ಹೆಣಗಳಿಗ
ಲೆಕ್ಕಿಲ್ದೆ ಕಟ್ಟಿಗಿ ಒಟ್ಯಾದ ಸ್ಮಶಾನದಾಗ
ಮೂರು ಹೆಣಗಳಿಗೆ ತಗೊಂಡು ಹೋದ್ರು ಅಲ್ಲಿಗ
ಹೇ, ಲೆಕ್ಕಿಲ್ದೆ ಮಂದಿ ಕಿಚ್ಚ ಕೊಡಿಸೋ ಮುಂದ
ಗಿಳಿ ಹೋಗಿ ಬಿಟ್ಟಾದ ಅವರ ಜೋಡಿಗ  || ಜೀ ||
ದುಃಖ ಮಾಡಲಿಕ್ಕೆ ಹತ್ತಿತು ಮನಸಿಗಿ ಬಲ್ಲಂಗ
ಯಪ್ಪ ನನ್ನ ತಾಯಿ ತಂದಿ ಯಾವಾಗ ಹೋಗ್ಯಾರಂದಾಗ
ನಾ ಅಲ್ಲೆ ಹೋಗಬೇಕಂತಿದ್ದೆ ಕಿಚ್ಚ ಕೊಡವೋ ಸಲುವಾಗ
ಹೇ ಗಿಳಿ ದುಃಖ ಮಾಡುವಾ ಒಬ್ಬ ಮುಪ್ಪಾನ ಮುದಕ
ಸಹಜ ಬಂದಿದ ಮನಿ ಅಂಗಳದಾಗ  || ಜೀ ||
ಹೇ, ದುಃಖ ಮಾಡುತ ಗಿಳಿ ಮುದಕಗ ಕರಿತೈತಿ
ಕಾಕ ಸ್ವಲ್ಪನೆ ಬಾರೋ ನನ್ನ ಸನಿದಾಗ
ಅಪ್ಪ ನನ್ನ ತಾಯಿ ತಂದಿ ಕೈ ಬಿಟ್ಟು ಹೋಗ್ಯಾರೋ ನನಗ
ನನ್ನ ಫಕ್ಕ ಕೆತ್ತಿದಾರ ಸಣ್ಣವ ಇದ್ದಾಗ
ಕಾಕ ನಿನ್ನ ಕೈಯಾಗ ಹಿಡಕೊಂಡು ಜಲ್ದಿ ಮಾಡಿ ನಡಿ
ನೀನು ತಗೊಂಡ ನಡಿ ಸ್ಮಶಾನದ ಕಡಿಗ  || ಜೀ ||
ಹೇ, ಗಿಳಿ ಮಾತಿನಂಗ ಮುದಕ ಎತ್ತಿಕೊಂಡ ಗಳಗ್ಯಾಗ
ಎತ್ತಿಕೊಂಡು ಹೊಂಟಿದಾನು ಸ್ಮಶಾನದ ಕಡಿಗ
ಗಿಳಿಕೇನಂತ ತಾಕಿತ ಮಾಡತಾದ ಹಾದ್ಯಾಗ
ಕಾಕ ದೂರಂತು ನಿಂದರಬ್ಯಾಡ ನೀನು ಮಂದ್ಯಾಗ
ಅಪ್ಪ ಒತ್ತಿ ಸನ್ಯಾಕ ಹೋಗಿ ನಿಂದ್ರೆಂದು ಉರಿ ಮಗಲಾಗ
ಲೌಕಿಕ ಮಾಡಿತಪ್ಪ ಮುದಕಗ  || ಜೀ ||
ಗಿಳಿಮಾತಿನಂಗ ಮುದಕ ಸನ್ಯಾಕ ಹೋಗಿನಿಂತ
ಆ ಮುದಕನ ಚಿಂತಿ ಹೋಯ್ತೋ ಅವರ ಮ್ಯಾಗ
ಚಿಂತ್ಯಾಗ ಸೈಲ ಕೈಯಾಯ್ತು ಹೇಳುದ್ಯಾರಿಗ
ಹೇ ಕೈ ಅಂತು ಸೈಲ ಈಗ ಆಗ್ಯಾದ ಮುದಕಗ
ಗಿಳಿ ಅನಾಮಾತ ಎದ್ದು ನಿಂತಾದ ಅವನ ಕೈಯಾಗ  || ಜೀ ||
ಹೇ, ಅನಾಮಾತ ಮುದಕನ ಕೈಯಾಗ ಗಿಳಿ ಎದ್ದು ನಿಂತು
ಯಪ್ಪಾ ನಾಯಾಕ ಒಬ್ಬ ಇರಬೇಕು ಹೋಗಿ ಅಂತ ಮನ್ಯಾಗ
ಯಾವಾಗ ನನ್ನ ತಾಯಿ ತಂದಿ ಕೈ ಬಿಟ್ಟ ಹೋಗ್ಯಾರಂದಾಗ
ಗಿಳಿ ಪ್ರಾಣದಾಸೆ ತ್ಯಾಗ ಮಾಡಿ ನಿಂತಾದಾವಾಗ
ಏ, ಹಿಂದ ಮುಂದ ನೋಡಲಿಲ್ಲ ಪ್ರಾಣದಾಸೆ ಇಡಲಿಲ್ಲ
ಬುರ‍್ರಂತ ಹಾರಿ ಬಿತ್ತು ಬೆಂಕ್ಯಾಗ  || ಜೀ ||
ಹೇ, ಬೆಂಕ್ಯಾಗ ಬಿದ್ದಾಗ ಭಗವಂತ ಬುತ್ತಿನೆ ಹಿಡಕೊಂಡ
ಆಹಾ ಏನಂತ ಭಗವಂತ ಅಂತಾನ ಆಗ
ಮಗನೆ ನೀ ಯಾಕ ಸಾಯಿತಿಯೋ ಇವರ ಕಾಲಾಗ
ಗಿಳಿ ಹೊಳ್ಳಿ ಬೈಯುತಾದ ಭಗವಂತಗ
ಮಗನೆ ನಾ ಸಾಯುವಾಗ ನೀನು ಅರಿವಿಗೆ ಬಂದಿದೆಂದರ
ನಿನ್ನಂತ ಬುದ್ದಿಗೇಡಿ ಇಲ್ಲ ಜಗದಾಗ  || ಜೀ ||
ಹೇ, ಮೂರು ಮಂದಿ ತಾಯಿ ತಂದಿ ಪ್ರಾಣ ಕೊಡಾಕ ನಿನಗ
ಆಗ ಯಾ ಮಗ ಹಾಕಿದಾನು ನಿಮಗ ಜೈಲಿನ ಒಳಗ
ಆಗ ಭಗವಂತ ಅಂದಿದಾನು ಗಿಳಿರಾಮಗ
ಅಪ್ಪ ನಿನ್ನ ಭಕ್ತಿ ಪಕ್ಕಾ ನಾನು ಮೆಚ್ಚಿನಂದಾಗ
ಅಪ್ಪ ನೀ ಬೇಡು ನಾನು ಕೊಡುತಿನೆಂದು
ಸದ್ಯ ವಚನ ಕೊಟ್ಟಿದ ಗಿಳಿರಾಮಗ  || ಜೀ ||
ಸದ್ಯ ನಾ ಬೇಡಿದ್ದು ನೀ ಕೊಡತಿ ನನಗ ಕೈ ಮುಟ್ಟೆಂದು
ಗಿಳಿ ವಚನ ತಗೊಂಡು ಸಾಂಬ ಭಗವಂತಗ
ಅಣ್ಣ ಮತ್ಯಾವ ಊರವ ಬೇಕಾಗಿಲ್ಲಪ್ಪ ನನಗ
ನನ್ನ ತಾಯಿ ತಂದಿ ಜನ್ಮ ಪುನಃ ಕೊಡು ನನಗ
ಹೇ ಆಗ ಭಗವಂತ ಏನಂತ ಹೇಳತಾನ
ಕೊಟ್ಟೆನು ಕರದು ಒಯ್ಯೋ ನಿನ್ನ ಮನಿಗ  || ಜೀ ||
ಸಾಕ್ಷಾತ್ ಭಗವಂತ ಕೈಯಾಗ ಸಿಕ್ಕ ಮ್ಯಾಗ
ಬಂದು ಎತ್ತಿಕೊಂಡಾರ ಗಿಳಿರಾಮಗ
ಹೇ ಗಿಳಿಯಿಂದ ಮೂರು ಮಂದಿ ಪ್ರಾಣ ಪುನಃ
ಕೇಳಿ ಆಗಿ ಬಂದಾದ ಸ್ಮಶಾನದಾಗ  || ಗೀ ||
ಗಿಳಿಯಿಂದ ಮೂರು ಮಂದಿ ಪ್ರಾಣ ಹೊಳ್ಳಿಬಂತು
ಸೀದಾ ಹೋಗ್ಯಾರ ತಮ್ಮ ತಮ್ಮ ಮನಿಗ
ಇದು ಆಗಿ ಹೋಗಿದೇನು ಯಾವ ಕಾಲದಾಗ
ಒಟ್ಟು ಕೀರ್ತಿ ಉಳಿದಾದ ಇಂದಿನ ವರಿಗ
ಹೇ ಅವರಂತ ಗೆಳಿತಾನ ನೀವು ಕಟ್ಟಬೇಕೆಂದು
ಖ್ಯಾಡಗಿ ಶಾಂತಣ್ಣ ಹಾಡಿದಾನು ಸಭಾದಾಗ  || ಜೀ ||
ಆಗಿನ ಗೆಳಿತಾನ ಇತ್ತು ಹೀಂಗ
ನಮ್ಮ ನಿಮ್ಮ ಗೆಳಿತಾನ ಹ್ಯಾಂಗ ನಡದಾವ ಕಲಿಯುವ ದೊಳಗ
ನಮ್ಮ ಗೆಳಿತನ ಅಂದ್ರ ಒಟ್ಟಿದ ಬಣವಿಗೆ ಬೆಂಕಿ ಹಚ್ಚಿದಂಗ
ನಾವು ನೀವು ಸೇರಿ ಗೆಳೆತನ ಕಟ್ಟಬೇಕಾದರ
ದೋಸ್ತನ ಹೆಂಡ್ತಿ ತಿಳಕಬೇಕು ಮನಿಯಾಗ
ದೋಸ್ತ ಪಕ್ಕಾ ಚಹಾದ ಅಂಗಡ್ಯಾಗ ಕಾಣಸ್ತಾನ  || ಜೀ ||
ಅವನಿಗಿ ಅಲ್ಲಿ ಬಿಟ್ಟು ಹೋಗ್ತೆವು ದೋಸ್ತನ ಮನಿಗ
ಹೋಗಿ ಏನಂತ ಕೇಳತೆವು ದೋಸ್ತನ ಹೆಂಡ್ತಿ
ಯಕ್ಕಾ ನಿನಗಂಡ ಹೋಗ್ಯಾನವ್ವ ಎಲ್ಲಿಗ
ಹೇ ಬಾಲಿ ಪಾಪ ಏನು ತಿಳಿದೆ ಸ್ವಲ್ಪ
ಮಾಮಾ ಅಂದರ ಸಾಕು ಯಪ್ಪಾ ಈಗಿನವರಿಗ  || ಜೀ ||
ಹೇ ಮಾಮ ಅಂದರ ಸಾಕು ಇವನಿಗೆ ಹ್ಯಾಂಗಾಗತೈತಿ
ಹೇ ತಾಗತಾದ ಮಂಗ್ಯಾ ಬಾಳಿ ತಿಂದಂಗ
ಯಪ್ಪಾ ಮಾಮಾ ಅಂತಾಳಪ್ಪ ಅಲ್ಲಿಗಿ ಹೋದಮ್ಯಾಗ
ನಾನು ಸೈಲೆನ ಬಿಡಬಾರದಂದ ಇದರಾಗ
ಹೇ ಮಾಮಾ ಅಂದರ ಮೂರ ಸಾರಿ ಕೆಟ್ಟ ಬಿಸಲಾಗ
ತಿರಗ್ಯಾಡತಾವ ಅಕಿನಮನಿ ಅಂಗಳದಾಗ  || ಜೀ ||
ಅಲ್ಲರೀ ಇಂತ ಗೆಳಿತಾನ ನಾವು ಎಂದು ಕಟ್ಟಬಾರ‍್ದು
ಅಂದ್ರ ಭಗವಂತ ಎಂದೂ ಸಿಗುದಿಲ್ಲ ನಮಗ
ಕಟ್ಟಿದರ ಗೆಳಿತನ ಕಟ್ಟಬೇಕು ಅವರಂಗ
ಒಟ್ಟ ಕೀರ್ತಿ ಉಳಿತಾದ ಭೂ ಲೋಕದಾಗ
ಅವರಂತ ಗೆಳಿತಾನ ನಾವು ನೀವು ಕಟ್ಟಿದಾಗ
ದೇವರು ಪಕ್ಕಾ ಸಿಗತಾನ ನಮಗ  || ಜೀ ||
ದುಮಾಲಿ
ಇಲ್ಲಿಗೆ ಮುಗಿತು ನೋಡರಿ ಗೆಳೆಯರು ಮಾಡಿದ ಸಂದಾನ
ಮಾಡಿದ ಸಂದಾನ
ತಪ್ಪಾದ್ರ ಕ್ಷಮಾ ಮಾಡಬೇಕು ನಾನು ಇದ್ದಿನಿ ಅಜ್ಞಾನ  || ಜೀ ||
ತಂದಿ ಶಿವಯೋಗಿ ಹಾಡೆಂದು ಹಸ್ತ ತಲಿಮ್ಯಾಲ ಇಟ್ಟಾನ
ಹೌದು ಇಟ್ಟಾನ
ಆತನ ದಪ್ಪು ಎನಗ ಕೊಟ್ಯಾನ  || ಜೀ ||
ಇಂಡಿ ತಾಲ್ಲೂಕದಾಗ ಖೇಡಗಿ ಆದ ನನ್ನ ವತನ
ಅಗಸಿ ಮುಂದು ವಾಸ ಮಾಡಿದಾನು ಸಯ್ಯದ ಸತ್ಯವನ  || ಗೀ ||
ಏರ
ಬಡವಿ ಒಳಗನನ್ನ ಒಡೆಯನ ಜಾಗದಲ್ಲಿ
ಅಲ್ಲಿ ಸಯ್ಯದ ಪೀರ ವಾಸ ಮಾಡ್ಯಾನ
ತಂದಿ ಶಿವಯೋಗಿ ಹಾಡೆಂದು ಹೇಳ್ಯಾನ
ಸಭಾದಾಗ ಎದ್ದು ಹಾಡಿದಾನು ಶಾಂತಣ್ಣ
ಹೇ, ಹಾಡ ಕೇಳಿದ ಮ್ಯಾಗ ಹತ್ತಕ್ಕೊಬ್ಬರು
ಮಾಡಬೇಕು ಇಂತ ಗೆಳಿತಾನ  || ಜೀ ||
ಚಾರಿತ್ರಿಕ ಲಾವಣಿಗಳು: ೧೮. ೧. ಡಾ. ಬಾಬಾ ಸಾಹೇಬ ಅಂಬೇಡ್ಕರ
ಜಾತಿ ಹೀನನ ಮನೆಯಲ್ಲಿ ಜ್ಯೋತಿ ತಾ ಹೀನವಲ್ಲ
ನೀತಿ ಮಾತ್ರ ಬೇಕು ನಮ್ಮ ನಿಮ್ಮಲ್ಲಿ ಸುಶೀಲ
ಸತ್ಪಾಳೆಂಬು ಪ್ರಾಂತದಲ್ಲಿ ಮಹೂ ಎಂಬ ಗ್ರಾಮದಲ್ಲಿ
ಜೈ ಭೀಮ ಜನ್ಮ ಎತ್ತ್ಯಾರ ಜಗಕ್ಕೆಲ್ಲ  || ಜೀ ||
ರಾಮಜೀ ಸುಭೇದಾರ ಭೀಮಬಾಯಿ ತಾಯಿ ತಂದಿ
ಜೈ ಭೀಮ ಹನಾಲ್ಕನೆಯ ಪುತ್ರರಿವರು ವರ್ಣಕ ಅಳತಿಲ್ಲ
ಬಡತನದ ಬಾಧೆ ಇವರಿಗಿ ಹಗಲು ಇರುಳು ಕಾಡುತಿತ್ತು
ಅನ್ನವಸ್ತ್ರ ಸಿಗತಿದ್ದಿಲ್ಲ ವ್ಯಾಳೇದ ಮ್ಯಾಲ  || ಜೀ ||
ಮಿಲಿಟ್ರಿ ಕ್ಯಾಪ್ಟನ್ ನೌಕ್ರಿ ರಾಮಜಿ ಸುಭೇದಾರಗಿತ್ತು
ಮಾಂಸ ಮಧ್ಯ  ಜೀವನದಲ್ಲಿ ಮುಟ್ಟಿದವರಲ್ಲ
ವಿಠಲನ ಭಕ್ತರಿವರು ವಿಠಲ ವಿಠಲ ನುಡಿಯತಿದ್ರು
ನಿಷ್ಠೆಯಿಂದ ನಡಿಯತಿದ್ರು ಅವರು ಆ ಕಾಲ  || ಜೀ ||
ಹದಿನಾಲ್ಕು ಮಕ್ಕಳು ಮತ್ತು ತಾವು ಇಬ್ರು ಸತಿಪತಿ
ಹದಿನೈದು ರೂಪಾಯಿ ಸಂಬಳ ಸಿಗುತ್ತಿತ್ತು, ಅದಕೂ ಹೆಚ್ಚಿಲ್ಲ
ಇದ್ದಿದರೊಳಗ ಮಕ್ಕಳ ಕರಕೊಂಡ ಗಂಜಿ ಕಾಸಿ ಕುಡಿತಿದ್ರು
ಕಡಿಮಿ ಬಿದ್ರ ಮಂದಿಗಿ ಏನೂ ಬೇಡವರಲ್ಲಾ  || ಜೀ ||
ರಾಮ ಜೀ ಸುಭೇದಾರಗ ಅಲ್ಲಿಂದ ಗೋರೆಗಾಂವಕ ಬದಲಿ ಆತು
ಗೋರೆಗಾಂವ ಮೈಸೂರು ಸೈಟ್‌ದ ಸನೇದ ದಾರೆಲ್ಲ
ಹಿರೇಮಗಳ ತುಳಸಿ ಬಾಯಿಗಿ ಅಡಗಿ ಮಾಡುವ ಕೋಸ್ಕರವಾಗಿ
ಕರಕೊಂಡ ವೈದ್ರು ಸುಭೇದಾರ ತಮ್ಮ ಹಿಂಬಲ
ಇಳುವ
ಮನೆ ಕಡಿಗಿ ನೆದರ ಇರಲೆಂತ ಹೇಳಿ ಹೋಗ್ಯಾರ
ಮುಂದೆ ಮೇ ತಿಂಗಳ ಸೂಟಿ ಜೈ ಭೀಮ ಮಾಡಿ ವಿಚಾರ  || ಜೀ ||
ಅಣ್ಣ ಆನಂದರಾಯಗ ಅಂದ ಜೈ ಭೀಮ ಸುರಿಸಿ ಕಣ್ಣೀರ
ಅಪ್ಪನ ಕಡಿ ಹಂಬಲಾತು ನಡಿ ಅಣ್ಣ ತಯ್ಯಾರ  || ಜೀ ||
ಅಣ್ಣ ತಮ್ಮರು ರೈಲ್ವೆ ಹತ್ತಿ ಗೋರೆಗಾಂವಕ ಬಂದ ಇಳದಾರ
ಅಣಿಯಾದ ಆರು ಮೈಲು ದಾರಿ ಅಲ್ಲಿಂದ ಅಂತರ  || ಜೀ ||
ನೀರ ಬೇಡ್ಯಾರ ಕ್ಯಾಂಟೀನದಾಗ ಮೊದಲು ಕುಲ ಕೇಳ್ಯಾರ
ನಿಲ್ಲಗೊಡಲಿಲ್ಲ ಅವರಿಗೆ ಹೋಗ್ರಿ ಮುಂದಕ ಹೊಲಿಯಾರ
ಕೂಡಪಲ್ಲ
ಹಳಿ ಎತ್ತಿನ ಗಾಡಿ ಬಿಟಕೊಂಡು ನೆರಳಿಗೊಬ್ಬ ಕೂತಿದ್ದ ಮುದಕ
ಅನಾಯಾಸ ಬಾಡಿಗಿ ಅವತ್ತು ಅವನಿಗಿ ಸಿಕ್ಕಿಲ್ಲ  || ಜೀ ||            ಚೌಕ : ೧
ಡಬಲ್ ಬಾಡಿಗಿ ಆಶೆಕ್ಕಾಗಿ ಕುಲಕೇಳಲಿಲ್ಲ ಇವರಿಗಿ
ಗಂಟ ಗಾಡ್ಯಾಗ ಇಟ್ಟು ಮಕ್ಕಳು ಏರಿ ಕುಳಿತಾರ
ಗಾಡಿ ಒಂದ ಮೈಲ ಹೋತು ಗಾಡಿಯಂವಗ ಸಂಶಬಂತು
ಹುಡುಗರೆ ನೀವು ಹೇಳಿರೆಪ್ಪ ಯಾರ ಮನಿಯವರಾ  || ಜೀ ||
ಹುಡುಗರು ಹಿಂಗ ಹೇಳತಾರ ನೋಡ್ರಿ ನಾವು ಹೊಲಿಯಾರು
ಹಡದ ತಂದಿ ಮಿಲಿಟ್ರಿ ಕ್ಯಾಪ್ಟನ್ ರಾಮ ಜೀ ಸುಭೇದಾರ
ಹುಡುಗರ ಮೇಲೆ ಸಿಟ್ಟಿಗೆದ್ದ ಹುಡುಗರ ಕಪಾಳಿಗಿ ಹೊಡದಾ
ಗಂಟ ಗಾಡಿ ಕೆಳಗ ಒಗದ ಬೈದ ಭಯಂಕರ  || ಜೀ ||
ಹೊಲಿಯರೆಂದು ಹೇಳಿದ್ರ ನನಗ ಮೊದಲೆ ತರತಿದ್ದಲ್ಲೋ ನಿಮಗ
ಕುಲಾ ಕೆಡಿಸಿರಿ ಮುಟ್ಟಿ ನನಗ ಕೊಡತಾರ ಬಹಿಸ್ಕಾರ
ಹ್ಯಾಂಗ ಮಾಡಲಿ ಅಂತಾನ ಬಡ ಬಡಕೊಂಡು ಅವಳತಾನ
ಹುಡುಗರಿಗಿ ಬಿಟ್ಟು ನಡದಾನ ಕಾನನ ಘೋರ  || ಜೀ ||
ಕಣ್ಣೀರ ತೆಗೆದು ಜೈ ಭೀಮ ಅಂದಾ ಕೇಳ್ರಿ ಪಾಟೀಲ ಬಾಬಾ ಶಬ್ದ
ಬೇಕಾದ್ರ ಡಬಲ್ ಬಾಡಿಗಿ ತಗೋರಿ ಅಂದಾರ
ಬಾಡಿಗಿ ಆಶಕ್ಕಾಗಿ ಮತ್ತೆ ಹುಡುಗರಿಗಿ ಕೂಡಿಸಿಕೊಂಡ
ಹಗ್ಗ ಮುಟ್ಟದೆ ಗಾಢಿಯೊಳಗ ಕೂಡ್ರೆಂದ ದೂರ  || ಜೀ ||
ಗಾಡಿಯೊಳಗ ಬರುದಿಲ್ಲ ನಾನು ನಡಕೊಂತೆ ಬರುವೆನು
ಬ್ಯಾಸಿಗಿ ಬಿಸಿಲು ಮುದಕ ನಡದು ಬಂದ ವತ್ತರ
ಮುಂದೆ ಮೈಲಿ ಸಾಗಿದ ಮೇಲೆ ಜೈ ಭೀಮಗ ನೀರಡಿಕಿ ಆತು
ಜೈ ಭೀಮ ಪಾಟೀಲ ಬಾಬಾಗ ಕೇಳಿದ ನೀರಾ  || ಜೀ ||
ಇಳುವ
ಹೊಲಸ ನೀರಿನ ಕೆರಿ ಇತ್ತು ಹಂದಿ ಹೊರಳಾಡತಿದ್ದು ನೀರಾಗ
ಅಲ್ಲಿ ನೀರ ಕುಡಿರಿ ಅಂತ ಮುದಕ ತೋರಿಸಿದ ಮಕ್ಕಳಿಗ
ಹಾತೊರೆದು ಮಕ್ಕಳು ಮಲಿನ ನೀರ ಎತ್ತ್ಯಾರ ಬೊಗಸ್ಯಾಗ
ಬೊಗಸಿ ತುಂಬ ಹುಳಾನೆ ಬಂದುವು ಹೆಂತಾದು ಹೊಲಿಯರ ಭೋಗ  || ಜೀ ||
ಎಂಟು ವರ್ಷದ ಜೈ ಭೀಮ ಬಿದ್ದು ಅಳತಾನ ಭೂಮಿ ಮ್ಯಾಗ
ಯಾಕ ಹುಟ್ಟಿಸಿದಿ ಶಿವನೆ ಹೊಲಿಯರ ಕುಲಾ ಜಗದಾಗ  || ಜೀ ||
ಇದೊಂದು ಕುಲಾ ಕಡಿಮಿ ಬಿದ್ದಿತೇನೋ ನಿನ್ನ ನಾಟಕದಾಗ
ನನ್ನ ಹೊಲಿಯಾರ ಗೋಳ ನೋಡಿ ಹಾರಲೇನು ಯಾವ ಹೊಂಡಿದಾಗ  || ಜೀ ||
ಕೂಡಪಲ್ಲ
ನೀರ ಛಲ್ಲಿ ತಿರಗಿ ಬಂದ್ರು ಬಂಡಿ ಏರಿ ಕೂತಕೊಂಡ್ರು
ಬಂಡಿ ಹೋತು ಗೋರೆಗಾಂವ ಅಗಸಿ ಬಾಗಿಲ  || ಜೀ ||    ಚೌಕ : ೨
ನೀರ ಹಾಕಿ ಬಂಡಿ ಹಗ್ಗ ಎತ್ತ ಸಹಿತ ತೊಳಕೊಂಡ ಹೋಗಿ
ಪಾಟೀಲ ಬಾಬಾ ಹೋಗಿ ಹೊಕ್ಕಾನ ಮನ್ಯಾಗ
ಕಣ್ಣೀರ ಸುರಿಸುತ್ತ ಜೈ ಭೀಮ ಆನಂದರಾವ ಇಬ್ರು ಹೋದ್ರು
ತಂದಿ ರಾಮಜಿ ಸುಭೇದಾರ ಇದ್ದ ಸ್ಥಳದಾಗ
ಅಪ್ಪನ ಕೊರಳಿಗಿ ಬಿದ್ದು ಅಬ್ಬರಿಸಿ ಅಳತಾರ
ಆದ ವೃತ್ತಾಂತ ಹೇಳತಾರ ತಂದಿಗಿ ಹಿಂಗ
ಅಪ್ಪಿಕೊಂಡು ಸುಭೇದಾರ ಶಾಂತಿ ರೀತಿ ಹೇಳತಾನು
ಮರುದಿನ ಮುಂಜಾನೆ ಭೀಮ ಗ್ರಂಥ ಹಿಡಿದಿರು ಕೈಯಾಗ
ಅಭ್ಯಾಸ ಮಾಡಲು ನದಿ ದಂಡಿಗಿ ಹೂ ಬಿಸಲಲ್ಲಿ ಕುಳಿತಾ ಹೋಗಿ
ಶೀಲವಂತರ ಗುಂಡ ಮ್ಯಾಲಕಿದ್ದುವ ಹೋಳ್ಯಾಗ
ಹರಿಜನರ ಗಿರಿಜನರ ಗುಂಡ ದೂರ ತೆಳಿಯಾಕ ಇದ್ದುವ ಆಗ
ವಾರ್ತೆ ಏನು ಗುರ್ತ ಹೊಸಬ ಹೋದ ಹುಡಗಗ  || ಜೀ ||
ನೀರಡಿಸಿ ಹೋಗಿ ಭೀಮ ನೀರು ಕುಡಿಬೇಕ ಅನ್ನುದರೊಳಗ
ದನ ಕಾಯೋ ಹುಡುಗರು ಬಂದ್ರು ಬಡಗಿ ಕಯ್ಯಾಗ
ಹರಿಜನರ ಹುಡುಗ ನೀನು ನಮ್ಮ ಗುಂಡ ಮುಟ್ಟಿದಿಯೆಂದು
ತಿರವ್ಯಾಡಿ ಬಡದ್ರು ಭೀಮುಗ ದನಕ ಬಡದಂಗ  || ಜೀ ||
ಅಪ್ಪಗ ಬಂದು ಹೇಳುತಾನು ಅಪ್ಪಾ ನಮ್ಮ ತಪ್ಪ ಏನು
ಸುಭೇದಾರ ರಂಬಸಿ ಒಯ್ದಾನ ತನ್ನ ಮನ್ಯಾಗ
ಕಷ್ಟಾ ಬೆಳದು ಮುಂಜಾನೆದ್ದು ನಾಯಿದರ ಅಂಗಳಕ ಹೋದ ಭೀಮ
ಎಮ್ಮಿ ಬೋಳಸತಿದ್ದ ನಾಯಿದ ಅಂಗಳದಾಗ  || ಜೀ ||
ಇಳುವ
ನನಗ ಕಷ್ಟ ಮಾಡರೆಂದು ಭೀಮ ಎದರಿಗಿ ನಿಂತಿದ
ಭೀಮಗ ನಾಯಿದರಾಂವ ಕಣ್ಣು ಕಿಸಿದು ನೋಡಿದ  || ಜೀ ||
ಇದು ಹೊಲಿಯರ ಹುಡುಗ ನಮ್ಮ ಅಂಗಳಕ ಯಾಕ ಬಂದಾದ
ಇದರ ನೆರಳ ಬಿದ್ರ ಕತ್ತಿ ಮುಡಚಿಟ್ಟ ಆಗತಾದ  || ಜೀ ||
ಝಟ್ಟನೆ ಕತ್ತಿ ಹಡಪಿಯೊಳಗ ವೈದು ಮುಚ್ಚಿಟ್ಟಿದ
ಕೆಟ್ಟಗಣ್ಣಿಲೆ ನೋಡಿ ನಾಯಿದ ಹಿಂಗ ಉತ್ತರ ಕೊಟ್ಟಿದ  || ಜೀ ||
ಎಲೋ ಹೊಲಿಯಾರ ಹುಡುಗ ನೀನು ಹಿಂಗ ಊರಾಗ ಬರಬಾರದ
ನೀ ನಡಿದ ಹೆಜ್ಜಿ ಮೇಲೆ ನಾವ ಹ್ಯಾಂಗ ನಡಿಯೂದ  || ಜೀ ||
ಕೂಡಪಲ್ಲ
ಬಿಕ್ಕಿ ಬಿಕ್ಕಿ ಅಳತಾನ ಮಿಕ್ಕಿದ ಮಹಾ ಅಪಮಾನ
ಅಕ್ಕಗ ಹೇಳಿದ ಮನಿಗಿ ಬಂದು ಆದ ಕಥಿಯೆಲ್ಲ  || ಜೀ ||            ಚೌಕ : ೨
ಕತ್ತರಿ ತಗೊಂಡ ಭೀಮುನ ತಲಿ ಕತ್ತರಶ್ಯಾಳ ಅಕ್ಕ ತುಳಸಾ
ಒಂದು ವಾರ ಗಳಿದು ಇಬ್ರು ಊರಿಗಿ ಬಂದಾರ
ಶಾಲೆ ಚಾಲು ಆತು ಮುಂದ ಜೈ ಭೀಮ ಆನಂದರಾವಕೂಡಿ
ಸರಿಯಾಗಿ ತಮ್ಮ ಶಿಕ್ಷಣ ಮುಂದುವರಿಶ್ಯಾರ  || ಜೀ ||
ಗೋರೆಗಾಂವದಿಂದ ಸುಭೇದಾರಗ ಅಂಬೇವಾಡಕ ಬದಲಿ ಆತು
ಮಡದಿ ಮಕ್ಕಳನ್ನ ಕರಗೊಂಡ ಅಲ್ಲೆ ಮನಿ ಹಿಡದಾರ
ಮಹೂದಿಂದ ಸರ್ಟಿಫಿಕೇಟ್ ಅಂಬಾವಾಡೆದ ಶಾಲೆಗೆ ವೈದ್ರು
ಹಾ ಜೀರ ಮಾಡಿ ಅಣ್ಣ ತಮ್ಮರು ಕಲೀಲಿಕ ಹತ್ಯಾರ  || ಜೀ ||
ಏಳು ಎಂಟು ವರ್ಷ ಅಲ್ಲಿ ಕಾಲ ಹಿಂಗ ನೂಕದರಲ್ಲಿ
ಅಲ್ಲಿದಿಂದ ರತ್ನಾಗಿರಿಗಿ ಕ್ಯಾಂಗ ಒಗದಾರ
ರತ್ನಾಗಿರಿಯ ಶಾಲೆಯಲ್ಲಿ ಜೈ ಭೀಮ ಆನಂದರಾಯರು ಅಲ್ಲಿ
ಭಕ್ತಿಯಿಟ್ಟು ಮೊದಲಿನಂತೆ ನಿತ್ಯ ಕಲಿತಾರ  || ಜೀ ||
ಕಲ್ಲ ಸುರದಂತೆ ಏರೋ ಪ್ರಕಾರ ಮೇಲೆ ಮಳಿ ಧಾರಾಕಾರ
ಭೀಮ ಬಾಯಿ ಕಾಯಿಲೆ ಜ್ವರದಲ್ಲಿ ಆಗ್ಯಾರ ಜೇರ
ಗುಳಗಿ ಹಾಕಲಾಕ ಗತಿಯಿಲ್ಲ ಏಳು ದಿವಸ ಉಪವಾಸ ಇದ್ರು
ಹೇಳಲಾರದೆ ಅವರ ಘೋಳ ಭಾಳ ಅವಸರ  || ಜೀ ||
ಹೊಟ್ಟಿ ಬಟ್ಟಿದು ಹೈರಾಣ ಕೆಟ್ಟ ತ್ರಾಸ ನಡಿತರೆಣ್ಣ
ಮರ ಮರನೆ ಮರಗ ತಿದ್ರು ಮಕ್ಕಳೆಲ್ಲರ
ತಾಯಿ ತಂದಿ ಶಕ್ತಿ ನಿಂತು ದುಡೆವರಾರು ಇಲ್ಲದಂಗಾತು
ಜೈ ಭೀಮ ಅಳತಾನ ಕುಂತು ಸುರಸಿ ಕಣ್ಣೀರ  || ಜೀ ||
ಇಳುವ
ಶಾಲೆ ಟೈಮು ಬಂದಿತೆಂದು ಉಪವಾಸ ನಡದ ಸಾಲಿಗಿ
ಕೋಮಲ ಮಕ್ಕಳ ಮುಖ ನೋಡಿ ದುಃಖ ಬಂದಿತು ಜನನಿಗಿ
ಮಗು ತಡಿರೆಪ್ಪ ಕಡಾ ಹಿಟ್ಟ ಕೇಳತಿನಿ ಹೋಗಿ ನೆರಿಹೊರಿಗಿ
ಹೊರಗ ಮಳಿ ಬರಗೊಡೋದಿಲ್ಲ ಹೊಚಗಂಡ ಹೋಗ್ಯಾಳ ಕುಂಚಗಿ  || ಜೀ ||
ಅದ್ದನ ಹಿಟ್ಟಕಡಾ ತಂದ ನಾಲ್ಕು ರೊಟ್ಟಿ ಮಾಡ್ಯಾಳ ಲಗುಬೇಗಿ
ಹರಿದು ಹಂಚಿ ಕೊಟ್ಟಿಳ ಮೇಲೆ ಉಪ್ಪ ಸಹಿತ ಇಲ್ಲ ಸಂಗ್ತಿಗಿ
ಒಣರೊಟ್ಟಿ ಎರಡೆರಡ ತುತ್ತ ಮಕ್ಕಳ ತಿಂದ್ರು ಹಸಿವೆಯಾಗಿ
ಆದ್ರ ಜೈ ಭೀಮ ಅಂತಾನ ಹ್ಯಾಂಗ ಬಿಟ್ಟು ತಿನ್ನಲಿ ತಾಯಿಗಿ  || ಜೀ ||
ಕೂಡಪಲ್ಲ
ಅಣಿಹಾಕಿ ತಾಯಮ್ಮಗ ಒಂದು ತುತ್ತು ತಿನಶ್ಯಾನ ಆಗ
ಉಳದ ತುತ್ತ ಉಂಡ ಹೋದ ಶಾಲಿಗಚೌಕ : ೪
ಅಣ್ಣ ತಮ್ಮರು ಹೋಗುವಾಗ ಮಳೆ ಬಹಳ ಹೆಚ್ಚಿಗಾತು
ಗ್ವಾಡಿ ಮರಿಗಿ ನಿಂತ್ರ ಸಹಿತ ಮಳಿ ಜೋರಾತು
ಅಣ್ಣ ಹೇಳಿದ ಭೀಮನ ಮುಂದ ಒಂದೆ ಹರಕ ಛಿತ್ರಿ ನಮದ
ಇಬ್ರು ಅದರ ಆಸರಕ ಹೋದರ ಅನಕೂಲ ಆದಿತ್ತು  || ಜೀ ||
ಹಟವಾದಿ ಭೀಮ ಹಿಂಗ ಸ್ಪಷ್ಟ ಹೇಳಿದ ಹಿರಿ ಅಣ್ಣಗ
ನಿನ್ನ ಛತ್ರಿಲಿ ನೀನೆ ಹೋಗು ಅಂತ ಅಳತಾನ ನಿಂತ
ಬಿಟ್ಟ ಹೋದ ಆನಂದರಾಯ ಮತ್ತಿಷ್ಟ ಮಳಿ ಹೆಚ್ಚಿಗಾತು
ಸಿಡ್ಲ ಮಿಂಚಿನ ಅಬ್ರು ಬಹಳ ಗುಡಗ ಹಿಡದಿತ್ತು  || ಜೀ ||
ತೊಯಿದ ಬಳಿಕ ಅಂಜಿಕಿ ಎದಕ ಹಾಯಿದ ನಡದ ಮಳ್ಯಾಗ ಭೀಮ
ಹೋಗುತನಕ ಶಾಲೆಯ ವೇಳೆ ಹೆಚ್ಚಿಗಾದಿತ್ತು
ತೋಯಿಸಿಕೊಂಡು ಶಾಲೆಗೆ ಹೋಗಿ ಪ್ರವೇಶ ಮಾಡಿ
ಗುರುಗಳಿಗಿ ನಮಸ್ಕರಿಸಿ ನಿಂತಾನಲ್ಲಿ ಕೆಟ್ಟ ತಿಳಿದಿತ್ತು  || ಜೀ ||
ಅಂಬೇಡ್ಕರಗ ಗುರುಗಳಂತಾರ ತೊಯಿಸಿಕೊಂಡು ಬಂದಿ ಭೀಮ
ಅಂತಹದೇನು ಶಾಲೆಯ ಒಳಗ ಮೀರಿ ನಡದಿತ್ತು
ಮನಿಯಿಂದ ಬಟ್ಟೆ ತರಿಸಿ ಇವನ ವ್ಯವಸ್ಥೆ ಸ್ವಂತ ಮಾಡಿ
ಗುರುಗಳು ಇವಗ ಕಾಪಾಡಿದ್ರು ಕರುಣೆ ಹುಟ್ಟಿತು  || ಜೀ ||
ಸಹ್ಯಾಜಿರಾವ್ ಬಡೋದೆಕರ ಮಹಾರಾಜ ಕಡದಿಂದ
ಸಾಹೇಬ್ರ ಸವಾರಿ ಅನಾಯಾಸ ಅಲ್ಲಿಗಿ ಬಂದಿತ್ತು
ಫಳಾದ ಮೇಲೆ ಬರೆದ ಇಟ್ಟ ಪ್ರಶ್ನೆ ಯಾರು ಬಿಡಿಸಲಿಲ್ಲ
ಜೈ ಭೀಮ ಬಿಡಿಸಲೆಂದು ಆಜ್ಞೆ ಆದಿತ್ತು  || ಜೀ ||
ಇಳುವ
ಫಳಾದ ಹಿಂದೆ ಕಪಾಟ ಇತ್ತು ರೊಟ್ಟಿ ಇಡತಿದ್ರು ಹುಡುಗರೆಲ್ಲ
ಫಳಾ ಮುಟ್ಟಿದ ಕೂಡಲೆ ಹುಡುಗರು ಎಬ್ಬಶ್ಯಾರೆ ಗದ್ದಲ  || ಜೀ ||
ಹೊಲ್ಯಾರ ಹುಡುಗ ರೊಟ್ಟಿ ಮುಟ್ಟಿ ಹೊಟ್ಟಿ ಮೇಲೆ ಕೊಟ್ಟ ಕಾಲ
ಎಲ್ಲಾ ರೊಟ್ಟಿ ಬಿಚ್ಚಿ ವೈದು ವಗದಾರ ರೋಡಿನ ಮ್ಯಾಲ  || ಜೀ ||
ನೋಡಿ ಭೀಮ ತಾಪಾಯಿತು ತಪ್ಪ ಹೊತ್ತಕೊಂಡ ತಲಿಮ್ಯಾಲ
ಖೋಡಿ ಇದು ಎಂಥಾ ಕುಲಾನಂದು ಹುಟ್ಟಿಸಿ ಇಟ್ಟ ಕೇವಲ || ಜೀ ||
ಕೂಡಪಲ್ಲ
ಶಾಲೆ ಬಿಟ್ಟು ಮಕ್ಕಳು ಹೋದ್ರು ಅಂಬೇಡ್ಕರ ಗುರುಗಳು ಉಳಿದ್ರು
ಭೀಮಗ ಅಂತಾರ ಇವತ್ತು ನೀ ಯಾಕ ದೌಡ ಬರಲಿಲ್ಲ  || ಜೀ ||
ಏನ ಹೇಳಲಿ ಗುರುದೇವ ನನ್ನ ಸ್ಥಿತಿ ಕೆಟ್ಟ ದೈವ
ನನ್ನ ತಾಯಿಗಿ ಆರಾಮ ಇಲ್ಲ ಮಲಗ್ಯಾಳ ಮನೆಯಲ್ಲ
ಜ್ವರ ಬಂದ್ರು ಕೇಳಲಿಲ್ಲ ಕಡಾ ಹಿಟ್ಟು ತಂದು
ಅಡಗಿ ಮಾಡಿ ಉಣಿಸಿ ಖಳಸ್ಯಾಳ ಗುರುವೆ ಬಡತನದಲ್ಲಿ  || ಜೀ ||
ಕಣ್ಣೀರ ತೆಗದು ಗುರುಗಳಂದ್ರು ಬಡತನ ಅಂದ್ರ ಬಹಳ ಕೆಟ್ಟ
ದಿವಸಾ ಬಂದು ಊಟ ಮಗು ಉಣ್ಣು ನಮ್ಮಲ್ಲಿ
ನಿನ್ನ ವಿದ್ಯಾ ಬುದ್ಧಿ ಕಂಡು ನಿನಗ ಭಕ್ಷಿಸ ಕೊಡುವೆ ಬಂದು
ಅಂಬೇಡ್ಕರ ಅಡ್ಡ ಹೆಸರು ಇಂದಿಗಿ ನಿನಗಿರಲೆಂದು  || ಜೀ ||
ಗುರುಗಳು ಬಕ್ಷಿಸ ಕೊಟ್ಟ ಹೆಸರಾ ಧರಣಿಗಿ ಇಂದಿಗಿ ಉಳಿತು ಅಮರ
ಅಂಬೇಡ್ಕರ ನಾಮ ಪಡದ್ರು ಭೀಮ ಆ ಮೇಲು
ಸ್ಥಿರವಾಗಿ ವಿದ್ಯಾ ಕಲಿತು ಧೈರ್ಯದಿಂದ ಕಾಲ ಕಳಿದ್ರು
ದೇಶದ ಚಿಂತಿ ಮಾಡತಿದ್ರು ತ್ರಿಕಾಲದಲ್ಲಿ  || ಜೀ ||
ಇದೇ ರೀತಿ ಮಳಿಹತ್ತಿ ತೋಯಿಸಿಕೊಂಡ ಶಾಲೆಗೆ ಹೋಗಿ
ತನ್ನ ಗೋಳ ಹೇಳತಿದ್ದ ಗುರುಗಳ ಬಲ್ಲಿ
ಇದೇ ಹೊತ್ತ ಇರುದಿಲ್ಲ ಮಗು ಧೈರ್ಯದಿಂದ ಕಾಲನೂಕು
ತಿದ್ದಿ ಗುರು ಹೇಳತಿದ್ರು ಶಾಂತ ರೀತಿಲಿ  || ಜೀ ||
ಇಳುವ
ಗುರುವೆ ನನ್ನ ತಾಯಿ ಮಾತ್ರ ಇದರಾಗು ಉಳಿಯೋ ಭರೋಸಿಲ್ಲ
ಕರಳು ನಡಗಿಸಿ ಅಳತಾನು ಬಿದ್ದು ಗುರುವಿನ ಪಾದದ ಮೇಲಾ  || ಜೀ ||
ಅಷ್ಟರೊಳಗ ಮನಿದಿಂದ ಒಬ್ಬ ಓಡುವ ಬಂದ ತತ್ಕಾಲ
ಭೀಮ ನಿನ್ನ ತಾಯಿ ದೇಹ ಬಿಟ್ಟಾಳೆಂದು ಶಬ್ದ ಹಾಕಿದ ಕಿವಿಮ್ಯಾಲ  || ಜೀ ||
ಕತ್ತರಿಸಿ ಭೂಮಿಗಿ ಬಿದ್ದಾ ಘಾ ತಾಯಿತು ಮುನಿದಾ ಕೇವಲಾ
ಶಾಂತಿ ಹೇಳಿ ಗುರುಗಳು ಕರದ ತಂದಾರ ಮನಿಗಿ ಆಮೇಲ  || ಜೀ ||
ತಾಯಿ ಸಮಾಧಿ ಕ್ರಿಯಾ ಮುಗಿಸಿ ಜನಾ ಆತ್ರಿ ಬೈಲಿಗಿ ಬೈಲ
ಮುಂಬೈದಾದರೊಳು ಸೋದರತ್ತೆ ಇದ್ದಾಳು ಅಲ್ಲೆ ಮೊದಲ  || ಜೀ ||
ಕೂಡಪಲ್ಲ
ಅಣ್ಣ ಸುಭೇದಾರ ಮತ್ತು ಆನಂದರಾವ ಜೈ ಭೀಮಗ
ಕರಕೊಂಡ ವೈದಾಳ ದಾದರಕ್ಕ ದುಃಖಕ ಅಳತಿಲ್ಲ  || ಜೀ ||         ಚೌಕ : ೬
ಭೀಮನ ಸೋದರತ್ತೆಯ ಆಯಿ ಬಿಳಿ ತಲೆಯ ಮುದಕಿ ಇತ್ತು
ಕ್ಯಾಸ ಬ್ಯಾಗ ಎತಗೋ ಬೇಕಂತಾನ ಆಕೆಯ ಎಲಿಚೀಲ
ಶಿಕ್ಷಣ ಮುಂದೆ ಬಲಿಯಬೇಕಾದ್ರ ರೊಕ್ಕಾ ಯಾರ ಕೊಡತಾರಂತ
ಝಳಕಕ ಕೂತಾಗ ಎತ್ತಿ ಹೊಡದಾ ಚೀಲ ಬಿಡಲಿಲ್ಲ  || ಜೀ ||
ಕಳ್ಳತನ ಮಾಡಬೇಕಾದ್ರು ಅದಕ್ಕೂ ಒಳ್ಳೆದ ಅವನ ದೈವಬೇಕು
ಹೊರಗ ಬಂದು ನೋಡಿ ಭೀಮು ಬಡಕೊಂಡ ಗಲ್ಲ ಗಲ್ಲ
ಹಳೆ ಎರಡು ದುಡ್ಡು ಬಿಳಿ ತಲಿ ಮುದಕಿ ಚೀಲದಾಗ ಇದ್ದು
ಹೊಡಿ ಮಚ್ಚಿಲಿ ದೈವಕಂತ ಅಳತಾನ ತೋಲ  || ಜೀ ||
ಕ್ಲಾಸಮೆಂಟ ಇದ್ದ ಸೂರತದಾಗ ಭರೋಸ ಮಾಡಿ ಭೀಮ ಹೋದ
ಅಡ್ರಾಸ ತಗೊಂಡ ಉಪವಾಸ ಭೇಟ್ಟಿ ಆದ ವಿಧಿ ಲೀಲಾ
ಭೀಮನ ಮುಖ ನೋಡಿ ಗೆಳೆಯ ಕಣ್ಣೀರ ಹಾಕತಾನ
ಡ್ರೆಸ್ ಕೊಡಿಸಿ ಊಟ ಉಪಚಾರ ಮಾಡಿಸಿದ ಆಮೇಲ
ಬಂದ ತಾತ್ಪರ್ಯ ಕೇಳತಾನ ಭೀಮು ಹೀಂಗ ಹೇಳತಾನ
ಪಾಸ್ ಪೋರ್ಟ್‌ ಒಂದು ಕೊಡಿಸು ಗೆಳೆಯ ಆಗು ಶಾಮಿಲ
ಅಮೇರಿಕಾಕ ಹೋಗತಿನಿ ವಿದ್ಯಾ ಕಲ್ತು ಬರ್ತಿನಿ
ರಾಷ್ಟ್ರ ಚಿಂತಿ ಆಗ್ಯಾದ ನನಗ ರಾತ್ರಿ ಹಗಲಾ  || ಜೀ ||
ಒಳ್ಳೆದು ಗೆಳೆಯ ಒಂದು ಬಾರ ಇರು ಆ ಮೇಲ
ಹಣ ಬರತಾದ ನಂದು ಬೆಳಗಾಗಿ ಎದ್ರು ಎಂಥ ಕಾಡುವಕಾಲ
ಬಾಂಬೆದಿಂದ ಫೋನ ಬಂತು ನಿನ್ನ ತಂದಿ ಸಾಯಿತಾನಂತ
ನಿನಗಾಗಿ  ಜೀವ ಹಿಡದಾನ ಭೀಮ ಬಾರೋ ತತ್ಕಾಲ  || ಜೀ ||
ಇಳುವ
ಭೀಮನ ಗೆಳೆಯ ಹೇಳತಾನ ಭೀಮ ನಿನ್ನ ಟೈಮ ಸರಿಯಿಲ್ಲ
ನಿಮ್ಮ ತಂದಿ ಸಿಗುದಿಲ್ಲ ನಡಿ ಟಿಕಿಟ ಕೊಡಿಸುವೆ ತತ್ಕಾಲ  || ಜೀ ||
ಟಿಕಿಟಿ ಕೊಡಿಸಿ ಗೆಳೆಯ ಹೋದ ಮನದಾಗ ಭೀಮನ ಹಂಬಲ
ಅಪ್ಪಗ ಪೇಡೆ ವೈಯಿಬೇಕಂತ ಹೋದ ದೂರಿತ್ತು ಹೋಟಲ
ತಿರುಗಿ ಬರೋದ ರೊಳಗ ಗಾಡಿಹೋತು ಬಿದ್ದ ಅಳತಾನ ಭೂಮಿಮ್ಯಾಲ
ಟಿಕಿಟ ರಿಟನ್ ಮಾಡಬೇಕಂತ ಇಷ್ಟು ಸಹಿತ ತಲಿ ನಡಿಲಿಲ್ಲ
ರೈಲ್ವೆ ಹಳಿ ಹಿಡಿದು ಓಡತಾನ ಎದದ್ಮೂರು ದಿನ ಬರೆಗಾಲ
ಏನು ಕಷ್ಟಾಗಿರಬೇಕು ಆ ಕಷ್ಟ ದೇವರೆ ಬಲ್ಲ
ಕೂಡಪಲ್ಲಿ
ಭೀಮ ಬಂದು ತಂದಿ ಬಾಯಾಗ ಕೆನೆ ಹಾಲ ಹಾಕಿದಾಗ
ರಾಮಜಿ ಸುಭೇದಾರನ ಪ್ರಾಣ ಹೋಯಿತು ತತ್ಕಾಲ  || ಜೀ ||      ಚೌಕ : ೭
ಪಿತನ ಅಗಲಿದ ಬ್ರಾಂತಿದಿಂದ ಭೀಮ ಅನ್ನ ಬಿಟ್ಟು ಬಿದ್ದ
ಸೈಯಾಜಿರಾವ ಮಹಾರಾಜ ಈ ಸುದ್ದಿ ಕೇಳಿದರು
ರಾಮಜಿ ಮಗನ ಕರಕೊಂಡ ಬರ‍್ರೆಂತ ಸಿಫಾಯಿ ಕೊಟ್ಟ ಕಳಶ್ಯಾರ ತುರ್ತು
ಜೈ ಭೀಮ ಹೋಗಿದರಬಾರಕ ಹಾಜರಾಗಿದರು  || ಜೀ ||
ಏನುಬೇಕೋ ತಮ್ಮ ಅಂತ ಮಹಾರಾಜರು ಕೇಳ್ಯಾರ ಸ್ವಂತ
ಅಮೇರಿಕದ ಐದು ವರ್ಷದ ಪಾಸ್‌ಪೋರ್ಟ ಬೇಡಿದರು
ಅಮೇರಿಕಾಕ ಹೋಗಿ ಬಂದ್ರ ಹೊರಳಿ ಬಂದು ಏನು ಮಾಡತಿ
ಸಯ್ಯಾಜಿ ರಾವ್ ಬಡೋದೆಕರ ಪ್ರಶ್ನೆ ಕೇಳಿದರು  || ಜೀ ||
ಪೇಶ್ವೆಯರ ಕಾಲಾಗ ಹೋಗಿ ನಮ್ಮ ಭಾರತ ಸಿಗಿ ಬಿದ್ದಾದ
ಬಹಳ ತ್ರಾಸ ಕೊಟ್ಟಾರ ದೇಶಕ ಮಂಗ್ಯಾ ಬ್ರಿಟಿಷರು
ಕಾನೂನ ಮಂತ್ರಿಯ ಕೋರ್ಸಕಲ್ತು ಕಾನೂನ ಗ್ರಂಥ ಬರೆದು
ನನ್ನ ದೇಶಕ್ಕಾಗಿ ಹೋರಾಡುವೆನೆಂದು ಉತ್ತರ ನೀಡಿದರು  || ಜೀ ||
ಪರವೆ ಇಲ್ಲ ನಿನ್ನ ಉತ್ರ ಪರಮ ಸಂತೋಷವೆಂದು
ಐದು ವರ್ಷದ ಪಾಸ ಪೋರ್ಟ ತೆಗೆದು ಕಳಸಿದರೂ
ಅಮೇರಿಕದ ಶಿಕ್ಷಣದಲ್ಲಿ ಪ್ರಥಮ ನಂಬರ ಫಾಸ ಆಗಿ
ಡಾಕ್ಟರ ಅಂಬೇಡ್ಕರ ಎಂದು ಬಿರ್ದ ಪಡದಾರು  || ಜೀ ||
ಕಾನೂನ ಪೂರ್ತಿ ಎಲ್ಲಾ ಅಂತು ಐದು ವರ್ಷ ಸರಿಯಾಗಿ ಕಲಿತು
ಹೊರಳಿ ಇಂಗ್ಲಂಡಕ್ಕ ಮೂರು ವರ್ಷ ಹೋಗಿದ್ದರೂ
ಮೌಲಾನ ಅಜಾದ ಮತ್ತು ಜವಾಹರಲಾಲ ನೆಹರು ಟಿಳಕ
ಅಂಬೇಡ್ಕರ ನಾಲ್ವರು ಒಂದೇ ಶಾಲೆಗೆ ಇದ್ದರು  || ಜೀ ||
ಇಳುವ
ಅಲ್ಲೆ ಕಾಯ್ದೆ ಫಾಸ ಮಾಡಿ ಕಾನೂನೆಲ್ಲ ಕಲತಿದಾರು
ಅದರಲ್ಲಿ ಮೂವರು ಮಹಾತ್ಮ ಗಾಂಧಿಗಿ ಹೇಳ್ಯಾರ
ಅಗಷ್ಟ ಹದಿನೈದಕ ಬ್ರಿಟೀಷರಿಗಿ ಗೆಟಾವುಟಿ ಅಂದಾಗ
ಬ್ರಿಟಿಷರು ಚಳುವಳಿಗಿ ಅಂಜಿ ಓಡ್ಯಾರ
ಇಂಥ ಕಷ್ಟ ಕಾಲದಲ್ಲಿ ಕಾನೂನ ಬರದು ಜೈ ಭೀಮ ಡಾಕ್ಟರ
ರಾಜೇಂದ್ರ ಪ್ರಸಾದ ಇದಕ ಆಶ್ರಯದಾತ ಗಂಬೀರ
ಇಂದಿಗಿ ಪೂಜ್ಯ ಮಹಾತ್ಮರು ಅನಸಿ ಭಾರತದಲ್ಲಿ ಮೆರಿತಾರ
ನಾವು ಎಂದಿಗಿ ಮರಿಬಾರದು ಇಂಥ ಮಹಾತ್ಮರ ಉಪಕಾರ
ಕೂಡಪಲ್ಲ
ಅಕ್ಕಲಕೋಟ ತಾಲೂಕದಾಗ ಮಿಕ್ಕಿದ ಅಂದೇವಾಡಿಜಾಗ
ಸೌಖ್ಯ ಗೈಬಿಶಾನ ಕವಿತಾ ಸಕ್ಕರಿ ಹಾಲ  || ಜೀ ||           ಚೌಕ : ೮
ಚಾರಿತ್ರಿಕ ಲಾವಣಿಗಳು: ೧೯. ೨. ಡಾ. ಬಾಬಾ ಸಾಹೇಬ ಅಂಬೇಡ್ಕರ್
ದಲಿತ ಖಣಿ ದಲಿತ ಧ್ವನಿ ದಲಿತ ಶ್ರೇಷ್ಟಾದ ತೆನಿ
ಹುಸಿ ಆಗಲಿಲ್ಲ ಅಂಬೇಡ್ಕರರ ವಾಣಿಯೂ
ಅಸ್ಪೃಶ್ಯತೆಯೊಳು ತೇಲದುಕಂಡು ಭಾರತ ಧರಣಿಯೂ
ಶೋಷಣೆ ನಾಶ ಮಾಡದಕ್ಕಾಗಿ ಹಿಡಿದ ಲೆಕ್ಕಣಿಯೂ
ಬುದ್ಧ ಬಸವನ ನೀತಿಯಿಂದ ಸಂವಿಧಾನ ಗ್ರಂಥ ಬರದು ತಂದ
ಅಖಂಡ ಭಾರತದೊಳು ಅಂಬೇಡ್ಕರರ ಸ್ಮರಣಿಯೂ
ದಲಿತರಿಗಿ ಸಿಗುವ ಹಕ್ಕು ತೆರೆದು ಇಟ್ಟ ಭಂಗಾರ ಭರಣಿಯೂ  || ಗೀ ಗೀ ||
ದಲಿತ ಪದದ ಮೂಲ ಅರ್ಥ ತಿಳಿಸಿ ಹಾಡುವೆ ಭಾವಾರ್ಥ
ಕಂಬಾರ ಕುಂಬಾರ ಕಬ್ಬಲಗ್ಯಾರು ತಿಳಿರಿ ಗೊಲ್ಲರು
ಹಡಪದ ಹಟಗಾರ ಡೊಂಬರು ಲಮಾಣಿ ಕೊಂಚ ಕೊರವಿ ಪೋಚಾರ
ಇದರೊಳು ಮತ್ತೊಂದು ಕೂಡಿಸುವೆನು ಹರಿಜರ ಗಿರಿಜನರು
ಅಟ್ರಾ ಪಂಗಡ ಜಾತಿಗಿವರು ಶಾಣಾಂವ ಕೂಳಿ ಮಾಡಿ ಇಟ್ರು
ಹಿಂದುಳಿದವರಲ್ಲಿ ಹುಟ್ಟಿ ಬಂದ ಅಂಬೇಡ್ಕರರು
ರಾಮ ಜೀ ಭೀಮಬಾಯಿ ಪ್ರೀತಿಯ ಕಂದ ರತ್ನದ ಹರಳರು  || ಗೀ  ಗೀ  ||
೧೮೯೧ ರಂದು ಏಪ್ರಿಲ್ ೧೪ ರಂದು ಮಹಾರಾಷ್ಟ್ರದ ಮಹು ಎಂಬಲ್ಲಿ ಹುಟ್ಯಾರು
ಗುರುವಿನ ನಾಮತಾಳಿ ಸೃಷ್ಠಿಯೊಳು ಕೀರ್ತಿಗಿ ಮುಟ್ಯಾರು
ಅಗಣಿತ ಡಿಗ್ರಿ ಪಡೆದು ಶಾಣೆತನ ಆತ್ಮದಿ ಒಟ್ಟ್ಯಾರು
ಬಡವರ ದುಃಖ ದುಗಡ ಗಳಗಿ ಬರೆದು ಇಟ್ಟಿ ತನ್ನ ಬಳಿಗಿ
ಕ್ರೋಧ ಮಾಡಿ ಬ್ರಾಹ್ಮರ ಸಂಹಿತೆ ತಂದು ಸುಟ್ಟಾರು
ಕಷ್ಟ ತಿಂದವರು ಹೋದ್ರು ಮುಂದಿನವರಿಗಿ ಸುಖ ಕೊಟ್ಟಾರು  || ಗೀ  ಗೀ  ||
ಉತ್ತರಾರ್ಧ ಪದ್ಯದಲ್ಲಿ ಬಹಳ ವಿಷಯ ಬರುವುದರಿಂದ
ಸಂಕ್ಷಿಪ್ತ ವಾಕ್ಯ ಕೂಡಿಸಿ ಕವಿ ಬರದಾರು
ಪ್ರಾಚೀನ ಇಂಡಿಯಾದ ವಾಣಿಜ್ಯ ವಿಷಯಕ ಎಂ.ಎ. ಪದವಿ ಪಡದಾರು
ಅರ್ಥಶಾಸ್ತ್ರದ ಅನುಭವ ಅನುಭಾವಿ ಮುಂದ ತಿಳಿಸಿದರು
ಭಾರತದ ರಾಷ್ಟ್ರೀಯ ಲಾಭಾಂಶ ಬರೆದು ಕೊಟ್ಟ ಸಾರಾಂಶ
ಶ್ರೇಷ್ಠ ಶೋಧನೆಗಾಗಿ ಪಿಎಚ್‌.ಡಿ. ಮಾಡಿದರು
ಐತಿಹಾಸಿಕ ಅಧ್ಯಯನದಿಂದ ಡಾಕ್ಟರೇಟ ಆದರು  || ಗೀ ||
ದುಮಾಲಿ
ಲಂಡನ್ ಸ್ಕೂಲ್ ಆಫ್ ಎಕನಾಮಿಕ್ಸ್ ಪೊಲಿಟಿಕಲ್ ಸೈನ್ಸ್
ಹರುಷ ಆತು ಮನ ಸೇರಿರು ಕಾಲೇಜಕ
ಬೆಲೆ ಮಾಡವರಿಲ್ಲ ನಾಲೇಜಕ  || ಗೀ  ಗೀ ||
ಪತ್ರ ಬರೆದ ಸಯ್ಯಾಜಿರಾವ್ ಬರ‍್ರಿ ಭೀಮರಾವ
ಮಾಡ್ರಿ ದೇಶ ಸೇವ ಕುಂತರಿ ಹೊರಗ್ಯಾಕ
ಕಾರ್ಯದರ್ಶಿಯಾಗಿ ಮಾಡಿರು ನೇಮಕ  || ಗೀ  ಗೀ ||
ಅಪ್ರತಿಮ ಪದವಿಗಳಿಸಿ ಸಂಘಟನೆ ಬೆಳಸಿ
ದಲಿತರಿಗಿ ತಿಳಿಸಿ ಮಾಡಿದರು ಬಹು ಸುಖ
ಇಂಥಾದು ಕೊಟ್ಟ ಮೇಲೆ ಇನ್ನೇನೂ ಬೇಕ  || ಗೀ  ಗೀ ||
ಏರ
ಭಾರತದ ವೈದಿಕ ಸಮಾಜದಲ್ಲಿ ಭೀಮಜಿಗಿ ಮರ್ಯಾದಿ ಸಿಗಲಿಲ್ಲ
ಕಚೇರಿ ನೆಲಕ ಹಾಸಿದ ಕಾರಪೆಟ್ಟ ತೆಗದಾರು ಸುತ್ತಿಯೂ
ಅವರ ಪಾದ ಹತಿದ್ರ ಮೈಲಿಗಿ ಆತೆಂಬೋ ಇಂಥ ನೀತಿಯೂ
ಕಾಗದ ಪತ್ರಗಳ ಮೇಜಿನ ಮೇಲಿಂದ ಒಗದಾರ ಎತ್ತಿಯೂ  || ಗೀ || ಚೌಕ : ೧
ಹಸಿದು ಹೋಟೆಲ್‌ನಲ್ಲಿ ಹೋದ್ರ ಕಪ್ ಗ್ಲಾಸ್ ಬ್ಯಾರೆ ಇದ್ದು
ಕುರ್ಚಿ ಮೇಲೆ ಕೂತು ತಿನ್ನದಕ ಅವರಿಗಿ ಭಾಗಿಲ್ಲ
ಕಾಫಿ ತಿಂಡಿ ಸೇವಿಸೋದಕ ಸ್ವಚ್ಛ ಜಾಗ ಸಿಕ್ಕಿಲ್ಲ
ಕರುಣಾ ಜನಕ ಅಂಬೇಡ್ಕರರಿಗಿ ಬಂದ ಕಷ್ಟದ ಲೆಕ್ಕಿಲ್ಲ
ಹಲವು ಅಪಮಾನ ತಿಂದು ಮುಂಬೈ ಕಾಲೇಜಿನಲ್ಲಿ ಬಂದು
ರಾಜ್ಯಶಾಸ್ತ್ರದ ಅಧ್ಯಾಪಕ ಆಗಿರು ಗೋಕಿಲ
ಸ್ವಲ್ಪ ಸೇವೆ ಸಲ್ಲಿಸಿ ಹೆಚ್ಚಿನ ವಿದ್ಯಾಕ ಲಂಡನ್‌ಕ್ಕ ಹೊಕ್ಕಲ  || ಗೀ  ಗೀ ||
ಕೊಲ್ಲಾಪುರದ ಮಹಾರಾಜ ಅಂದ್ರು ಸಹಾಯ ಮಾಡಲಿಲ್ಲ ಮುಂದೆ ಬಂದ್ರು
ಎರಡು ಕಾಲೇಜಿನಲ್ಲಿ ಸೇರಿ ಪ್ರವೇಶ ಪಡದರು
ಬ್ರಿಟೀಷ ಭಾರತದಲ್ಲಿ ರೊಕ್ಕಿನ ವಿಷಯಕ ಪ್ರಬಂಧ ತಿಳಿಸಿ ಬಿಎಸ್ಸಿ ಪದವಿ ಗಳಿಸಿ
೧೯೨೩ ಕೀರ್ತಿಲಿ ಮೆರದಲ್ಲ
ಇಷ್ಟಾದ್ರು ದಲಿತರ ಚಳವಳಿ ಕರೆ ಬಂದಾಗ ಮರ್ತಿಲ್ಲ  || ಗೀ ||
ಅಂಬೇಡ್ಕರರ ಅರಿವಿನ ವಾಣಿ ಸಪ್ತ ದ್ವೀಪಗಳಲಿ ಒಂದು
ಮೇಲ ಕೀಳ ಎಂಬ ಬೇಧ ಕಿತ್ತಿ ತೆಗದೆಲ್ಲ
ಅನೇಕ ಸಂಘ ಕಟ್ಟಿ ರಾಜಕೀಯ ಪಕ್ಷಕ ಸೇರಿದ ಮುದ್ದಲ
ಅಂದಿನ ಪತ್ರಿಕೆಗಳು ದಲಿತರಿಗೆಲ್ಲ ಮಾಡಿವು ಗದ್ದಲ
ನಾನಾ ತರಹ ಹೋರಾಟ ಮಾಡಸಿ ಮೂಕ ನಾಯಕ ಪತ್ರಿಕೆ ನಡೆಸಿ
ಹಿಂದುಳಿದವರಿಗಿ ಅನಕೂಲ ಮಾಡಿ ಕೊಟ್ಟಿದ ಸುಳ್ಳಲ್ಲ
ದಲಿತರಿಗಿ ಆದ ಕಷ್ಟ ಮುಚ್ಚಿಡದಕ ನಾ ಏನು ಕಳ್ಳಲ್ಲ  ||  ಗೀ  ಗೀ ||
ಮಹಾರಾಷ್ಟ್ರದ ಕೋಲಾಬ್ ಜಿಲ್ಲೆ ಮಹಾಡ್ ಎಂಬ ಗ್ರಾಮದಲ್ಲಿ
ಸಾರ್ವಜನಿಕ ಕೆರಿ ಇದ್ದಿದು ಗೊತ್ತ ತಪಶೀಲ
ಈ ಕೆರಿ ನೀರ ದಲಿತರು ಹೋಗಿ ಮುಟ್ಟಕ ಬಾಗಿಲ್ಲ
ಸ್ವತ ದಲಿತರು ಹೊಡ್ಡ ಕೆರಿ ಏರಾನವರಿಗಿ ನೀಗಿಲ್ಲ
ನಾವು ತಗದ ಕೆರಿ ನೀರ ನಮಗಿಲ್ಲ ಕುಡಿಯುವ ಅಧಿಕಾರ
ಅಂಬೇಡ್ಕರರು ಸ್ವತಃ ನಿಂತು ಮಾಡಿರು ಮುಖಾಬಲ
ನಾಸಿಕ್ ಕಾಳಾರಾಮ ದೇವಸ್ಥಾನದ ಚಳವಳಿ ಕಾಬಿಲ  || ಗೀ  ಗೀ ||
ದುಮಾಲಿ
ನಮ್ಮ ವಿಮೋಚನೆಯು ನಮ್ಮ ಲಿಂದ
ಸ್ವಯಂ ಸಹಾಯದಿಂದ ಸ್ವಾಭಿಮಾನದಿಂದ
ನಡಿರಿ ಎಲ್ಲರು ಭಾರತದ ಮೂಲಿ ಮೂಲಿ ಇದ್ದ ದಲಿತರು  ||  ಗೀ  ಗೀ  ||
ಊರ ಉಡಗಿ ನಮ್ಮಲಿಂದ ಸಾಪ ಇವರಿಗಿಲ್ಲ ನೆಪ್ಪು
ಮೇದರರ ಸೋಪಾ ನೆನದವರು ಯಾರು
ಚಪ್ಪಲಿ ಹೊಲ್ದ ಉಪಕಾರ ಕಳಿಯುವವರು  || ಗೀ  ಗೀ ||
ಒಡ್ಡರು ಕುಂಬಾರು ಕಲ್ಲ ಗಡಗಿ ಕೊಟ್ಟು
ಅವರಿಗಿ ಮರ್ತ ಬಿಟ್ರು ಕೀತಜಾತಿ ಅಂತ ತಿಳಿದ ಅಧಮರು
ಹಗಲ ಮನಿ ಮುರಿಯುವ ಚುಮ್ಮರು  || ಗೀ  ಗೀ ||
ಏರ
ಸೈಮನ್ ಆಯೋಗ ಭಾರತ ದೇಶಕ ಭೇಟಿ ನೀಡಿತು ನೋಡಿರೆಣ್ಣ
ಕಾಂಗ್ರೆಸ್ ಪಕ್ಷ ಬಹಿಷ್ಕರಿಸಿತು ಅಜ್ಞಾನಿಯೂ
ಮುಂಬಯಿ ಎಂ.ಎಲ್.ಸಿ.ಡಾ. ಅಂಬೇಡ್ಕರ ಜ್ಞಾನಿಯೂ
ಸದ್ಯ ತಿಳಿಸುವೆ ನಾನು ಅಜ್ಞಾನಿಯೂ  || ಗೀ  ಗೀ ||        ಚೌಕ : ೨
ದಲಿತರೊಳು ಒಬ್ಬ ವ್ಯಕ್ತಿ ಮುಂದೆ ಬಂದಿದ್ದಕ್ಕರೆಣ್ಣ
ಹೆಡಕ ಒಗದ ಕೋಳಿಯಂತೆ ಆಗ್ಯಾರ ಸಣ್ಣ
ಬಹಳ ದಿವಸ ಮೆರದಾಡಿದ್ದು ಮಂದಿದ್ದು ಬದಲಾಯಿತು ಬಣ್ಣ
ದಲಿತ  ಜೀವಿಗಳಿಗೆ ಜೈ ಭೀಮ ಸ್ವತಹ ಮಾಡ್ಯಾರ ಶುದ್ದಣ್ಣ
ದೇಶಕ್ಕಾಗಿ ಬೇಡಿದ ನ್ಯಾಯ ದೇಶಕ್ಕಾಗಿ ಹಾಳಾತು ದೇಹ
ಭಾರತಕ್ಕಾಗಿ ಹುಟ್ಟಿ ಬಂದ ಪುಣ್ಯ ಪುರುಷಣ್ಣ
ಹುಟ್ಟಿದ ದಿವಸ ಹಕ್ಕಿ ಪಿಕ್ಕಿ ದಲಿತರಿಗಿ ಬಹಳ ಹರುಷಣ್ಣ  ||  ಗೀ  ಗೀ ||
ಹದಿನಾಲ್ಕು ಮಂದಿ ಕಮೀಟಿ ರಚಿಸಿ ಸಂವಿಧಾನ ಬರಿಯೋದಕ್ಕಾಗಿ ತಾನು
ಅಂಬೇಡ್ಕರರು ಪಟ್ಟಕಷ್ಟ ತಮಗ ಗೊತ್ತಣ್ಣ
ಅನಾರೋಗ್ಯದಿಂದ ಒಬ್ಬಬ್ಬರು ಆಗ್ಯಾರ ಮೆತ್ತಣ್ಣ
ಎಲ್ಲಾ ಸದಸ್ಯರು ಹೊಂಟು ಹೋದ್ರು ಅಂಬೇಡ್ಕರರು ಸಿಕ್ಕಿಬಿದ್ರು
ಶ್ರೇಷ್ಠ ರಾಷ್ಟ್ರಕ್ಕಾಗಿ ಕಷ್ಟಪಟ್ಟ ಮಾತಣ್ಣ
ಸಂವಿಧಾನ ಬರಿಯೋದ್ರಾಗ ದಲಿತರ ಕಷ್ಟಕ ನೊಂದು ಅತ್ತಣ್ಣ  || ಗೀ  ಗೀ ||
ಲೋಕಸಭೆ ರಾಜ್ಯಸಭಾ ಸದಸ್ಯರಾಗಿ ದೇಶ ಸೇವೆ ಮಾಡಿದದ್ದು
ತರ್ಕ ಇಡರೆಣ್ಣ
ಅವರು ಹಾಕಿಕೊಟ್ಟ ಮಾರ್ಗದಲ್ಲಿ ನೀವು ನಡಿರೆಣ್ಣ
ನಿಮ್ಮ ಹಕ್ಕಿಗಾಗಿ ಹಗಲು ಇರುಳು ಶ್ರಮದಿ ದುಡಿರೆಣ್ಣ
ಎಲ್ಲದರಲ್ಲಿ ಮೀಸಲಾತಿ ದಲಿತರಿಗಿ ಅದರಲ್ಲಿ ಪಾಲೈತಿ
ಚುನಾವಣೆಯಲ್ಲಿ ರಿಜರ‍್ವ ಸೀಟ ಇಟ್ಟಿದ್ದು ತಿಳಿರೆಣ್ಣ
ಹಿಂದಿನಂತೆ ಊರ ಉಡಗಿ ಸಾಪ್ ಮಾಡಿದು ಬಿಡರೆಣ್ಣ  || ಗೀ  ಗೀ ||
ಏರ
ಧರೆಯೊಳು ಹಿರೇ ಸಾವಳಗಿ ಮೆರೆಯುವ ಶಿವಯೋಗಿ
ಕಲ್ಯಾಣ ಕಟ್ಟಿ ಸಿದ್ದನ ಮಠದ ಸನಿಯೂ
ಮಹ್ಮದನ ಕವಿತಾ ಮುತ್ತಿನ ಗೊನಿಯು
ಹಂಗರಗಿ ವೆಂಕಟೇಶನ ಕವಿ
ಅಂಗರದ ಗೊನಿಯು  || ಗೀ  ಗೀ ||     ಚೌಕ : ೩

